
ТЕМЫРАТЫ Давид

ӔРТӔ РАДЗЫРДЫ

нывонд
—г- т----т—*арст хъӕу ӕхсӕвы тары ӕрныгъуылд,

( Ш Ш Я бандзыг. Уынгты змӕлӕг нӕй, суанг ма 
I ш Ш Ш куыйтӕ дӕр фӕхъус сты сӕ рӕйынӕй.

я Ш Адӕмӕй-фосӕй, хионӕй-фыдгулӕй — 
у— Ш я иууылдӕр агурынц сӕрфӕцӕвӕн бынат, 

У / басийынӕй мӕхи бахизон, зӕгъгӕ. Ныс- 
сабыр дуне, ӕрмӕст ма рӕстӕгӕй- 
рӕстӕгмӕ дардӕй ӕрбайхъуысы сарма- 
дзанты гуыр-гуыр, хӕстӕгдӕрӕй та — 
иугай гӕрӕхтӕ, автоматты къӕр-къӕр.

Ницы хъусы Астемыр. Йӕ цыбыр 
кӕрцы ӕфцӕггот хӕрдмӕ скодта, хъус- 
джын худ дӕлӕуӕз ӕрфӕлдӕхта ӕмӕ та- 
лынг уынджы фӕцӕуы.

«Ехх, мӕ райгуырӕн, мӕ уарзон хъӕу! 
Куыд тынг дӕм тырныдтон ӕрӕджы дӕр 
ма!.. Куыд цингӕнгӕ лӕгӕрстон дӕ фе- 
нынмӕ уӕззау хӕстон фӕндӕгтыл! Фӕлӕ... 
Схӕццӕ дӕн ӕмӕ — цы? Цы сӕййӕфтон, 
цы федтон? — Астемыр арф ныуулӕфыд 
ӕмӕ йӕ цыд фӕтагъддӕр кодта. Мит йӕ 
къӕхты бын хъыррызт кӕны, ӕмӕ йӕ 
зӕрдӕйы мидӕг райхъал ис ӕхсызгон мы- 
синаг. — Раст-иу нӕм афтӕ хъуысыдысты 
дадайы уӕззау къахдзӕфты хъыррызт, йӕ 
бӕхы къӕхты къыбар-къыбур зымӕгон салд 
зӕххыл, йӕ уӕрдоны цӕлхыты хъыс-хъыс, 
ӕнафоны-иу хъӕдӕй суг куы 'рцӕйласта, 
уӕд, — хъуыдыты афардӕг Астемыр. — 
Хъӕугӕрон цардыстӕм. Куыддӕр-иу сӕ

айхъуыстам, афтӕ-иу мын Хади мӕ къухыл фӕхӕцыд, ӕмӕ-иу йӕ 
размӕ рацыдыстӕм. Дада-иу мӕ йӕ тыхджын къухтӕй фелвӕста 
йӕ хъӕбысмӕ ӕмӕ-иу мӕ йӕ риумӕ нылхъывта:

■— Куыд дӕ, мӕ хӕдзары астӕуккаг цӕджындз, мӕ бындар? 
Ӕнӕхъӕн бон кӕрӕдзийы нӕ федтам. — Стӕй-иу мын стыр 
лӕгау арфӕ ракодта. — Ӕгайтма мӕ размӕ рацыдтӕ. Тыхсыс 
мыл, уӕдӕ, и? — ӕмӕ-иу уыцы сӕрыстырӕй Хадимӕ бакаст. — 
Уыныс, усай, цы лӕг нӕм рӕзы! Мӕ бындар у, мӕ тугисӕг...

Хади-иу уыцы амондджын, уыцы цинӕйдзаг цӕстытӕй ба- 
каст йӕ сӕрыхицаумӕ:

— Ӕруадз ӕй зӕхмӕ, йӕхӕдӕг згъордзӕн, ныр дынджыр 
лӕг у. Ӕццӕй, нӕ? — афарста-иу мӕн. — Рауай, рауай, бафӕл- 
лади дада. — Ӕмӕ-иу мӕ ныр та уый йӕ хъӕбысмӕ райста.

0, цӕй адджын уыди ныййарӕджы хъӕбыс! Ныр мӕнӕ кӕдӕй 
нырмӕ ис ам ӕмӕ йын йӕ уӕлмӕрдмӕ дӕр нӕма бацыди. Цыдӕр 
ӕй нӕ уадзы, цӕмӕйдӕр тӕрсы... Куы йын бауайдзӕф кӕна: 
« Цӕмӕн скодтай дӕ фыдгулты дарӕс? Хъӕубӕсты раз мын мӕ 
цӕсгом цӕмӕн чъизи кӕныс? Цӕмӕн фидиссаг кӕныс дӕ фыды 
ном?» Цы йын зӕгъдзӕни уӕд? Йӕ рӕстдзинад ын куыд бамба- 
рын кӕндзӕни? Йӕ рӕстдзинад? Ӕви — йӕ рӕдыд?..

Йӕ хъуыдытӕ йын фескъуыдта цавӕрдӕр иугӕндзон уынӕр. 
Т.иӕццӕгӕн, сгарӕг хӕдтӕхӕг у. Дардмӕ рухсгӕнӕн цырӕгътӕ 

ферттывтой алы рӕттӕй, арвы роны аджигул кодтой ӕмӕ ӕрбай- 
сӕфтысты. Ӕвиппайды та куы 'рбаталынг, уӕд Астемыр йӕ къах 
цӕуылдӕр скъуырдта, фӕцӕйхауд, фӕлӕ ма йӕ къух цыдӕр дура- 
мад цӕджындзмӕ фӕбыцӕу кодта. Ӕнӕхайыр фӕу, зӕгъгӕ, йӕ 
алыварс афӕлгӕсыд ӕмӕ нырма ныр бамбӕрста, сӕ кӕртмӕ кӕй 
ӕрбахӕццӕ, уый. Ӕниу ма цӕй кӕрт у? Уый кӕддӕр уыди кӕрт. 
Ь.срзонд быру, ӕфсӕйнаг кулдуар, кӕрты бӕрӕгастӕу дынджыр 
фӕткъуы бӕлас. Сырхварс ставд фӕткъуытӕ-иу иннӕ бӕлӕсты 
дыргътӕй бирӕ раздӕр арӕгъӕд сты ӕмӕ-иу дзы йе 'мбӕлттимӕ 
й.гхи хорз федта. Иухатт дзы Заретӕн дӕр ахаста, фӕлӕ сӕм чызг 
цвлдӕр боны нӕ бавнӕлдта. Ахӕм рӕсугъд, дам, сты, ӕмӕ, дам, сӕ 
м.г ц.сст нӕ уарзы бахӕрын. Уадз, ӕмӕ, дам, дӕ номыл лӕууой.

Уӕд дын ӕм иу бон дада куы бадзурид бӕласы бынмӕ ӕмӕ, 
на- рихиты бын бахудгӕйӕ, ӕцӕгхуызӕй куы бафӕрсид:

Зӕгъ-ма, Фӕткъуыбег (афтӕ хуыдта фӕткъуыбӕласы), абон 
да'м Лстсмыр бавнӕлдта, мыййаг?

Д.чуаппӕнхъӕл ӕм исдуг байхъуыста, стӕй лӕппуйырдӕм 
рн п.1лд:



8 ■ ‘ .. ... Темыраты Давид

— Гъе, хъусыс? Абон, дам, мӕ йе мбӕлттимӕ бауыгътой, иу 
къалиу та, дам, мын сӕтгӕ акодтой!

Астемыр аххосджынхуызӕй йӕ сӕр бынмӕ ӕруагъта, ӕмӕ 
йын дада фӕтӕригъӕд кодта:

— Ныххатыр сын кӕн, Фӕткъуыбег, нал дӕ фӕриссын 
кӕндзысты. Ӕрмӕст сын-иу дӕхӕдӕг дӕ фӕткъуыты 
дзӕбӕхдӕртӕй авӕр...

Уыцы мысинӕгтимӕ Астемыр тъӕпӕн дурыл алӕууыд, 
(къӕпхӕнтӕ чидӕр сугӕн ахаста), тыргъмӕ схызт, дуары 
къӕпсыр иуварс аппӕрста ӕмӕ талынг хӕдзармӕ бацыд. Уырзӕй 
сгаргӕйӕ ссардта фӕтӕгены цырагъ — йӕ сабибонтӕй фӕстӕмӕ 
йын зыдта йӕ бынат, ссыгъта йӕ... Уый дӕр ӕнӕ авг. Ӕниу ма 
цы баззад хӕдзары дзаумӕттӕй? Ницы. Фӕхастой сӕ алырдӕм.

Астемыр йӕ алыварс акаст: рудзгуыты сӕстытӕ, цыдӕр 
хӕррӕгътӕй ӕмбӕрзт. Уазал, ӕнӕарт хӕдзар. Йӕ ном йӕ уӕлӕ 
— ӕдзӕрӕг.

Афонмӕ та Хади йӕ размӕ рауаид ӕмӕ йыл баузӕлид: «Цы 
фӕдӕ, мӕ къона? Уазалӕй нӕ амардтӕ, мӕ хур? Рауай, рауай, 
ныртӕккӕ дын ӕз...» Ехх, ӕвӕдза, куыд хъарм-иу уыди ам, куыд 
фӕлмӕн уыдысты ныййарӕджы къухтӕ, куыд хӕрзад уыди сӕ 
конд хойраг... Сӕумӕрайсомты та-иу афтӕ: «Тагъддӕр арт 
скӕнӕм, уадз, нӕ тохынайӕ фӕздӕг скӕла, кӕннод исчи 
зӕгъдзӕн, ӕдзӕрӕг хӕдзар у, зӕгъгӕ. Хуыцау бахизӕд!»

«Нӕ нӕ бахызта Хуыцау, Хади. Нал ис цӕрӕг, нал ис фӕздӕг... 
Ӕрмӕстдӕр ма ӕнӕкъона дымгӕ саст рудзгуытӕй ӕрбакӕлы 
йӕхицӕн бынатагурӕг, стӕй ӕххормаг мыстытӕ сцоппай сты 
къуымты... Астемыры зӕрдӕ ӕрбауынгӕг, чысыл ма бахъӕуа 
йӕ хъӕлӕсыдзаг ма ныхъхъӕр кӕна: Хади, кӕм дӕ, ӕз дӕумӕ 
куы тагъд кодтон!.. Ды та... Цӕмӕн мӕ ныууагътай иунӕгӕй?» 
Йӕ цӕстытӕ донӕй айдзаг сты, фӕлӕ йӕхиуыл фӕхӕцыди: 
афӕстаг рӕстӕг цыма ӕгӕр арӕх кӕны йӕхицӕн тӕригъӕдтӕ...

Астемыр йӕ цыбыр кӕрц аппӕрста, суӕгъд кодта йӕ кителы 
ӕгънӕджытӕ, систа йӕ худ ӕмӕ ӕрхуыссыд хъӕдын тъахти- 
ныл. Фӕлӕ йӕ хуыссӕг нӕ ахсы. Рафт-бафт кӕны. Мидхъуыр- 
духӕнты азары бахауд: Тырныдтон мӕ райгуырӕн хъӕумӕ, 
фӕлӕ цалынмӕ ссыдтӕн, уӕдмӕ не 'мбӕрстон, куыд зынаргъ 
мын у мӕ фыдыуӕзӕг! Куыд адджын мын у йӕ алы дур, йӕ алы 
бӕлас, суанг йӕ алы къутӕр дӕр. Ныр ӕй цыма мӕхи къухтӕй 
халын, цыма йыл арт ӕндзарын... Ныссуйтӕ дӕн бынтондӕр, мӕ 
зӕрдӕйыл уӕззау дур ныффӕлдӕхт, мӕ цӕстыты сау мигъ 

пыббадт ;ема* м;ем нал зыны мӕ фӕндаг. Чидӕр мӕ цыма 
<;ерг .еф.гнм.г фесхуыста, уый, дам, дзӕнӕтмӕ фӕндаг у, зӕгъгӕ, 
,гм;г йыл ц;еуын. Ӕмбарын ӕй, уым дзӕнӕт нӕй, фӕлӕ ме сӕфт 
|..гй уыдз.ен, фӕлӕ уӕддӕр цӕуын цъындӕг-мындӕгӕй. 
Лфт.гм.ей ма хаугӕ-хауын цӕмӕдӕрты бӕллын. Кӕд, мыййаг, 
Хуыцауы бафӕндид, ӕмӕ фервӕзин... Фӕлӕ нӕ, ӕвӕццӕгӕн, 
на д Гъ.ги д/киди, ныр искуыдӕм фӕлидз! Фӕлӕ кӕдӕм? Кӕм 
" |мн.| \1,| лӕг сӕ иутӕй дӕр ӕмӕ се 'ннӕтӕй дӕр?!»

К.( р г.гй ӕрбайхъуыст цавӕрдӕр ӕбӕрӕг уынӕр. О, бӕлвырд, 
1ыр| |.ы чидӕр ис. Астемыры къухы дамбаца февзӕрди. Чи уа? 
К<гд, мыййаг, фӕдысмудӕг фриц? Ӕви партизантӕй исчи? Ӕниу 
с.г цы хъауджыдӕр ис?

Л< гемыр ӕнӕ уынӕрӕй рахызт сынтӕгӕй. Дуар чидӕр хъавгӕ 
грбахоста. Астемыр, йӕ дамбаца йӕ къухы, афтӕмӕй йӕ къахы 
фыпдзтыл бацыд дуары цурмӕ ӕмӕ йӕ сонтӕй ратъӕпп кодта 
й.ехирдӕм. Къӕсӕрыл лӕууыдис асӕй рӕстӕмбис адӕймаг. Йӕ 
у.< л.т бӕмбӕджджын куырӕт, сӕрыл хъусджын худ, цӕсгом 
ма г.тзӕмӕ зыны. Йӕ къухты цыдӕр тыхтон. Ӕхсӕвы мынӕг 
рухсмӕ ӕнцон базонӕн нӕ уыди, фӕлӕ йӕ Астемыры зӕрдӕ 
рах.ггыдта, ӕрӕджы дӕр ма адӕм бӕсты фидауц кӕй хуыдтой, 
конд ;емӕ уындӕй хӕлӕг кӕмӕ кодтой, йӕ удӕй йын зынаргъдӕр 
III уыд, уыцы чызджы.

Зарет? Лцафон? Мидӕмӕ рӕвдз!
Иуварс алӕууыд, ӕрбауагъта чызджы, алырдӕм акӕстытӕ 

кодта, айхъуыста ӕмӕ дуар фидар ӕрӕхгӕдта.
(аретӕ тарвазыл банцой кодта, архайы йӕ тыхулӕфт бауро- 

мыныл.
Куыд ӕрбаирвӕзтӕ?
I ^ехӕрадӕттыл.
Ӕрсабыр у, дӕ гӕртт-гӕртт куы цӕуы.
Уый афтӕ... Ихӕнриз мыл бахӕцыд...
Ӕ'мӕ дын уый та циу? — тыхтонмӕ кӕсгӕйӕ афарста 

Л< гсмыр.
Лрахъхъ. Мыййаг, мӕ, зӕгъын, куы бауромой, уӕд мӕ 

д|уанп цӕттӕ: сымахӕн ӕй хӕссын, Гитлеры хъӕбатыр афи- 
церт.гп...

Лстсмыр бамбӕрста чызджы ӕфхӕрӕн ныхас, фӕлӕ ницы 
* д 1ырдта.

Хорз арахъхъ у, ӕрмӕст ма йыл марг афтауын хъӕуы...
Куыд ӕгъатыр дӕ, Зарет. Раздӕр ахӕм нӕ уыдтӕ...

— Дӕуыл ахуыр кӕнын...
Астемыр та ацы хатт дӕр ницы загъта. Нал ӕй фӕнды хыл 

кӕнын. Исты амалӕй бафидауын хъӕуы, фӕлӕ куыдӕй?
— Сбад, — тъахтинмӕ ацамыдта чызгӕн.
— Бадыныл нӕ дӕн, — ӕрхӕндӕг хъӕлӕсӕй дзуапп радта 

Заретӕ.
— Ай размӕ мын цытӕ фӕдзырдтай, уыдӕтты фӕстӕ ма дӕ 

мӕ фенын бафӕнда, уый ӕнхъӕл нӕ уыдтӕн, — Астемыр чызгмӕ 
фӕрсӕгау бакаст.

— Раст хъуыды кодтай, дӕ фенын мӕ нал фӕндыд, стӕй 
никӕйуал фӕнды дӕу фенын. Фӕлӕ мын ӕндӕр гӕнӕн нӕй.

— Бафиппайдтон ӕй: ӕргомдзырд дӕ... Ӕрмӕст ӕй хатгай 
фегӕр кӕныс. Хъахъхъӕн, ничи дын ныббардзӕн мӕнау... Цӕй, 
хорз! Цы зӕгъинаг мын дӕ?

— Тӕрсын, фӕлӕ... 0 Хуыцау, мыййаг мӕ куы нӕ бамбарай, 
— тыхсы Заретӕ, йӕ ныхас куыд райдайа, уый нӕ зоны.

— Ӕрсабыр у. Зыдтон ӕй... Цӕттӕ уыдтӕн алцӕмӕ дӕр: уӕ 
уайдзӕфтӕ, уӕ фидистӕ, суанг ма уе 'лгъыстытӕм дӕр. Ӕмӕ 
Хуыцауы раз ард бахордтон: ныббардзынӕн ӕрмӕстдӕр дыууӕ 
удӕн: мӕ мад ӕмӕ дӕуӕн. Мӕ мад нал ис, фӕлӕ ды... Цӕй, 
хъусын дӕм.

— Зонын ӕй, барвӕндонӕй мӕхи фыдбылызы ӕппарын, стӕй 
канд мӕхи дӕр нӕ... Фӕлӕ ма дыл уӕддӕр иучысыл ӕууӕн- 
дын... Зӕгъын, кӕд бынтон сӕфт нӕма дӕ... Цыбыр дзырдӕй, 
кӕд ма дӕм адӕймаджы миниуджытӕй исты ис, кӕд ма...

— Ахӕм «рӕвдауӕн» ныхӕсты фӕстӕ ма мӕ цы агурыс? — 
йӕхи нал баурӕдта Астемыр.

— 0, агурын... курын... Кӕд мӕ искуы ӕцӕгӕй... Кӕд искуы 
дӕ зӕрдӕйӕн адджын уыдтӕн... уӕд баххуыс кӕн! Курын дӕ, 
бахуысс нын кӕн!

— «Баххуыс кӕн»... Уагӕр кӕмӕн, Зарет?
— Хъӕуыхицау Гоцейӕн. Ӕрцахстой йӕ!
— Кӕд?
— Ӕрдӕбон. Ме 'рбацыдӕй иу сахаты бӕрц раздӕр.
Исдуг сӕ дыууӕ дӕр ницыуал сдзырдтой.
«Уайтагъддӕр ӕй мӕ зӕрдӕ зыдта. Рагӕй йыл гуырысхо 

кӕнынц. Уымӕн мӕ ракъах-бакъах кодта майор фон Бессинг, 
айразмӕ мӕм куы фӕдзырдта, уӕд. Сусӕг куыстгӕнджыты ра- 
замонӕг, дам, у... Иннахӕм уыцы нозтуарзаг обер-лейтенант 
Фишер, нӕ комендантгонд! Ехх, ӕз ын бӕргӕ бацамонин, «швайн» 

чи у, уый! Фӕлӕ... Ау, ӕмӕ Зарет дӕр партизантимӕ уа? О, о, чи 
и>н|,I, немыцаг афицертимӕ дӕр уымӕн схӕлар, кусынмӕ дӕр 
। ӕм уымӕн бацыд... Ӕвӕццӕгӕн, исты хӕслӕвӕрд...»

Заретӕ лӕгъстиаг цӕстытӕй кӕсы лӕппумӕ, зӕрдӕ ратоны 
риуӕй, афтӕ йӕм кӕсы, цыма йӕ гуыпп-гуыппӕй ӕнкъуысы 
х.гдзар. «О ме Скӕнӕг, сразы йӕ кӕн!» — кувы йӕхинымӕр 
■11.Г1Г. Уый ӕмбары: уыцы дзуаппы ныртӕккӕ ис канд Гоцейы 
х ъысмӕт нӕ, фӕлӕ Астемырӕн йӕхи цард дӕр... О Хуыцау, 
<>.|ххуыс кӕн сӕ дыууӕйӕн дӕр!..

Нӕ, мӕ бон нӕу... — Къӕмдзӕстыгӕй дзуапп радта 
.грӕджиау Астемыр.

У! Ӕрмӕстдӕр дӕу бон у! — фидарӕй загъта Заретӕ. 
Куыдӕй?
Нӕ зонын. Ӕрхъуыды кӕн исты! Ӕрмӕст тагъддӕр! Рай- 

гом байрӕджы уыдзӕн! Фехсдзысты йӕ. Дӕумӕ дзурын, Асте- 
мыр! Баххуыс ын кӕн!

Куыдӕй? Йӕ зӕгъын ӕнцон у.
Ды йӕ ӕрмӕстдӕр ахӕстонӕй ракӕн, — скӕуынмӕ бирӕ 

н.| х хъӕуы чызджы.
Фишеры дзӕмбытӕй? Ныууадз! Уымӕй ницыуал ра- 

у.|||дзӕн... Мӕнмӕ ахӕм бартӕ нӕ хауы, цӕмӕй...
Зонын ӕй! — мӕстӕлгъӕдӕй йын йӕ ныхас аскъуыдта 

1иретӕ, — бартӕ дӕм гъай-гъай нӕ хауы. Фӕлӕ иу гыццыл 
лӕгдзинад, гормон! — лӕгъстӕтӕ кӕны чызг. — Фесӕфдзӕн 
огг! Стӕй бирӕ хъуыддӕгтӕ бакъуылымпы уыдзысты. — Чызг 
фгмбӕрста, уӕлдай кӕй загъта, уый, фӕлӕ байрӕджы.

Гъемӕ уӕ бирӕ хъуыддӕгтӕ уӕхи фӕндиаг уӕнт! Уӕхӕдӕг 
■ .г к.гнут! — фӕтӕргай Астемыр.

Ды... Ды дӕ... Ничи! Ницы! Ды...
Зарет! — йӕ ныхас ын айста Астемыр. Хъуамӕ йын исты 

> <1р । ныхӕстӕ зӕгъа, фӕлӕ та йӕхи баурӕдта.
Зӕгъ ӕй... Уӕвгӕ ма цы зӕгъай?.. Кӕнгӕ мӕ, ратт мӕ дӕ 

Ю1ц|гутты къухмӕ ӕмӕ та дын сӕ фӕлхӕрдтӕй истытӕ раппа- 
рой...

Ӕллӕх, ӕллӕх, чызгай, мӕ бынаты ӕндӕр исчи, зӕгъгӕ, 
\ и л дын де ’взаг стонид, фӕлӕ дӕ ӕз... Цыбыр дзырдӕй, мӕнӕй 
1ГДИ1 у. Мӕ ныхас дын загътон. Фӕлӕ дӕ ацафон ардыгӕй ац- 
|гуг.г исчи куы фена, уӕд дӕ хъуыддаг хорз нӕ уыдзӕни. Ахӕццӕ 
\|Г > .гпин ӕмӕ... Нӕй мын демӕ цӕуӕн. Фӕлтау ам лӕуу. Куы 
рПиОон уа...

— Цы? Гъеуый ма мӕ нӕ айхъуыст! Ӕнӕуый дӕр мӕ цы нӕ 
хонынц: «хӕтаг сыл», «гацца», «немыцӕгты ...» — Заретӕ 
фӕкъуыхцы.

— «Хъахбай» — йӕ бӕсты загъта Астемыр. — Омӕ кӕд 
афтӕ у, уӕд ма дын цы хъауджыдӕр у?

Заретӕйыл цыма исчи фыцгӕ дон басӕххӕтт кодта, афтӕ 
ссыгъд, цӕхгӕр фӕзылд Астемырмӕ, исдуг ӕм дисгӕнгӕ 
фӕкаст, стӕй йӕ къух дард фӕхаста ӕмӕ йын йӕ тых йӕ бонӕй 
йе 'хсӕрварс ныггӕрах ласта. Астемырӕн йӕ цӕстытӕ цӕхӕртӕ 
акалдтой, йӕ къухтӕ атымбыл сты.

— Гъӕй-джиди, нӕлгоймаг куы уаис, уӕд дын... — Лӕппуйы 
буар зыр-зыр кӕны.

— Уыдон цыфӕнды дӕр дзурӕнт! — Заретӕйӕн йӕ кӕуын 
йӕ хъуырмӕ схӕццӕ. — Фӕлӕ ды... Куыд сыл баууӕндыдтӕ? 
Кӕд мӕ зыдтай ахӕмӕй? Уӕвгӕ, адӕймаг йӕхӕдӕг цы уа, 
иннӕмӕн дӕр уый ӕнхъӕл у...

— Куы сыл баууӕндыдаин, уӕд дӕ афонмӕ мӕхи къухтӕй...
— Уӕдӕ цӕмӕн загътай афтӕ?
— Нӕ мӕ бамбӕрстай. Кӕд, зӕгъын, иугӕр афтӕ дзурынц, 

уӕд ма дын цы уӕлдай у, ногӕй ма цы зӕгъдзысты? Нӕ, Заретӕ, 
зонын дӕ, ӕууӕндын дыл... Хӕсты цӕхӕры ды уыдтӕ мӕ иунӕг 
зӕрдӕнцой. Дӕ къам мӕ риуыл ӕмбӕхстӕй дардтон... Дӕ 
цӕстытӕ... 0 Хуыцау, цас ӕхсызгондзинад мын хастой, цас 
ныфсытӕ мын ӕвӕрдтой!... Фӕдзырдтон-иу дын мӕхӕдӕг дӕр 
мӕ катай, мӕ рисс... Ехх, Зарет, цас фӕбӕллыдтӕн ацы 
фембӕлдмӕ! — Астемыр бацыд чызджы цурмӕ, йӕ къухтӕ йӕм 
бадаргъ кодта. — Бамбарӕм кӕрӕдзийы, Зарет!

— Ма мӕм цу хӕстӕг! Ды лӕгмар дӕ! — фӕстӕмӕ акъахдзӕф 
кодта чызг.

— Нӕ дӕн лӕгмар! — хъӕрзӕгау ныккодта Астемыр. — 
Никӕй марын, никӕмӕ лӕбурын! Куыннӕ йӕ 'мбарыс?.. Ӕз дӕн 
хуымӕтӕджы... уынаффӕгӕнӕг.

— Цы, цы?
— Афӕрсынц мӕ не 'гъдӕуттӕй, колхоз цы у, стахановон, 

фӕскомцӕдисон, пионер, парторг...
— Ӕмӕ сын дзурыс, чи цы у, кӕм и, куыд ӕй ссарын хъӕуы... 

Диссӕгтӕ!.. Ӕмӕ уый бынтон...
— Фӕзӕгъын, цы фӕзонын, уый. Уым диссагӕй цы ис? Кӕ- 

уыл цы ’рцыд мӕн тыххӕй?
— Цы ’рцыд? Ницы! Хъус ма, лӕппу, барӕй афтӕ дзурыс, ӕви 

ӕцӕгӕй дӕ зонд фӕцыд? Мӕхи хӕдзары мӕ бон ӕдӕрсгӕ цӕрын 
нӕу, мӕхи хъӕуы уынгты мӕ бон ӕдӕрсгӕ цӕуын нӕу, уымӕн 
ӕмӕ байдзаг лӕгсырдты ӕрдонгтӕй... Ӕмӕ сын мӕ уарзон та 
уынаффӕгӕнӕг у! Цы 'рцыди, загътай? Ницы! Да-алӕ сын ӕстай- 
аздзыд Хъыбызты Дзамболат сӕ дохтырмӕ хосагур бацыд, ӕмӕ 
иын зонгӕ-зонын марг радта... Колхозы парторг Айларты Бус- 
кайы ӕрцахстой, йӕ цӕстытӕ йын скъахтой, йе ’взаг ын ралыг 
1-одтой, стӕй йӕ амардтой... Ӕмӕ сын ды та уынаффӕгӕнӕг 
д.г! Лдӕмы маст дӕм куыд нӕ хъары ӕппын?!

— Ӕмӕ мӕ маст кӕмӕ бахъардта? Ӕндӕр исчи мӕ бынаты... 
• I и бафӕрӕзтаид, ӕз цытӕ бавзӕрстон, уыдонӕн?.. Зындон дӕр 
пицы у уыцы хъизӕмӕртты раз...

Мӕгуырӕг, афтӕ ма бафхӕргӕ уыдзӕн, фыртӕригъӕдӕй 
м.г зӕрдӕ ратоны, — мӕстӕймарӕгау загъта Заретӕ.

Астемырӕн йӕ маст срӕмудзынмӕ хъавы, тыххӕй ма уромы 
и.гхи, архайы сабырӕй дзурыныл:

Заретӕ! Ма мӕ хъаз! Ӕгъгъӕд у!
Нӕ дӕ хъазын! Ме сӕфт уынын тъизӕг ӕмӕ ризӕг нӕлгой- 

м.н.гй! Лӕг хъуамӕ лӕг уа, Астемыр! Никуы мӕ бауырныдтаид, 
.1 х.гм рӕузонд, ахӕм цыбырхъуыр разындзынӕ, уый. Нӕ йӕ ахсы 
м.г зонд. Куыд ис ӕмбаргӕ адӕймагӕн йӕхи ахӕм ӕгады, ахӕм 
|Г пъысты бынатмӕ ӕруадзын? Цы дыл ӕрцыд, цы кодтай, лӕппу?

Ӕз ницы кодтон, уый мӕнӕн кодтой! Мӕ туг мын баныз- 
пт! Фӕхъазыдысты мӕ! Мӕ цардӕй мын фӕхынджылӕг код- 
гой!.. — Астемырӕн йӕ хъуыр ахгӕдта, исдуг дзурын нал 
гф.грӕзта, стӕй ма ӕрӕджиау бафтыдта йӕ ныхӕстыл, — бап- 
шгрстой мӕ сӕ куырдадзы цӕхӕры ӕмӕ мӕ сарӕзтой сӕхи 
ныхми1 хӕцӕнгарз! Сӕхуыдтӕг! Ӕмбарыс? Ӕхсыстой мӕ цадӕг- 
। .1н Фыццаг мӕ фыд... Знаг, дам, у. Адӕмы знаг! Дада?! Фесӕф- 
нн1 н.г кӕдӕмдӕр. Йӕ мард дӕр ын нал ссардтам. Стӕй та 
М|г\.гд.гг, мӕ сӕрӕн ницы зонгӕйӕ, цавӕрдӕр калмӕвзаг ардау- 
лтыты амӕддаг фӕдӕн... Ахӕстон, Сыбыр, стӕй фронт, тӕр- 
■41111.гпдты батальон, уӕззау цӕф, уацар, иу лыгъд, дыккаг 
И.И1.Д,.. Мӕ фӕдыл фашисттӕ куыйтимӕ... Ӕрцахстой мӕ... 
'1'|.|д||ад, фыдхъизӕмӕрттӕ... Стӕй мын загътой: «Кӕнӕ не 
‘ф| .1 \м.г, кӕнӕ ауындзӕнмӕ».

Ӕм.е сразы дӕ, нӕ?
М.г бон нал уыд...
11ыффӕрӕзтаис! Ныббыцӕу кодтаис дӕхи! Фӕлӕ уый 

И.1'. ■..ги ад.гймагмӕ хъуамӕ исты бӕллиц уа. Хъуамӕ истӕуыл,

кӕнӕ искӕуыл ӕууӕнда: исты, кӕнӕ искӕй уарза, уӕд йӕ 
хъару ӕнӕкӕрон вӕййы, ды та...

— Ӕз та, — нал фӕлӕууыд Астемыр, — бафӕлладтӕн, аса- 
сти мӕ ныфс, мӕ риуы амардысты мӕ бӕллицтӕ. Уӕвгӕ ма иу 
хъуыддагмӕ бӕллыдтӕн: иу хатт ма, зӕгъын, уӕддӕр фенон мӕ 
хъӕу, мӕ мады, ӕппынфӕстаг, дӕу... О, о, тынгдӕр уымӕн сра- 
зы дӕн... Ӕмӕ фашисттӕ нӕ, фӕлӕ тугдзых бирӕгътимӕ дӕр 
раздӕхтаин. Фӕлӕ мын адонимӕ ӕнцондӕр уыдзӕн мӕ маст 
райсын. Ӕгӕр сӕнхъызт мӕ риуы.

— Ӕвзӕр куыдз, дам, йӕ цӕф нӕ рох кӕны, — йӕ ныхас та 
баппӕрста Заретӕ.

— Ӕз куыдз нӕ дӕн! Уыцы ныхӕстӕ мын ӕндӕр исчи куы 
загътаид, уӕд ын... — Ӕрбамӕсты Астемыр. — Куыд ферох 
кӕнон мӕ зӕрдӕйы рисс? Цӕмӕн?

— Гъемӕ уӕдӕ райс дӕ маст! Фӕлӕ йӕ зон: фашист дӕр ӕмӕ 
бирӕгъ дӕр дӕ уды цӕрынц!

— Бӕгуыдӕр ӕй райсдзынӕн! Дывӕрӕй, ӕртывӕрӕй!
— А-а, мӕгуыр дӕ бон! Уӕдӕ Гоце дӕр дӕ масты амӕддаг у, 

и? Гъемӕ нӕ дӕ фыдӕх уӕд.. Фӕлӕ йӕ зон — ӕз ницы дӕн, 
фӕлӕ Гоце куы нал уа, уӕддӕр не 'мбӕлттӕ кӕндзысты нӕ 
хъуыддаг, нӕ тох...

— Кӕимӕ? Кӕимӕ ма тох кӕндзысты? Мӕнӕ ӕгас дуне чи 
бацахста, уыдонимӕ?

— О, уыдонимӕ! Бацахсӕнт ӕгас дуне, уӕддӕр сын ам бынат 
нӕй! Никӕй бон бауыдзӕн нӕ бӕстӕ басӕттын, нӕ адӕмы ӕрзо- 
ныгыл кӕнын!

— Бауром дӕ лекци, фӕскомцӕдисон! Фехъуыстам уыдӕттӕ, 
— мӕстӕлгъӕдӕй загъта Астемыр. — Ахӕм аргъӕуттӕ нын 
тъыстой нӕ сӕрты. Ӕмӕ нӕ уырныдтой... Фидар стӕм, 
ӕнӕбасӕтгӕ, уымӕн ӕмӕ махӕн згъӕр агъудтӕ ис — кард кӕй 
нӕ кӕрды, зынг кӕй нӕ судзы, ахӕм агъудтӕ. Фӕлӕ цард ар- 
гъау нӕу, уымӕн йӕхи закъонтӕ ис ӕмӕ ныл мӕнӕ йӕ уӕззау 
дзӕмбы куы 'руагъта, уӕд базгъӕлӕнтӕ сты уыцы ныхӕстӕй 
конд агъудтӕ, фесӕфт не «стыр паддзахад», нӕ «хӕлардзина- 
ды мӕсыг».

— Нӕ фесӕфт, нӕ! Ӕмӕ нӕ фесӕфдзӕн! Зонын ӕй! Уырны 
мӕ фидарӕй!

— «Уырны мӕ! Зонын ӕй! Фӕнды мӕ...» Ахӕм хӕсты рӕсугъд 
ныхӕстӕй тох кӕнӕн нӕй! Ам тых хъӕуы, тых, чызгай!

— О, тых! Фӕлӕ циу тых, дӕ рӕстдзинадыл куы не 'ууӕндай, 

уӕд? Ницы. Рӕстӕгмӕ уӕлахиз! Рӕстдзинад та махмӕ ис: 
никӕмӕ бырсӕм, нӕхи зӕхх хъахъхъӕнӕм, нӕ фыдӕлты 
ингӕнтӕ хъахъхъӕнӕм, нӕ сывӕллӕтты рухс фидӕн, нӕ къо- 
натӕ...

— Райдыдтай та... Уыцы ныхӕстӕ-иу ӕдылыты ӕмбырды ра- 
дзур ӕмӕ дын къухӕмдзӕгъд, ура!

— Уыцы къухӕмдзӕгъд искӕй фӕлхӕрдтӕй адджындӕр у, 
Астемыр...

— Ӕгӕр нӕ, ӕгӕр нӕ... — йӕ дӕндӕгтӕ кӕрӕдзиуыл андӕгъ- 
дысты Астемырӕн. — Гом хъӕдгӕмттыл цӕхх кӕнын нӕ 
хъӕуы, Зарет. Дудгӕ кӕнынц, дудгӕ! Ӕмӕ ӕз дӕр ӕфсӕйнаг 
нӕ дӕн.

— Уымӕй раст зӕгъыс: ӕфсӕйнаг нӕ дӕ. Сывӕллонӕй буц- 
хаст рахастай. Алцыдӕр дын хӕрх: цы хӕринаг, цы хъазӕны 
хорз... Фыццаг пъартфел нӕ къласы дӕуӕн балхӕдтой, фыццаг 
велосипед нӕ хъӕуы дӕумӕ уыд... Хадизӕт йӕ удӕй арт цагъта, 
мӕ иунӕг иннӕтӕй ӕгуыдзӕгдӕр ма уа, зӕгъгӕ. Куы байрӕзтӕ, 
уӕд та агуырдтай, иннӕтӕм чи нӕй, ахӕм дзаумӕттӕ. « Алкӕмӕ 
чи ис, уый диссаг нал у»... Хъуыды ма кӕныс?

— Раст нӕ дӕ, Зарет... — цыдӕр зӕгъынмӕ ма хъавыди Ас- 
темыр, фӕлӕ Зарет фӕразӕй:

— Бӕгуыдӕр дӕн раст! Чи дӕ зоны мӕн хуызӕн? Иу сыхы 
цардыстӕм, иу къласмӕ цыдыстӕм. Фӕстӕдӕр дӕ ӕрфӕндыд 
цардӕн ӕрмӕстдӕр йӕ хъаймагътӕ исын. Домдтай дзы ӕнцон 
уӕлахизтӕ, арфӕтӕ, зӕрдӕлхӕнӕнтӕ, лӕггадгӕнӕг хӕлӕрттӕ дӕ 
хъуыд... Ӕмӕ дын ӕнтысгӕ дӕр кодта, уымӕн ӕмӕ дыл мӕнӕ мӕн 
хуызӕн ӕдылытӕ ӕууӕндыдысты, барстой дын алцыдӕр... Цы ма 
хъуыди сӕр разилынӕн? Фервӕссыдтӕ дӕхиуыл, дӕ зӕрдӕйы 
пыффидар сты хиуарзондзинад, хивӕнд ӕмӕ хиппӕлой митӕ.

- Сӕрыстыр уыдтӕн, фӕлӕ хиппӕлой — никуы...
Сӕрыстыр? Нӕ! Ӕнӕрвӕссон, былысчъил! 0! Нӕ-ӕ, лӕппу, 

ч.пггӕн лӕг хъӕуы! Ды та? Не сфӕлтӕрдтӕ цардӕн йӕ карз 
ф.гзилӕнты, нӕ йын бавзӕрстай йӕ уӕззау зынтӕ ӕмӕ сыл куы 
I ӕмбӕлдтӕ, уӕд ныллӕхъир дӕ... Афтӕмӕй дӕ бӕллӕхтӕ 

йдӕр аххос кӕныс. Дӕ райгуырӕн бӕстӕмӕ топпӕлвӕстӕй 
лӕбурыс! Ӕрлӕуу! Ахъуыды кӕн! Ӕрӕмбар дӕхи!

Иу дзӕвгар рӕстӕг дыууӕйӕ дӕр ныхъхъус сты. Заретӕмӕ 
.н|»т.г фӕкаст, цыма лӕппумӕ цыдӕртӕ хъарын байдыдта ӕмӕ 
\ н.1 .гпӕнхъӕлӕджы сирвӕзт, скъолайы бонты йӕм цы рӕвда- 
у.гп номӕй дзырдта, уый:

— Цӕй-ма, цы ныхъхъус дӕ, Астик?!
Йӕ зӕрдӕ ӕрбауынгӕг Астемырӕн.
— Астик... Афтӕ-иу мӕ хуыдтай нӕ амондджын бонты... — 

базмӕлыдысты йӕ былтӕ. Исдуг фӕхъус, стӕй ӕмыр хъӕлӕсӕй 
загъта:

— Байрӕджы...
Бацыд рудзынджы цурмӕ ӕмӕ талынг кӕртмӕ ӕдзынӕг 

кӕсгӕйӕ ноджыдӕр ма иу хатт загъта:
— Байрӕджы, Зарет...
— Тӕппуд! — йӕ ныхас ын фескъуыдта Заретӕ, — ацы 

уавӕрмӕ дӕр уымӕн ӕрхаудтӕ! Тӕппудӕн йӕ хуыздӕр ми — 
гадзрахатӕй цӕуын.

— Ӕз тӕппуд нӕ дӕн!
— Уӕдӕ цы дӕ?.. Куыдзӕй ӕгаддӕр! Хилӕг зулкъӕй 

ӕлгъагдӕр! Хъӕддаг сырдӕй тӕссагдӕр!
Ӕгӕр риссаг уыди уыцы карз рӕхуыст Астемырӕн, иннӕрдӕм 

ахызт йӕ зӕрдӕйы, цъӕх пиллон суагъта йӕ маст ӕмӕ арӕдыв- 
та йӕ бӕттӕнтӕ.

— Хъус-ма! Ӕз дӕм уый тыххӕй нӕ фӕцыдтӕн хӕсты судзгӕ 
фӕндӕгтыл, цӕмӕй мын ам... — Цӕхгӕр фӕзылд чызгмӕ, фӕлӕ 
Заретӕ уаты нал уыд. Йӕ фӕдыл ма рауад тыргъмӕ — чызг 
нӕй, фӕдӕлдзӕх. Фӕстӕмӕ фӕзылд, афтид уаты къуымты ска- 
тай, йӕхицӕн бынат нал ары... «Куыдзӕй ӕгаддӕр! Куыдзӕй 
ӕгаддӕр!».. Йӕ сӕры ныффидар уыцы иунӕг ныхас ӕмӕ йын 
судзы, ӕвдӕрзы йӕ риу... Цы амалӕй дзы фервӕзтӕуа, Хуы- 
цау?! Йӕхи тъахтиныл баппӕрста.

«Циу ай? Куыд ничи мӕ 'мбары?! Адӕймаг куы дӕн... Уӕвгӕ, 
цы хъуамӕ бамбарой? Мӕ сӕрхъӕн митӕ? Барвӕндонӕй мӕхи- 
уыл хъадамантӕ кӕй бакодтон, уый? Ӕдылы ми! Ӕвирхъау 
рӕдыд! Бынсӕфты рӕдыд! Уый фӕстӕ, зӕгъын, алидздзынӕн... 
Кӕдӕм? Кӕм сты «нӕхиуӕттӕ»? Фӕстӕмӕ ахӕстон? Кӕнӕ... 
мӕлӕт? Адонимӕ та...» — йӕ маст ӕй фӕстӕмӕ раппӕрста 
тъахтинӕй ӕмӕ та мамазила кӕны, йӕ фыццаг къахдзӕфтӕ кӕм 
акодта, йӕ мады фӕлмӕн хъӕбысӕй-иу йӕ фыды тыхджын 
къухтӕм кӕм ахызт, йӕ адджындӕр бонтӕ кӕм арвыста, уыцы 
хӕдзары къуымты, раст цыма къӕппӕджы смидӕг. Хи хӕдзар 
— къӕппӕг?!

«Хилӕг зулкъӕй ӕлгъагдӕр!..» Ау, уый Зарет загъта?.. 
Кӕддӕр мӕ бирӕ чи уарзта, уый?.. Иу хъуыды иннӕйы суры. — 
Мӕ фӕстаг зӕрдӕдарӕн чи уыд... Нал ис уый дӕр... Стӕй нику- 

ал уыдзӕн. Никуы мын ныххатыр кӕндзӕн мӕ рӕдыд. Ӕниу 
цавӕр сылгоймаг равзардзӕн цардӕмбалӕн мӕ хуызӕн ницӕ- 
йаджы? Мӕхи сайдтон: «Ныббардзӕн мын... Фӕтӕригъӕд мын 
кӕндзӕн». Дзӕгъӕлы... Нал ис хион, ӕфсымӕр, ӕрдхорд... Мӕ 
хъӕуккӕгтӕ, мӕ сыхӕгтӕн — сӕ цыфыддӕр знаг. Немыц дӕр 
мыл гуырысхо кӕнынц ӕмӕ мӕ фӕдыл зилынц... Цыбыр 
дзырдӕй... Цъысым. Нал мын ис фӕндаг нӕдӕр размӕ, нӕдӕр 
— фӕстӕмӕ... Нывондгонд кусӕрттаг. 0, о, нывондгонд дӕн 
мӕлӕтмӕ!

«Уӕдӕ ныр куыд акӕнӕм, лӕппу?» — афтӕ-иу мӕ афарста 
тыхст рӕстӕджы Хади. Цӕй-ма, цы ныхъхъус дӕ, Астик?» — 
афтӕ та Зарет...

— Куыд акӕнӕм, загътат? Зонын ӕй, бамбӕрстон ӕй, куыд 
кӕнын хъӕуы, уый! О, о, ӕрмӕстдӕр афтӕ!.. — фидарӕй скар- 
ста Астемыр ӕмӕ фервӕзт йӕ удхайраг фарстатӕй, сулӕфыд 
йӕ риуыдзаг, аивӕзта йе уӕнгтӕ, йӕ буар айдзаг, рагӕй кӕй 
никуыуал банкъардта, ахӕм хъаруйӕ.

Акодта йӕ дзауматӕ, федде уатӕй ӕмӕ йӕ ных сарӕзта хъӕуы 
астӕумӕ Елдарты Осепы хӕдзармӕ. Цыди уӕндонӕй, фидар 
къахдзӕфтӕй, йӕ хъуыддагмӕ ӕнӕгуызавӕйӕ чи фӕтырны, ахӕм 
лӕджы цыдӕй. Рагӕй зоны ацы хӕдзар Астемыр. Уыдис-иу дзы 
раздӕр сӕ лӕппуимӕ, стӕй дзы ныр дӕр вӕййы йӕ куысты 
фӕдыл. Осеп, дам, кӕддӕр урсгвардион афицер уыдис, стӕй йӕ 
ном аивта, ардӕм ӕрлыгъд, куыста ахуыргӕнӕгӕй, сусӕгӕй та 
абырджыты хӕрзгӕнӕгӕй... Афтӕмӕй схъӕздыг ис, замманайы 
цъӕхсӕртӕ аскъӕрдта. Фӕлӕ йӕ уӕдмӕ ӕрцахстой, чидӕр ӕй 
банымыгъта... Ныр йӕ хӕдзары цӕры комендант, пъадвалы та 
сарӕзтой рӕстӕгмӕ ахӕстон. Астемыр йӕ цӕст ахаста уынгыл, 
бацыд кӕртмӕ, байхъуыста. Змӕлӕг нӕй: нӕдӕр ахӕстоны 
хъахъхъӕнӕг, нӕдӕр Фишеры адъютант. Ӕвӕццӕгӕн сӕ уазал 
батардта мидӕмӕ. «Уый хорз у! Иттӕг хорз!» — ахъуыды код- 
га Лстемыр ӕмӕ фӕраст тыргъмӕ. Куыддӕр фӕстаг къӕпхӕнмӕ 
схызт, афтӕ дуар фегом ӕмӕ йын чидӕр йӕ риумӕ автомат 
фӕдардта:

- Хальт!
Уацары уӕвгӕйӕ, цыдӕртӕ базыдта немыцагау Астемыр, ӕмӕ- 

пу, кӕм къухӕй амонгӕйӕ, кӕм ныхӕстӕ зыгъуыммӕ кӕнгӕйӕ, 
бамбарын кодта йӕ хъуыды.

Нихт тӕрсгӕ, Курт, — фӕрӕвдз та ис ныр дӕр, — ӕз... их 
бин... лейтенант Асте.

— Энтшульдиген зи, битте, герр лейтенант. Нал дӕ базыд- 
тон, — загъта адъютант, йӕ фӕндагыл лӕугӕйӕ.

— Кӕм и? Во ист... обер-лейтенант Фишер? Хъуамӕ йын 
ӕвӕстиатӕй фехъусын кӕнон ахсджиаг хабар...

— Герр комендант... шлафт, герр лейтенант.
— Райхъал ӕй кӕн... гм... Веке ин! Шнель! — бардзырд 

дӕттӕгау загъта Астемыр.
— Яволь! — цӕхгӕр фӕзылд Курт, уатырдӕм фӕраст, фӕлӕ 

йӕ сӕрыл ӕруад уӕззау цӕф дамбацайы къӕбутӕй ӕмӕ ӕр- 
хауд.

Астемыр фӕмидӕг уаты, алырдӕм акӕстытӕ кодта. Комен- 
дант хуыр-хуыр кӕны, рагъӕныл — йӕ шинель, каскӕ, автомат. 
Йӕ цуры бандоныл йӕ дзаумӕттӕ. Стъолыл шнапсы авг, кон- 
сервты банкӕтӕ, ӕртхутӕгдон, тамакотӕ... Дамбаца кӕм и?

Фишер йӕ мидфынмӕ цыдӕр хъӕлӕба фехъуыста.
— Ӕвӕццӕгӕн та уыцы хӕлиудзых адъютант уазалӕй ӕрба- 

лыгъд, — загъта йӕхицӕн дзурӕгау, — ӕз ын ныртӕккӕ... Курт!
Фӕлӕ йын дзуапдӕттӕг нӕ уыд. Фишер тыххӕй дуарырдӕм 

разылдта йӕ нозтвӕллад цӕсгом ӕмӕ йӕ цӕстытӕ адзагъыр 
сты. Комкоммӕ йӕм каст дамбацайы дзых.

— О-о, майн го-отт! — схауд ма йӕ дзыхӕй...
— Ӕнцад! Хальт таул! — загъта Астемыр ӕмӕ йын базы 

бынӕй раласта йӕ дамбаца. — Мӕн хъӕуы... их браухе... Гоце. 
Нихт ферштейн? Хъӕуыхицау... Ну, бургомистр...

Комендант йӕ сӕрӕй ацамыдта бынмӕ, пъадвалмӕ.
— Гут! Зӕгъ хъахъхъӕнджытӕн. Уӕлдай фезмӕлд, хъыпп- 

сыпп — мӕлӕт! Даин тод! — Астемыр цыдӕр ныхас нал ардта 
ӕмӕ йын къухӕй ацамыдта, уӕлӕмӕ сыст, зӕгъгӕ.

Фишер сыстад тӕрсгӕ-ризгӕйӕ, йӕ уӕлӕ йӕ дзаумӕттӕ 
ӕрбакодта.

— Цом! Форвертс! — йӕ фӕсонтӕм ын дамбаца фӕбыцӕу 
кодта Астемыр, афтӕмӕй ныццыдысты пъадвалмӕ.

Фишерӕн дзурӕн нӕй, фӕлӕ мӕстӕй судзы: « Хӕлиудзыхтӕ! 
Хъахъхъӕнджытӕ!.. Куыд ныууагътой сӕ бынӕттӕ?! Уазал уын 
у, нӕ? Ӕз уӕ стӕвд кӕндзынӕн, трибуналмӕ уӕ куы радтон, 
уӕд!»

— Дуар бакӕн! Махе тюр! Шнель! — йӕ хъусы йын бадзырд- 
та Астемыр.

Бацыдысты мидӕмӕ.
Гоце бады. Кӕсгӕ дӕр сӕм нӕ ракодта. Зоны йӕ, ӕрхӕццӕ

йӕ кӕрон... фӕзындысты йӕ удхӕсджытӕ... Гъемӕ... уый цӕттӕ 
у алцӕмӕ дӕр.

— Ӕддӕмӕ! Рӕвдз! — дзуры йӕм Астемыр, фӕлӕ Гоце не 
змӕлы.

— Мауал бад, хорз лӕг! Мӕнӕ гъа, бахъӕудзӕн дӕ, — зӕгъгӕ 
йӕм баппӕрста Фишеры дамбаца.

«Къахгӕ мӕ кӕнынц, ӕвӕццӕгӕн», — ахъуыды кодта Гоце, 
фӕлӕ дамбаца ифтыгъд у, уый куы бамбӕрста, уӕд ӕм цыдӕр 
ныфс фӕзынд ӕмӕ фӕрсӕгау Астемырмӕ бакаст. Уый йын йӕ 
цонгыл фӕхӕцыд ӕмӕ йӕ схойӕгау ракодта дуарӕй.

— Лидзгӕ, Гоце! Ӕз сӕ бауромдзынӕн!
Раст гъе уыцы рӕстӕг хъомдонӕй рахызт немыцаг 

хъахъхъӕнӕг.
— Ӕхсгӕ! Шиссе, гарфер! — фӕхъӕр ӕм кодта Фишер.
— Гарфер? Хӕлиудзых? Ӕз? — хъуыддаг нӕ бамбаргӕйӕ 

рафыхти Астемыр ӕмӕ йыл дамбаца ныццавта. Ссыди автоматы 
къӕр-къӕр. Астемыр фӕцудыдта. Гоце бахста хъахъхъӕнӕджы, 
йӕхи баппӕрста йӕ ирвӕзынгӕнӕгмӕ, фӕлӕ йӕ уый йӕхимӕ 
нӕ бауагъта.

— Цӕугӕ, Гоце... Фӕндараст... Зӕгъ Заретӕн... Ӕз... ӕз... — 
ӕмӕ ӕрфӕлдӕхт.

— Рухсаг у, лӕппу. Ӕвгъау уыдтӕ, бӕргӕ, афтӕ фесӕфынмӕ, 
- загъта Гоце, иу каст ма фӕкодта йӕ ирвӕзынгӕнӕгмӕ, стӕй 

асӕррӕтт ласта агуыридурӕй амад быруйы сӕрты ӕмӕ 
ӕрбайсӕфт ӕхсӕвы тары.

Ӕвиппайды ӕхсӕв айдзаг салдӕтты дзолгъо-молгъойӕ. Хъуы- 
сынц бардзырдты хъӕртӕ:

— Йӕ фӕдыл!
— Рӕвдз, ссарут ӕй!
Фӕлӕ зын ссарӕн у ныртӕккӕ Гоце. Уый хорз зоны фӕсвӕдты 

ауайӕнтӕ, хъӕуӕй ахизӕнтӕ. Дардӕй-дарддӕр лидзы, 
.гпӕнхъӕлӕджы йӕ цыдӕр зынӕмбарӕн тых мӕлӕты дзӕмбытӕй 
1..<!М стыдта, уыцы фыдбылызы ранӕй. Йӕ ных сарӕзта хъӕу- 
га-ронмӕ, хъарм рӕстӕджыты йӕ уылӕнтӕ цӕхъал-мӕхъул 
< .епгӕйӕ сӕрыстырӕй чи фӕхӕссы, ныр та ихы бын чи 
'ра^мбӕхст, уыцы цӕугӕдонмӕ. Исты амалӕй йӕ сӕрты фаллаг 
фарсмӕ ахизын хъӕуы. Уым та... Хъӕд хӕстӕг, ӕмӕ уӕд... Фа- 
шисттӕ дӕр уырдӕм нӕ уӕндынц, уӕлдайдӕр ӕхсӕвыгон, ӕмӕ, 
Хуыцау куы зӕгъа, уӕд хурыскастмӕ партизантӕм бахӕццӕ 
уыдзӕн. Гоце ӕмбӕрста, йӕ къӕхты бын их куы ныттона, уӕд 

йӕ хъуыддаг хорз нӕ уыдзӕн, ӕмӕ дӕлдӕр ныууад, уӕрдӕттӕ- 
иу кӕуылты цыдысты, тӕнӕгдӕр у, зӕгъгӕ, уырдӕм, ӕмӕ арӕ- 
хстгай, алы къахдзӕф дӕр сгаргӕйӕ, хъавгӕ-хъавгӕ ӕвӕрдта, 
афтӕмӕй доны фале фӕци.

— Табу дӕхицӕн, Хуыцау! — скуывта Гоце. — Йа Уастыр- 
джи, фӕндараст мӕ фӕкӕн!

Ӕмӕ фӕхӕрд кодта Саухъӕды сӕрмӕ, ӕхсӕвы тары йе 'ндӕрг 
бӕлвырд кӕмӕн зынд, уыцы хохы рагъмӕ.

Бонивайӕнтӕ... Бафӕллад Гоце. Йӕ хид йӕ фӕсонтӕй 
лӕдӕрсы, зынтӕй цӕуы уыцы ӕнӕхайыр фӕуинаг хӕрды. Гъӕй- 
джиди, ныр дӕхи уӕлгоммӕ аппар, аулӕф чысыл!.. Фӕлӕ нӕ! 
Хъуамӕ партизантыл афоныл сӕмбӕлой, айразмӕ йын кӕй бахӕс 
кодтой, тагъд базонын кӕй хъуыд, тӕссаг уавӕрты кӕй фем- 
бырд кодта, уыцы хабӕрттӕ.

— Нӕй, нӕй ӕрӕджы гӕнӕн! Фидар фӕлӕуу, Гоце! — дзуры 
йӕхицӕн ӕмӕ та йӕ цыд фӕрӕвдздӕр кӕны. Мӕнӕ схӕццӕ 
тӕккӕ бӕрзонддӕр тигъмӕ. Ныртӕккӕ иннӕрдыгӕй фӕуыр- 
дыг кӕндзӕн, адагыл бахиздзӕн...

Ӕвиппайды джихӕй аззад. Ӕмбисонды рӕсугъд райсом... 
Дардӕй стылди хур. Йӕ зӕрин тынтӕ худӕндзастӕй ӕртти- 
вынц ӕнусон урссӕр хӕхты цъуппытыл. Сӕрыстырӕй банкъуы- 
сынц, сӕ сӕртӕ арвмӕ кӕмӕн афардӕг сты, уыцы бӕлӕстӕ, 
раст цыма Гоцейӕн афтӕ дзурынц: «Дӕ хъуыддаг раст ӕмӕ 
фӕндараст у, Гоце!»

Ӕвӕдза, куыд рӕсугъд у дуне! Никуы йӕм бафсӕддзынӕн 
кӕсынӕй, хъусынӕй!

— Нӕ, ацы бӕстӕ мӕн у, ӕмӕ фесӕфут ардыгӕй! Хъусут?! 
Нӕ уын ӕй ратдзынӕн! — Дардмӕ йӕ фыдгултӕм ӕртхъирӕн 
кӕнгӕйӕ загъта Гоце ӕмӕ ныфсджынӕй, зӕрдӕрухсӕй араст 
йӕ фӕндагыл.

«УАЗӔГУАРЗАГ КАВКАЗАГ»
Булкъон йӕ цӕст ахаста хъӕуы цӕрджытыл: фылдӕр ацӕргӕ 

адӕм... Ӕнкъард, тызмӕг цӕсгӕмттӕ... Сӕ фӕстӕ ӕддӕуӕзго- 
мау лӕууынц немыцаг салдӕттӕ ӕд хӕцӕнгарз...

«Фӕлмӕндӕр, уӕздандӕр, мӕнӕйуый», — йӕхинымӕр дзу- 
ры булкъон ӕмӕ зӕрдӕлхӕнӕн хъӕлӕсыуагӕй йӕ ныхас кӕны 
дарддӕр:

— Уӕдӕ уын арфӕ кӕнын, мӕ зынаргъ, мӕ иубӕстон адӕм:

фервӕзтыстут уӕ хъизӕмӕрттӕй. Ахъуыды кӕнут, кӕддӕр нӕ 
фыдӕлтӕ уыдысты сӕрибар, сӕ цардӕн сӕхӕдӕг 
уынаффӕгӕнӕг. Гъе, стӕй нӕхи бакодтам уырысы дӕлбар... 
Цыппар ӕмӕ ссӕдз азы дӕргъы та нын бӕлшӕвиччытӕ нӕ цардӕй 
сарӕзтой фыдбон-фыдӕвзарӕн. Гъемӕ ӕгъгъӕд фӕуӕд! Хъу- 
амӕ нӕхӕдӕг уӕм нӕ цардӕн хицӕуттӕ! Иунӕг уырыссаг дӕр 
нал! Зӕхх байуардзыстӕм не ’хсӕн. Хъуамӕ раздахӕм нӕ рагон 
рӕсугъд ӕгъдӕуттӕ. Хъуамӕ нын уынаффӕгӕнӕг ма уой сыл- 
гоймӕгтӕ ӕмӕ хъуымыздзых кӕстӕртӕ... Ӕз, дам, партион дӕн, 
бӕлшӕвикк! Ӕгъгъӕд! Табу не Скӕнӕгӕн, кувын дӕр нӕ кӕмӕ 
нӕ уагътой, уыцы иунӕг кадджын Хуыцауӕн, йӕ номыл алы 
хъӕуы дӕр уыдзӕни кувӕндон. 0, о, уый уыдзӕнис егъау ра- 
царӕзт! Ӕцӕг сӕрибар! Бамбарӕм уыдӕттӕ, хорз адӕм... ӕмӕ 
мауал кӕнӕм ӕвидауц митӕ... Ницӕмӕн нӕ хъӕуы партизанты 
къордтӕ, ардауджытӕм ма хъусут! Мӕнӕ цыдӕр ӕнаккаг, йӕхи 
«уазӕгуарзаг кавказаг» хоны, змӕнты хъуыддӕгтӕ, стыр фыд- 
былызтӕ аразы немыцы ӕфсадӕн. Бынтон дзӕгъӕлы! Уыдон 
иууылдӕр сты бӕлшӕвиччыты ардауӕн митӕ нӕ хӕрзгӕнӕг 
Гитлеры ныхмӕ. Цӕмӕн? Уый нын ӕххуыс куы кӕны! Ӕз, дам, 
ирон адӕмы нӕ бахъыгдардзынӕн. Ирӕттимӕ, дам, иу туг, иу 
стӕг стӕм, ариаг рагфыдӕлтӕй гуырд! Уӕдӕ баххуыс кӕнӕм 
нӕ ирвӕзынгӕнджытӕн, не 'фсымӕртӕн. Цӕрыны фадат нын 
ӕрцыди, хорз адӕм! Ныр, уӕ хорзӕхӕй, цӕут уӕ хӕдзӕрттӕм, 
ӕххӕст кӕнут ног уагӕвӕрды домӕнтӕ ӕмӕ ӕнӕмӕтӕй цӕрут!

Адӕм ӕнӕ дзургӕйӕ ахӕлиу сты. Алчидӕр архайдта тагъддӕр 
.ӕнӕмаст, ӕнӕфыдбылызӕй йӕ хӕдзар ссарыныл. Фӕзы ма баз- 
задысты комендант, хъӕуыхицау Булат ӕмӕ цӕстызулӕй хъахъ- 
хъӕдтой булкъоны.

Булкъон лӕууыди къуыбырыл ӕмӕ каст бынмӕ, йӕ аком- 
коммӕ дӕлвӕзы цы стыр хъӕу ӕрӕнцад, уымӕ, растдӕр 
штъгӕйӕ та, дыргъ бӕлӕсты ’хсӕн сӕууон хуры тынтӕ кӕуыл 
хъазыдысты ӕмӕ йӕ сӕр дардмӕ кӕмӕн ӕрттывта, уыцы дыу- 
ул уӕладзыгон цъӕхсӕр хӕдзармӕ. Уыцы хӕдзар, стӕй йӕ алы- 
нарс зӕххытӕ, кӕддӕр йӕ фыды уыдысты. Уым райгуырд, уым 
арныста йӕ амондджын сабибонтӕ, уым банкъардта царды фыц- 
цаг цинтӕ. Уыцы кӕрты фыццаг хатт сӕмбӕлд рӕсугъд Гидан- 
н.гимӕ ӕмӕ йӕ зӕрдӕйы сыгъди уарзондзинады арт. Уым 
I .гмбӕлд йӕ хъысмӕты фыццаг уӕззау фӕлварӕныл, йӕ фыды 
иын куы амардтой, уӕд... О-о, уыцы ӕлгъыстаг изӕр дзы никуы 
рох кодта йӕ хъизӕмайраг царды уӕззау фӕндӕгтыл, йӕ бирӕ 

рахау-бахауты. «Стӕй йын рохгӕнӕн дӕр нӕй, цалынмӕ мӕ 
туг райсон, уӕдмӕ, — хӕлбурцъытӕ кӕны йӕ маст, — ныр 
дӕр ма мӕ цӕстытыл уайы, хъӕуы сӕмпӕрчъитӕ не стыр 
кӕртмӕ куыд балӕгӕрстой, уый... Дӕрӕн кодтой, ссӕстой, 
лӕбурдтой ӕххормаг бирӕгътау... Алырдӕм скъӕфтой мӕ фыды 
бынтӕ, ӕмӕ сӕм куы сдзырдта, цы ми кӕнут, зӕгъгӕ, уӕд ӕй 
иу цъаммар... Мӕхи йӕм бӕргӕ баппӕрстон, фӕлӕ мӕ иуварс 
ныззыввытт кодтой... Ард бахордтон уӕд, раджы уа — ӕрӕджы 
уа — ссардзынӕн мӕ фыды марӕджы ӕмӕ дзы мӕ туг райсд- 
зынӕн, зӕгъгӕ. Гъемӕ йӕ, ӕнхъӕлдӕн, ссардтон... Цыдӕртӕ 
ма фӕбӕлвырддӕр кӕнон... стӕй мын сар йӕ къона кӕны!»

Булкъоны та йӕ хъуыдытӕ йе 'взонджы бонтӕм ахастой. 
Ӕвддӕсаздзыдӕй афтыд фӕсарӕнтӕм, ӕмӕ, йӕ бонджын ный- 
йарджыты хъӕбысы ӕнӕмӕт цард чи кодта, уыцы буцхаст лӕппу 
ӕвиппайды зын уавӕрты бахауд: тыхцӕ^эдтытӕ, уӕззау куыс- 
тытӕ. Иудзырдӕй, мӕгуыры сау бонтӕ... Иӕ мастыл маст ӕфтыд, 
ӕмӕ уыцы ӕгады уавӕртӕй фервӕзыны сӕраппонд цӕттӕ уыд 
алцӕмӕдӕр. Афтӕмӕй азтӕ цыдысты. Туркӕй ӕрбафтыд Гер- 
манмӕ. Уалынмӕ Гитлер куы фӕзынд, уӕд барвӕндӕй бацыд 
ӕфхӕрӕг отрядмӕ: райдыдта растӕй-зылынӕй се 'ппӕтӕй дӕр 
йӕ мӕстытӕ исын, ӕмӕ дзы рауад тугмондаг лӕгмар. Ныр мӕнӕ 
лӕууы йӕ хӕдзары къӕсӕрыл Гитлеры ӕфсады булкъоны цины...

Уыцы рӕстӕг уынджы тигъӕй ӕрбазынд ӕхгӕд машинӕ ӕмӕ 
хъӕубӕстыл айхъуыст:

— Ахтунг! Ахтунг! Немыцаг ӕфсады командыгӕнынад фӕстаг 
хатт хъусын кӕны: фюреры салдӕттӕй ма бынӕттон адӕмы 
къухӕй чи фӕмард уа, уыдонӕй алкӕй сӕрмӕ дӕр ахст ӕрцӕу- 
дзӕни хъӕуы цӕрджытӕй фондз ӕмӕ ссӕдз адӕймаджы. Ах- 
тунг! Ахтунг!..

Немыцаг ӕхгӕд машинӕ аивгъуыдта хъӕуы кӕройнаг уын- 
гыл ӕмӕ фӕаууон.

«Нӕ-ӕ, фондз ӕмӕ ссӕдзгӕйттӕй тагъд нӕ сыскъуындзӕн 
сӕ мыггаг, — хъуыды кӕны булкъон хъӕугӕронырдӕм кӕсгӕйӕ, 
— фӕлӕ багъӕцут! Ӕз уӕ ӕрцахуыр кӕндзынӕн! Тӕрсгӕ- 
ризгӕйӕ цӕрдзыстут, куыйтӕ! Ӕз, ӕрмӕстдӕр ӕз хъуамӕ уон 
ацы бӕсты хицау! Ӕмӕ дзы дыккагӕн бынат нӕй, господа ком- 
мунисттӕ! Ӕз уын стондзынӕн уӕ мыггаг, уӕ уидаг! Хъуамӕ 
уӕ ферох кӕной адӕм! Бынтондӕр! Кӕй нӕ бафӕнда, уыдоны 
та цӕгъдгӕ, ауындзгӕ ӕфсӕйнаг къӕндзытыл, кусӕрттаг ауын- 
дзӕгау раст! Фӕлӕ уый фӕстӕдӕр. Ныр та уал сабыргай...

Фӕлмӕн ныхас, зӕрдӕвӕрӕнтӕ... Хъуамӕ мын мачи бамбара 
ме ’цӕг фӕндтӕ, мӕ сусӕг уынаффӕтӕ...»

Сабыргай разылд, ӕдзынӕг ныккаст бӕрзонд, уӕйыгарӕзт 
даргъбоцъоджын лӕгмӕ — хъӕуыхицау Булатмӕ.

«Цӕмӕндӕр ӕм мӕ зӕрдӕ къӕпп кӕны. Цы гӕнӕг уыди 
раздӕр? Кӕм ма федтон, бӕзджын ӕрфгуыты бынӕй чи кӕсы 
ӕмӕ адӕймаджы иннӕрдӕм чи хизы, уыцы цъӕх цӕстытӕ? 
Цӕмӕн ӕй хъӕуынц уыцы даргъ боцъотӕ? Уый у ӕви нӕ?!» — 
Бирӕ ахӕм гуырысхотӕ ӕвзӕры булкъоны зӕрдӕйы сӕ фыццаг 
фембӕлдӕй нырмӕ. Стӕй канд уый зӕрдӕйы нӕ... Хӕслӕвӕрд 
ис, кӕмӕн ӕмбӕлы, уыдонӕн... Хъуамӕ йын тӕккӕ абон фехъу- 
сын кӕной бӕлвырд хабар...

Булкъон цалдӕр къахдзӕфы бакодта комендант ӕмӕ хъӕуы- 
хицауырдӕм, ӕмӕ йе 'рфгуыты бынӕй кӕсгӕйӕ мӕстӕлгъӕдӕй 
<агъта:

— Ӕндӕрӕбон Сырх Ӕфсады фӕндаг алыг кӕнынмӕ цы ’фсад 
арвыстам, уый ныддӕрӕн кодтой уырыс, нысангонд бынатмӕ 
дӕр нӕ бахӕццӕ, афтӕмӕй. Комы нарӕджы йӕ фӕндагыл ба- 
бадтысты ӕмӕ сӕ ныххафтой. Цӕмӕй базыдтой, не 'фсад кӕд 
.гмӕ кӕуылты цӕудзысты, уый? Чи нын уӕй кӕны нӕ хӕстон 
( усӕгдзинӕдтӕ? Чи амардта инӕлар фон Колебсы? Сымах куы 
фӕрсын ӕз? Чи у, уӕ фындзы бын немыцӕн ахӕм стыр бӕллӕхтӕ 
чи аразы, уыцы «Уазӕгуарзаг кавказаг»?

— Агурӕм ӕй, господин булкъон! — цыбыр дзуапп радта 
г.омендант.

- Ӕвзӕр ӕй агурут, майор! Ӕвӕццӕгӕн нӕ бахъӕудзӕн 
.гххуыс ракурын гестапо кӕнӕ абверӕй, — загъта булкъон ӕмӕ 
.гнӕразы хуызӕй бакаст Булатмӕ. — Хъӕуыхицау дӕр нӕм 
бӕргӕ ис...

Мах дӕр архайӕм, дӕ бӕрзонддзинад! — ӕнӕбарыгомау 
ыг|.та хъӕуыхицау.

Уынын ӕй, куыд архайут, уый! — уайдзӕфгӕнӕгау цӕхгӕр 
алыг кодта булкъон ӕмӕ хъӕуырдӕм фӕраст. Йӕ фӕдыл цы- 
иыр къахдзӕфтӕй сиргӕ фӕцагайдта дӕлӕмӕдзыд, тымбыл- 
г.гарӕзт комендант, архайы йӕ фарсмӕ цӕуыныл; куы йӕ ра- 
м!зфарс февзӕры, куы та йӕ галиуӕрдыгӕй бадзортт-дзортт 
1..ГПЫ. Уыдонӕй дзӕвгар фӕстӕдӕр, йӕ сӕр йӕ кӕрцы ӕфцӕгго- 
। ы .гмбӕхсгӕйӕ, йӕ къухтӕ йӕ дзыппыты нытътъыста, афтӕмӕй 
у.г ггау санчъехтӕй цӕуы Булат дӕр. Иуварсӕй кӕсгӕйӕ афтӕ 
11.П1Ы, цыма ацы тарӕрфыг галгуыр лӕг цӕугӕ-цӕуын дӕр фынӕй 

кӕны, цыма йӕ ӕппындӕр ничи ӕмӕ ницы ӕндавы, суанг ӕм 
хӕст дӕр нӕ хъары, зӕгъгӕ. Фӕлӕ уый ӕрмӕст зынгӕ афтӕ 
кӕны. Ӕцӕгӕй та у фатфехсынӕввонг ӕрдынбосау. Бирӕ сагъӕс, 
бирӕ хъуыддӕгтӕ ис хъӕуыхицауӕн. Фӕлӕ къаддӕр мӕт, 
къаддӕр сагъӕс нӕй, барвӕндонӕй йӕхиуыл фашистты 
фӕсдзӕуины мӕнгцӕсгом чи бакодта, ӕнӕсцухӕй карды комыл 
чи цӕуы, уыцы Булаты дӕр. Дыккаг бастдарӕг арвитын хъӕуы... 
«Уазджытӕ», — афтӕ хуыдта Булат фӕсномыгӕй партизанты, 
— хъуамӕ Хус адагмӕ фӕзыной фӕсӕмбисӕхсӕв дыууӕ саха- 
тыл. Уырдыгӕй та...

— Господин хъӕуыхицау! — фескъуыдта йын йӕ хъуыдытӕ 
булкъон.

— Хъусын, дӕ бӕрзонддзинад!
— Дзӕбӕх бацӕттӕ кӕнут... абон нӕм диссаджы уазджытӕ 

уыдзӕн.
Булатӕн йӕ буар ауазал. Цавӕр «уазджытӕ»? Ӕнӕрхъуы- 

дыйӕ схаудта йӕ дзыхӕй уыцы дзырд, ӕви?.. мӕ «уазджыты» 
кой кӕны?..

Булкъон йӕ ныхас дарддӕр кодта:
— Ахсӕв мын стыр бӕрӕгбон у! Хъуамӕ фембӕлон мӕ рагон 

ӕрдхордимӕ.
Булатӕн йӕ зӕрдӕ фехсайдта, мӕ рагон ӕрдхордимӕ, зӕгъгӕ, 

куы загъта, уӕд ӕм комкоммӕ кӕй ныккаст, уымӕ. «Ау, базыд- 
таид мӕ? Ӕрмӕст абон нӕ! Нӕ хъуыддаг нын ма фехалӕнт 
абон. Рагӕй йӕм цӕттӕ кодтам нӕхи», — йӕ сагъӕс ницӕмӕй 
равдыста, афтӕмӕй уыцы ӕнӕмӕтхуызӕй дзуапп радта:

— Хъусын, дӕ бӕрзонддзинад!

Ӕмбисӕхсӕв. Тынг хъӕлдзӕг у булкъон, рухс у йӕ зӕрдӕ, 
бузныг у йӕхицӕй. Алцыдӕр цӕуы, куыддӕриддӕр ныхъхъуы- 
ды кодта, афтӕ. Уӕдӕ афон у, ӕвӕццӕгӕн, йӕ пъланы сӕйрагдӕр 
хаймӕ бавналынӕн дӕр. Бакаст комендантмӕ, йӕ цӕст ахаста 
уазджытыл, иу хатт ма гуырысхотӕгӕнгӕ бакаст Булатмӕ ӕмӕ 
сыстад ӕд нуазӕн.

— Господа! Ӕз уӕ ӕрбахуыдтон мӕ бӕрӕгбонмӕ, мӕ цард- 
цӕрӕнбонты кӕмӕ фӕбӕллыдтӕн, уыцы циндзинадмӕ! Хъуамӕ 
фенат, мӕ рагон ӕрдхордимӕ куыд фембӕлдзынӕн, уый. Уыцы 
фембӕлд мӕ кӕдӕй-уӕдӕй фервӕзын кӕндзӕн мӕ гуырысхотӕй, 
мӕ бирӕ азты ӕнхъӕлмӕкастӕй! Ратдзӕн мын йӕ туграйсӕ- 

джы адджын ӕнкъарӕнтӕ! Уӕдӕ мын бар радтут ӕмӕ уӕ ба- 
зонгӕ кӕнон, — булкъон хъусӕй алӕууыд, — фӕндыд ӕй йе 
стыр цины уысм фӕдаргъдӕр кӕнын. Нозтджын уазджытӕ цы- 
мыдисӕй кастысты кӕрӕдзимӕ, архайдтой се ’хсӕн булкъоны 
сусӕг ӕрдхорды ссарыныл. — Мӕнӕ уын уый та мӕ рагон 
ӕрдхорд коммунист Бей-Булат Хъараманты! Нӕ зынаргъ хъӕуы- 
хицау, сусӕгӕй та нӕ ныхмӕ тохгӕнӕг, не знӕгты амидингӕнӕг, 
сӕ раздзог! — Стыр уӕлахизы хабар хъусынгӕнӕгау дзырдта 
булкъон, хӕлиудзыхӕй йӕм хъусгӕ чи баззад, уыцы уаз- 
джытӕн.

Йӕхиуыл фидар хӕцы Булат. Ницӕмӕй равдыста нӕдӕр йӕ 
тыхст, нӕдӕр йӕ тарст. Змӕлгӕ дӕр нӕ фӕкодта, нӕ фехӕлдта 
йӕ бадт. Сабыргай йӕ цӕстӕнгас ахаста уатыл, уазӕг афицер- 
тыл, йӕ мидбыл бахудт, йӕ уӕхсчытӕ базмӕлын кодта:

— Дӕ бӕрзонддзинад, цӕмӕн хъӕуы ахӕм хъазӕн ныхӕстӕ?
— Уый хъазӕн ныхас нӕу! Стыр хатыр курын, фӕлӕ дын, 

.енхъӕлдӕн, дӕ уынаффӕтӕ фехӕлдтон, Булат. Партизантӕм 
ма 'нхъӕлмӕ кӕс абон. Де 'рвыст лӕг сӕм нӕ фӕхӕццӕ, мӕ- 
гуыр, — мӕстӕймарӕгау загъта булкъон.

— Нӕ дӕ 'мбарын...
— Тынг хъыг мын у. Ахӕм уӕздан лӕг, ахӕм «уазӕгуарзаг 

иавказаг» ӕмӕ не 'мбары йӕ номдзыд уазджыты историон хӕс.
Булкъон уӕлдай хъӕрдӕрӕй загъта, «уазӕгуарзаг кавка- 

<аг», зӕгъгӕ, ӕмӕ та йӕ цӕст ахаста йӕ уазджытыл.
Булат сыстад. Уайтагъд йӕ цуры февзӕрд комендант ӕмӕ 

п.гм дамбаца фӕдардта:
— Дӕ къухтӕ!
Уазӕг афицертӕй дӕр чидӕртӕ фӕлӕбурдтой сӕ хӕцӕн- 

г.грзтӕм. Булатмӕ аджигул кодтой, фӕлӕ уый хорз зыдта, кӕд 
.емӕ кӕдӕм цы хӕссын хъӕуы, уый.

Сабыр, сабыр, господа! Сбадут, — загъта булкъон ӕмӕ 
дарддӕр кодта йӕ ныхас. — Уӕ бӕллӕх дӕр гъеуый мидӕг ис 
ӕмӕ бирӕ цыдӕртӕ не 'мбарут. Афтӕмӕй сын ахӕм «лӕггӕдтӕ» 
। ӕпут, — йӕ дзыппӕй систа цалдӕр гӕххӕтты гӕбазы ӕмӕ сӕ 
ридыгай кӕсы. — Амардтай инӕлар Клебсы ӕмӕ ныууагътай 
фыс тӕг. «Уый уал уын ӕмбӕлӕггаг. Дарддӕр дӕр афтӕ уыдзӕн. 
V;! ытуарзаг кавказаг». Срӕмыгътай хӕцӕнгӕрзты ӕфтауцуат 
гмӕта «фыстӕг» ныууагътай: «Гъай уын ног ӕгъдау ӕвӕрӕггаг. 
Уа |.ггуарзаг кавказаг». Цалдӕр лӕгӕн сарӕзтай ахӕстонӕй 
плидзыны фадат. Ӕмӕ та фыстӕг... Бирӕ сты, тынг бирӕ дӕ 

фыдракӕндтӕ... — Булкъон йӕхицӕй бузныг уӕвгӕйӕ, разылд 
йӕ уазджытӕм: — Се ’ппӕт нӕ нымайдзыстӕм, зонут сӕ 
уӕхӕдӕг. Ныр та... Арфӕ уын кӕнын, господа, кӕй мӕм ӕрба- 
цыдыстут, уый тыххӕй. Ӕхсызгон мын уыд уӕ фенд. Ныр мын 
бахатыр кӕнут, ӕнӕвдӕлон дӕн...

Уазджытӕ нырмӕ дӕр агуырдтой исты 'фсонӕй ацы ӕнӕба- 
ры «удзӕгуатӕй» аирвӕзыны фадат. Ныр сын гӕнӕн куы фӕци, 
уӕд ӕхсызгонӕй хӕрзӕхсӕв загътой ӕмӕ уайтагъд федде сты. 
Уаты ма баззадысты комендант ӕмӕ Булат.

— Герр комендант! Хъахъхъӕнджытӕ сӕ бынӕтты сты? — 
булкъон комендантмӕ бакаст.

— Раст афтӕ, господин булкъон!
— Мӕнӕ ма аныхас кӕнон йемӕ, стӕй йӕ... акӕнут, кӕдӕм 

уын загътон, уырдӕм. Ӕрмӕст ӕнӕ 'вдисӕнӕй, ӕнӕ хъӕлӕбайӕ. 
Цӕугӕ!

— Хъусын! —- комендант ацыд.
Булат хорз зыдта, «ӕнӕ’вдисӕнтӕй», «ӕнӕ хъӕлӕбайӕ» куыд 

фӕкӕнынц, уый. Айразмӕ Дзагойты Муссӕйы дӕр афтӕ аныгӕд- 
той удӕгасӕй фӕсхъӕу рагон чъырсудзӕны. Иннӕ ахӕм Елмӕр- 
зайы фырт Михал... Уӕдӕ мӕн дӕр... Йӕ цӕстыл ауадысты йӕ парти- 
зан ӕмбӕлттӕ. Гъӕй-джиди, йӕ уавӕр ын куы зониккой, уӕд ма, 
чи зоны... Ехх, ӕвӕдза, амӕлын диссаг нӕу, фӕлӕ куыд уыдзысты 
бинонтӕ?.. Йӕ фӕлмӕнзӕрдӕ цардӕмбал Мисурхан.. Лӕппуйы сӕфт 
дзы басусӕг кодта... Кӕмдӕр, мӕгуырӕг, хӕсты быдыры баззад... 
чи зоны, ӕнӕныгӕдӕй.... Куы йӕ базона, уӕд нӕ бафӕраздзӕн, 
ноджы ма ацы хабар... Нӕ, нӕ сӕ бауромдзӕн йӕ рыст зӕрдӕ...

Ӕнкъард хъуыдытӕ сӕмхӕццӕ сты Булаты сӕры. Мӕнӕ йӕ 
цӕстытыл ауад йӕ чызг Зӕдинӕ. Абон райсом сӕхицӕй куы 
рацӕйцыд, уӕд дуары цур бандоныл лӕууыд ӕмӕ йӕм йӕ гыц- 
цыл гуккытӕ ивӕзта, дада, гӕбо, ома сис мӕ, зӕгъгӕ... Ныббар, 
дадайы гыццыл хур...

— Ӕвӕццӕгӕн ӕмбарыс, — кӕцӕйдӕр дардӕй цыма ӕрбай- 
хъуыст булкъоны ныхас, афтӕ фӕкаст Булатмӕ. — Мӕнӕн мӕ 
бон у дӕу ӕвӕстиатӕй агӕрах кӕнын. Ныртӕккӕ, мӕнӕ ам... 
Хӕст... Фӕлӕ рагӕй бӕллыдтӕн ацы фембӕлдмӕ ӕмӕ мӕ фӕнды 
цыдӕртӕ дӕхи дзыхӕй фехъусын, дӕ иуӕй-иу хъуыддӕгтӕ хуыз- 
дӕр бамбарын...

— Мӕ хъысмӕт фенцондӕр кӕнын, нӕ? Хъус-ма! Ахӕм 
ныхӕстӕй кӕй ӕлхӕнай, ӕз уыцы сывӕллӕттӕй нӕ дӕн, — йӕ 
маст рафыхт Булатӕн.

— Нӕ дӕ. Ноджы дӕ иу къахӕй ингӕны лӕууыс, ӕмӕ дын не 
'мбӕлы дӕрзӕг ныхӕстӕ кӕнын.

Булкъоны зӕрдыл та ӕрбалӕууыдысты йӕ рагон мӕстытӕ. 
Йӕ мад, йӕ фыд, йӕ хъизӕмӕрттӕ... Ӕниу сӕ кӕд рох кодта? 
Фӕлӕ йын ныр йӕ туджджыны уынд уӕлдай тынгдӕр фӕрӕхуыс- 
та йӕ зӕрдӕ. Хъуамӕ ацы цъаммарӕн йӕ удӕй ахъаза, хъуамӕ 
йын асӕдта йӕ ныфс, йӕ сӕрыстырдзинад ӕмӕ дзы бауадза тас. 
0, о, тас!

— Уӕдӕ аныхас кӕнӕм, ӕрмӕст ӕргом ныхас. Ӕви мӕ нал 
базыдтай, Булат?

Ницы сдзырдта Булат. Уый хорз ӕмбӕрста, ахӕм уавӕры 
фӕдфӕливӕнтӕ, ӕфсӕнттӕ кӕнынӕй ницыуал рауайдзӕн, фӕлӕ 
йӕхинымӕры сфӕнд кодта рӕстӕгсайӕн ныхас кӕныныл, кӕд 
ма йӕ дыккаг ӕрвыст лӕг партизантӕм фӕхӕццӕ уаид, зӕгъгӕ.

— Ай-гъай, бирӕ рӕстӕг рацыд уӕдӕй нырмӕ. Ссӕдз азӕй 
фылдӕр, фӕлӕ мӕнӕй ницы ферох ӕппындӕр. Нал ӕй хъуыды 
кӕныс, нудӕсӕм азты йӕ кӕрты цы зӕронд лӕджы амардтай... 
ӕгъатыр мард... Уый мӕ фыд уыди, мӕгырӕг...

— Зонын ӕй. Раджы дыл фӕгуырысхо дӕн. Уӕ хӕдзары алы- 
и.| рс ӕгӕр арӕх куы зылдтӕ, уӕд.

- Ӕмӕ цӕуылнӕ алыгътӕ? Цӕуыл дардтай дӕ зӕрдӕ?
Байрӕджы. Стӕй... Мӕ бынат ам уыди. Дӕ «мӕгуыр» фыд 

1.1... Мӕхи нӕ фӕсайдтон, ӕмӕ йын йе 'хсаргард йӕ къухӕй не 
стыдтон, зӕгъгӕ, уӕд мын мӕхи сӕрмӕ хъавыд. Цы гӕнӕн ма 
мын уыд?

Дӕхиуыл фӕхӕцыдаис! Хистӕр уыд, номдзыд лӕг, уӕз- 
дап... Мӕ бон уын ницы уыд — ӕрыгон, ӕвӕлтӕрд лӕппу... 
Т.рмӕст фырмӕстӕй куыдтон ӕмӕ Хуыцауӕн лӕгъстӕ кодтон, 
ц.гмӕй мын искуы бон радта мӕ туг райсыны фадат.

Ӕз дӕр раст афтӕ куыдтон дӕ цахъхъӕнӕй, мӕ дӕндӕгтӕй 
м.г къухтӕм лӕбурдтон, дӕ «уӕздан» фыд мын мӕ сидзӕргӕс 
мады йӕхицӕй куы 'лгъыста, стӕй йӕ ехсӕй куы ныццавта, уӕд. 
Г.хсӕй! Сылгоймаджы! Ме 'ххуырст, дам, у!

Йе 'ххуырст! Бамбӕрстай?! Йӕ бон ыл цыди! Ды та? Абыр- 
л ।<ыты раздзог! Балӕгӕрстат кӕйдӕр кӕртмӕ, фӕлӕбурдтат 
। .< йдӕр мулкмӕ — тыхист, тыхрӕмыгъд, скъӕфгӕ, ӕмбӕхсгӕ... 
Гъы, ӕмӕ цы? Батадысты уын? Нӕ! Ӕриут сӕ фӕстӕмӕ! Стӕй 
н|>г.гтӕ-уфтӕтӕ дӕр нӕ! Карст ӕмӕ барстӕй! Кӕй ныкъкъап- 
п.| къуппа кодтат, уыдон сӕ бынаты куыд уой, афтӕмӕй! Ӕз 
уыи сӕ уӕ удӕй сласдзынӕн, цъаммартӕ! Ды та... Уӕд дӕр цар- 

дызмӕнтӕг уыдтӕ ӕмӕ ныр дӕр! Сафинаг уӕд дӕр ӕмӕ ныр 
дӕр! Уӕвгӕ, Сталины лӕппынтӕ се ’ппӕт дӕр сафинаг сты!

— Сталины кой ма кӕн, йӕ ном дӕ дзыхы нӕ фидауы.
— Ӕмӕ уын цы радта Сталин? Кӕм ис, зӕрдӕ уын кӕмӕй 

ӕвӕрдта, уыцы амондджын цард? Кӕнӕ, тагъд-тагъд ацаразынмӕ 
кӕй хъавыдыстут, уыцы «рухс фидӕн»? Мӕнӕ уӕ колхозты?

— О, фыццаг уал колхозты! Ӕрмӕстдӕр колхозты руаджы 
бафтдзӕни нӕ къухты бӕркадджын цард саразын, нӕ паддзаха- 
ды хъару фӕфидар кӕнын.

— Гӕды ныхӕстӕ! Фыдӕй-фыртмӕ йӕ цардыуаг сӕвӕрын чи 
нӕ базыдта, фӕлӕ ныр сӕ даргъ ӕвзӕгтӕ, сӕ бӕзджын цӕсгом 
ӕмӕ се 'нӕуаг миты руаджы царды хицӕуттӕ чи басгуыхт, уыдо- 
ны уынаффӕтӕ! Бирӕ бӕстӕтыл фӕзылдтӕн ӕмӕ никуы фед- 
тон «рӕсугъд фидӕнмӕ» хъиладзагъдӕй тӕргӕ. «Ныххатыр 
кӕн, мӕ дзӕбӕх сыхаг, рауай нӕм, дӕ хорзӕхӕй, дӕ «рухс 
фидӕны» сӕраппонд уал дын абон дӕ туг аназон. Ах, нӕ дӕ 
фӕнды? Уӕдӕ уӕд дӕ фӕллой — иумӕйаг къӕбицмӕ, дӕхӕдӕг 
та — фӕндараст... Сыбырмӕ, кӕнӕ ахӕстонмӕ». Сӕ хуыздӕр- 
ты та — ӕхсгӕ...

Булкъон ӕмбаргӕ дӕр нӕ бакодта, Булаты алыварс мӕстӕй 
цӕхӕртӕ калгӕ куыд зилдух кодта, уый.

— Ӕндӕр ма уын цытӕ радта Сталин? — ӕнӕрвӕссонхуызӕй 
бакаст Булатмӕ, — ӕгӕр-мӕгуыр иу хуызӕнӕн бӕстыхай куы 
нӕ сарӕзтат нӕдӕр уӕхицӕн, нӕдӕр уӕ куыстуӕттӕн. Иу 
кӕлӕддзаг кӕркдоны цардтӕ, ныр та далӕ Гуыцыриты Боскайы 
цъӕхсӕртӕ ӕрцахстай. Цӕмӕн? Мӕ фыды хӕдзары сарӕзтат 
ногдзауты роддон. Цӕмӕн? Горӕгаты Гӕбулы хӕдзары — скъо- 
ла, Гӕдзойты хӕдзары — колхозы разамынд, Мӕхӕмӕты хӕдза- 
ры — дукани, иннӕ ран — почтӕ, мӕзджыт та хӕлынбыттырӕй 
байдзаг... Гъе уый та уын Сталин! Гъы, исты ма зӕгъыс?

— О, зӕгъын. Нӕма нӕ равдӕлд. Бирӕ бӕллӕхтӕ бафӕрӕз- 
той нӕ сӕртӕ. Хӕстытӕ, ӕххормаг азтӕ, ӕргом ӕмӕ сусӕг 
знӕгты ӕвирхъау митӕ... Бафӕрӕзтой адӕм, бафӕрӕзта парти! 
Уымӕн ӕмӕ йӕ сӕргъы лӕууыд Сталин!

— «Бафӕрӕзтой адӕм», — сфӕзмыдта йӕ булкъон, — ныр 
дӕр фӕразынц. О, фӕлӕ кӕдмӕ? Сталин дзуттытимӕ сарӕзта 
егъау цармыстъигъӕн фӕрӕз, уе ’ккой сбадтысты ӕмӕ сын ха- 
фут. Уыдон та уӕ сайынц, стигъынц, марынц...

— Ӕдылы ныхӕстӕ! Уый нӕ сымах хъавут бастигъынмӕ, 
фесафынмӕ... Мӕнӕ дӕу фӕнды Иры хицау уӕвын. Адӕмы мӕт

кӕныс? Куыннӕ стӕй! Дӕу хъӕуы бӕрзонд бынат, хъӕздыгдзи- 
над, тых, фӕсдзӕуинтӕ, козбаугӕнджытӕ дӕ разӕй згъорынц, 
дӕ фӕдыл ныххал сты, дӕ дзыхмӕ дын кӕсынц, дӕ цӕстӕнгас 
дын ахсынц, дӕ фенынмӕ кӕрӕдзийы сӕрты хауынц, афтӕмӕй 
дӕ сӕ удхӕссӕг уынынц. Фӕлӕ ды хицау дӕ! Дӕу бафӕндыд — 
уӕд лӕг цӕры, нӕ дӕ фӕнды — уӕд та хӕрзбон зӕгъӕд йӕ 
цардӕн. Ӕмӕ дын, фӕнда ■— нӕ фӕнда, сӕ сӕртӕй ныллӕг 
кувынц... омӕ нын чи дӕ, цы дӕ? Кӕцӕй нӕм ӕрхаудтай? Ӕргом 
ныхас домдтай ӕмӕ дын ӕй зӕгъын: нӕ нӕ хъӕуыс? Ды дӕр 
а-мӕ дӕ фӕсдзӕуинтӕ дӕр! Рабырыдысты сӕ хуынчъытӕй, кӕм 
цы абырӕг, кӕм цы лӕгмар ӕмӕ давӕг уыд, уыдон ӕмӕ 
фӕлӕбурдтой ног уагӕвӕрд, ног цард аразынмӕ. Бирӕтӕ дзы 
бӕрзонд бынӕттӕ дӕр ахстой. Мӕнгцӕсгӕмттӕ бакодтой, стӕй 
.свиппайды къӕссавӕлдӕхт фесты ӕмӕ, уал азы сӕ роны 
тмбӕхстӕй цы кард фӕдардтой, уый нын нӕ фӕсонты ныссагъ- 
гой. Мӕгуыр нӕ уыди уыцы паддзахад? Уыди! Фӕлӕ уӕддӕр нӕ 
фӕцудыдта. Уымӕн ӕмӕ йӕ сӕргъы лӕууыд Сталин! Ныр дӕр 
ифтӕ уыдзӕн, булкъон! Акӕс-ма кӕртмӕ, — рудзынгмӕ аца- 
мыдта Булат, — уӕртӕ уыцы мит уыныс? Тагъд атайдзӕн! Сы- 
мах дӕр афтӕ ӕрбайсӕфдзыстут.

— 0, фӕлӕ та иннӕ аз фӕзындзӕн.
— 0, уый фӕзындзӕн, фӕлӕ сымах — нал! Нӕ-ӕ! Тыхгӕнӕгӕн 

махмӕ бынат нӕй! Ӕвдисӕнтӕ? Мӕскуы, Сталинград ӕмӕ ма 
ноджы бирӕ ӕндӕр горӕттӕ! Канд дӕхӕдӕг нӕ, фӕлӕ ма йӕ 
дӕ тъымы-тъыма дӕр зондзысты, коммунист цы у, уый!

Ӕмӕ цыма Булаты ныхас ӕнӕмӕнг афтӕ кӕй уыдзӕн, уымӕн 
.евдисӕн лӕууынц, уыйау хъӕугӕронӕй ӕрбайхъуыст автоматтӕ 
ӕмӕ пулеметты къӕр-къӕр. Ныййазӕлыдысты гранатты 
срӕмыгъдтытӕ ӕмӕ иу сӕ дард кӕмдӕр афӕзмыдтой хӕхтӕ, 
цыма сын ӕххуыс кодтой, уыйау.

— Фӕхӕццӕ сӕм мӕ бастдарӕг! — цины уылӕн анхъӕвзти 
Булаты зӕрдӕйы.

Булкъон фӕуыргъуыйау, аджих, базгъордта рудзынгмӕ, 
фӕлӕ ницы федта талынджы.

«Мӕ къухтӕ мын нӕ бабастой! — ферттывта Булаты сӕры. 
Иттӕг хорз! Уӕдӕ уӕд афтӕ, куыдзӕй чи райгурыд, уый! Кӕд 
мӕлгӕ, уӕд ды дӕр мемӕ!»

Булкъон цӕхгӕр фӕзылд, дамбацамӕ фӕлӕбурдта, фӕлӕ 
йыл уӕдмӕ Булат йӕхи баппӕрста, йе стыр нуарджын къухтӕй 
йын йӕ хурх ацахста ӕмӕ йыл ныддӕвдӕг.

Уалынмӕ, тынгӕй-тынгдӕр чи цырен кодта, уыцы хӕсты уы- 
нӕримӕ ӕнӕнхъӕлӕджы ныннӕрыд, фыдгулты зӕрдӕты ӕгӕрон 
тас чи уагъта, уыцы партизанты «Ура-а-а!»

НОГБОН ӔХСӔВ
Немыцаг госпиталы хицау Вилли Крамер йӕ цӕст ахаста 

цӕлгӕнӕны къултыл, хӕдзары дзаумӕттыл, пецыл ӕмӕ йӕ 
зӕрдӕ ницӕмӕй барухс. «Хъӕддаг адӕм, хъӕддаг уавӕртӕ... 
Цӕй над у ай, афтӕ ӕнӕбары мӕхиуыл дон ӕркалдзынӕн, 
ӕндӕр... Фӕлӕ цы гӕнӕн ис, фӕразын хъӕуы. Уӕдӕ бынтон 
ӕнӕхсадӕй дӕр куыд сӕмбӕлон Ног азыл? Нӕ-ӕ, хӕст хӕст у, 
фӕлӕ адӕймаг хъуамӕ адӕймагӕй баззайа цавӕрфӕнды уавӕрты 
дӕр», — хъуыды кӕны дохтыр, дынджыр ӕрхуы тасы дзуццӕ- 
джы бадгӕйӕ, ӕмӕ ноджы зӕрдиагдӕр ӕууӕрды йӕ буар.

Вилли Крамер уарзы сыгъдӕгдзинад.
Фаризӕт лӕууы йӕ цуры ӕмӕ йыл дон ӕркӕны стыр хъӕдын 

куысийӕ. Дон кӕны йӕ туджджын, йӕ цыфыддӕр знагӕн. 
«Ӕнаккаг! — йӕхинымӕр мӕсты кӕны Фаризӕт. — Ӕмӕ, дам, 
уын ӕгъдау хӕссӕм мах!»

Хатгай сылгоймаджы бирӕ нал фӕхъӕуы, йӕ масты фӕдыл 
ацӕуынмӕ: йӕ тых-йӕ бонӕй уӕззау куысийӕ йын йӕ сӕр афтӕ 
ныххафт кӕндзӕн, ӕмӕ лыстӕг пырх куыд ныууа! Фӕлӕ Фа- 
ризӕт йӕхи хъуыдытӕй фӕтарст: «Фӕлӕуу, фӕлӕуу, ӕмӕ 
дарддӕр та? Уый ныммӕлдзӕн, стӕй мын мӕхи дӕр... Фӕлӕ 
иннӕтӕ та? Нӕ-ӕ, афтӕ нӕ...»

— Вассер! — фӕхъӕр кодта дохтыр ӕмӕ бедрамӕ ацамыдта.
Фаризӕт фесхъиудта, йӕ куыст дарддӕр кӕныныл архайы, 

фӕлӕ йӕ зӕрдӕйӕ нӕ хицӕн кӕнынц йе 'нахъом сабитӕ, йӕ 
цӕстытыл уайы, ӕрӕджы дӕр ма мӕнӕ ацы ӕрхуы тасы доны 
куыд цъыбар-цъыбур кодтой, уый...

«Ӕмӕ ныр нал сты... нал... Ӕрбайсӕфтысты мӕ гыццыл 
хуртӕ... уыцы иу бон... Цӕмӕн?! Цы дын кодтой, Хуыцау?! О, мӕ 
фӕрстӕ, цӕй фидар стут, фӕйнӕрдӕм куыд нӕ атонут?! Цӕ- 
уылнӕ фесафыс, Хуыцау, ацы адӕмхор куыйты? Ӕниу сӕм 
мӕхӕдӕг та цы кӕсын? Кӕдмӕ сын ӕмгъуыдтӕ кӕндзынӕн? 
Ӕгъгъӕд фӕуӕд!» — Уыцы хъуыдытимӕ Фаризӕт фӕлӕбурд- 
та фыцгӕдоны бедрамӕ. — Хъарм дон дӕ хъуыдис? Табуафси! 
Сау тӕппал куыд ӕрбауай! Хъӕрзгӕ ’мӕ ниугӕйӕ дӕ уд куыд 
сисай!» — ныртӕккӕ йыл ӕй басӕххӕтт кӕндзӕн...

Фӕлӕ та нӕ... Нӕ комы йӕ зӕрдӕ, нӕ комы ахӕм ӕгъатыр 
ми кӕнын суанг ма йӕ фыдгултӕн дӕр. Йӕхиуыл та ныххӕ- 
цыд, ӕрмӕст дзы удайстӕй сирвӕзт цыдӕр ӕнахуыр хъӕр, 
раст цыма цӕмӕйдӕр фӕтарст.

Вас? Что? — дисгӕнгӕ йӕм цӕхгӕр фӕзылд дохтыр. 
Ницы, мӕ къух асыгътон, — бедрамӕ ацамыдта ус.

Кӕд йӕхи найгӕйӕ стыр «зынтӕ 'мӕ тухитӕ» бавзӕрста, 
уӕддӕр хъарм агъуыст, хъарм дон ӕмӕ мадзура лӕггадгӕнӕг 
I .<• хъуыддаг бакодтой: «фӕсабана» дохтыр уыдис цӕрдӕг, 
уӕнгрог, раст цыма ӕрыгондӕр фӕци. Суанг ма йӕм зарын дӕр 
ӕрцыдис. Уӕлдай тынгдӕр йӕ зӕрдӕ барухс, йӕ цӕрӕн уатмӕ 
куы бацыд, уӕд: райдзаст, хӕрзӕфснайд, сыгъдӕг, сӕйрагдӕр 
ы хъарм. Йӕ удхӕссӕг у уазал. Уаты бӕрӕг астӕу — фӕткъуы 
Палас. Наз хъуыди, бӕргӕ, Ногбоны ӕхсӕвмӕ, фӕлӕ кӕм и? 
11.г йӕ ссардтой нӕдӕр хъӕуы, нӕдӕр хъӕуы алыварс. Хъӕдмӕ 
। а уӕндгӕ нӕ кӕнынц партизантӕй. Уый йеддӕмӕ уӕлӕ хъӕуы- 

< ӕрмӕ хохы фахсыл, мӕстӕй марӕгау, сӕ цъӕх дарӕсы лӕу- 
уынц. Фарон ацафон сын ӕрбарвыстой пластмассӕй конд 

< мбырдгӕнгӕ «нӕзытӕ». Ноджы афицертӕн уӕлӕмхасӕн: ром, 
шоколад... Ацы аз та... ницы. Ацы ӕлгъыстаг Кавказмӕ, дам, 
л ипындӕр ӕрбаласӕн ницы ис, хӕйрӕджыты амӕддаг фӕуа. 
Дохтыр фӕкомкоммӕ дыууӕ рудзынджы астӕу стъолмӕ:кон- 
гсрнты банкӕтӕ, шнапс, немыцаг сӕн «кюммель»... Суанг ма 
д и.1 бынӕттон нозт дӕр уыд.

«Цы хуынди?.. ӕрко... ӕрка... арака... Тӕфгӕнаг у, фӕлӕ 
■..< р <ад, сӕры та бынтон ӕрӕджиау бацӕуы, раст вискийы хуы- 
|.гн. Ахсӕв хъуамӕ саразӕм бӕркадджын ӕмӕ хъӕлдзӕг 
б.грӕгбон. Уымӕн ӕмӕ, Ног азыл куыд сӕмбӕлай, ӕнӕхъӕн аз 
Дӕр афтӕ уыдзӕн, фӕзӕгъынц. Мӕ хӕлар комендант 
ц.грджытӕй рамбырд кодта кӕрчытӕ, хъазтӕ... нозт... Уӕдӕ... 
Ллцыдӕр хъуамӕ ӕгъдауыл уа, куыд ӕмбӕлы, афтӕ...» — Кра- 
мср стъолы цурмӕ бацыд, рауагъта сӕн ӕмӕ йӕ ӕхсызгондӕрӕн 
гыццыл хуыппытӕ кӕнгӕ, фӕткъуы бӕласмӕ разылд, кӕд ма 
исты хъуаг у, зӕгъгӕ. Нӕ, хорз ӕй сарӕзта йӕ денщик. Ӕмӕ 
йыл цынӕ уыди: алыхуызон ӕрттиваг хъазӕнтӕ, гыццыл тыры- 
< атӕ свастикӕтимӕ, фӕткъуытӕ, ӕнгузтӕ (ӕвӕццӕгӕн, Фаризӕ- 
гы ӕвӕрӕнтӕй), — ӕмӕ ма ноджыдӕр бирӕ цыдӕртӕ, суанг ма 
гилдзытӕ дӕр шоколады гӕххӕтты тыхтӕй.

— Хорз, иттӕг хорз! — загъта йӕхинымӕр дохтыр ӕмӕ ба- 
цыд рудзынджы цурмӕ, фӕндыд ӕй хӕхтӕм скӕсын. Вилли
I Мах дуг № 7, 2004

Крамер уарзта хӕхтыл фӕлгӕсын. Уыдонмӕ гӕсгӕ-иу йӕ 
зӕрдыл ӕрбалӕууыд йӕ райгуырӕн Бавари. «Ӕцӕг адон 
бӕрзонддӕр сты, тызмӕгдӕр. Цыдӕр егъау гуымирытау нын 
нӕ салдӕтты ныхъуырынц ӕнӕхъӕн полчъытӕй. «Ацы хӕхтыл 
ахизӕн нӕй знагӕн», зӕгъгӕ, сфӕнд кодтой ацы ӕнӕбасӕт- 
тон сырхытӕ ӕмӕ алы дур, алы къахвӕндагыл дӕр ныффидар 
вӕййынц, сӕ цардыл дӕр нӕ ауӕрдгӕйӕ. Ау, сӕ зӕрды ма мах 
бауромын ис? Дзӕгъӕл фыдӕбон, уырыссаг хуытӕ! Тагъд не- 
мыцаг ехсы къӕрццӕй хӕрдмӕ хаудзыстут. Тагъд уӕ 
ныццӕвдзӕн, хӕххон зын уавӕрты хӕцгӕйӕ чи бахсыст, уыцы 
зындгонд хъӕбатырты дивизи «Эдельвейс»... Ничи фӕлӕудзӕн 
уыдоны ныхмӕ! «Эдельвейс» — ӕмбисонды рӕсугъд дидинӕг, 
ӕнӕсайд уарзондзинады нысан! Крамеры цӕсгомыл цыдӕр 
ӕхсызгон мидбылхудт фӕзынди. Йӕ уарзон Гретхен... Мӕнӕ 
цыма йӕ тӕккӕ цур ис... Йӕ цӕсгомыл ын ӕнкъары йӕ хъарм 
комулӕфт... Йӕ къух ӕндзӕвы йӕ фӕлмӕн буарыл...

— Мӕ зӕдыкъалиу, мӕ зынаргъ! — йӕ хъуыдытӕ фергом код- 
та дохтыр, — Тагъд, тагъд мӕхи уыдзынӕ! Кӕд мыл раздӕр 
тынг ӕнувыд нӕ уыдтӕ, уӕддӕр! Рейхы сӕраппонд цы сгуыхт- 
дзинӕдтӕ равдыстон, уыдон дӕ баууӕндын кӕндзысты, дӕ 
хӕрзконд ӕмӕ сӕрӕн уарзӕттӕй дӕлдӕр лӕуд кӕй нӕ дӕн, 
ууыл. — Йӕ къух рӕвдауӕгау ӕрхаста йӕ риуыл, йе 'фсӕйнаг 
дзуарыл ӕмӕ сӕрыстырӕй загъта: — Лӕг дӕ, Вилли Крамер!

О, Вилли Крамер тынг уарзта йӕхи.
Раст дыууадӕс сахатыл дохтырмӕ ӕрбадзырдтой госпиталӕй. 

Уымӕй раздӕр нӕ уагъта йӕхимӕ нӕдӕр телефонӕй дзурын, 
нӕдӕр цӕуын. Алцӕмӕн дӕр хъуамӕ уа ӕгъдау ӕмӕ уаг.

— Господин дохтыр, дӕ бардзырд ӕххӕстгонд у! Уӕззау 
цӕфтӕ баластам хицӕн палатӕмӕ ӕмӕ дӕм ӕнхъӕлмӕ кӕсынц.

— Дӕс ӕмӕ ссӕдз минуты фӕстӕ уыдзынӕн, — дзуапп рад- 
та дохтыр, скодта йӕ дарӕс ӕмӕ рараст йӕ уарзон зарӕг «Хорст 
вессель» ӕхситтӕй заргӕйӕ.

Сахатырдӕджы фӕстӕ дохтыр уыд йӕ кусӕнуаты.
Вилли Крамер уарзта бӕлвырд фӕтк ӕмӕ ӕгъдау. Ӕрбакод- 

та ногӕхсад, итувӕрд урс-урсид халат, йӕ къухтӕ ныхсадта 
ӕмӕ цӕттӕ уыд, абонмӕ кӕй снысан кодта, уыцы стыр хӕс 
сӕххӕст кӕнынмӕ. Иучысыл йӕхимидӕг батыхсӕгау кодта, кӕд 
ӕгӕр карз у мӕ уынаффӕ, зӕгъгӕ, фӕлӕ...

«О, ай-гъай, нӕ зӕрдӕтӕ ӕгӕр ныддур сты, тӕригъӕд нал 
зонӕм... Фӕлӕ ӕвӕццӕгӕн, афтӕ хъуамӕ уа. Хӕст хӕст у!» — 

н.гхи рӕстытӕ кӕны дохтыр, — ӕниу цы гӕнӕн ис? Ницы. Гос- 
питалы нал фаг кӕны бынӕттӕ, хостӕ, бӕттӕн ӕрмӕг. Иннӕ 
ач.гм, дохтыртӕ, рынчынтӕм зилджытӕ... Афтӕмӕй знонрай- 
< ом штандартенфюрер фон Биссинг радта карз бардзырд: 

< Гнӕстиатӕй цӕфты нымӕц фӕкъаддӕр кӕнут. А дыууӕ боны 
ам стыр хӕстытӕ уыдзӕн, ӕмӕ уӕм хъуамӕ фаг бынӕттӕ уа!» 
I), фӕлӕ куыдӕй? Цӕф салдӕттӕн сӕ иу хай фӕсфронтмӕ ар- 
цитдзыстӕм. Фӕлӕ иннӕтӕ та? О, ай-гъай, ӕвӕццӕгӕн, 
грмӕстдӕр ӕз куыд зӕгъын афтӕ кӕнын хъӕуы...»

Ахӕм хъуыдытимӕ бацыд палатӕмӕ. Йӕ фӕдыл бахызт йӕ 
хӕдинӕг Штольц. Уый дӕр ныллӕггомау, къӕсхуыртӕарӕзт. 
Вилли Крамер нӕ уарзта йӕхицӕй бӕрзонддӕр лӕгты. Уаты 
сыди ӕнуд, ӕвзӕр тӕфӕй сӕр зилӕгау кодта. Дохтырӕн йӕ 
V лӕфӕнтӕ ахгӕдтой, ӕмӕ йӕхинымӕр загъта: «О, ахӕм па- 
ы г.смӕ хицауадӕй исчи фӕзынд, зӕгъгӕ, уӕд нӕм карз ӕфхӕрд 
•гпхъӕлмӕ кӕсы. Ай-гъай, госпиталь ӕнӕмӕнг асыгъдӕг кӕнын 
* ьӕуы, дызӕрдыг нал». Стӕй цыма йӕ хъуыдытӕн бамбарынӕй 
ф.< |.|рст, уыйау зӕрдӕлхӕнӕн ныхӕстыл схӕцыд:

Уе 'ппӕтӕн дӕр Ног азы арфӕтӕ кӕнын! Йӕ хорзӕх уӕ 
уа-д! Ног амонд уын ӕрхӕссӕд, сӕйрагдӕр та — ӕнӕниздзи- 
над| Нӕ намысджын Рейхӕн та — ног уӕлахизтӕ!

I ^ӕфтӕй йӕ бон кӕмӕн уыди, уыдон сӕ сӕртӕ разылдтой 
(грбпцӕуджытӕм, фӕлӕ сӕм дзургӕ ничи ницы скодта. Уыцы 
х 1.уыддаг дохтырӕн хъыг уыди, ӕмӕ палатӕйыл тызмӕгӕй йӕ 
ца » т ахаста. Мӕнӕ кӕронӕй, дуары тӕккӕ цур, хуыссы, дыу- 
\ И1 * .гдз азы бӕрц кӕуыл цӕуы, ахӕм бӕзӕрхыгтӕ лӕппулӕг. 
Ьюн ӕй дохтыр ӕндӕр палатӕйы федта. Кафын, дам, бирӕ 
уарггй... Ныр, мӕгуырӕг, ӕнӕ къӕхтӕй баззад... Йе стыр 
цач гытӕ ӕххуысӕнхъӕл тӕригъӕддаг каст кӕнынц... Уӕртӕ 
нъуымы уыцы бурхил ӕрыгон лӕппу та ам, госпиталы куыста. 
Хъӕу куы бацахстой ӕмӕ госпиталь скъоламӕ куы 'рбаивтой, 
гал д и.1 иу къласы разынд пианино. Ацы лӕппу цыма исты хӕзна 
। < ардта, уыйау ыл йӕхи ныццавта. Цы диссаджы дӕсны цагъд 

Дохтырӕй-рынчынӕй йӕм хъусынӕй не 'фсӕстысты. Йе 
• нар бӕллиц уыд хӕсты фӕстӕ музыкант суӕвын. Уалынмӕ 
кнмг-плантимӕ цӕуылдӕр фӕбыцӕу, хӕсты цӕхӕры йӕ фӕмидӕг 
1Н1.Л1ОЙ ӕмӕ къуырийы бонмӕ ӕнӕ цонгӕй аззад. Йӕ фарсмӕ 
чн хуыссы, уый та, дам, зараг уыд. Ныр исты зӕгъынмӕ куы 
фа <. 1.аша, уӕд йӕ фӕсус хъӕлӕсӕй райхъуысы цыдӕр ӕнахъи- 
..... ыгр хӕр. Афтӕ иннӕтӕ дӕр — сахъат, ӕнамонд, мӕгуыр...

Афтӕмӕй ӕрӕджы дӕр ма уыдысты фюреры иузӕрдион 
ӕнӕбасӕтгӕ хӕстонтӕ. Уӕлахизимӕ сӕм ӕнхъӕлмӕ кастысты 
сӕ мадӕлтӕ, сӕ устытӕ, сӕ цот. Ныр та? Кӕй ма хъӕуынц 
ӕрдӕглӕгтӕй, сӕ уындӕй дӕр адӕймаджы зӕрдӕ куы ныккӕр- 
зы, уӕд? Сӕ бинонты? Сӕ хӕстӕджыты? Цӕмӕн? Цӕмӕй сӕхи 
дӕр ӕмӕ уыдоны дӕр хъизӕмарӕй марой? Нӕ, нӕ, уадз фӕлтау 
сӕ макуы феной ӕппындӕр! Хуыздӕр уыдзӕн сӕ дыууӕтӕн 
дӕр.

Дохтыр йӕхи раст кӕныныл архайы: «Ӕниу сӕ чи дзӕбӕх 
кӕны? Дохтыртӕ сӕм ӕлгъгӕнгӕ куы кӕсынц? Кӕннод, зӕгъӕм, 
фервӕзтысты, уӕд цы? Хӕмпӕлгӕрдӕг не стыр Германы зӕххыл! 
Гъемӕ сӕ уӕдӕ рагацау фесафын хъӕуы! Гъе уый у ӕцӕг уар- 
зондзинад: сӕ хъизӕмӕрттӕй сӕ фервӕзын кӕн ӕмӕ сын ӕнцон 
мӕлӕт радт. Афтӕ, о, — бацин кодта дохтыр, — гъе уый сын 
уыдзӕни диссаджы лӕвар Ног азы бонмӕ — ӕнцон мӕлӕт! 
Ӕвӕццӕгӕн ахӕм хорздзинадмӕ бӕллы не 'фсадӕн йӕ тӕккӕ 
растӕмбис». — Дохтыр цыма йӕ хъуыдыйӕ фӕтарст, уыйау йӕ 
алыварс акаст, кӕд мӕ исчи фехъуыста, зӕгъгӕ. — Уӕвгӕ 
ӕргомӕй куы ницы загътон... О, майн гот! Фӕтагъд кӕнын хъӕуы, 
цалынмӕ уӕлдӕр хицауадӕй ничи ма фӕзынд, уӕдмӕ.

Вилли йӕ хӕдивӕгмӕ фӕдзырдта. — Шприц! — Уый хъуыд- 
даг зыдта ӕмӕ йын ӕрцӕттӕ кодта, цыдӕриддӕр хъуыдис, уый. 
Дохтыр бавнӕлдта йӕ «лӕвӕрттӕ» кӕнынмӕ. Ахӕм хъуыддаг 
никӕуыл ӕууӕндыд. Ӕмгъуыд рӕстӕгмӕ йе стыр хӕс ахицӕн 
кодта.

Вилли Крамер уарзта алцыдӕр афоныл ӕмӕ биноныгӕй 
кӕнын.

Бӕрӕгбонмӕ гӕсгӕ дохтыр ацы изӕр раздӕр ӕрбацыд йӕ 
куыстӕй, ӕмӕ «Хорст вессель» ӕхситтӕй заргӕ йӕхи цӕттӕ 
кӕны Ногбоны ӕхсӕвмӕ. Йӕ зӕрдӕ у рухс. Ӕмӕ куыннӕ! «Иу 
бон та ахицӕн нӕ тӕссаг хӕстон бонтӕй! Стӕм сӕрӕгас! 
Ӕнӕбасӕтгӕ немыцаг ӕфсад ӕнӕ къуылымпыйӕ бырсы размӕ, 
иу уӕлахизӕй иннӕмӕ цӕуы! Ӕмӕ уыцы уӕлахиздзаутимӕ дӕн 
ӕз дӕр, дохтыр Вилли Крамер! Ӕнтыстджынӕй ӕххӕст кӕнын 
мӕ хӕстӕ, кӕд хатгай зын вӕййынц, уӕддӕр. Зӕгъӕм, тӕккӕ 
абон. О-о, ӕнцон нӕ уыди уал адӕймаджы мӕрдтӕм барвитын, 
— ацы ран Крамеры цӕсгом фӕсагъӕсхуыз. — Цал уыдысты, 
цал? Уӕвгӕ, цы уӕлдай у — иу фылдӕр, иу къаддӕр... Хӕст...

Уый диссаг нӕу, фӕлӕ сӕ уӕззау рыстӕй кӕй фервӕзын код- 
тон, се 'лгъыстаг фидӕнӕй сӕ кӕй бахызтон, диссаг уый у. 
Хъуамӕ мын арфӕ кӕниккой! Гъе уымӕн нӕ фӕтасыд мӕ къух, 
। ,< д ме 'мбӕстӕгтӕ уыдысты, уӕддӕр!»

Лфтӕ, сыгъдӕгцӕсгом ӕмӕ зӕрдӕрухсӕй хъуамӕ сӕмбӕла 
11ог азы фыццаг боныл Вилли Крамер. Ам, фронты дӕр нӕ фе- 
халдзӕн йӕ ахуыр. Дохтыр йӕхимӕ биноныг базылди: ныс- 
» мгъдӕг кодта йӕ ныхбынтӕ, йӕ цӕсгом байсӕрста 
фӕлмӕнгӕнӕн хӕрздӕф кремӕй, йӕхи пудрӕйӕ сцагъта, ӕрба- 
годга йӕ бӕрӕгбоны китель ӕмӕ бакаст айдӕнмӕ. Айдӕнӕй 
нӕм разынд фыдцъылыс, дӕлӕмӕдзыд лӕг... О, ахӕм рӕстӕг 
д.гр уыдис, йӕ зӕрдӕ-иу тъӕппытӕ куы хаудта, ахӕм фыдуындӕй 
югй равзӕрд дунемӕ, уый мӕстӕй. Фӕлӕ, Хуыцауӕй бузныг, 
рлч г;ег аивта. Ныр дохтыр сӕрыстырӕй кӕсы айдӕнмӕ, ӕмӕ 
уыпы, ӕгас дуне чи дӕрӕн кӕны, уыцы номдзыд Германы хъӕба- 
н.|р фырттӕй иуы: немыцаг афицер Вилли Крамеры.

Господин дохтыр, бацӕуӕн ис? — ӕрбадзырдта дуарӕд- 
дей.е йӕ денщик.

Цы хабар у? — кӕсӕнӕй йе ’ргом раздахгӕйӕ мӕстыхуы- 
|.|'й афарста дохтыр.

Писмо дӕм, господин дохтыр, — загъта денщик ӕмӕ федде.
Дохтыр тагъдгомау фегом кодта къонверт ӕмӕ систа сырх- 

уардиджын рӕсугъд фыстӕг.
Гретхен! — бацин кодта дохтыр, фӕлӕ кӕсын куы рай- 

Аыдг.1, уӕд йӕ цин ӕрмынӕг.
«М;е зынаргъ Вилли, — фыста Цӕгатаг фронтӕй йӕ саби- 

дуджы хӕлар Курт, — ӕрхӕццӕ Ногбон! Зӕрдиаг арфӕтӕ дын 
югнын! Фехъуыстон дын дӕ хъӕбатыр хъуыддӕгты тыххӕй, цин 
гп пын демӕ! Бантысӕд ма дын ноджыдӕр ӕмӕ ноджыдӕр! 
М.гнӕн та фыццагау мӕ хъуыддӕгтӕ нӕ цӕуынц, стӕй канд 
МИ Н1ГН нӕ. Никӕй бон у зӕгъын, ацы хӕст кӕд ӕмӕ цӕуыл 
ахиц.гн уыдзӕн, уый».

Тынг хъыг мын у, мӕ хӕлар. Уӕвгӕ, дӕуӕн никуы цыди дӕ 
* ъуыддаг, — хъӕрӕй загъта дохтыр. — Раджы алыг кодтай дӕ 
ф.гндаг царды бӕрзӕндтӕм. Суанг ма нӕ Мюнхены ӕфсӕддон 
1нъолайы хъӕбысӕй хӕцыныл, кардӕй цӕвыныл, сусӕгӕй ма- 
рыныл куы ахуыр кодтой, уӕд. Балӕвӕрдтай рапорт ӕмӕ ныу- 
VI» ьгай дӕ ахуыр. Дӕ интеллигент ныййарджытӕ дын дӕ 
। .» рыг.гхц байдзаг кодтой алы хъылмайӕ: «адӕм уарзын», 

I'» ригъӕд», «ӕгъдау», «ӕфсарм»... Ӕмӕ цы сты уыдон? Нӕ- 

ӕ, мӕ хӕлар, кӕд дӕ царды бӕрзӕндтӕм схизын фӕнды, уӕд 
ма рох кӕн фюреры амынд: «Мӕн хъӕуынц, тыхджын тымбыл 
къухтӕ кӕмӕн ис, искӕй ӕрбамарын куы хъӕуа, уӕд ыл уӕлдай 
гуызавӕтӕ чи нӕ кӕна, ахӕм лӕппутӕ!» Дӕуӕн та дӕ зӕрдӕ 
кӕддӕриддӕр дзаг уыди гуырысхотӕй. Цы гӕнӕн ис: фӕраз 
ӕмӕ дӕ зӕрдӕ дар: Хуыцау дын йӕ хорзӕхтӕ саккаг кӕндзӕн 
де ’цӕг дунейы.

«Хӕлӕг дӕм кӕнын, — кӕсы дарддӕр дохтыр Курты фыстӕг, 
— ды дӕхи тавыс хуссайраг хуры хъарм тынтӕм Кавказы. Фӕлӕ 
уӕддӕр дӕ амонд ӕххӕст нӕу: нӕй дӕм ӕцӕг заз бӕлас, йӕ 
бӕсты дӕ бахъӕудзӕн фӕткъуы, кӕнӕ ӕндӕр исты бӕлас 
сфӕлындын».

«Куыд ӕй базыдта! — ахъуыды кодта дохтыр ӕмӕ фыстӕг 
ӕрцауыгъта фӕткъуы бӕласыл. Сырх уардиджын фыстӕг хорз 
фидыдта уым.

О, Вилли Крамер цыфӕнды уавӕрты дӕр уарзта рӕсугъддзи- 
над.

Чидӕр та дуар ӕрбахоста.
— Мидӕмӕ! — ӕрбахызт комендант. Уалынмӕ иннӕ хуынд 

уазджытӕ дӕр цӕуын райдыдтой.

Ӕмбисӕхсӕв. Йӕ тӕмӕны бацыд бӕрӕгбон. Минас кӕнынц, 
кафынц, зарынц дунейы «фидӕны хицӕуттӕ». Сӕмтъеры сты 
патефоны цагъд, нозтджын сылгоймӕгты кӕл-кӕл ӕмӕ хъыл- 
лист. Чи сты, цы сты — хӕйрӕг сӕ базонӕд, кӕцӕйдӕр сӕ 
'рластой... Дардмӕ хъуысы сӕ хъӕлӕба, фӕлӕ никӕмӕй 
тӕрсынц, уымӕн ӕмӕ семӕ ис хъӕуы комендант Шмультке. 
Адӕм ӕй «агъуыд бирӕгъ» хонынц. Уартӕ дзӕбӕх барасыг, 
афтӕмӕй диваныл бафӕлдӕхт, ӕдзынӕг кӕсы, йӕ тамакойы 
фӕздӕг йӕ сӕрмӕ ивылгӕ куыд цӕуы, уымӕ. Дохтыр йӕхӕдӕг 
нӕ дымы ӕмӕ комендантмӕ мӕстӕй мӕлы, фӕлӕ йӕм сдзурын 
нӕ уӕнды. Ӕрмӕст аивӕй уаты мидӕггаг дуар бакодта, цӕмӕй 
сыгъдӕг уӕлдӕф ӕрбауадза.

— Дуар! — фӕхъӕр кодта комендант. — Цӕмӕн бакодтат дуар?
— Ӕнуд у, герр комендант, сыгъдӕг уӕлдӕф...
— Рудзынг!
— Рухс кӕндзӕн, герр комендант... Маскировкӕ...
— Нычъчъыртт кодтон ӕз маскировкӕйыл!.. Мах никӕмӕй 

тӕрсӕм! Пец! Арт!



Денщик азгъордта ӕмӕ уайтагъд фездӕхт Фаризӕтимӕ. Ус 
нидта, хорзӕй кӕй ницы фехъусдзӕн ацы бирӕгъӕй, уый. 
Г.грсгӕ-ризгӕйӕ 'рбацыд ӕмӕ дуаргӕрон ӕрлӕууыд.

Дӕ къухтӕ! — ныббогъ кодта комендант.
Фаризӕт ӕй нӕ бамбӕрста ӕмӕ йӕм джихӕй каст.

Дӕ къухтӕ дӕ дзыппытӕй, загътон!
Ницы мӕм ис, гъа! — ӕрбамӕсты Фаризӕт ӕмӕ йӕ къухтӕ 

фелвӕста йӕ бӕмбӕджджыны дзыппӕй.
Нечка... топит... вистро! Шнель!
Топит? ... Цӕмӕй? — бустӕгомау афарста Фаризӕт.
Ду голос никс! Уходи, матка! Иначе капут! — йӕ дамба- 

цайы хуымпъырмӕ февнӕлдта комендант, фӕлӕ хӕцӕнгарз не 
< лнста.

Найн. Капут никс! Будет... — йӕ къухтӕй ацамыдта 
|гн<с1'ъдау ми... ома, афтӕ дын бакӕндзыстӕм, зӕгъгӕ. Иууылдӕр 
иыччыр-чыр кодтой.

Фаризӕтӕн йӕ маст рафыхт, комендантмӕ бакъахдзӕф код- 
11|, йӕ цӕсгомыл ын бату кӕна, зӕгъгӕ, фӕлӕ йӕхи баурӕдта 
гма* пъолмӕ нытту кодта. Комендант сырх хъулӕттӕ аци, 
ф.г л.ебурдта усмӕ, рарӕмыгъта йын йӕ къабайы фӕдджи, йӕ 
цасгомыл ын ӕй ныццавта ӕмӕ, пъолмӕ ацамонгӕйӕ, цӕф ар- 
। .1 у ныббогъ ласта:

Сӕрфгӕ! Вистро! Швайн!
Фаризает расӕрфта пъол ӕмӕ цӕуыныл фӕци. Фӕлӕ куыддӕр 

дуарыл рахӕцыд, тагъддӕр федде уон, зӕгъгӕ, афтӕ йын ко- 
мгндант фӕсте къахӕй ахӕм цӕф ныккодта, ӕмӕ сылгоймаг 
।ыр1 ъмӕ асхъиудта.

Лгинтыл хъӕрзгӕ, цудгӕ ӕрхызти кӕртмӕ, стӕй ницыуал 
члмо.грста. Мардау хуыссыд миты рагъыл. Чи йӕм фӕкӕса аца- 
фон, чи йӕм уӕнды? Ӕрӕджиау ӕрчъицыдта, фӕлӕ стыр дис- 
। п1 Йӕ буар ныддур, нал ӕмбары рыст, нал ӕм хъары уазал. 

I рмичт йӕ зӕрдӕйы цъӕх пиллон уадзынц маст ӕмӕ ӕнӕуы- 
||>п|д:111пад. «О, о, ныртӕккӕ! Ӕвӕстиатӕй! — кӕрӕдзийы ӕййа- 
фынц хъуыдытӕ иуӕй иннӕ карздӕр, ӕгъатырдӕр. — Мӕ 

■> 1.а бултӕ, мӕ зӕрдӕйы уидӕгтӕ, ныр ӕй зонын, уӕ фыды раз 
М1ГНИ куыд сраст кӕндзынӕн, уый. Уӕ сыгъдӕг зӕрдӕтӕ кӕй 
>юог>гй бамыр сты, уыдонӕн хъуамӕ сӕ цъаммар зӕрдӕтӕ 
> ф|.|цоп арты цӕхӕры... Хуыцау мын ӕй ныххатыр кӕндзӕни! 
М .11. дам, йӕ хъӕбулты сӕрыл тугдзых сырдтимӕ дӕр хъӕбысӕй 
*>| цы, адон та сывӕллонхортӕ куы сты! О, фӕстиат нал!»



^40^- Темыраты Давид

Фаризӕт сыстад, цӕлгӕнӕны фӕмидӕг, судзынӕн бӕзгӕ 
цыдӕриддӕр ары, уыдон иу ранмӕ ӕмбырд кӕны. Суанг фӕхсбан- 
дон дӕр асаста. Кӕцӕй йӕм ӕрцыд ахӕм тых, Хуыцау йӕ зонӕг... 
Ныр фаг сты, зӕгъгӕ, уӕд сын се ’хсӕн атъыста, рагӕй йӕм 
ӕмбӕхст чи уыд, уыцы суджы лыггаг — йӕ хуылфы рӕмудзӕн 
ӕрмӕг, айразмӕ йӕ уацайраг сырхӕфсӕддонӕн скӕнын кодта. 
Стӕй сӕ арӕхстгай йӕ хъӕбысы ӕрбатымбыл кодта ӕмӕ бацыд, 
немыц фынгыл кӕм бадтысты, уыцы уатмӕ. Йӕ буар ризӕгау 
кӕны, къухтӕ коммӕ нал кӕсынц. Йӕ фыртыхстӕй йӕхӕдӕг 
дӕр дзӕбӕх нӕ бамбӕрста, сугтӕ пецы куыд бавӕрдта, зынг 
сыл куыд бафтыдта ӕмӕ уатӕй куыд рацыд, уый. Йӕ амондӕн 
ӕй ничи бафиппайдта. Ӕвӕццӕгӕн сӕ уымӕ нал ӕвдӕлд. Ко- 
мендант диваныл ныффӕлдӕхт. Дохтыры хъӕбысы иу сылгой- 
маг бадт ӕмӕ йын йӕ сӕр йӕ риумӕ нылхъывта. Иннӕтӕ дӕр 
сӕхи хъуыддӕгтыл фесты...

Фаризӕт куыддӕр кӕртмӕ рахызт, афтӕ цӕхӕрадонырдӕм 
фӕци, кӕд ууылты фаллаг уынгмӕ баирвӕзин, уырдыгӕй та мӕ 
цӕгатмӕ, зӕгъгӕ. Згъоры удаист сылгоймаг, бирӕ йӕ нал хъӕуы 
сӕ сыхӕгты кӕртмӕ! Ӕвиппайды цыдӕр ферттывта, ӕрвнӕрӕгау 
бӕстӕ ныццарыдта. Фаризӕт фӕстӕмӕ фӕкаст — йӕ хӕдза- 
рыл пиллон арт сирвӕзт...

— Гъе, уый та уын мӕ Ногбоны лӕвар! — ӕвиппайды Фаризӕты 
зӕрдӕ ӕрбауынгӕг. — Ныббар, Хазби, нӕ хӕдзар мӕхи къухӕй... 
Хуыцау ме 'вдисӕн, мӕн аххос нӕ уыди...

Райсомӕй госпиталы кӕрты фӕзынд цалдӕр ног ингӕны. Сӕ 
алкӕуыл дӕр — хъӕдын дзуар, йӕ уӕлӕ — каскӕ. Сӕ иуыл 
рӕсугъд дамгъӕтӕй фыст Вилли Крамеры ном ӕмӕ мыггаг. 
Ӕвӕццӕгӕн, сӕ ныффыссӕг зыдта: Вилли Крамер уарзта фӕтк 
ӕмӕ ӕгъдау...

Ес ни ӕстъалу алкӕмӕн дӕр, 
Фал нӕ зиннунцӕ еугурӕй, — 
Еумӕ ку скалонцӕ тӕмӕнтӕ, 
уӕд арв 'сцӕфсдзӕнӕй гур-гурӕй,

Ӕма ка 'сфӕлдиста дуйнетӕ, 
Е син ниввардта уаг-фӕдзӕхст, 
Цӕмӕй содзонцӕ сӕ еуетӕ, 
Уонцӕ иннетӕ ба римӕхст.

О, фал нӕ цард ку нӕ ’й уоййасӕ, 
Ку нӕ ’й уой бӕрцӕ, ох, ӕна, 
Цӕмӕй алке дӕр уодӕгасӕй 
Арвбӕл е 'стъалу фӕууина...

Бӕлвурд — нӕ нивтӕ, берӕ уогӕй, 
Алке тӕрнихбӕл дӕр финст е — 
Кӕмӕн иссодзуй ӕхе доги, 
Кӕмӕн 'сӕрттевуй ӕ фӕсте...
2003.04.01 

к ± к

Все еще в лесу мы существуем.
Никанор Парра.

Кӕд сахарти, рохс гъӕути цӕрӕн, 
Уӕддӕр ма гъӕдӕнгӕс ан нӕ уаги, — 
Ӕнӕхъаури ӕноси 'фхуӕрӕн, 
Тухгиндӕртӕн лӕсӕн сӕ фӕстаги.
Еу иннемӕн хӕссуй ӕ тӕрхон, 
Нӕбал ӕй паддзахадӕ нимади. 
Ӕхсӕндзаумау иссӕй нӕ фӕндон, 
Лӕгти бӕсти дзоруй ӕхсӕнади.



Бабочити Руслан

О, н’ адтӕй евгъуд цард хорӕнгӕс, 
Фал си тог нӕ калдӕй нури бӕрцӕ, — 
Уӕд мардтонцӕ гъудитӕ ӕрмӕст, 
Аци бон ба нӕхе дӕр — сӕ хӕццӕ...
1995.03.08

Зӕрдӕ — лӕгӕт. Цӕфсуй си нидӕн арт, 
Сау хъуӕцӕмӕ нискъорӕ ’нцӕ ӕ фӕрстӕ. 
Зӕронд лӕгтау бадунцӕ си ӕнкъард, 
Сӕ хурфӕмӕ игъосунцӕ сагъӕстӕ.
Дуйней рохс син нерӕнги ’й ӕвӕсмард, 
Ӕй син аргъау, кадӕнгӕ, хори цӕстӕ. 
Раевгъудӕй цъӕсунӕги сӕ цард, 
Фестадӕй син агъодӕ мӕрдтибӕстӕ.
Лӕгӕтбӕл — дор, нӕййес си ратӕхӕн, 
Ӕ сӕрбӕл — хонх, ӕ билӕ — кӕрз къӕхӕн, 
Бунмӕ кӕсуй ӕ дордзӕстӕй гъӕдӕмӕ.
Уӕддӕр цӕруй сӕ зӕрди федар нифс, 
Цума сӕмӕ ӕруадздзӕнцӕ рӕхис, 
Ӕма мӕргътӕ фестдзӕнцӕ зӕрӕрдӕмӕ...
2003.12.04

•к * ±

2004-аг анзи 17 январи Къостай прос- 
пектбӕл фӕййеу ан Хъодзати Ӕхсари 
хӕццӕ. Хӕдзарӕмӕ ку ниццудтӕн, уӕд 
райгурдӕнцӕ дӕлдӕр финст рӕнгъитӕ.

Фембалдан. Кодта сӕлфунӕг, 
Мӕтъӕлдзастӕй цудтӕ, бунмӕ кӕсгӕй. 
Дӕ цӕсгомбӕл зиндтӕй ӕгудзӕг, 
Цӕстисуг си зиндтӕй, нӕ лӕдӕрсгӕй...
Ракодтан салам-келам, уӕдта
Райдард ан уайтагъд кӕрӕдземӕй... 
Дӕ сорӕт мӕ ӕ хӕццӕ худта, 
Хай кодта мин цума ӕ дуйнейӕй...

Фӕндадтӕй дӕ фӕсте исдзорун, 
Гъӕр кӕнун фӕндадтӕй дӕ фӕсте мӕ: 
«0 поэт, дӕ раст зӕрдӕй корун — 
Дуйней азум ма есӕ дӕхемӕ...» 
2004.18.01

•к к к

Нӕ хуссун, 
Хебӕраги ковун мӕ цирагъӕн, 
Мӕ нифсбӕл ивӕрун ӕмпъозӕн. 
Зин цӕрӕн мин иссӕй, зин косӕн, 
Лӕдӕрсуй мӕ уодӕн ӕ цъидагъӕ... 
Нӕ хуссун, 
Нартихуар не 'стъегъдзӕнӕ, уоййау 
Ӕртасун мӕ сагъӕстӕн сӕ кӕрӕ, — 
Сӕ еуетӕ — рӕуӕг, ӕрдойау, 
Сӕ иннетӕ — уӕззау, зин лӕдӕрӕн... 
Нӕ хуссун, 
Исони гъуддӕгтӕй инӕфун, 
Никкӕнон си кӕций фӕстаг цъатхӕ? 
Фӕсмони къӕпейӕй ӕхсӕдуп 
Зӕрди татха...
Нӕ хуссун...
2003.03.06

•к ± -к

Ци нӕййес ’ма ци ’ййес, уони астӕу 
Ӕрдӕг ес, ӕрдӕг нӕййес цӕруй.
Уонӕй конд дӕн ӕма уонӕй баст дӕн, 
Сӕ ун син лӕги уод лӕдӕруй.

Дӕн, нӕ дӕн, ӕй мин е зин ӕртасгӕ, 
Ӕгас дӕн ӕви ’мбес — нӕ зонун.
Уотӕ ма бонивайӕн фӕразгӕ
Нӕ фӕккӕнуй хатгай ӕрбон ун...
2003.28.06

± ±
Гъо, зарӕн... Фал, цума, цӕбӕл зарӕн, 
Нӕ фӕстаг цӕстисуг цӕмӕ марӕн?

Нӕ фӕстаг ӕвдесӕн еунӕг ейӕ ’й, 
Ку цӕуӕн ескӕд бон а дуйнейӕй...

Нӕ росбӕл е тъинккӕй ку не 'руайа, 
Устурдӕр ни уӕд мулк ци байзайа?

Ес дуйнемӕ хӕзнатӕ ӕ фагӕ, 
Нецӕмӕ ’й уомӕй ӕндӕр гъӕуагӕ...
2004.10.02

* * *
«Кӕнис, салам дӕтгӕй, мехцох, 
Мӕнмӕ не 'рбадӕттис дӕ къох», — 
Мӕнӕн ӕрӕги ду загътай, 
Финсӕг нӕ, фалӕ нӕл-хъахбай.

Дзуапп 'скӕнунмӕ дӕ дзурдтӕн 
Ӕз дӕр мӕ фагӕ фӕццурд дӕн: 
«Къохтӕ рахснунмӕ гъӕуй дон, 
Ӕма ’й мӕ дзиппи куд дарон?»
2004.20.02

'к

Если бы разверзлись
Людские груди и распалась плоть, 
То там внутри открылось бы не сердце, 
А сморщенный, засохший чернослив...

Хосе Марти

Зӕрди хурфӕ 'скарста царди фат, 
Нисанӕн ниууагъта си сау цъасӕ. 
Исасдзӕгъдуй хъӕбӕр хаттӕй-хатт, 
Фал кӕми ’й, ци рауӕни ’й ӕ хуасӕ?



ЗИН ЦӔРӔН МИН ИССӔЙ

Ӕ гъӕдгинӕй тӕдзуй тоги тъинкк, 
Ниссӕмпӕл ӕй ӕ зин, ӕ фуррасти. 
Нӕ, уӕддӕр нӕ уадзуй ӕ синк-синк, 
'Ма ’й хъисмӕт ӕфхӕруй ӕ фӕлмасти.

Е ’нгъӕлдзауи бӕласӕ — ’рдӕг хъан, 
Фудевгеди билӕй ниггӕллеу ӕй, 
Ӕууӕнкӕмӕ тавуй ӕ нисан, 
Исӕрдуй ӕ гъӕдгин нифси къеуӕй.

Нӕ еруй ӕхецӕн е амал, 
Ранӕхстӕр уй уӕддӕр бӕнтти тугъдмӕ. 
Фӕсмард лӕгау иссӕй ин адзал, 
Фидбилизмӕ цӕуй топпи цъухмӕ.

Тарст зунд имӕ дзоруй: «Уо ӕнцад, 
Дӕхе дарун еу минкъий базонӕ!» 
Фал уӕддӕр нӕ лӕууй — хъазауат 
Е равзурста цума ӕ фазонӕн.

... Зӕрди хурфӕ 'скарста царди фат, 
Ӕрцавта цума арв фиди къонай.
Кӕд ниццӕй ӕрдӕгпурхӕ, заууат, 
Гъар ма ’й гъеуӕддӕр ӕ тохона...
1990

к к к
Нӕ уи агорун агъӕзтӕ, 
Кустгъон ма дӕн мӕхуӕдӕг, — 
Иссеретӕ мин уой бӕсти 
А дуйнебӕл Лӕдӕрӕг...

Фенхус кӕнун уодибӕстӕ 'й, 
Фал ку не ’суон уомӕй хъал, — 
Иссеретӕ мин уой бӕсти 
Инӕфунмӕ лӕгӕмбал...
2003.03.02

к к к
Цӕруй цидӕр сосӕг не ’хсӕн, 
Фӕххӕссӕн ӕй нӕ хӕццӕ мӕрдтӕмӕ... 
Цӕсгоммӕ кейес бакӕсӕн, 
Никкӕсӕн уомӕн нӕййес зӕрдӕмӕ...
2003.10.02

к к к
Цӕмӕ фӕккӕсун фӕстӕмӕ, 
Цӕмӕ фӕккӕнун хъурмӕ? — 
Ци дор фӕззилдтон уӕлӕмӕ, 
Е ку ратула бунмӕ...
2003.04.02

к к к
Ӕрбахуайуй мӕ дуар ӕнафӕнтти 
’Ма ӕваст фӕццидӕр уй фатау, — 
Гъудий тӕли зелуй арви тӕнти, 
Нӕ кӕнуй сӕри магъзи ӕллау...

Барвӕндӕй нӕ комуй е къӕлӕтмӕ, 
Дӕлӕрвтӕн хуарз ку зонуй се 'гъдау, — 
Раст ку уа — тӕрдзӕнӕнцӕ ’й мӕлӕтмӕ, 
Ку нӕ уа — ессӕнӕнцӕ ’й уӕлиау...
2003.03.03

к к к
Еудадзуг нӕбӕл хор некӕд кастӕй, 
Еудадзуг некӕд адтӕй ехуард, — 
Цард нӕййес ӕнӕрун, ӕнӕмастӕй, 
Ӕнӕ ресгӕй нӕййес уӕлӕ цард.

Фал ӕгӕр ку 'сфӕлмӕцӕн, нӕ хъарӕ 
Фӕуунбӕл ку ниллӕууй, уӕд мах 
Сау адзалмӕ бӕллӕн, куд лӕвармӕ, 
Нӕ цардӕн нӕбал фӕккӕнӕн аргъ.



ЗИН ЦӔРӔН МИН ИССӔЙ

... Рӕдуйӕн, ӕнсувӕртӕ, мӕ хуӕртӕ, — 
Гъезӕмарӕ ’й Хуцаумӕ цитгин, — 
Зин кӕми нӕбал фӕууй, ци зӕрди, 
Уоми ’нцон ӕхуӕдӕг исуй зин...
1996.02.07

* * *
Мӕ хуссӕни,
Цума мӕрдхӕссӕни, 
Мӕхе рауагътон.
Еунӕг дӕн мӕ бунмӕдзуд къӕсӕри, 
Хуссӕг — анзиккон фӕлмӕи сӕнӕ, 
Уотид фӕткъудон,
Нӕ цӕуй ӕгириддӕр мӕ сӕри...
Евгъуд бони гъуддӕгтӕ,
Цума сугъд къеретӕ,
Сӕримагъзи табийи кӕнун рахат-бахат, 
Сӕ уиндӕй ӕгудзӕг дӕн, 
Сӕ берӕ цӕсти нӕ ахедуй, 
Ӕнцӕ уотӕ сахъат —
Ӕнӕ гахӕ ӕма бӕзгин цъарӕ...
Сӕ фӕсте фӕззиннунцӕ уонӕн 
Исонбони сагъӕстӕ, 
Лӕгмартӕ цума ӕхсист къуарӕй. 
Ӕфсонӕп, рӕуонӕн
Фӕллад зӕрдӕн ӕ фӕрстӕ
Сӕ гулдзуг ӕвзӕгутӕй 'стӕрунцӕ, 
Ӕма, кӕлмитау, 
Уогӕй еугур сау
Сӕ фӕсхъостӕ уайтагъд радунсунцӕ...
Ӕрцӕуйнаг гъуддӕгтӕ
Уоди къуми рӕхцунцӕ,
Исеу ӕнцӕ цума мӕтъӕл лӕгтӕ
Ӕма мӕтъӕл бони бабадтӕнцӕ аууони; 
Сӕхе Хуцаубӕл фӕдзӕхсунцӕ, 
Бакӕнгӕй циккидортӕ сӕ рони... 
Ӕвзедуй сӕмӕ цард тумбул къохӕй, 
Тоги разелуй ӕ цӕститӕ,

Дзӕбӕхгонд ка нӕма ’й, 
Уӕхӕн галау нимбохуй, 
Мӕ рацотӕ, зӕгъуй, мӕ рӕзти дӕр, — 
Нӕ уин ес мӕнмӕ хай 
Ӕма рай...
Уӕхӕн царман уингӕй,
И фӕстаг нифси цъиртт ӕрӕскъетуй, 
Цонги фидтӕ 'хсингӕй, 
Ӕхецӕй царди мади ралгъетуй, 
Ниффутт кӕнуй ӕма нитту кӕнуй... 
...Мӕ хуссӕни, 
Цума мӕрдхӕссӕни, 
Мӕхе рауагътон.
Еунӕг дӕн мӕ бунмӕдзуд къӕсӕри, 
Хуссӕг — анзиккон фӕлмӕн сӕнӕ, 
Уотид фӕткъудон, 
Нӕ цӕуй, анассӕнӕ, 
Мӕ сӕри...
2003.16.01

ӔНӔНИЗ У, ӔДЗИ!
Радзырд

Уӕд мын дзырдтай: «Дӕ чиныгӕй 
Ӕдзийӕн кастӕн ӕмӕ мӕм афтӕ 
дзӕбӕх хъуыста. Ныр дзы йӕхӕдӕг дӕр 
фӕкӕсы. Кӕй фӕдзӕбӕхдӕр и Ӕдзи, 
уымдӕ чиныгдӕр ахъаз уыди».

2/ ъиу зарыди. Афтӕ зӕрдиагӕй зарыди, цыма 
йӕ удӕртау ссыгъди йӕ хуылфы ӕмӕ уыцы 
судзгӕ-судзыны стӕхынмӕ хъавыди йӕ 
хъӕлӕсӕй.

Рудзынг кӕронмӕ гом нӕ уыд, ӕмӕ ӕфс- 
найӕг чызгыл бустӕ кодта йӕхимидӕг Мӕй- 
мӕт. Уӕдӕ фыдих никӕуыл скодта, рудзынг 
у, айтындз ӕй ӕмӕ уа! Ныр дзӕбӕх гом куы
уаид рудзынг, уӕд хатӕн нӕ байдзаг уаид 
зарӕгӕй, ацы ӕнӕуд урс хатӕн! Йӕхӕдӕг 
ӕй бӕргӕ бакӕнид, бӕргӕ йӕм бацӕуид 
сындӕг-сындӕг ӕмӕ йыл бӕргӕ ахӕцид 
дзӕбӕх, фӕлӕ куы фӕтӕрса цъиу, ӕмӕ йӕ 
хъуыры куы фӕбада йӕ зарӕг.

Лӕууыди Мӕймӕт, йӕ рахиз армыл
уӕлӕмӕ схӕцыд, йӕ цӕстытӕ рудзынгмӕ са- 
рӕзта ӕмӕ хъуыста. Иуафон йӕ цӕстытыл 
ауади сабитӕ, бирӕ сабитӕ. Бадынц сӕ ныллӕг 
партӕты ӕмӕ кӕсынц уымӕ, Мӕймӕтмӕ. 
Ӕмӕ зары Мӕймӕт. Йӕ фарсмӕ къаннӕг 
стъол, ӕмӕ йыл фӕндыр ӕвӕрд стъолыл. Уый 
дӕр цыма Мӕймӕтмӕ хъусы, фӕндыр дӕр 
уый хуызӕн — йӕ тӕнтӕ ӕрдӕгивӕзт. Ӕр- 
дӕбон дзы зарӕг амоныны тыххӕй куы ацагъ- 
та, уӕд ӕй куыд ӕрӕвӕрдта, афтӕ. Ӕмӕ ныс- 
сабыр сты сабитӕ. Ныртӕккӕ заргӕ кӕндзысты 
ӕмӕ, цалынмӕ базарой, уӕдмӕ хъуамӕ сабыр 
уой. Ӕмӕ уал сын йӕхӕдӕг зары, куыд зардзысты,

I Н<- <ц № 1, МИМ

ууыл сӕ хъуамӕ бафтауа. Хъуамӕ сӕ фӕхӕст кӕна зарӕгыл. Ӕмӕ 
уыцы цӕстыфӕныкъуылд ацахстой йӕ хъустӕ:

— Ӕдзи! Уым цы ми кӕныс, Ӕдзи?
Ӕмӕ фестъӕлфыд Мӕймӕт, уӕддӕр ма йӕ арм ауындзӕгӕй 

лӕууыд — ныртӕккӕ базмӕлдзӕни арм, ӕмӕ сабиты былтӕ атым- 
был уыдзысты. Ӕмхуызон тымбыл ауыдзысты сӕ былтӕ ӕмӕ 
— ныззарыдысты.

Уӕд ауыдта Мӕдисӕйы — йӕ цӕстытӕ айтынг сты, цыдӕр 
тас сӕ айтынг кодта, афтӕмӕй лӕууыд дуарбахизӕны ӕмӕ 
касти Мӕймӕтмӕ. Уый уыди иунӕг уысм. Стӕй куыд ӕрба- 
хызт, афтӕ — йӕ дӕргъытӕ хызын йӕ къухы, йӕ тӕнӕг пъал- 
то йӕ уӕлӕ — бауади мадмӕ, йӕ цонг ын йе 'фцӕджы атыхта.

— Ам цӕмӕ лӕууыс, Ӕдзи?!
Ӕмӕ ӕрӕмбӕрста йӕхи Мӕймӕт.
Чызджы уӕхсчытыл ӕрбатыхта йӕ цонг, йӕ цӕстытӕм ын 

бакаст хӕстӕгӕй-хӕстӕгмӕ ӕмӕ загъта:
— Ӕрхӕццӕ та дӕ, Ӕдзийы хур?
— Ам цӕмӕн лӕууыс, хатӕны астӕу?
— Зарынмӕ рацыдтӕн. Зарынмӕ хъусынмӕ рацыдтӕн.
— Ӕмӕ дӕ дохтыртӕ стын уадзын байдыдтой?
— Нӕма мӕ байдыдтой, нӕ. Фӕлӕ нал фӕлӕууыдтӕн уыцы 

зарынмӕ. Уый мӕ хос у, мӕ ирвӕзынгӕнӕг у уыцы зарӕг.
— Радиойы исчи зарыд?
— Цъиу зарыди. Дӕлӕ уым зарыди бӕласыл, — рудзынгмӕ 

ацамыдта Мӕймӕт. — Уыцы цъиу уыдаид, уӕд мӕм чи базарыд, 
уыцы сӕумӕраджы. Афтӕ хорз зарыди, афтӕ. — Кӕд-иу ын нӕ 
фӕтарстӕн — куы стӕпп кӕна ’мӕ куы ссудза!

— Уынгӕ дӕр ӕй фӕкодтай?
— Нӕ, нӕ йӕ фӕкодтон уынгӕ. Нӕ йӕм бауӕндыдтӕн ӕввахс 

цӕуын.
Мӕдисӕ зына-нӕзына ахӕцыд Мӕймӕтыл сынтӕджырдӕм.
— Сывӕллӕттӕ дзӕбӕх сты? — куыддӕр сынтӕгыл йӕхи 

ӕруагъта, афтӕ бафарста Мӕймӕт.
— Дзӕбӕх сты.
— Дӕхӕдӕг та?
— Мӕхӕдӕг мӕнӕ дӕр разы. Ӕрбакӕс мӕм, кӕддӕра исты 

кӕнын, — йӕ былтӕ бахудызмӕл сты Мӕдисӕйӕн.
Ӕцӕг цыма ацы хатт хъӕлдзӕгдӕр у чызг, афтӕ рахатыдта 

Мӕймӕт. Йӕ ныхасы фӕстӕ-иу цы 'нкъард азӕл аззади чызгӕн 
йӕ былты уӕлӕ, уый цыма бӕрӕг фӕкъаддӕр и, афтӕ йӕм 

фӕзынд, ӕмӕ, фыццаг йӕ цӕстытӕ ӕрхаста чызгыл, стӕй ба- 
фарста:

•— Иунӕгӕй ӕрцыдтӕ? — йӕ фарстӕй фӕчъыдзых и, чызджы 
ӕрбахъӕбыс кодта ӕмӕ ма йӕ ноджыдӕр бафарста: — 
Сывӕллӕттӕ демӕ не сты?

Мӕдисӕ бамбӕрста, мад цӕуыл батыхст, уый, фӕлӕ йӕ цыма 
нӕ бамбӕрста, уый хуызӕн хъӕлдзӕгӕй загъта:

— Мемӕ сты. Хӕдзары сӕ ныууагътон. Бабаимӕ кӕрӕдзи- 
йыл цинтӕ кӕнынц.

— Уӕд ахсӕв ам баззайдзыстут, ӕвӕццӕгӕн?
— Ахсӕв дӕр ам баззайдзыстӕм ӕмӕ сом ӕхсӕв дӕр. Стӕй 

ма уый фӕстӕ дӕр бирӕ 'хсӕвты. Сӕ агъуысты хӕтӕлтӕ атыд- 
той, тӕвддондзӕуӕн хӕтӕлтӕ, ӕмӕ сын сӕхгӕдтой сӕ хӕдзар. 
Ӕз дӕр куыстӕй мӕхи ракуырдтон, сывӕллӕттыл рахӕцыдтӕн 
ӕмӕ ам балӕууыдыстӕм.

— Гъӕ, хуыздӕр фӕуай, мӕ дзӕбӕх чызг! — Мад йӕ арм 
чызджы уадулмӕ бахаста ӕмӕ йын ӕй иу фӕлмӕн ӕвӕрд акодта 
йӕ уадулыл. — Афтӕ дзӕбӕх чызг разындзынӕ, уый куы зыд- 
таин, уӕд дӕ мӕ хъӕбысӕй зӕхмӕ никуы 'руагътаин. — Уым 
цыма цӕуылдӕр фӕгуырысхо, уый лӕуд фӕкодта, ӕмӕ та ба- 
фарста: — Ӕмӕ кӕдмӕ ракуырдтай дӕхи?

— Цалынмӕ адзӕбӕх уай, уӕдмӕ, — фыдӕнӕнгӕнӕджы каст 
бакодта мадмӕ чызг.

— Уӕд ӕз бавдӕлдзынӕн ӕмӕ ӕрӕгмӕ адзӕбӕх уыдзынӕн, 
ӕмӕ сымах бирӕ фӕуыдзыстут ам, — фыдӕнӕнгӕнӕджы худт 
бакодта Мӕймӕт дӕр.

— Уымӕй дын ницы рауайдзӕн. Афтӕ тагъд адзӕбӕх уыдзы- 
нӕ, ӕмӕ ма фӕстӕмӕ иу каст фӕкӕндзынӕ дӕ рынчындонмӕ.

Мӕймӕт сынтӕгыл бадт ӕмӕ уӕлӕмӕ каст чызджы 
цӕсгоммӕ.

■— Ӕмӕ дын, ӕвӕццӕгӕн, мызд нӕ цӕудзӕн, цалынмӕ ам 
уай, уӕдмӕ.

— Цӕудзӕни мын. Ӕнӕуи мӕ рауагътой. Кӕсинӕгтӕ дӕр 
рахастон мемӕ цыдӕртӕ.

— Сӕ дзӕбӕхтӕй-иу мӕнӕн дӕр бакӕсдзынӕ истытӕ, ӕмӕ 
сӕ нӕуджытӕ мӕн фӕуыдзысты уӕ чингуытӕн.

Мӕдисӕ бахудти мады ныхасыл. Худгӕ-худын йӕ хызын 
чӕххыл ӕрӕвӕрдта, йӕ пъалто фелвӕста ӕмӕ йӕ, фӕсдуар цы 
I ыкъаджын ауындзӕн уыд, уый сыкъатӕй иуыл ацауыгъта. Стӕй 
уырдыг алӕууыд мады раз.

— Гъеныр дын ӕз дӕ къухтыл дон ӕркӕндзынӕн, ды дӕ 
къухтӕ ныхсдзынӕ, ӕмӕ исты бахӕрдзынӕ, уый фӕстӕ чины- 
джы кӕсынтӕ байдайдзыстӕм, кӕсынтӕ байдайдзыстӕм...

Чиныджы коймӕ Мӕймӕт йӕ уӕнгтыл схӕцыд. Фӕлӕ ма йын 
цӕй къухтӕ ӕхсын ӕмӕ хӕрыны кой кӕны!

— Ӕз мӕ къухтӕ дӕр раджы ныхсадтон ӕмӕ хӕргӕ дӕр 
раджы бакодтон, фӕлӕ, кӕд фӕллад нӕ дӕ, ӕмӕ дын зын нӕ 
уыдзӕн, уӕд та мын кӕсгӕ куы бакӕнис, — йӕ ныхас лӕгъстӕмӕ 
рахызт Мӕймӕтӕн. — Куыд дзӕбӕх мын фӕкӕсыс!

— Цы бахордтай?
— Бирӕ цыдӕртӕ. Кас бахордтон, цай бацымдтон, фӕткъуы 

бахордтон. Чиныджы мын куы фӕкӕсыс, уӕд мӕ, рынчын дӕн, 
уый дӕр ферох вӕййы ӕмӕ ам, рынчындоны дӕн, уый дӕр.

Мӕдисӕ скъаппы сӕрмӕ бакаст. Уым цалдӕр чиныджы лӕу- 
уыди кӕрӕдзийы уӕлӕ ӕвӕрдӕй. Стӕй ӕрбадти сынтӕджы раз. 
Мад базыл йӕ сӕр бауагъта ӕмӕ хъуыды кодта: «Гъомӕ уыцы 
ӕнкъард ӕнгас куыд нӕуал хицӕн кӕны йӕ цӕсгомӕй! Стыр 
Хуыцау, ды лӕгӕн мацы кӕн! Цас маст бацыди, уагӕры, йӕ 
зӕрдӕйы. Уӕдӕ йӕ ныхас афтӕ ӕнкъард куы нӕуал у. Уӕд 
уыцы маст уыцы дыууӕ цӕстӕй куыд нӕуал сфидиуы?!»

Цы сӕм рауади, цы 'гъдауӕй сӕм рауади — ницы йын базыдта. 
Мӕнгӕй нӕ акӕнынц уырыс — искӕй бинонты цард тар хъӕдӕй 
уӕлдай нӕу. Ӕниу ын цас искӕй бинонтӕ уыдысты — хъӕбулы 
бинонтӕ искӕй бинонтӕ сты! Куы-иу ӕрцыдысты, уӕд-иу сын 
сусӕгӕй-ӕргомӕй йӕ цӕст дардта сӕ фезмӕлдмӕ, хъуыста сын 
сӕ ныхасмӕ — уӕдӕ цы кастӕй кӕсынц кӕрӕдзимӕ, уӕдӕ цы 
уагӕй дзурынц кӕрӕдзимӕ? Тӕрсгӕ кодта чызгӕн — 
сыгъдӕгзӕрдӕ у, ӕмӕ сыгъдӕгзӕрдӕйыл та алцыдӕр зынгӕ кӕны. 
Исты къӕм куы бахауа йӕ зӕрдӕмӕ — нӕ йын ныффарӕздзӕн.

Нӕй, никуы сӕм ницӕмӕй фехсайдта йӕ зӕрдӕ.
Уалынмӕ иу изӕр иунӕгӕй куы 'рцӕуид сывӕллӕттимӕ. 

Мӕймӕт ӕм кӕсгӕйӕ баззад: уыйас маст ӕмӕ ӕрхӕндӕг ныб- 
бадт чызджы цӕстыты, ӕмӕ йӕхи хуызӕнӕй ницуал уыди 
цӕсгоммӕ. Ӕндӕр нӕ ныффӕрӕзтаид, ныккуыдтаид, йӕхи бап- 
пӕрстаид мады хъӕбысмӕ. Мӕдисӕйы цӕсгом нӕ базмӕлыд, 
уыцы ӕрхуымӕй баззад, ӕвӕццӕгӕн, зӕрдӕйы сыгъдӕг цыдӕ- 
риддӕр уыди, маст уромынмӕ сарӕзта йӕхи. Ӕмӕ бауромӕн ис 
мастӕн, фӕлӕ йын бамбӕхсӕн нӕй.

Мӕймӕтыл уазал ризӕг бахӕцыд. Бафӕрса йӕ ӕмӕ йӕ куыд 
бафӕрса, цӕмӕй йӕ бафӕрса! Уӕддӕр кӕм лӕууы мады зӕрдӕ!

Цалдӕр фӕлтӕрӕны акодта, ӕддиуӕтты-иу азылди, кӕд бирӕ 
нӕ, фӕлӕ гыццыл искӕуылты ныккӕсид чызджы зӕрдӕмӕ. Нӕй, 
ныхас-иу нӕма схауд йӕ дзыхӕй, афтӕмӕй-иу ыл анцади 
иннӕрдӕм Мӕдисӕ ӕмӕ-иу ӕй атасын кодта.

Ницы базыдта уыцы 'рцыдӕн Мӕймӕт. Ӕниу зонгӕ иннӕ 
ӕрцыдтытӕн дӕр ницы бакодта. Ӕмӕ ныр дӕр ницы зоны, цы 
сӕм рауади, уымӕн. Лӕппутӕй искӕй афӕрсынмӕ фӕхъавы, 
ӕмӕ та йӕ цӕсгом нӕ бахъӕцы. Стӕй дӕр ма цы пайда у уыцы 
рафӕрс-бафӕрс! Цы ’рцыд, уый ӕрцыд. Баззади дыууӕ сывӕл- 
лонимӕ иунӕг удӕй.

— Уӕдӕ, кӕсгӕ, зӕгъыс? ■— фӕрсы чызг, фӕлӕ скъаппы сӕрмӕ 
нӕ бавналы, чиныг нӕ райсы скъаппы сӕрӕй. Цыма цӕуылдӕр 
дывӕнд кӕны, афтӕ зыны мадмӕ ӕмӕ йӕ батагъд кодта:

— Уӕртӕ, уӕртӕ, ибон мын фӕстаг хатт кӕмӕй кастӕ, 
уымӕй та мын бакӕс. Дзӕбӕх чиныг куы у.

Мӕдисӕ ма уӕддӕр абадти ӕнӕдзургӕйӕ, абадти ма, уый 
фӕстӕ дзӕкъулӕй йӕ къухыдаргӕ сӕрак хызын систа, йӕ уӕр- 
джытыл ӕй ӕрӕвӕрдта ӕмӕ йын йӕ лӕгъз фарсыл йӕ арм 
.грхӕсс-ӕрхӕсс кодта, афтӕмӕй мады цӕсгоммӕ ӕдзынӕгӕй 
кпст. Стӕй хызыны рӕхыс ӕхгӕнӕныл ахӕцыд — йӕ хыррытт 
фӕцыди рӕхысӕн, ӕмӕ йын йӕ хуылфӕй чиныг систа хызынӕн.

Уӕд та мӕнӕ ацы чиныг фениккам, кӕддӕра цы ад кӕны, 
йӕ былтӕ бахудызмӕл сты чызгӕн. — Кӕд нӕ зӕрдӕмӕ нӕ 

ф.гцӕуа, уӕд ӕй ныууадздзыстӕм.
Мады цӕстытӕ базмӕлыдысты. Исдуг кӕсгӕйӕ аззад чи- 

..... стӕй йӕм бавнӕлдта.
Ллӕ-ма, цы хуызӕн чиныг у.

1’айста чиныг ӕмӕ цыма кӕсӕн уыд, ӕмӕ дзы йӕхимӕ бакӕ- 
I ынмӕ хъавыд, афтӕ йӕ йӕ цӕсгомы размӕ схаста, уым ыл 
ӕддӕдӕр ахӕцыд ӕмӕ йӕм кӕсгӕйӕ баззад. Дзӕбӕх ныв уыди 
п.г цъарыл чиныгӕн: райсом раджы хур йӕхӕдӕг нӕма скаст, 
фӕлӕ йӕ рухс кӕцӕйдӕр ӕртахт уыцы хъӕугӕронмӕ ӕмӕ йӕ 
। рухс кодта. Уым, кауы мидӕг, уырдыг лӕууынц иу бӕлас ӕмӕ 
дыуугг талайы. Бӕлас — бӕрзонд ӕмӕ рӕхснӕг — уый разӕй 
лӕууы, быруйы бӕсты уынгӕй кӕрты ’хсӕн цы кау быд и, уый 
рӕбын. Талатӕй дӕр иу — бӕрзонддӕр ӕмӕ рӕхснӕгдӕр, 
Пӕласмӕ хӕстӕгдӕр чи лӕууы, уый. Иннӕ — къаддӕр, нырма

хӕр:» тала. Бӕласӕн йӕхицӕн уӕле йӕ сыфтӕрджын къалиу- 
гыл ӕхсӕвы талынгӕй цалдӕр хъӕбысы дзаджы баззади 
пырхӕй, цыма сӕм исчи дӕрӕнвӕллад хосы тъыфылтӕ 

сӕппӕрста, уый хуызӕн, уӕз ын кӕнынц йӕ къалиутыл, ӕмӕ, 
дзӕбӕх сӕхиуыл схӕцой къалиутӕ, уый сӕ бон нӕу. Фӕлӕ 
бӕрӕг у — мӕнӕ куыддӕр хур скӕса, афтӕ уыцы талынгӕй 
ницуал аззайдзӕн. Фӕйнӕрдӕм ахӕцдзысты уӕд сӕхиуыл къа- 
лиутӕ ӕмӕ хъаздзысты хуры тынтимӕ.

Ныр уал лӕууынц бӕлас ӕмӕ дыууӕ талайы, ӕнхъӕлмӕ 
кӕсынц хуры сзындмӕ.

Сабыр улӕфыд, афтӕмӕй касти нывмӕ Мӕймӕт. Цыдӕр 
ӕхсызгон дзы ӕрбалӕуу-ӕрбалӕуу кодта йӕ зӕрдӕйы кӕрон, 
фӕлӕ — цы, уый рахатын нӕ фӕрӕзта. Ӕмӕ ахӕцыди чиныджы 
хъӕбӕр цъарыл. Мидӕгӕй, ӕддаг цъары мидӕг цы афтид сыф 
вӕййы, уым цыдӕр фыстытӕ уыд, къухӕй фыстытӕ, бӕстон 
фыстытӕ. Бӕрӕг уыд, чи сӕ фыста, уый сӕм дзӕбӕх бахъавыд. 
Ӕвӕццӕгӕн, йе ’мбӕлттӕй исчи уыди чызгӕн, уый йын радта, 
ӕвӕццӕгӕн, чиныг ӕмӕ йын ыл ныффыста цыдӕртӕ. Афтӕтӕ 
фӕкӕнынц чызджытӕ. Ӕмӕ уынгӕ цы акодта фыстытӕ, ӕндӕр 
сӕм кӕсгӕ не 'ркодта. Куыд сӕм ӕркастаид!

Уыцы сыфы фӕстӕ уыди къам — иу-дыууиссӕдз азы кӕуыл 
цыдаид, ахӕм нӕлгоймаг сабыр касти размӕ йе 'нкъард, йӕ 
фӕллад цӕстытӕй. Йӕ сау сӕрыхил лӕгъзфаст уыди фӕстӕмӕ 
ӕмӕ афтӕ зынд, цыма уӕз кодта лӕгыл сӕрыхил.

— Уӕдӕ ды мӕнӕ афтӕ ауадз дӕхи, — чызг айста чиныг 
мады къухтӕй, йӕ сӕр базы фӕлмӕнмӕ бауагъта мадӕн, йӕ 
къӕхтӕ дӕр ын систа сынтӕгмӕ. Стӕй йӕм йӕ амонӕн ӕн- 
гуылдз фӕдардта, фыдуаг ми ракӕнынӕй кӕмӕн фӕтӕрсынц, 
уымӕ куыд фӕдарынц ӕнгуылдз, афтӕ, ӕмӕ йӕ мидбыл бахуд- 
ти мадмӕ.

Мадӕн ӕхсызгон уыди, чызг кӕй бахудти, уый — бирӕ йын 
уарзта йӕ худт. Ноджы а фӕстаг рӕстӕджы худгӕ нал кӕны. 
Куы бахуды искуы-иу хатт, уӕддӕр кӕм и раздӕры бахудт! Йе 
'нкъард зыланг йӕ былтыл аззайы, цыма комдзог фӕцӕуы йӕ 
бахудтыл чызгӕн, уый хуызӕн.

— Цӕттӕ дӕ? — нӕ сысы йӕ мидбылхудт чызгӕн.
— Цӕттӕ дӕн, — бахудти мад дӕр: кӕд чызджы мидбылхудт 

фылдӕр ахӕссид, ӕмӕ йын кӕд фылдӕр фӕкӕсид йӕ мидбылхудтмӕ.
— Хъус уӕдӕ.
Ӕмӕ кӕсын байдыдта ног чиныгӕй Мӕдисӕ:
«Нырма дӕр мӕ нӕ рох кӕны уыцы хъарм дзулы тӕф. 

Кӕцӕйдӕр мыл ӕрбауылӕн кӕны уыцы фӕлмӕн ӕмӕ хъармӕй, 
мӕ улӕфӕнты ахизы, мӕ зӕрдӕйы ауындзӕнтыл аныдзӕвы, 

искӕй арӕхстджын уырзтӕ фӕндыры тӕнтыл куыд аныдзӕвой, 
афтӕ, ӕмӕ мӕ уӕнгты хъыдзыгӕнгӕ ацӕуы удӕхцон мырты 
хуызӕн цыдӕр ӕхсызгон хъарм, ӕмӕ мӕ цӕстыты раз февзӕры 
уыцы ӕнахуыр рӕсугъд ныв: гомгуыбын, бӕгъӕввад лӕппутӕ 
ныххал сты кӕрӕдзийы фӕдыл ӕмӕ фӕйнӕ дыууӕ сау дзулы 
джиппы фӕхӕссынц сӕ дыгай дӕлӕрмтты... »

Кӕсы Мӕдисӕ. Хъусы Мӕймӕт ӕмӕ хъуыды кӕны: ӕвӕц- 
цӕгӕн ма йӕ уый размӕ дӕр бакасти — ӕндӕр уанцон ӕнӕ- 
къӕрццӕй каст нӕу! Уыцы ӕдыхстӕй схӕцы йӕ хъӕлӕсыл, уыцы 
ӕнӕмӕтӕй йӕ ӕруадзы фӕстӕмӕ.

Хъусы Мӕймӕт, ӕмӕ, дзырдтӕ дзырдты хуызӕн нал сты, 
алыбон кӕй хъусы, йӕхӕдӕг дӕр, алы бон кӕй дзуры, уыцы 
дзырдты хуызӕн, фӕлӕ фӕрдгуытӕ фестадысты, ӕрттиваг ӕмӕ 
зыланггӕнаг фӕрдгуытӕ. Кӕмдӕр стъӕлфынц йӕ дӕлӕвзаг 
Мӕдисӕйӕн, гӕпп кӕнынц йӕ былты змӕлдӕй ӕмӕ, уылӕн кӕны 
уыцы хъарм дзулы тӕф хатӕны къуымты. Ӕмӕ дзы йӕ риуы 
дзаг улӕфы Мӕймӕт. Тӕрк улӕфт нӕ, сабыр улӕфт, фӕлмӕн 
улӕфт, дзулы тӕф йӕхӕдӕг куыд сабыр ӕмӕ фӕлмӕн у, афтӕ. 
Ӕмӕ уыдта — адаргъ сты лӕппутӕ кӕрӕдзийы фӕдыл каугӕ- 
рӕтты, алкӕмӕндӕр сӕ йӕ дыууӕ дӕлармы дыууӕ сау дзулы 
джиппы, афтӕмӕй фӕцӕуынц сӕ тавицы цыдӕй, цыма 
сывӕллӕттӕ не сты ’мӕ колхозы дзултӕ нӕ фӕхӕссынц дзул- 
фыцӕнӕй къӕбицмӕ, фӕлӕ цыма дзуарылӕгтӕ сты, кӕдӕмдӕр 
ӕндӕр дунемӕ фӕцыдысты цардыхос хӕссынмӕ, ӕрхастой цар- 
дыхос ӕмӕ йӕ ныр фӕхӕссынц хъӕуы уынгты, адӕм се 'рцыдмӕ 
кӕм лӕууынц, ӕнхъӕлмӕ сӕм кӕм кӕсынц, уырдӕм.

Ӕмӕ зыланг кӕны Мӕдисӕйы хъӕлӕс, сабыр зыланг, фӕлмӕн 
зыланг, ӕнкъардгомау зыланг, ӕмӕ фӕрдгуытау хауынц йӕ 
былты рӕсугъд змӕлдӕй дзырдтӕ:

«Дзулфыцӕны фӕтӕн дуарыл уыд хъатаратау дзуарсавӕрд 
.гфсӕйнаг ӕхгӕнӕнтӕ. Сӕ кӕрӕттыл — стыр тымбыл гуыдыртӕ. 
Маха бакодта гуыдыртӕ, ӕхгӕнӕнтӕ фӕйнӕрдӕм ахаудысты, 
<.<• хъеллау ӕмӕ сӕ дзыгъал-мыгъулӕй нӕма банцадысты, афтӕ 
рах.сцыди дуарыл Маха. Ӕмӕ рагуылф кодта хъарм дзулы тӕф. 
.Т.нӕццӕгӕн, мидӕгӕй ӕхгӕды ныссабыр и, ныссыгъдӕг и, 
ныффӕзгъӕр и мыдау ӕмӕ мӕм афтӕ зынд — йӕ ад куыд 
а мб.ерстон уыцы тӕфӕн, йӕ хуыз дӕр ын афтӕ уыдтон — сы- 
< гади мӕ разы уыцы дзулгъуыз гуылфӕнтӕй ӕмӕ уынджы 
фӕйлыдта фӕйнӕрдӕм, ӕмӕ мах дӕр уыцы фӕйлаугӕ рахӕсс- 
пах.гсс кодта йемӕ...»

Иуафон хатӕны дуар фегом — цыдӕр сӕртӕг гом фӕци — 
ӕмӕ дзы, йӕ дыууӕ къухӕй уӕлӕнгай хӕссӕны кӕрӕттыл 
хӕцыд, афтӕмӕй фӕмидӕг иу урсхалатджын чызг. Йе 'рбауад 
куыд сӕртӕг уыд, йе сныхас дӕр афтӕ сӕртӕгӕй азӕлыд ха- 
тӕны афтид къуымты:

— Сихор!
Ӕвӕццӕгӕн, дуар йӕ къахӕй бакодта, чызгмӕ йӕ уӕхсчы 

сӕрты фӕстӕмӕ акаст ӕмӕ ахъуыды кодта Мӕдисӕ, афтӕ 
сӕртӕг гом дӕр уымӕн фӕци дуар.

Чызг йӕ хӕссӕн, хатӕны астӕу цы къаннӕг стъол уыд, ууыл 
авӕрдта. Хӕссӕны цы уыд, уыдон стъолмӕ равдӕлон кодта ӕмӕ, 
йӕ хӕссӕн атилатилгӕнгӕ, федде и.

Мӕймӕт ӕм иу стъӕлфгӕ каст фӕкодта ӕмӕ, цалынмӕ ду- 
арӕй ахызти чызг, уӕдмӕ дзы йӕ цӕстытӕ нал фӕхицӕн сты.

— Си-хор! — дыууӕ дихы фӕкодта Мӕдисӕ чызджы ныхас. 
Чиныг, куыд дзы касти, афтӕ фӕлдӕхтӕй йӕ уӕрджытыл ӕр- 
уагъта, ӕмӕ ӕрсабыр и чиныг къабайы лӕгъзыл уӕрджыты уӕлӕ.

Мӕймӕт уӕлдӕр схӕцыд йӕхиуыл ӕмӕ хӕринӕгтыл йӕ 
цӕст ӕрхаста.

— Гъеныр, уыцы лӕппутӕ цы дзултӕ фӕцӕйхастой уыцы 
хъарм тӕфкалгӕ, уыдонӕй — иу! — ӕнӕнхъӕлӕджы загъта 
Мӕймӕт. — Кардӕй йӕм ма бавнал, фӕлӕ йӕ къухӕй афтӕ 
ӕрсӕстытӕ кӕн, ставд сӕстытӕ, хӕдзарон сӕстытӕ. Стӕй дӕ 
иу къухы уыцы сӕстытӕй иу бакӕн, де ’ннӕ къухы — цыхты 
къӕртт, хӕндыгӕй ист чи уа, йӕ цӕхдоны тӕф кӕмӕн цӕуа 
нырма, ахӕм цыхты къӕртт ӕмӕ хӕрынтӕ байдай!

— Ӕмӕ дын ӕз бирӕ цыдӕртӕ куы 'рхастон, — дзӕкъулмӕ 
ныггуыбыр кодта Мӕдисӕ ӕмӕ дзы иу гыццыл дзӕкъул иннӕйы 
фӕдыл исын байдыдта. Систа-иу дзӕкъул, уӕлӕмӕ-иу ыл 
схӕцыд, мад ӕй куыд фена, афтӕ — дзӕкъулты рухс касти ӕмӕ 
сӕ, мидӕгӕй цы уыди, уый дзӕбӕх зынди — ӕмӕ-иу ӕй стъо- 
лыл ӕрӕвӕрдта. Касти дзӕкъултӕм уыцы иугӕндзон кастӕй 
Мӕймӕт — нӕй, никӕмӕ сӕ фӕтынг сты йӕ цӕстытӕ, никӕмӕ 
сӕ схӕцыд йӕ цонгыл. Ӕмӕ гуыбырӕй баззади Мӕдисӕ. 
Ӕрӕджиау загъта:

— Уӕдӕ ӕз ауайон ӕмӕ дуканийы фенон хъарм дзул.
Мӕймӕт йӕ сӕр батылдта.
— Дуканийы ахӕм дзул нӕй.
Мӕдисӕ бахудӕгау кодта — барӕй.
— Уӕдӕ кӕм и ахӕм дзул?



ӔНӔНИЗ У, ӔДЗИ!

— Ӕвӕццӕгӕн, никуы.
Ӕмӕ Мӕдисӕ ӕрӕнкъард и, йе 'нӕбоныл чи басӕтты, уый 

куыд ӕрӕнкъард вӕййы, афтӕ. Ӕмӕ, цӕмӕй йе 'нкъард ма ра- 
зына, уый тыххӕй стъолӕй дзӕкъултӕ иста иугай ӕмӕ сӕ скъап- 
пы ӕвӕрдта. Стӕй йын ӕвӕрд куы фесты, уӕд раст слӕууыд 
мады раз.

— Ӕз дын мӕхӕдӕг скӕндзынӕн дзул ӕмӕ ма, хъарм уыдзӕн, 
афтӕмӕй дӕм ӕй ӕрхӕццӕ кӕндзынӕн.

— Ды дӕр не скӕндзынӕ ахӕм дзул, — базы фӕлмӕныл та 
йӕхи бакъул кодта Мӕймӕт. — Ахӕм дзул ничиуал скӕндзӕн 
ныр. Уый уӕд кодтой ахӕм хъарм дзултӕ, фӕсхӕст. Адӕм сын 
сӕ ад нӕма ферох кодтой нырма дӕр.

Ӕмӕ бахудти Мӕдисӕ — афтӕ ӕнкъардгомау худт, адӕй- 
маг, дарддӕр цы ми бакӕна, уый куы нал фӕзоны, уӕд куыд 
бахуды, афтӕ. Йӕ къух бадардта чиныгмӕ.

— Уӕдӕ уыцы лӕппутӕй махмӕ ничи рахиздзӕн чиныгӕй йӕ 
дыууӕ сау дзулы джиппимӕ, ӕмӕ ӕххормагӕй баддзыстӕм?

— Куыд дзӕбӕх фӕцӕйцыдысты! Куыд дзӕбӕх фӕцӕйхас- 
той сӕ фӕйнӕ дыууӕ дзулы ӕмӕ, уынг куыд байдзаг и хъарм 
дзулы тӕфӕй! — йӕ сӕр тӕхудыгӕнӕджы тылд кодта Мӕймӕт, 
афтӕмӕй йӕ къух бадардта чиныгмӕ. — Цымӕ ма ’гас у ацы 
фыссӕг?

Мӕдисӕ фестъӕлфыд, йӕ цӕстыхаутӕ фӕдисы змӕлд ба- 
кодтой, афтӕмӕй фӕцарӕзта йӕ цӕстытӕ мадмӕ.

— Ӕдзи?!
Мӕймӕт йӕхиуыл рахӕцыди, чызгмӕ бакаст.
Мӕдисӕйӕн йӕ цӕстыхаутӕ ӕркалдысты йӕ цӕстытыл, 

фӕстӕмӕ сыл схӕца, уымӕ нал арӕхст — ӕгӕр сонт ныхас дзы 
сирвӕзт.

— Цӕмӕн дӕ афтӕ бафарстон, уый зоныс? Цӕмӕн цӕ, хорз 
фыссӕг бирӕ нӕ цӕры ’мӕ уымӕн, — йӕхи растгӕнӕгау ныллӕг 
хъӕлӕсӕй загъта мад.

Ӕмӕ йӕ афтӕ ныллӕг хъӕлӕсӕй бафарста чызг дӕр:
— Цӕмӕннӕ цӕры бирӕ хорз фыссӕг?
— Цӕмӕннӕ цӕ, йӕ удыл нӕ ауӕрды. Бирӕ кайы йӕ удӕй 

.гмӕ баихсийы йӕ уд. Хорз фыссӕг мыдыбындзӕй уӕлдай нӕу. 
Мыдыбындз нӕ зоны йӕхиуыл фӕцауӕрдын, йӕ удысконды нӕй 
йӕхиуыл ауӕрдын. Йӕ базыртӕ баихсийынц, нал ӕй фӕфӕра- 
1Ынц, уӕддӕр суаргъ кӕны, мыды уаргъ ӕмӕ искуы иу ӕнӕра- 
ны -ран ӕрхауы йӕ мыды уаргъимӕ. Фыссӕг дӕр афтӕ у. Бирӕ

хӕссинӕгтӕ йӕм вӕййы, уӕззау хӕссинӕгтӕ ӕмӕ ӕрхауы сӕ 
быны. — Йӕ ныхас нӕма фӕци, афтӕ бахудти Мӕймӕт. — Цы 
диссӕгтӕ дын фӕдзырдтон! Фӕлӕ мӕ аххос нӕу. Удысконд афтӕ 
у, ӕмӕ йӕ сывӕллӕттӕ йӕхицӕй куы фестырдӕртӕ вӕййынц, 
уӕддӕр ма йӕм гыццылтӕ фӕкӕсынц, гопп-гыццылтӕ.

— Нӕ, Ӕдзи, нӕ, дзур! Афтӕ дзӕбӕх дзырдтай, афтӕ! Ӕмӕ 
дӕм афтӕ зӕрдиагӕй хъуыстон — цыма гыццыл фестадтӕн ӕмӕ 
урочы бадтӕн, дӕ урочы. Ӕмӕ нын аргъау кодтай. Нӕ, аргъау 
нӕ — заргӕ нын кодтай цыма. Куыд дзӕбӕх-иу зарыдтӕ, ӕмӕ 
дын куыд дзӕбӕх, куыд хъарм, куыд фӕлмӕн хъӕлӕс уыди! 
Мах-иу цин кодтам, зарыны урок-иу нын куы уыди, уӕд.

— Уый дӕумӕ афтӕ касти мӕ хъӕлӕс — хъарм ӕмӕ фӕлмӕн. 
Мады хъӕлӕс алкӕмӕ дӕр хъарм ӕмӕ фӕлмӕн кӕсы. Ӕмӕ 
цӕмӕй зоныс, удӕгас ма у, уый? — цӕхгӕр иннӕрдӕм ахӕцыд 
йӕ ныхасыл Мӕймӕт.

Мӕдисӕ, афтӕ йӕ афӕрсдзӕн мад, уый ӕнхъӕл нӕ уыд, 
сцӕйстади йӕ бандонӕй, фӕлӕ нӕ сыстад. Йӕ уырзтӕй йӕ 
уадулмӕ сӕвнӕлдта, ӕруагъта йӕ уадулыл йӕ уырзтӕ.

— Кӕмӕй зӕгъыс?
— Фыссӕгӕй зӕгъын, фыссӕгӕй. Кӕмӕй хъуамӕ зӕгъон 

ӕндӕр!.. Ацы фыссӕгӕй мӕнӕ.
— Фенын ӕй
— Феныс а! — цыма чызджы ныхасӕй цӕмӕйдӕр тӕрсгӕ 

фӕкодта, уыйау ӕм фездӕхти Мӕймӕт. — Кӕм ӕй феныс?
— Куысты. Йу агъуысты кусӕм.
— Иу агъуысты? Ӕмӕ дзы уый та цы кусы уыцы агъуысты?
— Фысджытимӕ кусы. Уыдон дӕр мах агъуысты сты, фыс- 

джыты хицауад.
Мӕдисӕйы фӕндыди мадмӕ бакӕсын, — хынцфарст ӕй 

цӕмӕн кӕны? Фӕлӕ хатыдта: мад ӕм комкоммӕ кӕсы, ӕмӕ не 
схӕцыд йӕ цӕстытыл. Чиныгмӕ бавнӕлдта, ӕмӕ бахудти, йӕ 
былтӕ сӕхиуыл ахӕцыдысты, сӕ уӕлӕ, Мӕймӕт хорз кӕй зоны, 
уыцы сырхбын тӕмӕн абадти, афтӕмӕй айтынг сты ӕмӕ цыма 
сӕ кӕрӕтты цыдӕр ӕмбӕхстой, уыйау чысыл къуырфӕй азза- 
дысты сӕ кӕрӕттӕ.

Уыцы бон раджы не 'рцыди рынчындонмӕ Мӕдисӕ — исдуг 
хӕдзар ӕфснайыныл фӕци, стӕй хӕринаг кӕныныл афӕстиат.

Ныр куыддӕр ӕрцыд, афтӕ, сынтӕджы раз цы гауызы гӕппӕл 
уыд, уый скъаппы размӕ байста, йӕ уӕрджытӕ йыл ӕруагъта — 
рафснайа скъапп, расыгъдӕг ӕй кӕна ӕмӕ, йемӕ цы хӕринӕгтӕ

ӕрхаста, уыдон дзы бавӕра. Йӕ дуарыл рахӕцыд скъаппӕн, 
ӕмӕ кӕсгӕйӕ баззади скъаппы хуылфмӕ. Йӕ былтӕ фӕиртӕс- 
тысты кӕрӕдзийӕ, ӕмӕ тӕрк улӕфт скодта, хӕкъуырццы хуы- 
зӕн рауади йӕ улӕфт: дысон изӕрӕй цы картофджын ӕрхаста 
мадӕн, уый, куыд ӕй ӕрхаста, афтӕмӕй лӕууыди скъаппы 
бавналӕны.

— Цӕуылнӕ бахордтай? Афтӕ мын нӕ загътай — бахӕр- 
дзынӕ?!

— Загътон дын, загътон, куыд нӕ дын загътон! — батагъд 
кодта дзурыныл мад, — хъуамӕ рабадтаин ӕмӕ бахордтаин. 
Стӕй фӕзивӕг кодтон — сбад иунӕгӕй ӕмӕ ӕрӕууил-ӕрӕу- 
уил кӕн!

Чызг цыдӕр ӕвӕрӕз каст бакодта мадмӕ, ӕмӕ йын фӕтӕ- 
ригъӕд кодта мад. Базмӕлыд йӕ уаты, йе ’ргом чызджырдӕм 
аздӕхта ӕмӕ йӕм бадзырдта, уырдӕм, скъаппы размӕ: хӕрын 
куы нӕ цӕуа, афтӕмӕй цы бахӕрай, уый фарсыл нӕ хӕцы, нӕ.

Чызг ма йӕм уӕддӕр касти ӕмӕ йӕ цӕстытӕ ӕрныкъул- 
ӕрныкъул кодта.

— Кӕд, мыййаг, удгоймаг цӕмӕй цӕры, уымӕй цӕрын дӕ 
сӕрмӕ нал хӕссыс! Уд цӕмӕй цӕры, уымӕй цӕрынвӕнд скод- 
тай? Ӕмӕ, уд цӕмӕй цӕры, уымӕй удгоймагӕн нӕй цӕрӕн — 
уый нӕ зоныс?

Мад сынтӕгыл йӕхи ӕруагъта. Йӕ сӕр базы фӕлмӕн дзыхъ- 
хъы куы ӕрӕнцад, уӕд загъта хӕлӕггӕнӕджы хъӕлӕсӕй:

— Бӕргӕ дзы и цӕрӕн удгоймагӕн дӕр. Лӕгӕн йӕ зӕрдӕ цы 
агура, йӕ хос уый у — чиныг уа, зарӕг уа, ӕндӕр исты уа!

Мӕдисӕ скъаппы дуар бахгӕдта, сыстад ӕмӕ сынтӕджы раз 
ӕрлӕууыд йӕ раст, йӕ рӕуӕг лӕудӕй. Мад ыл йӕ цӕст ӕрхас- 
та, ӕхсызгон улӕфт ныккодта — нырма чызджы хуызӕн уыди 
Мӕдисӕ бынтондӕр, хӕрз чызджы хызӕн. Чындзы цыд уыди, 
сабитӕ йын уыди — зынгӕ дӕр ыл нӕ кодта. Нырма цы лӕппуйы 
рӕзты ахиза, ӕмӕ цы лӕппу нӕ акӕсдзӕн йӕ фӕстӕ! Стӕй 
фефсӕрмы йӕ хъуыдытӕй ӕмӕ сыл иннӕрдӕм ахӕцыд: цы хорз 
уыд, ацы чиныг кӕй ӕрхаста, уый. Ӕмӕ дзы куыд дзӕбӕх рай- 
дайы кӕсынтӕ! Йӕ алы дзырд дӕр зӕрдӕйы рӕбын абады раст. 
Ӕмӕ чиныгӕн йӕ хорз уымӕй бӕрӕг у — хъуамӕ йыл лӕг 
ӕууӕнда. Уӕдӕ ма хуыздӕр цӕуыл баууӕнда лӕг! Ныр, бӕргӕ, 
иннӕ хъуыддӕгтӕ куы ныууадзид ӕмӕ та йын кӕсгӕ куы бакӕ- 
нид! Хатын ӕм куы нӕ бахъӕуид, афтӕмӕй куы райдаид кӕсын. 
Ӕмӕ сӕ куы ничи бахъыгдарид. Уыцы хӕринагхӕссӕг чызг дӕр

куы нӕ 'рбауаид йӕ сӕртӕг уадӕй. Дохтыртӕй дӕр сӕм куы 
ничи 'рбацӕуид. Ӕппындӕр сӕ куы ничи бахъыгдарид ӕмӕ йын 
куы кӕсид ӕмӕ куы кӕсид уыцы нӕуӕг чиныгӕй!

— Ӕмӕ уӕдӕ уд цӕмӕй цӕры, уымӕй райдайӕм? — хъазгӕ- 
мхасӕн загъта уӕдмӕ Мӕдисӕ, йӕ сӕр мӕстӕймарӕджы къул 
ӕркодта йӕ рахиз уӕхскыл ӕмӕ йӕ хъуыр уыцы тасаг ӕмӕ 
урсӕй хицӕн кодта бийгӕ кофтӕйы ӕфцӕгготӕй.

— Уо, уо! — сывӕллонау разӕнгардӕй загъта Мӕймӕт.
Мӕдисӕ бахудти. Чиныг райста скъаппы сӕрӕй, рафӕлда- 

хынмӕ йӕ хъавыд, фӕлӕ уал ын йӕ цъармӕ иу каст ӕркодта.
Мад йӕ арӕхстгай змӕлдӕй йӕ армы тъӕпӕн йӕ уадулӕй 

базы ’хсӕн бакодта ӕмӕ йӕхи ӕрцӕттӕ кодта хъусынмӕ. Мӕ- 
дисӕйы цӕстытӕ афӕстиат сты чиныджы цъарыл — уыцы бӕлас 
ӕмӕ уыцы дыууӕ талайы. Лӕууынц. Хурыскӕсӕнмӕ сарӕзтой 
се 'ргӕмттӕ. Хуры размӕ, дам, фӕцӕуынц, уый Мӕймӕт загъта 
афтӕ знон изӕр. Удгоймӕгты хуызӕн, дам, сты. Уӕд ӕм кӕцӕй 
ӕрцыд уыцы хъуыды? Цӕмӕн ӕм ӕрцыди! Мӕдисӕ йӕ къух 
йӕ сӕрмӕ схаста, йӕ пух сӕрыхилы атъыста йӕ даргъ ӕн- 
гуылдзтӕ. Стӕй бандоныл ӕрбадти ӕмӕ рафӕлдӕхта чиныг.

«Хъарм уалдзӕг скодта, ӕмӕ хъӕу рынчыны фӕстинонау 
ныссабыр. Бонрӕфты хъӕрӕй ныхас никуыцӕй ӕрцыдаид ад- 
ӕймаджы хъустыл. Фӕлӕ, иугӕр хур ныгуылӕнмӕ дзӕбӕх акъ- 
ул, уӕд-иу Бызиты Дзиккӕ йӕ фӕндыр рахаста, нӕ уынджы 
кӕрон, обауы рӕбын, цы акъаци бӕлас уыд, уый бын-иу ӕрбад- 
ти, ӕмӕ-иу арв ӕмӕ зӕхх ӕрыхъуыстой йӕ цагъдмӕ. Уайтагъд- 
иу чызджытӕ ӕмӕ лӕппутӕ иугай-дыгай ӕмбырд кӕнын бай- 
дыдтой бӕласы бынмӕ».

Касти Мӕдисӕ, згъордтой цӕстытӕ дамгъӕтыл, змӕлыдыс- 
ты былтӕ сӕ иугӕндзон ӕнӕферхӕцгӕ змӕлдӕй, ӕмӕ змӕлы- 
дысты дзырдтӕ былты уӕлӕ ӕмӕ тахтысты сӕ фӕлмӕн зылан- 
гимӕ. Хатт-иу йӕ цӕстытӕ дамгъӕты ӕмраст рӕгъ фӕуагътой 
чызгӕн ӕмӕ-иу чиныджы фӕрсты мады цӕсгоммӕ фӕцарӕзтой 
сӕхи, фӕлӕ-иу уый иунӕг уысм йеддӕмӕ нӕ ахаста, фӕстӕмӕ- 
иу фездӕхтысты чиныгмӕ ӕмӕ-иу нӕ фӕкъуылымпы йӕ каст. 
Мӕймӕт-иу зонгӕ дӕр нӕ бакодта, бакасти йӕм, уый. Уӕддӕр 
ӕхсайдта йӕ зӕрдӕ мады цӕсгоммӕ — ӕгӕр сабыр уыди, исты 
зӕгъынмӕ чи фӕхъавы, уый цӕсгом куыд сабыр вӕййы, афтӕ, 
ӕмӕ кӕсгӕ-кӕсын хъуыды кодта Мӕдисӕ: цымӕ цы зӕгъынмӕ 
хъавы мад? Ӕмӕ та-иу йӕ цӕстытӕ чиныджы сыфӕй фӕпӕр- 
рӕстгӕнӕгау кодтой мады цӕсгоммӕ. Бакасти, ӕвӕццӕгӕн, уыцы

фыст — чиныгӕн йӕ хъӕбӕрцъары мидӕг афтид сыфыл цы фыст 
и, уый. Райста чиныг, рафӕлдӕхта йӕ, федта фыст ӕмӕ йӕ 
бакаст. Цас кӕсинаг уыд! Ӕмӕ йӕм, йӕхӕдӕг цы касти, уый 
нал байхъуыст Мӕдисӕмӕ — уый йӕм ӕрбайхъуыст, уым, уыцы 
афтид фарсыл цы фыст уыди, уый: «Кӕд дӕм мӕ чиныгӕй мӕ 
зӕрдӕйы гуыпп-гуыпп сыхъуыса, ӕмӕ дӕ мидбылты бахудай 
уыцы гуыпп-гуыпмӕ, уӕд мӕм цардуалдзӕг раздӕхдзӕн 
фӕстӕмӕ». Зылди йӕ сӕрмӕ уыцы ныхӕсты азӕлд, ӕмӕ тар- 
сти Мӕдисӕ — куы йӕ бахъыгдара, куы фӕкъуыхцы уа, ӕмӕ 
йӕм куы скӕса мад ӕмӕ куы базона, цӕмӕн фӕкъуыхцы, уый. 
Фӕлӕ нӕй, нӕ къуыхцы кодта Мӕдисӕ, ӕмӕ йӕм ӕнцад-ӕнцойӕ 
хъуыста Мӕймӕт. Хъуыста Мӕймӕт ӕмӕ та-иу йӕ зӕрдӕйы 
кӕрон ӕрбалӕууыд иу ӕнахуыр хъуыды, лӕгӕн йӕ дуармӕ 
ӕнахуыр фӕндаггон куыд балӕууа, уый хуызӕн.

Кӕд йӕхӕдӕг уыди, кӕд ын ӕй йӕхӕдӕг радта фыссӕг? Уӕдӕ 
ӕндӕр кӕй цы хъуыддаг и искӕй чиныг искӕмӕн дӕттынмӕ?! 
Ӕмӕ йын радта йӕ чиныг, куы йын рацыди, уӕд. Фысгӕ дӕр ын 
ыл йӕхӕдӕг ныккодта. Рафӕлдӕхта йӕ ӕмӕ йын йӕ афтид 
сыфыл ныффыста. Иннӕ фысджытӕ дӕр уым фӕфыссынц, ӕмӕ 
уый дӕр уым ныффыста. Ӕмӕ уым йӕ зӕрдӕйы кӕрон уыцы 
хъуыдыйы фарсмӕ балӕууыд ноджыдӕр иу хъуыды — бавдӕла, 
ӕмӕ Мӕдисӕ хӕдзармӕ куы ацӕуа изӕры, уӕд ӕркӕса уыцы 
фыстмӕ ӕмӕ базона, кӕй фыст у, уый. Фыссӕджы фыст ӕнцон- 
зонӕн у. Уыцы иу каст ӕм ӕркӕндзӕн, иунӕг каст, ӕндӕр нӕ.

Ӕмӕ тахтысты былты змӕлдӕй дзырдтӕ, тахтысты, цыма базыр- 
гыл тахтысты, уыйау, ӕмӕ цыма сӕ базырты пӕр-пӕр дӕр хъуысти 
дзырдтӕн, сӕ фӕстӕ ӕхцон зыланг кӕмӕн зади, ахӕм пӕр-пӕр.

«Дзыццайы футӕджытӕ ӕвзаргӕ баййӕфтон. Цъӕх-цъӕхид 
футӕджытӕ, сӕ астӕуккаг нӕуӕгдзыд сыфтыл цыдӕр урс-ур- 
сид рыг бадт, цыма сыл исчи йӕ хъарм уырзтӕй нартхорыссад 
байзӕрста, куыройы дзыгуырӕй кӕй систа, ӕмӕ нырма хъарм 
чи уыд, ахӕм урс-урсид нартхорыссад.

Сыдӕй дӕ мадуд нӕ хауы? — ӕрбакасти мӕм Дзыцца. — 
Д.гхи уал истӕуыл аирхӕфс, дӕ сӕрылхаст фӕуон, уӕдмӕ нӕ 
цд'хӕрадзӕхдон ацӕттӕ уыдзӕн. Иу армыдзаг ма мӕм нартхо- 
рыссад и, уый йыл ацӕгъддзынӕн.

Ӕз ӕнӕдзургӕйӕ дуармӕ рахызтӕн...»
Хъуыста дзырдты удӕхцон пӕр-пӕрмӕ Мӕймӕт ӕмӕ дзӕбӕх 

улӕфыд ӕнцад-ӕнцойӕ йӕ риуы дзаг. Ӕмӕ, йӕ зӕрдӕ иу фӕлмӕн 
гуыппы фӕстӕ иннӕ фӕлмӕн гуыпп куыд кодта, уый йӕм хъуыст.

Касти Мӕдисӕ — цыма зӕгъ уарыд, хъарм, фӕлмӕн зӕгъ, хур 
кӕй фӕсыгъта, ӕмӕ дымгӕтӕ кӕй фӕхостой, уыцы зӕххыл. 
Ӕмӕ бамбӕрста Мӕймӕт нырма афтӕ ӕнцон никуы уыд йӕ удӕн, 
ардӕм ӕй куы 'рбакодтой, рынчындонмӕ, уӕдӕй фӕстӕмӕ. Са- 
быр-иу сулӕфыд уыцы ӕнӕрхӕцгӕ улӕфтӕй йӕ риуы дзаг, ӕмӕ 
та-иу йӕ зӕрдӕ уыцы дзӕбӕх фӕлмӕн гуыпп фӕкодта.

Уӕдмӕ ӕруагъта чызг чиныг, йӕ уӕрджытыл ӕй ӕрӕвӕрдта, 
куыд дзы каст, афтӕ фӕлдӕхтӕй, ӕмӕ ӕрсабыр и чиныг уӕр- 
джытыл. Йӕ цӕстытӕ базылдта мадмӕ — ныр бафӕрсдзӕни, 
кӕд истӕмӕй бафӕрсинаг у, уӕд. Мад ӕдзынӕг каст чиныгмӕ. 
Ӕрӕджиау йӕ уадулы бынӕй йӕ арм райста, афтӕ тъӕпӕнӕй 
йӕ йӕ цӕстытыл ӕрӕвӕрдта.

— Уыцы футӕджытӕ цыма мӕ разы февзӕрдысты ӕмӕ сӕ 
рӕууон улӕфт уыцы цъӕх-цъӕхидӕй мӕ хъуыры ацыди. Сӕ 
астӕуккаг ногдзыд сыфтыл, дам, сын цыма исчи йӕ уырзтӕй 
нартхорыссад айзӕрста, куыройы дзыгуырӕй кӕй систӕуыд, ӕмӕ 
нырма хъарм чи дардта, ахӕм нартхорыссад. Йӕхӕдӕг чи нӕ 
федта уыцы футӕджытӕ, йе 'ххормаг чи нӕ басаста уыцы 
цӕхӕрадзӕхдонӕй, уый афтӕ нӕ ныффысдзӕн. — Уым фӕлӕу- 
уыд йӕ ныхасӕй Мӕймӕт ӕмӕ бафарста: — Кӕд мӕгуырхуы- 
зӕй нӕ цӕуы адӕмы 'хсӕнмӕ, мыййаг?

Мӕдисӕ кӕдӕй-уӕдӕй комкоммӕ бакасти мадмӕ.
— Цӕмӕн хъуамӕ цӕуа мӕгуырхуызӕй адӕмы 'хсӕнмӕ?!
— Фыссӕджы, йӕхимӕ 'ркӕса, уымӕ не 'вдӕлы ӕмӕ уымӕн, гъе!
Иуцасдӕр сӕ ничиуал ницы сдзырдта. Стӕй Мӕймӕт йӕ къух 

айста йӕ цӕстытӕй ӕмӕ райдыдта дзурын, цыма йӕхицӕн 
дзырдта, афтӕ:

— Мах дӕр-иу нӕ сыхы чызджытимӕ скъолайӕ куы рацы- 
дыстӕм, уӕд нӕ фӕндаг хъӕуы ӕдде Обӕуттырагъыл ракод- 
там. Уым-иу чингуытӕ фелвӕстам нӕ хызынтӕй ӕмӕ-иу сӕ 
тӕккӕ дзаг бакодтам нӕ хӕцъил хызынтӕ футӕгӕй, уыцы 
фӕлмӕн, уыцы нӕуӕгдзыд футӕгӕй.

— Стӕй-иу уӕ чингуытӕ цы фесты?
— Чингуытӕ-иу нӕ дӕлӕрмтты рахастам. Уым-иу сӕ нӕ 

ныууагътам, ма тӕрс, — бахудти Мӕймӕт. — Уӕдӕй нырмӕ 
хионы цӕстӕй кӕсын футӕгмӕ, цыма исты бавӕййы нӕ 
хӕдзарӕн. Ныр иу ахӕм хызыны дзаг футӕджытӕ ӕмӕ сӕ ацы 
сойарӕх ӕмӕ айкарӕхӕй хъӕрмхуыпп скӕн! Дзӕбӕх сӕ 
фӕравзар-бавзар кӕн, фӕракӕс-бакӕс сӕм кӕн! — Иу-цалдӕр 
ӕхсызгон улӕфты ныккодта Мӕймӕт.

Мӕдисӕйӕн йӕ дзыккуйӕ иу бецыкк фӕхицӕн, йӕ уадулыл 
ӕрхауд ӕмӕ хъеллау кодта уадулы лӕгъзыл.

— Ныр хъуамӕ тагъд фӕзына футӕг, нӕ?
— Фӕзындзӕн, куы фӕхъарм уа, уӕд, уӕдӕ цы кӕндзӕн.
— Ӕз ацӕудзынӕн Обӕуттырагъмӕ. Бирӕ ӕртондзынӕн 

футӕджытӕ — иу дзӕкъулы дзаг. Стӕй сӕ ӕз ӕмӕ ды иумӕ 
бирӕ фӕравзар-бавзар кӕндзыстӕм, уый фӕстӕ сӕ ахӕм цӕхӕ- 
радзӕхдон скӕндзыстӕм, ахӕм, лӕг ын йӕ къухы ӕлгътӕ йемӕ 
куыд ахӕра. — Уыцы фӕстаг ныхӕстӕ йын йӕхицӕй фехъуыста 
Мӕймӕтӕн, стӕй иу хатт ӕмӕ дыууӕ хатты нӕ.

Ныр ныссабыр и Мӕймӕт. Афтӕ сабыр ныцци, ӕмӕ йын 
Мӕдисӕ комкоммӕ йӕ цӕсгоммӕ бакаст. Ӕмӕ уӕд бафарста 
Мӕймӕт — Мӕдисӕйы нӕ, ӕнӕуи афтӕ бафарста:

— Ӕмӕ ма, цымӕ, зайгӕ кӕны футӕг Обӕуттырагъыл?
Мады ныхас цыдӕр ӕнкъард фӕзынди чызгмӕ, ӕмӕ дзуры- 

ныл фӕци чызг:
— Куыд нӕуал дзы хъуамӕ зайа!
— Куы ничиуал сӕ тона, уӕд, йӕ бон у, ӕмӕ мауал зайой.
Чызг ӕнӕмбаргӕ каст кодта мадмӕ.
— Афтӕ у ӕрдзы хъуыддаг. Уӕдӕ куыд ӕнхъӕл дӕ. Арф 

ныуулӕфыд Мӕймӕ. — Суадон дӕр ма куы басур вӕййы, дон- 
хӕссӕг дзы куы нӕуал вӕййы, уӕд. Иу ӕмӕ дыууӕ суадоны 
басур и хӕхбӕсты!

Раст уыцы цӕстыфӕныкъуылд фегом и хатӕны дуар, ӕмӕ та 
йӕ сӕртӕг хъӕр фӕцыд хӕринагхӕссӕг чызгӕн:

— Сихор!
Изӕры Мӕдисӕ куы ацыд, уӕд райста скъаппы сӕрӕй чиныг 

Мӕймӕт ӕмӕ йын йӕ цъармӕ ӕвдӕлон ракӕс-бакӕс систа. Уыцы 
бӕлӕстӕ... Ӕниу бӕлӕстӕ нӕма сты иууыл. Бӕлас сӕ иу у, 
дӕлӕ разӕй чи лӕууы, уый. Иннӕ дыууӕ талатӕ сты нырма. 
Уыдоиӕй дӕр разӕй чи и, бӕласмӕ ӕввахсдӕр, уый бӕрзонддӕр 
у. Фӕлӕ нырма кӕд сбӕлас уыдзӕн уый дӕр! Фӕсте чи и, уый та 
бынтон тала у нырма...

Уыцы ран та йӕ хъуыды фӕхицӕн и чиныджы цъарӕй — цымӕ 
и.гм цӕмӕннӕуал ӕркодта сабиты? Уыцы иунӕг хатт ӕм сӕ 
гркодта горӕтӕй куы ӕрцыдысты, уымӕн йӕ дыккаг бон ӕмӕ 
ныр къуырийӕ фылдӕр сты ам. Ӕркодта йӕм сӕ, стӕй сӕ фӕса- 
ход.ен фӕстӕмӕ акодта ӕмӕ та йӕхӕдӕг ӕрыздӕхт. Ӕмӕ сӕ 
мгд уый тыххӕй нал ӕркодта — фӕстӕмӕ кӕнын та сӕ 
х ыгудзӕн. Ӕмӕ уӕд сӕ фыд куыд нӕ рацӕуы семӕ, сӕхи фыд 

Мӕдисӕитӕн, фӕстӕмӕ сӕ уый куыд акӕна, афтӕ?! Уыцы иу 
давд ӕм сӕ ӕркодта, ӕмӕ сӕ уартӕ кӕдӕй нырмӕ нӕ федта!

Зымӕджы уазӕлтты сӕ нӕ фӕкӕны йемӕ. Рӕвдауӕндонмӕ 
дӕр сӕ нӕ акӕны уыцы бон, уым сӕ ныууадзы сӕ сыхӕгты 
чызгимӕ сӕ фатеры къуымы. Ӕмӕ сӕм фӕстӕмӕ атагъд кӕны, 
рухсӕй сӕм куыд схӕццӕ уа. Къуым у сӕ фатер, уӕдӕ сын цы 
у. Уыцы мидӕггаг уат уаты ном цы хӕссы, ӕндӕр дзы цӕй уат и! 
Дыууӕ сынтӕджы дзы цӕуы, уымӕй дӕр кӕрӕдзимӕ хӕрз ӕнгом 
ӕвӕрдӕй. Адӕймаг дзы кӕдӕм бахиза, уый дӕр нал и. Ӕниу ӕм 
уый хизгӕ дӕр никуы бакодта, Мӕймӕт, кӕддӕр ӕм дуарӕй цы 
бакасти, ӕндӕр. Цӕмӕ йӕм хызтаид. Ӕддаг уаты-иу бадти, 
телевизормӕ-иу касти, уый фӕстӕ-иу ын уат дӕр уым бакодта 
Мӕдисӕ, ӕддаг уаты, диваныл. Стӕй сӕм ӕнӕуи дӕр ӕхсӕвлӕу- 
уаг нӕ уыди, цалдӕр хатты сӕм баззади нымадӕй.

Райсом сӕ ӕркӕндзӕн, чиныджы цъармӕ та аздӕхта йӕ 
цӕстӕнгас Мӕймӕт. Райсом сӕ ма ’ркӕна, уый гӕнӕн нӕй. Стӕй 
уый дӕр ма фембал кӕна йӕхи семӕ, сӕ фыд — сӕхи фыд Мӕдис- 
ӕитӕн. Ома, уыдоны тыххӕй ӕрцыдтӕн ӕз, сывӕллӕтты тыххӕй, 
кӕннӕуӕд сӕ, ома ибон дӕр фӕстӕмӕ йӕхӕдӕг скодта. Ӕмӕ 
уымӕн ӕнцон у. Ӕнӕуи ӕфсӕрмы кӕны. Лӕппуйӕ куыд 
ӕфсӕрмыдзӕстыг уыд, афтӕмӕй баззад. Ӕмӕ йӕм никуы бӕрӕг 
ӕрцӕуы. Ӕмӕ йӕм ӕниу цӕй ӕфсон ӕркӕна цӕугӕ дӕр? Лӕппутӕ 
ауылты ма ракӕной сӕ фӕндаг, рынчындоныл, афтӕмӕй нӕ ац- 
ӕудзысты сӕ куыстмӕ. Уый йӕ ацы бонты фӕуагътой Мӕдис- 
ӕйы ӕвджид — уадз ӕмӕ цинтӕ кӕной кӕрӕдзийыл!

Ӕмӕ сӕ, ӕвӕццӕгӕн, уый нӕ рауагъта, йӕхӕдӕг, сӕ фыд, 
рӕвдз нӕ уыди — йе ӕнӕдаст уыди, йе йӕ дарӕсӕй истӕмӕ 
фӕкӕсын хъуыди, ӕмӕ нӕ рауагъта сывӕллӕтты дӕр.

Дыккаг бон ӕм, ӕцӕг, хӕдзарыдзагӕй ӕрцыдысты: сывӕллӕттӕ, 
Дзаба йӕхӕдӕг, дыууӕ лӕппуйы. Чызг ӕмӕ та лӕппуйы сынтӕ- 
гыл бадгӕйӕ йӕ дӕлӕрмтты ӕрбакодта Мӕймӕт, йӕ цӕнгтӕ та 
сыл ӕнгом ӕрбатыхта. Лӕппутӕ йӕ фӕйнӕ фарсмӕ ӕрлӕууыдыс- 
ты. Дзаба ӕддӕдӕр баззади лӕугӕ хатӕны астӕу. Мӕдисӕ семӕ 
нӕ разынд, ӕмӕ Мӕймӕт бамбӕрста, цӕмӕннӕ рацыд семӕ, уый — 
хӕдзары митӕ сбирӕ сты, ӕмӕ сыл цъӕхӕй ныццавта йӕхи.

Цыдӕр ӕнарӕхст лӕуд кодтой — афтӕ зынд Мӕймӕтмӕ, цыма 
сӕхи бынӕтты нӕ лӕууыдысты, цыма сӕ искӕй бынаты лӕууыди 
алчи дӕр ӕмӕ дзы цыма куыд лӕууын хъӕуы, уый нӕ зыдта.

Мӕймӕт сыл йӕ цӕстытӕ ӕрхаста, бахудти.
— Ноджыдӕр ма искӕйты ракодтаиккат, сыхӕгтыл азылда- 

иккат, кӕннод хатӕн ӕххӕст нӕ байдзаг и, — стӕй та чызг ӕмӕ 
лӕппумӕ азылд, йӕ худгӕ цӕсгом иу сӕ кӕмӕ фездӕхта, ууыл 
та-иу ӕнгомдӕр ӕрбахӕцыд йӕхимӕ.

— Ӕз сывӕллӕтты тыххӕй рацыдтӕн, — йӕ къух фӕйнӕ 
дарды бакодта лӕппу ’мӕ чызгмӕ Дзаба. — Уӕдӕ адонӕй алчи 
йӕ куыстмӕ ацӕудзӕн, — ныр та лӕппутӕм бакодта йӕ къух 
фӕйнӕ дарды. — Стӕй ма сывӕллӕттӕ кӕимӕ хъуамӕ ссыда- 
иккой хӕдзармӕ!

Лӕппутӕ кӕрӕдзимӕ бакастысты, бахудтысты, — цыма йӕ 
исчи азымы бадардта, ды та ма кӕдӕм цыдтӕ, агъӕца, уый 
рӕстытӕ куыд кӕны йӕхи. Стӕй хистӕр лӕппу чи у, Барон, уый 
азылд ӕмӕ худгӕ-худгӕ мады раз дзуццӕджы ӕрбадт.

— Уо стыр Хуыцау, уыцы хорз нӕ цы бадардтай дӕ зӕрдыл, 
табу дын уа! Дӕ разы зонгуытыл ӕрлӕудзыстӕм — дӕ быны 
галиу мимӕ никуы ӕруадздзыстӕм нӕхи. Сыгъдӕг цӕсгом ӕмӕ 
сыгъдӕг армӕй цы цӕхх ӕмӕ кӕрдзын ӕфта нӕ къухы, уыдо- 
нӕй дын дӕ ном ардзыстӕм. Акӕс-ма, кӕддӕра куыд адзӕбӕх 
и нӕ дзӕбӕх Ӕдзи!

Уӕд кӕстӕр лӕппу дӕр азылд, Алмахсид дӕр, уый дӕр ӕрбад- 
ги дзуццӕджы Бароны фарсмӕ.

— Уӕдӕмӕ нӕ фезмӕлын хъӕуы. Кӕннӕуӕд нӕ Ӕдзи 
ӕдзӕттӕйӕ сӕййафдзӕн.

— Ӕмӕ уӕ цы цӕттӕ кӕнын хъӕуы? Чындз хӕссын ма сфӕнд 
кӕнат, — бахудти Мӕймӕт.

— Чындз уал фӕлӕудзӕн ӕнӕ хастӕй дӕр, — бахудти Ал- 
махсид дӕр ӕмӕ йӕ нарӕг рихи фыццаг фестъӕлфӕгау кодта 
фындзы бын, стӕй иуварс ахӕцыди йӕхиуыл.

— Уӕдӕ?
Куывд, Ӕдзи, куывд. Стыр куывд, кӕнӕ гыццыл, фӕлӕ 

дзӕбӕх куывд. Дӕхӕдӕг куыд дзӕбӕх дӕ, афтӕ дзӕбӕх ку- 
ынд, гъе!

Мӕймӕт йӕ уӕхскмӕ бавнӕлдта Алмахсидӕн.
Цӕй куывды кой кӕныс, цӕ, мӕнӕ лӕппу, куы ницы дын 

гмбарын.
Ӕмӕ уӕд ныхас йӕхимӕ айста Барон ӕмӕ загъта йӕ сабыр, 

Йӕ уӕзбын хъӕлӕсӕй:
Гъомӕ уӕдӕ нӕ мад рынчындонӕй рацӕудзӕн ӕмӕ нӕхи- 

уыл дуар бахгӕнӕм? Иу-дыууӕ сыхагмӕ ма бадзурӕм!
Абабау! Кой дӕр ӕй мауал скӕнут, уый уын — куывд! Кӕй 

ф.грынчын дӕн, уый тыххӕй куывд кӕнут?!
' М.п *»Г № 7, 2004

— Кӕй адзӕбӕх дӕ, уый тыххӕй, — йӕ тымбыл къухӕй йӕ 
риу багуыпп кодта Алмахсид.

Мӕймӕт бамбӕрста — сӕ фӕнд конд у. Ныр ма фӕнды 
дзур, фӕнды — ма. Уӕддӕр ма загъта:

— Куывд кӕныны бӕсты фӕйнӕ чындзаджы куы 'рцагурик- 
кат, гъеуӕд адзӕбӕх уаин, гъе!

Уыцы ныхасмӕ Дзаба дӕр хӕстӕгдӕр балӕууыд Мӕймӕтмӕ.
— Гӕр, ӕмӕ ма искуы уый дӕр ӕрцыди — сӕ мад рынчындо- 

ны уа, адон та уынгты чындзытӕ агурӕг рауай-бауай кӕной! 
Уӕдӕ Хуыцаумӕ скувдзыстӕм, уымӕй нын цы уыдзӕн! — Уым 
Мӕймӕтмӕ бакаст ӕмӕ йӕ ныхас иннӕрдӕм аздӕхта: — Ӕнӕуи 
бирӕ фӕдзӕбӕхдӕр дӕ. Ӕвӕццӕгӕн дын чызг исты хостӕ 
ӕрхаста горӕтӕй.

— Ӕрхаста мын, — йӕ сӕр разыйы тылд бакодта Мӕймӕт. 
Уый дӕр комкоммӕ скасти Дзабамӕ, ӕмӕ сӕ цӕстытӕ кӕрӕдзи- 
йыл фӕйнӕ ӕвӕрды акодтой. Стӕй фӕхицӕн сты кӕрӕдзийӕ 
сӕ цӕстытӕ, ӕмӕ Мӕймӕт йӕ цӕнгтӕ ӕнгомдӕр ӕрбатыхта 
чызг ӕмӕ лӕппуйыл. — Мӕнӕ сты мӕ хостӕ, мӕнӕ. Адонӕй 
хуыздӕр хос, дунейыл куы фӕзилай, уӕддӕр не ссардзынӕ.

Уый фӕстӕ лӕппутӕ ацыдысты. Дзаба хатӕны астӕу 
лӕугӕйӕ баззад. Йӕ уӕлӕ йӕ райст-бавӕрды хӕлаф ӕмӕ 
хӕдон, йӕ тӕнӕг къандзол, йӕ рог цырыхъхъытӕ, йӕ бухар- 
худ. Лӕппутӕ куы ацыдысты, уӕд систа йӕ худ ӕмӕ гомсӕрӕй 
лӕууыди. Мӕймӕт ӕм скасти, бахудти йӕм.

— Бадгӕ скӕн, чызгӕй дзаг стӕм.
Дзаба фӕсӕрӕндӕр уыцы ныхасӕй, йӕ бынаты базмӕлыд, 

бахудти йӕ рихиты бын.
— Чызг дӕр уӕм бӕргӕ и, къухы ма дзӕбӕхӕй куы бафтид, 

уӕд.
Мӕймӕт дӕр ма иу худт бакодта йӕ цӕстытӕй ӕмӕ иннӕрдӕм 

ахӕцыд ныхасыл.
— Ныр та уыцы чызг йӕ удыл нал бацауӕрддзӕн, гъе!
— Уӕдӕ! — аздӕхт уыцырдӕм Дзаба дӕр. — Къуымты ницу- 

ал ныууагъта. Рафӕлдӕхта сӕ ’мӕ кӕй — удайгӕ, кӕй — ӕхсгӕ!
Уыцы бон нал ӕрцыди Мӕдисӕ, ӕмӕ ныддаргъ и бон 

Мӕймӕтыл. Афӕнд-иу кодта — райса чиныг ӕмӕ дзы истытӕ 
кӕса. Фӕлӕ — нӕй. Цӕмӕйдӕр дзы аргъуц кӕнын байдыдта, 
йӕхӕдӕг дӕр дзӕбӕх кӕй не 'мбӕрста, ахӕм цӕмӕйдӕр ӕмӕ- 
иу ӕм кӕсгӕйӕ цы баззад, ӕндӕр ӕм ӕвналгӕ нӕ бакодта.

Стӕй та йӕм иуафон ӕрцыди уыцы хъуыды, цыма йӕм фыццаг 

хатт ӕрцыди, афтӕ, ӕмӕ та йын йӕ уд йӕхи бакодта ӕгасӕй 
дӕр: цы уыдзӕни ацы чызг? Куыд цӕрдзӕни афтӕмӕй?! 
Сывӕллӕттӕ дзӕбӕхӕй схъомыл уӕнт, — схъомыл уыдзысты, 
уӕдӕ цы кӕндзысты! Сывӕллонӕн йӕ зын — йӕ райгуырын. 
Фӕлӕ йӕхӕдӕг куыд фӕтондзӕни йӕ бонтӕ иунӕг уды къоп- 
иайӕ! Нырма ӕвзонг куы у, хӕрз ӕвзонг, нырма йӕ карӕнтӕй 
бирӕтӕ цӕугӕ дӕр куы нӕ акодтой чындзы.

Дунейы бардуаг цы амоны удгоймагӕн, уымӕй дын хай ма уӕд! 
Иу рӕдыд ӕруадз, иу мӕнг къахдзӕф акӕн, стӕй цӕргӕ 
цӕрӕнбонты къул-къул фӕцу ӕмӕ къулбӕрзӕйӕ фӕбад. 
Цӕмӕн батагъд кодта, йӕ чындздзоны афонмӕ хӕццӕ дӕр 
куы нӕма баци, уӕд! Кӕм бахӕццӕ! Уыцы уалдзӕджы фӕци 
ахуыр ӕмӕ уыцы фӕззӕджы ацыд. Ӕмӕ йӕ фӕдзӕхсгӕ 
фӕкодта — ма батагъд кӕн, мӕнӕ чызг. Ацы хъуыддаджы 
тагъд кӕнын нӕ бӕззы. — Хатджытӕ сӕм куы уыди, уый 
фӕстӕ йын кодта уыцы ныхӕстӕ. — Махимӕ дӕр иугыццыл 
ацӕр. Дӕ чысыл дын цы федтам, ӕндӕр дын де стыр зонгӕ 
дӕр куы нӕма бакодтам. Сывӕллонӕй фӕцыдтӕ горӕтмӕ ӕмӕ 
нырма ныр ӕрыздӕхтӕ. Ӕрӕджы дын куы нӕ кӕны, мыййаг!

Мӕдисӕ йӕм ницы дзырдта. Йӕ разы лӕууыд, йӕ сӕр ӕр- 
уигъта, йӕ къухтӕ рызтысты, афтӕмӕй йӕ былты кӕрӕтты йе 
'хсызгон мидбылхудт змӕлыди. Иӕ зӕрдӕмӕ цыди, ӕвӕццӕгӕн. 
Кифаг лӕппу. Хъаматӕ-иу йӕ сӕрты зыввыттытӕ куы систа 
ф.сйнӕрдӕм — йӕ алывӕрсты-иу хъилӕй баззадысты хъаматӕ, 
< тӕй-иу се 'хсӕнты къахфындзтыл зилынтӕ куы райдыдта, уӕд 
м.1 уымӕй диссагдӕр цӕмӕ бакастаид лӕг! Ӕмӕ бирӕ хъӕуы 
уый хуызӕн хъуыдыды чызджы зӕрдӕйӕн!

Мӕймӕт ӕй йӕхӕдӕг дӕр федта кафгӕ. Иу-дыууӕ хатты 
дӕр ц»й федта. Ам, сӕхи клубы кафыдысты, горӕтӕй ӕрцыдыс- 

■ ы Уый фӕстӕ йын ӕй амыдтой сыхаг устытӕ, минӕвӕрттӕ 
< |гм куы райдыдтой ӕрвитын, уӕд. Уый, дам, у уыцы лӕппу, 
къиматимӕ, дам, чи кафыди, уый.

Ӕмӕ фенамонд и. Сывӕллӕттӕ бӕргӕ дзӕбӕх сты, фӕлӕ 
(Цсхӕдӕг цы уыдзӕни, йӕхӕдӕг!

Дыккаг бон раджы ӕрхӕццӕ Мӕдисӕ. Йӕ уадулты сырх йӕ 
|ы 1.1И ӕрбахаста хатӕнмӕ. Йӕхи та зӕхмӕ нал ӕруагъта, — 
< уыддӕр ӕй ауыдта, афтӕ ахъуыды кодта Мӕймӕт, — йӕ уадул- 
। ы » гырхӕй баззади йӕ фӕллад. Уӕд афтӕ вӕййы — йӕ уадултӕй 
дыккаг бои дӕр нал ссӕуы уыцы сырх тӕмӕн.

Дзӕбӕх дӕ, Ӕдзи? — цыдӕр ӕнахуыр хъӕрӕй афарста 

Мӕдисӕ йӕ пъалто ласгӕ-ласын. Стӕй пъалто ацауыгъта ауын- 
дзӕныл ӕмӕ ӕд хызын мады раз балӕууыди, йӕ цонг ын йе 
'фцӕгыл атыхта ӕмӕ мад бафиппайдта — чызг йемӕ 'рбахаста 
уалдзыгон райсомы тӕф. Ӕмӕ ахъуыды кодта мад: ӕрцӕуы 
уалдзӕг. Тӕхуды, дзӕбӕх уалдзӕг кӕуыл ӕрцӕуы. — Знон кӕд 
не стыхстӕ дӕ рынчынфӕрсджытӕй! — дзуры разӕнгардӕй 
Мӕдисӕ ӕмӕ разӕнгард кӕны йӕ ныхасӕй Мӕймӕты дӕр. Ӕмӕ 
йӕхинымӕр дзуры Мӕймӕт: «Дӕ цӕстыты дын уыцы ӕрхуым куы 
нӕуал уынин, уӕд бӕргӕ фӕразин истӕмӕнты. Уӕд бӕргӕ...» — 
Сӕ фӕстӕ кӕд ӕнкъард нӕ кодтай? — хъӕрӕй нал дзуры, фӕлӕ 
зӕлы йӕ ныхас хатӕны, ӕмӕ ма, йӕхинымӕр цы зӕгъинӕгтӕ 
уыди Мӕймӕтмӕ, уыдон уал афтӕ фӕуагъта ӕмӕ бахудӕгау 
кодта чызгмӕ.

— Хъӕлдзӕг дӕр цас уыдаин. Хатӕн йе ’дзаг уыди ӕмӕ аф- 
тидӕй аззади стӕй.

— Фынӕй дзӕбӕх бауыдаис — уазджытӕ куы ацӕуынц, уӕд 
фысыммӕ хуыссӕг ӕмхиц вӕййын байдайы, — йӕ фӕстаг 
ныхӕстӕ йӕ мидбылхудты бын фесты Мӕдисӕйӕн.

— Цӕмӕннӕ. Афынӕй дӕн. Фынӕй дӕр-иу адӕн, хъалӕй 
дӕр-иу аззадтӕн. Сагъӕсты фӕдыл дӕр-иу арауай-бауай код- 
тон.

— Цавӕр сагъӕсты кой кӕныс, Ӕдзи! — чызг ӕртасыд, куыд 
лӕууыд, афтӕмӕй ӕмӕ йӕ рус мады русыл авӕрдта.

— Сагъӕстӕй фылдӕр цы и? Дуне иууылдӕр — сагъӕссаг, 
йӕ зӕрдӕйыл хъустӕ кӕмӕн и, уымӕн. Акӕс-ма, гъа!

Ӕмӕ фӕтарсти Мӕдисӕ. Уыцы фӕстаг ныхӕстӕй фӕтарсти. 
Акӕс-ма, дам, гъа! Цы йын зӕгъын кодта уыцы ныхӕстӕ? Кӕцӕй 
йӕм ӕрцыдысты. Цӕмӕн абадтысты йе 'взагыл?! Цӕмӕй у афтӕ 
сагъӕссаг дуне?! Ӕмӕ уыцы цӕстыфӕныкъуылд ауыдта: 
Ӕрдӕгӕй размӕ ӕрттиваг ӕфсӕйнагӕй чи уыд, ахӕм хӕдфысгӕ 
ручкӕйы фындз фӕцӕуы чиныджы афтид сыфыл, йӕ фӕстӕ раст 
рӕнхъ уадзы, гутон хуымы кӕрон куыд фӕцӕйцӕуа, йӕ фӕстӕ 
даргъ пелтъ уадзгӕ, афтӕ, ӕмӕ ныззыланг кодтой йӕ хъустыл: 
«Кӕд дӕм мӕ чиныджы рӕнхъытӕй мӕ зӕрдӕйы гуыпп-гуыпп 
фехъуыса, ӕмӕ дӕ мидбылты бахудай уыцы гуыпп-гуыпмӕ, уӕд 
мӕм цардыуалдзӕг раздӕхдзӕн фӕстӕмӕ».

Йӕ номы зыланг ӕм нӕ фехъуыст Мӕдисӕмӕ. Йӕ ном уӕле 
уыди, фыстыты сӕрмӕ хицӕнӕй. Йӕ фӕсте стыр хъӕры нысан. 
Дамгъӕтӕй бирӕ стырдӕр. Ӕмуырдыг лӕууыд, цыма сӕдзгӕ 
ныккодта, уыйау. Йӕхи ном та бынӕй уыди, фыстытӕн сӕ быны.

Латинаг дамгъӕтӕй фыст уыди йӕхи ном: ЗӕгтӕГ. Йӕхи номы 
фӕстӕ ницы уыд, стъӕлф дӕр дзы нӕ уыд. Ӕмӕ афтӕ зынд: 
цыдӕр фыссын ӕй дзы хъӕуы нырма, ахъаззаг цыдӕр ӕмӕ, иу 
бон куы уа, уӕд базмӕлдзӕн уыцы ӕфсӕнфындз ручкӕ ӕмӕ 
фысгӕ-фысгӕ ацӕудзӕн уыцы сыфыл дарддӕр.

Уӕд та-иу лӕугӕйӕ аззади, искуы-иу ыл куы амбӕлди уын- 
джы, кӕнӕ тыргъы, уӕд, йӕ цӕстытӕ-иу стыртӕ кӕнынмӕ фес- 
гы ӕмӕ-иу дзы сирвӕзти: «Мӕнӕ диссӕгтӕ!» Алыхатт дӕр 
уыцы дзырдтӕ, уыцы дыууӕ дзырды алы хатт дӕр.

Ӕмӕ, дам-иу дын дӕр ном дзырдтон. Дӕ ном, дам, мын 
.гмбӕхст уыди уыцы дыууӕ дзырды. Иу дзырды, дам, нӕ цыди, 
искуыцӕй дзы куы разына, уымӕй, дам, тарстӕн. Дыууӕ дзыр- 
ды та дзӕбӕх бадти, джиппы бадӕгау, дам, сӕ бадти уыцы 
дыууӕ дзырды.

Уый фӕстӕдӕр уыд, иумӕ алӕууой, аныхӕстӕ кӕной, уый 
фнг куы базыдтой кӕрӕдзийы, уӕд. Ӕмӕ-иу лӕууыди Мӕдисӕ 
л.гр, худгӕ дӕр-иу бакодта, хъазӕн ныхас дӕр-иу дзы схауди. 
( Пгй дзы йӕхи хизын байдыдта, цыма дзы истӕмӕй тӕрсгӕ 
ф.гкодта, уый хуызӕн.

Ныр йӕ зӕрдӕ базмӕлыд мады тӕригъӕдӕй Мӕдисӕйӕн. 
Гуыбырӕй баззади мады раз ӕмӕ уыцы ран, кӕрты зилгӕ дымгӕ 
। уыд фӕмидӕг уа, афтӕ йӕ сӕры фӕмидӕг и иу хъуыды: йӕхи 
<>.|ццара мады хъӕбысмӕ, йӕ цӕсгом ын йӕ дӕллагхъуыр ны- 
। |.ысса ӕмӕ хъӕрӕй ныккӕуа, гыццылӕй-иу дзы исты маст куы 
йацыд, уӕд-иу куыд куыдта, афтӕ, ӕмӕ йын кӕугӕ-кӕуын 
р.о .1'11.1 Сӕрмӕты хабар, мацы дзы басусӕг кӕна. Чи зоны сын 
•|н-нцондӕр уа сӕ дыууӕйӕн дӕр — мад цы сагъӕсты кой кӕны, 
гыдоц иу къаддӕр фӕуой, чи зоны, йӕхицӕн та, чи зоны, йӕ 
•огуыпы хӕкъуырццы басудза йӕ дывӕнд. Ӕмӕ хауди ӕмӕ 
1ММ ги, ӕрӕгмӕ кӕй хӕццӕ кодта мады хъӕбысмӕ, ууыл, стӕй, 
••.< ныххӕццӕ и мады хъӕбысмӕ, афтӕ ӕрцыди йӕ хъустыл:

Никуы чындз и хӕдзары, никуы ’ндӕр.
Мӕдисӕ гуыбырӕй баззад, афтӕ йӕм фӕзынд, цыма фӕстаг 

Лыууӕ дзырды хицӕн фесты раззӕгтӕй ӕмӕ, куы фӕхицӕн сты, 
Г'гл г.гхи цӕуылдӕр скъуырдтой ӕмӕ сӕ зыланг фӕцыди, се 
'•••«•ырд зыланг, ӕмӕ хатӕны уыцы зыланг йеддӕмӕ ницыуал 
<! • < ы \и. фц^тарсти Мӕдисӕ зылангӕй. Куыд лӕууыд, афтӕ йӕхи 
.♦ р\ .•• 1.1.1 мады фарсмӕ сынтӕгыл, йӕ цӕнгтӕ мадыл ӕрбатых- 
• .< <•.<< < .гр ын йӕ уӕхскыл бакъул кодта. Уӕддӕр тарсти — куы 
• <• ||.гм .грбайхъуыса уыцы зыланг, ӕмӕ йӕ ӕрфӕндыд: мад 



Хуыгаты Сергей

исты куы зӕгъид — цыфӕнды дӕр уӕд, исты зӕгъӕд, уый- 
йеддӕмӕ. Фӕлӕ мад ницы дзырдта ӕмӕ фӕфӕнд кодта — 
йӕхӕдӕг зӕгъа исты. Ӕмӕ загъта:

— Горӕтмӕ дӕр мӕ суайын хъӕуы.
Ӕмӕ йӕ бафарста Мӕймӕт:
— Цӕмӕ?
— Куыст абӕрӕг кӕнон. Афтӕ дзырдӕй рацыдтӕн — хъу- 

амӕ сӕ абӕрӕг-абӕрӕг кӕнон. Уӕд та дзы исты ӕвӕстиат кӕни- 
наг куыст фӕзынд. Дӕ хостӕ дӕр дын ӕрхӕссон, знон дын кӕй 
рафыстой, уыдон.

— Нӕ дзы бафӕстиат уыдзынӕ?
— Нӕ дзы бафӕстиат уыдзынӕн. Ӕмбойны фездӕхдзынӕн.
— Уӕдӕ хорз.
Стӕй йӕ сӕрыл схӕцыди Мӕдисӕ, федта: мадӕн йӕ 

сӕрбӕттӕн фӕиртӕсти йӕ сӕры гоппӕй. Сӕрбӕттӕны бынӕй 
ӕрдаргъ сты йӕ даргъ дзыккутӕ. Мӕдисӕ йӕ мидбылты бахуд- 
ти дзыккутӕм, стӕй бавнӕлдта сӕрбӕттӕнмӕ, систа йӕ ӕмӕ 
йӕ уырзтӕй ӕрысгӕрста сӕрыхил.

— Райсом сӕрӕхсӕн ӕрхӕсдзынӕн ӕмӕ дын дӕ сӕр ныхс- 
дзынӕн.

— Бӕргӕ хорз бакӕнис. Кӕннӕуӕд куы ныннымӕт уой, уӕд 
лыггӕнинаг фӕуыдзысты дзыккутӕ.

— Тобӕ, зӕгъ, Ӕдзи! Ӕмӕ нӕ хӕдзар дӕ дзыккутӕй куы 
фидауы.

Мад йӕ сӕр батылдта.
— Уӕд кӕмӕй фидауы нӕ хӕдзар, уыдон мын цардӕй бафсӕ- 

дой!
Мӕдисӕ дзыккутыл йӕ тъӕпӕн арм ӕрхӕсс-ӕрхӕсс кодта.
— Стӕй дын хӕрзфаст ныккӕндзынӕн дӕ сӕр ӕмӕ дын дӕ 

дзыккутӕ бийынтӕ байдайдзынӕн. Нал ӕй хъуыды кӕныс — 
ӕз-иу дын дӕ дзыккутӕ бийын уарзтон.

— Уӕдӕ — нал! Ӕз-иу мӕ къухтӕм ӕмхасӕнтӕ кодтон — 
мӕ митыл-иу не 'ххӕстӕн. Ӕмӕ, дам, сбад, ӕмӕ, дам, дын дӕ 
дзыккутӕ сбийон. Кӕугӕ-иу хъуамӕ рацу-бацу кодтаис мӕ 
фӕстӕ. — Мӕймӕт фӕлӕууыди йӕ ныхасӕй, чызджы цӕсгоммӕ 
бакаст. — Уыдон иууылдӕр хорз, фӕлӕ абон кӕсгӕ цӕй тыххӕй 
нӕ кӕнӕм?

— Ӕцӕг, ӕцӕг! — фестади сынтӕгӕй Мӕдисӕ. Мады раз 
уырдыг алӕууыд. — Кӕсыны тыххӕй мӕм иу фӕнд и, иу дзӕбӕх 
фӕнд.

— Цымӕ, цы хуызӕн фӕнд у?
— Цы хуызӕн, куы зӕгъай, лӕгты загъдау, уӕд абонӕй 

фӕстӕмӕ кӕсдзыстӕм радыгай. Аходӕнӕй сихоры ’хсӕн — ды, 
сихорӕй ӕхсӕвӕры ’хсӕн — ӕз.

— Разы дӕн, — баразӕнгард и Мӕймӕт. — Бӕгуыдӕр мӕ 
фӕфӕнды — иу гыццыл куы акӕсин ӕз дӕр уыцы дзӕбӕх чи- 
ныгӕй. Хӕлӕг дӕр дӕм фӕкӕнын.

Мӕдисӕ йе 'рфыджы сӕр йӕ тъӕпӕн арм авӕрдта, афтӕмӕй 
ныккасти мадмӕ.

— Ӕмӕ дӕ чи нӕ фӕуадзы уыцы хӕлӕггӕнӕгӕй? Ам нӕ 
вӕййы чиныг — цӕуылнӕ дзы фӕкӕсыс?!

— Нӕ дзы фӕкӕсын. Ды мын нӕ фӕзӕгъыс ӕмӕ дзы нӕ 
фӕкӕсын.

Мӕдисӕ йӕ уырзтӕ йӕ уадулмӕ схаста ӕмӕ сӕ ӕруадз-ӕру- 
адз кодта йӕ уадулыл, цыма исты агуырдта уадулыл, уый хуы- 
зӕн. Стӕй ӕрсабыр сты уырзтӕ уадулыл:

— Уӕдӕ баныхас кодтам, — дзургӕ-дзурын скъаппы сӕрӕй 
чиныг райста. Рафӕлдӕхта йӕ. — Кӕм кастыстӕм? Мӕнӕ ам. 
Дӕ кӕсӕнцӕстытӕ-ма бакӕн. Дзӕбӕх сбад. — Стӕй йӕм чиныг 
анӕрдта, йӕ фӕсонтӕй йын къулы ’хсӕн баз акодта. Уӕдмӕ йӕ 
дзурын худынмӕ расайдта, ӕмӕ йӕм афтӕ худгӕ-худын фыц- 
цаг иуырдыгӕй бакаст, уый фӕстӕ — иннӕрдыгӕй, раст слӕу- 
уыд, йӕ къух уӕлӕмӕ систа ӕмӕ ацамыдта йӕ къухӕй.

— Райдай!
Ӕмӕ райдыдта Мӕймӕт:
«Уыцы рӕстӕджы агъуыстӕй рахызтысты дыууӕйӕ — Боц- 

ци ӕмӕ иу ӕнӕзонгӕ лӕг...»
— Чысыл фӕлӕуу, — йӕ амонӕн ӕнгуылдз фӕдардта чи- 

иыгмӕ Мӕдисӕ. — Боцци чи уыди?
— Колхозы парторгӕй куыста Боцци. Бӕхыл-иу цыд, ӕмӕ- 

и у бӕхӕн йӕ фист йӕ фӕрстыл ӕрзӕбултӕ и. Стӕй йӕ сӕрдарӕй 
ранзӕрстой. Колхозы сӕрдарӕй.

Мӕнӕ мын цы дзӕбӕх мад и! —• йӕ цӕнгтӕ фӕйнӕрдӕм 
фӕхаста Мӕдисӕ, йе 'рмттӕ кӕрӕдзийыл бакъӕрцц кодта ӕмӕ 
|Ц’ 'нгуылдзтӕ ӕддӕг-мидӕг атъыста. — Дарддӕр.

«Ӕз сӕм кӕсгӕйӕ баззадтӕн. Исдуг афтӕ фенхъӕлдтон — 
Л1.Г цӕстытӕ цӕхӕртӕ акалдтой, ӕмӕ мӕм Боцци дыууӕ фӕзын- 
ди: уазӕг дӕр кӕд нӕ уыд иудзонгон, кӕд уымӕн дӕр хауд нӕ 
\ |.|Д йӕ галиу цонг! Афтӕ ӕруадысты фӕрсӕй-фӕрстӕм, агъуыс- 
। ы тыргъӕй зӕхмӕ цы хъӕдын асин уыд, ууыл. Ӕмхуызӕттӕ, 

ӕмиӕстӕ. Уазӕгыл дӕр, Боццийыл куыд уыди, афтӕ ӕлыгхуыз 
ӕфсӕддон хъуымацӕй хӕдон ӕмӕ хӕлаф. Сӕ афтид дыстӕ сӕм 
сӕ фӕтӕн рӕттӕ ӕнгом ӕлхъывтой. Цыдӕр ӕнахуыр ныфс 
базмӕлыд мӕ уӕнгты дыууӕ лӕджы уындӕй, ӕмӕ мӕ сӕрыхъуын- 
тыл дыз-дыз бахӕцыд...»

Ӕмӕ та йӕ уым баурӕдта Мӕдисӕ. Ӕвӕццӕгӕн ӕй цӕмӕйдӕр 
афӕрсинаг уыд, фӕлӕ йӕхӕдӕг фӕразӕй и Мӕймӕт:

—- Нӕ, фӕлӕ цы дзӕбӕх фидыдтой уыцы дыууӕ лӕджы иумӕ! 
Сӕ фӕйнӕ цонджы хауд, афтӕмӕй уыцы фидар къахдзӕфтӕ 
кодтой, гъе! Уӕд бирӕ уыди ахӕм лӕгтӕ, хӕсты фӕстӕ. Ӕмӕ 
фидыдтой, тынг фидыдтой. Алӕ-ма, кӕддӕра стӕй та цы фесты.

«Ӕрӕджиау сӕ фӕйнӕ къухы кӕрӕдзимӕ радтой ӕмӕ 
кӕрӕдзийы къухтыл хӕцыдысты, афтӕмӕй загъта уазӕг:

— Фӕдзӕхсын дын ницы хъӕуы, уӕддӕр дын иу хъуыддаг 
ӕнӕ афӕдзӕхсгӕ нӕй: Адӕм! Адӕмыл фылдӕр ӕууӕнд, адӕ- 
мыл фылдӕр ӕнцой кӕн.

Касти Мӕймӕт ӕмӕ йӕм хъуыста Мӕдисӕ. Йӕ цӕстытыл 
уадысты уыцы дыууӕ лӕджы — сӕ иугай дыстӕ афтид уыдыс- 
ты, ӕмӕ сын сӕ сӕ фӕтӕн рӕттӕ ӕнгом ӕрбалвӕстой сӕ 
фӕрстӕм. Сӕ цӕнгтӕ уым баззадысты, цы фӕйнӕ цонджы ма 
ӕрхастой, уыдонӕй хъуамӕ цард сӕндидзын кӕной, знагӕй, цы 
зӕхх бахызтой, ууыл, хъуыды кодта Мӕдисӕ, ӕмӕ цыдӕр ӕхсыз- 
гон хъыдзы базмӕл-базмӕл кодта йӕ уӕнгтыл.

Уӕдӕй фӕстӕмӕ афтӕ кастысты: аходӕны фӕстӕ — 
Мӕймӕт, сихоры фӕстӕ — Мӕдисӕ. Ӕмӕ-иу ныссабыр и 
Мӕдисӕ, цыма-иу гыццыл чызг фестад, йӕ дыууӕ хъусы сӕрмӕ 
дыууӕ урс цыллӕ уадздзаджы дыууӕ сау бецыккыл баст кӕмӕн 
уыди, ахӕм гыццыл чызг. Йӕ мидбылхудт иу стӕппӕввонгӕй 
баззад йӕ былтыл. Йӕ цӕстытӕ-иу, цыма развӕлгъау цыдӕр 
ӕрцӕуинаг цин базыдтой, уыйау змӕлыдысты сӕхимидӕг, ӕмӕ- 
иу сӕ сӕрмӕ йӕ нарӕг сау ӕрфгуытӕ ӕртасыдысты дыууӕ гыц- 
цыл арвӕрдынау. Стӕй-иу баурӕдта мады — ма бафӕллайа, ма 
фесхъиуа йӕ зӕрдӕ. Дзургӕ-иу ӕм нӕ бакодта, ӕнӕуи-иу ӕрхо- 
ста йе 'рмттӕ кӕрӕдзийыл. Кӕддӕр-иу йӕхӕдӕг дӕр афтӕ кодта 
Мӕймӕт, искӕй-иу сӕ фӕуромынмӕ куы хъавыди кӕсынӕй кӕнӕ 
дзурынӕй, уӕд — йе ’рмттӕ-иу фӕлмӕн ӕрхоста кӕрӕдзийыл. 
Ӕмӕ-иу стӕпп кодта йӕ мидбылхудт чызгӕн уӕд ӕмӕ-иу апырх 
и йӕ цӕсгомыл ӕгасӕй. Худти-иу мад дӕр: уадз ӕмӕ фылдӕр 
ахӕсса йӕ цин чызгӕн, кӕд уыцы ӕрхӕндӕг нал бадид йӕ цӕсты- 
тыл фыдохы гаккау.

Афтӕмӕй йӕм иухатт рудзынгӕй изӕрмилты дыдзы рухс куы 
лӕдӕрсти, уӕд уыцы рухсмӕ ӕрцыди иу худӕджы хъуыды: цӕй, 
ӕмӕ уал-иу, райсом цы кӕсдзӕн Мӕдисӕйӕн, уый изӕры бакӕ- 
са йӕхицӕн, райсом ӕй хуыздӕр куыд акӕса, ӕмӕ фылдӕр 
куыд фӕцин кӕна Мӕдисӕ. Ӕмӕ-иу изӕры йӕхи цӕттӕ кодта 
райсоммӕ. Хъуыста-иу, ӕмӕ-иу уыцы, даргъ тыргъ йе змӕлынӕй 
куы 'рсабыр, уӕд-иу райста чиныг ӕмӕ-иу ӕй фӕсахсӕвӕртӕм 
нал ӕруагъта йӕ къухӕй. Стӕй-иу дыккаг бон Мӕдисӕ куы 
'рцыд, уӕд-иу ӕрхъӕцмӕ нал хъӕцыд Мӕймӕт — тагъддӕр куы 
райдаиккой кӕсын, тагъддӕр куы бахудызмӕл уаид чызджы 
цӕсгом.

Уыцы райсом ӕм дохтыртӕ ӕнӕхъӕн къордӕй ӕрбалӕууы- 
дысты. Сӕ хистӕр Хасӕбе дӕр семӕ. Йӕ зӕрдӕйы куыстмӕ 
иын хъуыстой, йӕ туджы цӕфтӕ йын нымадтой. Дзургӕ ницы 
кодтой, афтӕ-иу искуы иугай дзырдтӕ цы загътой, ӕндӕр. Лӕу- 
уыдысты йӕ разы тыгуырӕй ӕмӕ сӕ тыхсти Мӕймӕт. Ноджы 
пал ӕмӕ нал цыдысты. Сӕ иу-иу нӕма фӕци хъуыст ӕмӕ та-иу 
иннӕ йӕ хъусӕны къӕбӕлтӕ атъыста йӕ хъусты. Ӕрӕджиауго- 
мау ӕрсабыр сты, ӕмӕ уӕд Хасӕбе загъта:

Немыц нӕ хъӕуӕй куы лыгъдысты, уый ма лӕууы дӕ 
исрдыл? — Хасӕбе бахудти ’мӕ йӕ гуыбыр фындз, цӕргӕс уырыл 
куыд ӕрбада, уый хуызӕн фӕзынд Мӕймӕтмӕ. — Раст афтӕ 
лидзы дӕ низ, гъе! Немыц ма-иу фӕстӕмӕ фӕкастысты, а дӕ 
иизы ма, фӕстӕмӕ фӕкӕса, уый бон дӕр нал и.

Ӕмӕ ды та цӕмӕй зоныс, немыц нӕ хъӕуӕй куыд 
н.нъдысты, уый? Уӕд гуырд дӕр куы нӕма уыдтӕ.

Дзырдтой мын ӕй, куы райгуырдтӕн, уӕд, — ногӕй та 
бмхудти Хасӕбе.

Дохтыртӕн дуарӕй ахизын нал ӕнтыст — худтысты, хъӕрӕй 
л и.фдтой дуаргӕрон, ӕмӕ Мӕймӕтмӕ афтӕ зынын байдыдта, 
ЦЫМ.1 сӕхимӕ фестади, цыма сӕм уазджытӕ уыди, фынгӕй ра- 
। ыдысты ӕмӕ Къӕсӕры Уастырджимӕ кувынц ныр та. Лӕууыд 
(ьг I ыптӕджы раз ӕмӕ сӕм уырдыгӕй каст, йӕ цӕсгом барухс 
и. пфпемӕй.

< 1.гй ацыдысты ӕмӕ иунӕгӕй куы баззад, уӕд ӕй ӕрфӕндыд 
М । ӕйы уынын, йемӕ аныхӕстӕ кӕнын Мӕдисӕйӕн. Ӕмӕ 
нх ьуыды кодта — цымӕ цӕмӕн ӕрӕгмӕ цӕуы абон? Ацафонмӕ 
1-уы никуы бафӕстиат вӕййы хӕдзары. Сывӕллӕттӕй мачи 
ф.| ............ . уа?! Уыцы мӕт ӕй лӕууын нал бауагъта, фезмӕлыд
н.г (1ыпатӕй ӕмӕ рацу-бацу байдыдта. Къӕсӕргӕронмӕ-иу ацыд, 

уым-иу гыццыл алӕууыд ӕмӕ та-иу фӕстӕмӕ раздӕхт. Афтӕ 
фӕлмӕн рацу-бацу кодта ӕмӕ иу афон бамбӕлд иу хъуыдыйыл:

Ныр, цымӕ, сывӕллӕтты ам куы уадзид, уӕд хуыздӕр нӕ 
уаид? Ӕндӕр иууыл —■ сывӕллӕтты кой. Нӕ йӕ иуӕрдӕм 
фӕзилӕн ис, нӕ — иннӕрдӕм. Уыдон ам куы уаиккой, уӕд та- 
иу кӕм театрмӕ ауаид йе 'мбӕлттимӕ, кӕм-иу бадгӕ акӕнид 
семӕ, йӕхи-иу аирхӕфсид. Кӕннӕуӕд ын йӕ уд ахӕрдзысты, 
ӕмӕ йӕ зонгӕ дӕр нӕ бакӕндзӕн. Стӕй йӕ куы базона, уӕддӕр, 
кӕд уыди, ӕмӕ кӕд бавгъау кодта мад йӕ уд йӕ сывӕллӕттӕн?! 
Сӕхицӕн дӕр хуыздӕр уаид — се уӕнгтӕ айтынг кӕниккой. 
Ныр цӕхӕрадӕттӕ базмӕлдзысты, бӕлӕстӕ дидинӕг ӕфтауы- 
ныл фӕуыдзысты.

Иу-цасдӕр ма арацу-бацу кодта ӕмӕ йӕм иу фӕнд ӕрцыди: цӕй 
ӕмӕ уӕртӕ, рӕуӕг рынчынтӕ кӕдӕм цӕуынц сӕхи ӕхсынмӕ, уырдӕм 
ацӕуа уый дӕр ӕмӕ уым ныхса йӕхи, стӕй афтӕ хӕрзӕхсадӕй далӕ 
кӕртмӕ ахиза, ӕмӕ уалдзӕджы улӕфтмӕ байхъуса!

Сынтӕджы ныхӕй хисӕрфӕн райста, йӕ халаты уӕхскыл ӕй 
баппӕрста ӕмӕ йӕ куыддӕр баппӕрста йӕ халаты уӕхскыл, 
афтӕ йӕм ӕрбауылӕн кодта уыцы цъиуы зарын, ӕмӕ йӕ мид- 
бынат лӕугӕйӕ аззади Мӕймӕт. Фырӕхсызгонӕй йӕ цӕстытӕ 
бацъынд кодта, йӕ тъӕпӕн армыл уӕлӕмӕ схӕцыд, цыма, исчи 
исты куы ссыбыртт кӕна, уымӕй тарст, уый хуызӕн, ӕмӕ афтӕ 
лӕугӕйӕ баззад.

Ӕмӕ зарыди цъиу. Ӕмӕ йӕм хъуыста Мӕймӕт. Хъуыста 
йӕм ӕмӕ-иу ӕм афтӕ фӕзынд: кӕмдӕр цыдӕр хорз ӕрцыди 
адӕмыл, фӕлӕ йӕ нӕма зонынц адӕм ӕмӕ сӕм уыцы хабар 
ӕрхаста ацы дзӕбӕх цъиу ӕмӕ сын уыцы хабар кӕны.

Хатӕн байдзаг и зарынӕй. Акъахдзӕф кӕнӕн дӕр дзы нал 
уыди. Ӕмӕ лӕууыди Мӕймӕт ӕмӕ хатыдта — йӕ улӕфт рогӕй- 
рогдӕр кодта, цыма уӕлдӕф нал улӕфыд, фӕлӕ зарӕджы 
уылӕнтӕ сӕхӕдӕг ивылдысты йӕ улӕфӕнты. Стӕй иу афон нал 
бацыдысты улӕфӕнты уыцы уылӕнтӕ, сӕ сӕрты акалдысты 
улӕфӕнтӕн, ӕмӕ уӕд ауыдта Мӕймӕт: чидӕр лӕууы ӕрбахиз- 
ӕны, ӕрбакӕсы Мӕймӕтмӕ ӕмӕ та йӕ сӕр йӕ риуыл ӕруа- 
дзы. Ӕмӕ дис кӕны Мӕймӕт — чи уа? Стӕй та йӕм афтӕ 
фӕзынди — кӕмдӕр ма йӕ федта. Ахӕм кӕмдӕр ма йӕ фед- 
та, ахӕм. Уым дӕр афтӕ гомсӕр уыди. Уым дӕр афтӕ ӕнгом 
бадти уыцы сау галстук уыцы урс хӕдоны ӕфцӕгготыл. Афтӕ 
лӕууыди ӕрбахизӕны ӕмӕ ныхас кодтой. Фыццаг ӕм йӕхӕдӕг 
адзырдта Мӕймӕт, фӕлӕ йӕм афтӕ цӕмӕн адзырдта, ууыл ма уый

фӕстӕ дӕр бирӕ фӕхъуыды кодта. Ӕмӕ йӕм афтӕ адзырдта:
— Уый ды дӕ, ды?
Ӕмӕ йӕм афтӕ 'рбадзырдта уый дӕр дуарбахизӕнӕй.
— Ӕз дӕн, ӕз.
Иу-цасдӕр сӕ ничиуал ницы загъта, ӕмӕ Мӕймӕты цӕстыл 

ауади бӕлас ӕмӕ дыууӕ талайы, ӕнхъӕлмӕ кӕсынц хурыс- 
кастмӕ. Стӕй йӕ сӕрыл схӕцыди уый ӕмӕ бафарста:

— Дзӕбӕх дӕ, Ӕдзи?
Афтӕ загъта ӕмӕ та йӕ сӕр фӕстӕмӕ ӕруагъта йӕ риуыл.
— Фӕдзӕбӕхдӕр дӕн. Чызг мӕм ӕрцыди горӕтӕй, йӕ куыс- 

тӕй йӕхи ракуырдта. Ам вӕййы мемӕ. — Стӕй йӕ бафарста 
Мӕймӕт дӕр: — Дӕхӕдӕг дзӕбӕх дӕ?

— Ӕз дӕр фӕдзӕбӕхдӕр дӕн.
— Ӕмӕ хъӕрзгӕ уыдтӕ ды дӕр?
— 0. Хъӕрзгӕ уыдтӕн ӕз дӕр.
— Ӕмӕ цы рысти дӕуӕй та? Дӕ зӕрдӕ рысти дӕуӕн дӕр?
— Нӕ, мӕнӕн мӕ зӕрдӕ нӕ рысти.
— Уӕдӕ?
— Мӕ уд рысти мӕнӕн.
— Дӕ уд, зӕгъыс? Ӕмӕ, дам, уд рисгӕ куы нӕ фӕкӕны, 

афтӕ куы фӕдзурынц.
— Рисгӕ нӕ фӕкӕны, уый раст у. Фӕлӕ йыл ӕнӕнцой баф- 

ты, ӕмӕ уый рыстӕй фыддӕр у.
— Ӕмӕ ныр ӕнцой у дӕ зӕрдӕ?
— Бынтон ӕнцой нӕма у, фӕлӕ фенцойдӕр.
— Ӕмӕ удӕн дӕр исты хос и?
— Ис ын хос.
— Цымӕ цы хос и удӕн та?
— Уд ӕнцой.
— Уд ӕнцой?
- 0, удӕнцой.

— Тӕхуды! — загъта хъӕрӕй Мӕймӕт, ӕмӕ йӕм комкоммӕ 
'рбакасти лӕг, ӕмӕ йӕм уӕд комкоммӕ бакасти Мӕймӕт дӕр. 
Фӕлӕ ӕрбахизӕны ничиуал уыди. Мӕймӕт фестъӕлфыд — ӕмӕ 
уый фыны куы уыди. Уый йӕм фыны куы 'рбалӕууыд ӕрбахизӕ- 
пы. Дысон уыди ӕви ӕндӕрӕхсӕв уыди? Ӕви уый размӕ 
к.еддӕр? Дзӕбӕх ӕй нал хъуыды кӕны. Ӕмӕ кӕд фын нӕ уыди, 
уӕд та? Кӕд ӕй ӕнӕуи искуы федта. Ӕмӕ йӕ кӕм хъуамӕ 
фӕкодтаид уынгӕ дӕр? Кӕд ӕнӕуи ауади йӕ цӕстыл? Ӕмӕ 
уӕд уыцы ныхас та кӕцӕй ӕрцыд, зӕрдӕйы кой ӕмӕ уды койӕ 

фӕсте куы ницуал ныууагътой?! Ӕмӕ йӕм кӕд ныхас дӕр 
йӕхӕдӕр ӕрцыди, уӕд та?!

Мӕймӕт йӕхимӕ 'ркаст, кӕм лӕууы, уый ӕрхъуыды кодта, 
кӕдӕм цӕуынвӕнд кодта, уый дӕр ӕрбалӕууыд йӕ зӕрдыл. Йӕ 
хисӕрфӕнмӕ сӕвнӕлдта ӕмӕ йӕ ӕрлӕгъз-ӕрлӕгъз кодта йӕ 
халаты уӕхскыл ӕмӕ бамбӕрста — зарӕг басабыр, бамынӕг йӕ 
улӕфт. Уӕд базмӕлыд, йӕ фӕлмӕн къахдзӕфтӕ кӕрӕдзийы 
фӕдыл йӕ фӕстӕ задысты, афтӕмӕй бараст и рудзынгмӕ — 
акӕса дзы, кӕд ма уым искуы ис уыцы цъиу, уӕд ӕй фена, 
кӕддӕра цы хуызӕн цъиу у. Бахӕццӕ и рудзынгмӕ, дӕлвӕйнӕгыл 
йӕхи ауагъта. Бӕлас уыд сабыр, йӕ бӕгънӕг хихтӕ гом-ӕгӕрцӕй 
лӕууыдысты. Мӕймӕт сыл цыдӕр рохзӕрдӕйӕ йӕ цӕстытӕ 
рахӕсс-бахӕсс кодта — цыма цӕуинаг дӕр никуыдӕм уыд ӕмӕ 
ӕндӕр дӕр. Иуафон йӕ хъустыл ӕрцыди:

— Ӕдзи!
Фӕлӕ йӕм цыма бынтон нӕ байхъуыст, уыйау йӕхиуыл не 

схӕцыд, ӕмӕ уӕд кӕйдӕр рог къӕхтыхъӕр йӕ уӕлхъуас ба- 
лӕууыд. Стӕй кӕйдӕр хъарм цонг ӕрӕнцади йӕ фӕсонтыл.

■— Ам цы ми кӕныс, Ӕдзи?
Ӕмӕ уӕд схӕцыд йӕхиуыл Мӕймӕт.
— Ӕддӕмӕ кӕсын мӕнӕ.
— Цӕмӕ дзы кӕсыс?
— Бӕстӕ базмӕлыди...
— Зӕгъын, кӕд та уыцы цъиу ныззарыд.
— Уый дӕр зарыд, — Мӕймӕт йӕ цӕстытӕ ӕрцъынд кодта. 

— Тӕхуды, уыцы зарӕгмӕ хъусынӕй бафсӕд!
Мӕдисӕ комкоммӕ касти мадмӕ — цыдӕрхуызон ӕм зынди, 

цыдӕр уӕлтӕмӕныссӕсты хуызӕн.
— Цыма, уд цӕмӕй цӕры, уымӕ ӕгӕр аздӕхтай де ’ргом ӕмӕ 

дӕ, удгоймаг цӕмӕй цӕры, уый рохуаты аззади.
Мӕймӕт йӕ ӕрмттӕм ӕркаст, иу дзы иннӕйы мидӕг бавӕрд- 

та ӕмӕ сӕ афтӕмӕй йӕ риуыл бафӕлдӕхта.
— Уд цӕмӕй цӕры, уый ахсджиагдӕр у.
Мӕдисӕ йӕм ницуал сдзырдта. Йӕ дзӕкъул скъаппы раз 

авӕрдта, йӕ пъалто фелвӕста, ацауыгъта йӕ.
— Уӕдӕ ӕз тас ӕрбадавон, ды дӕ къухтӕ ныхсай. Ӕмӕ уал, 

удгоймаг цӕмӕй цӕры, уый кой бакӕнӕм.
— Фӕлӕуу, — загъта Мӕймӕт. — Уырдӕм ацӕуӕм, 

хихсӕнмӕ. Уырдӕм цыдӕй рараст дӕн ӕмӕ фӕстӕмӕ нал 
здӕхын.

Мӕдисӕ та йыл йӕ цӕстытӕ 'рхаста.
— Нӕ бафӕллайдзынӕ?
— Куы бафӕллайон, уӕд цы! Уӕдӕ ныр никуыуал бафӕллай- 

дзынӕн?
— Цом уӕдӕ, — скъаппы лагъзӕй сапоны къопп ӕмӕ 

дӕндӕгтӕхсӕнтӕ райста, Мӕймӕты халаты дзыппы сӕ нывӕрд- 
та, стӕй йӕ рӕмбыныкъӕдзыл рӕуӕг ӕрхӕцыди мадӕн ӕмӕ 
араст сты. Мадӕн йӕ хисӕрфӕн ӕрдаргъ и — ӕнӕуи дӕр бӕрӕг 
дардта ӕрвгъуыз хисӕрфӕн йӕ кӕрӕтты дыгай кӕрдӕгхуыз 
тӕлмытӕ зынгхуыз халаты уӕхскыл — ӕмӕ йӕ уый цӕмӕй- 
дӕр фӕндаггонхуыз кодта.

Фӕстӕмӕ куы 'рбацӕйздӕхтысты, сӕ сабыр, сӕ фӕлмӕн 
къахдзӕфтӕй, тыргъы астӕуты гауызы бӕсты тыгъдӕй цы 
дӕрзӕг хъуымацы тын адаргъ и, ууыл, ӕмӕ кӕрты дуары онг 
г.уы 'рбахӕццӕ сты, уӕд Мӕймӕт ӕрлӕууыд. Ӕрлӕууыд 
М.тдисӕ дӕр.

Уӕдӕ ’мӕ ма дӕлӕ кӕртмӕ ахизӕм, — йӕ къух дуармӕ 
бадардта Мӕймӕт. — Арвмӕ дӕр скӕсӕм, фӕйнӕрдӕм дӕр 
лхӕссӕм нӕ цӕстытӕ. Стӕй ӕрбаздӕхдзыстӕм.

- Уазал дын нӕ уыдзӕн афтид халаты? — йӕ фӕсонтыл ын 
и.г цонг ӕрбауагъта Мӕдисӕ.

Нӕ мын уыдзӕни уазал, нӕ.
Кӕрты мит никуыуал зынд, фӕлӕ йӕ тӕф уыцы хъазуатӕй 

ъггӕрста фӕйнӕрдӕм ӕмӕ ӕхсызгон хъыдзы кодта улӕфӕнтӕ, 
ц.1ч тыты та ракӕс-бакӕсыл ӕфтыдта — кӕд ма кӕмдӕр аззади 
мит!

Н.еласы бын уыди бандон, ӕфсӕйнаг зылд къӕхтӕ ӕмӕ зылд 
фдч тӕмӕ хиауадзӕн кӕмӕн вӕййы, ахӕм бандон. Йе 'рбадӕ- 
|ц.1Л дӕр — лӕгъзгӕнӕнӕй лӕгъзгонд нарӕг фӕйнӕджытӕ хуыд

.гмӕ йӕ фӕстӕмӕ хиауадзӕныл дӕр. Ӕвӕццӕгӕн ӕм йӕ ног 
лхуырстӕй чидӕр нӕ фӕлӕууыд — газет ыл айтыгъта, ӕрбадт 
ыл ӕмӕ йыл ныхӕстӕй баззади газет. Ӕмӕ ныр, цыма йӕ 
|' 1.гу|,|л урс ахорӕнӕй тӕлм уыди, афтӕ зынди.

Мӕймӕт ӕмӕ Мӕдисӕ йӕ фӕстӕты бахызтысты бандонӕн. 
II । иынӕрзӕн ӕрлӕууыдысты. Лӕууыдысты ’мӕ газетмӕ кас- 
I Ы1 I ы.

.Ерӕгмӕ цӕмӕн цыдтӕн, уый дын куы нӕма загътон, —■ 
н.| цӕ< гытӕ газетӕй фӕхицӕн сты Мӕдисӕйӕн. — Дуканийӕ 
п \ пхорӕн скъӕфтой, урс ахорӕн. Цӕсты тигътӕ йӕм нӕ лӕу- 
уыиц, цфтӕ урс у. Ӕз дӕр дын ма фездӕхон дуканимӕ.

— Дӕхи иуран куы 'руадзис, мӕнӕ чызг. Ахорӕн! Ахорӕн 
дӕр хъӕуы, куыд нӕ хъӕуы! Фӕлӕ уым лӕппутӕн бацамыдта- 
ис, цы хуызӕн ахорӕн хъӕуы, уый, ӕмӕ йын исты амал кодта- 
иккой.

— Ахорыныл сӕ бафтаудзынӕн. Нӕ мын аирвӕздзысты уыдон 
дӕр. Стӕй урс-урсид куы адарой нӕ дуӕрттӕ 'мӕ нӕ рудзгуы- 
тӕ, уӕд-иу рацӕуӕнт нӕ сыхӕгтӕ! — бахудти Мӕдисӕ, ӕмӕ 
йӕм нал фӕлӕууыди Мӕймӕт — уыцы худгӕ йӕ 'рбахъӕбыс 
кодта. Уырдыгӕй, мады хъӕбысӕй, йӕ цӕстытӕ схаста бӕласмӕ 
ӕмӕ йӕм кӕсгӕйӕ баззад. Хуры тынтӕ гӕппытӕ ’мӕ 
тӕррӕстытӕ кодтой бӕласы къалиутыл, цыма урс-урсид ӕрвон 
цъиутӕ уыдысты. Кӕцӕй-иу агӕпп кодтой, уым-иу аззад сӕ фӕд, 
стӕй-иу кӕдӕм багӕпп кодтой, уырдӕм-иу сӕ фӕстӕ бадаргъ, 
ӕмӕ бӕлас рухсӕй байдзаг и, цыма бӕлас нӕ уыд, фӕлӕ цырагъ- 
дон уыд, стыр ӕрвон цырагъдон ӕмӕ дзы ӕрвон цырӕгътӕ — 
стыртӕ ’мӕ гыццылтӕ — ӕрдзӕтӕ ’мӕ сӕдӕтӕй сыгъдысты, 
ӕмӕ зыланг кодтой, уыцы судзгӕ-судзын — ӕмхӕццӕ зыланг 
нӕ, цыдӕр бӕлвырд барст зыланг. Ӕмӕ ӕндӕр цырагъдоны бын 
фестади Мӕдисӕ, рагон стыр цырагъдоны бын. Цырагъыдоны 
бын цы лӕгъз стъол уыд, уымӕн йе ’ннӕ фарс та уый лӕууыди, 
Сӕрмӕт. Ӕмӕ дзырдта, цыма уыцы ӕрвон цырӕгъты зылангыл 
барста йӕ ныхӕстӕ, уыйау се 'нкъард зыланг цыд йӕ ныхӕстӕн.

— Бӕргӕ, бӕргӕ, фӕлӕ иу тасӕй мӕ удӕнцой фесӕфт: иубон 
иу исчи куы фӕзына — дӕхи хуызӕн рӕсугъд, дӕхи хуызӕн 
ӕвзонг. Ӕмӕ йӕ фӕрсты цӕуыныл куы фӕуай йемӕ, уӕд ма ӕз 
цӕмӕ кӕсдзынӕн а дунейы, цӕуыл ма дзы ӕрхӕцдзӕни мӕ цӕст 
мӕнӕн та?! Нӕ, уӕд дуне афтидӕй базайдзӕни мӕнӕн.

Мӕдисӕ лӕууыд, цыма цырӕгътӕй тыхст — ӕгӕр рухс код- 
той ӕмӕ ӕгӕр хъарм уыди сӕ рухс. Ӕмӕ та-иу скаст уӕлӕмӕ 
цырӕгътӕм.

— Ӕз ныхкъуырд дӕн адӕмы раз. Ӕз се ’хсӕн ӕнӕрхъуыды 
къахдзӕф акодтон. Ӕмӕ мӕ зонгуытӕ мӕ быны фесты. Ныр мӕ 
дыууӕ сабийы цӕнгтыл хӕцдзынӕн мӕ дыуууӕ къухӕй. Уыдонӕй 
мын куыд ничи фӕкӕла, афтӕ ӕмӕ адӕмӕй иувӕрсты цӕу- 
дзынӕн. Адӕмы гуылфы цӕуӕн нал и мӕнӕн.

Уым цырагъдонмӕ скасти Сӕрмӕт дӕр, Хуыцаумӕ скӕсӕгау, 
ӕмӕ та йе 'нкъард зыланг райхъуыст йӕ ныхасӕн:

— Дыууӕ сабийӕ иуы цонгыл ды куы хӕцис, иннӕйы цонгыл — 
ӕз, не ’ннӕ къухтӕ та кӕрӕдзимӕ куы радтиккам — цас и 
афтӕмӕй фӕцӕуӕн адӕмы 'хсӕнты, цас!

Мӕдисӕ ма цыдӕр зӕгъинаг уыди — нӕ, йӕхӕдӕг хъуамӕ 
иунӕгӕй фӕцӕуа йӕ сабиты ’хсӕн, иунӕгӕй сӕ фӕкӕна, кӕд уыцы 
утӕхсӕны цыдӕй ссыгъдӕг уа йӕ уд, уый йеддӕмӕ йын 
ссыгъдӕггӕнӕн ницӕмӕй ис. Фӕлӕ тыхсти цырагъдонӕй — ӕгӕр 
сыгъдысты йӕ цырӕгътӕ, ӕгӕр хъарм кодта сӕ рухс, ӕмӕ йын зын 
уыди дзурын. Афтӕ зын ын никуы уыди дзурын нырма. Ӕмӕ ни- 
цуал загъта. Цӕмӕй фӕрсынмӕ йӕм ӕрцыд, уымӕй дӕр ӕй рӕстмӕ 
нал бафарста. Уым цыдӕр дзырдыл фӕбыцӕу сты куысты, чи сӕ 
иу дзырдта, чи — иннӕ. Ӕмӕ, дам, уӕдӕ Сӕрмӕты бафӕрсӕм. 
Ӕмӕ, дам, ӕм ды ныууай. Барӕй загътой Мӕдисӕйӕн. Ӕмӕ йӕхи 
нӕ басаста. Ма баком ӕмӕ дыл стӕй фӕхуд-фӕхуд кӕной сусӕгӕй- 
ӕргомӕй. Уый та йын цыма йе ’рцыд зыдта, ӕмӕ йӕм ӕнхъӕлмӕ 
каст, уый лӕуд кодта цырагъдоны бын. Ӕниу дзы ахӕм ныхас 
рауайдзӕн, уый куы зыдтаид, уӕд, цӕрӕнбонты куы нал банцада- 
иккой сӕ фӕхуд-фӕхудӕй йе 'мбӕлттӕ, уӕддӕр нӕ рацыдаид.

— Уӕдӕ-иу мӕнгӕй загътой хистӕртӕ! Ӕгас зымӕг, дам, иу 
уалдзыгон боны йаргъ нӕу. Акӕс-ма, кӕддӕра куыд байдзаг и 
рухсӕй дуне! — загъта хъӕрӕй Мӕймӕт, уӕлӕмӕ касти арвмӕ, 
афтӕмӕй, ӕмӕ Мӕдисӕ фестъӕлфыд. Иӕ цӕстытӕ бӕласӕй 
мады уӕхскмӕ сӕхи ӕруагътой, ӕрӕнцадысты мады уӕхскыл, 
ӕмӕ уӕд йӕ арм дӕр ӕрӕвӕрдта мады уӕхскыл.

•— Мидӕмӕ дӕ нӕма фӕнды, Ӕдзи?
— Нӕма мӕ фӕнды, нӕ.
Ӕмӕ бахудти Мӕдисӕ.
— Кӕд дӕхи кӕсынӕй тылиф кӕныс, ома, мӕ рад аивгъуыйа, 

сихорафон суа, ома.
— Ницы тылиф кӕнын мӕхи. Ныртӕккӕ уал бӕздӕхӕм, ӕмӕ 

дын райдайон кӕсынтӕ.
Ӕмӕ афтӕ лӕууыдысты — чызджы арм мады уӕхскыл, мад 

йӕ армӕй хураууон скодта, ӕмӕ арвмӕ сарӕзта йӕ цӕсгом, 
цыма дзы цыдӕр агуырдта, ӕнӕссаргӕ цӕмӕн нӕй, ахӕм цыдӕр.

Стӕй йӕ цӕстӕнгас нӕ фезмӕлыд, афтӕмӕй бафарста:
- - Кӕцы уӕладзыджы бады?
Мӕдисӕ бакасти мадмӕ, бамбӕрста, кӕмӕй йӕ фарста, уый, 

ф.елӕ йыл сӕттынмӕ нӕ хъавыд, йӕ зӕрды йӕ афӕрсын уыди, 
ома, кӕмӕй зӕгъыс, чи кӕцы уӕладзыджы бады, ома, фӕлӕ нӕ 
бафарста. Йӕ цӕстӕнгасыл та фӕстӕмӕ ахӕцыд бӕласмӕ.

Дыккаджы.
Сымах та?
Цыппӕрӕмы.

— Лифт нӕй, ӕвӕццӕгӕн, уӕ хӕдзары?
— Нӕй дзы. Зӕронд хӕдзар у. Стӕй ӕнӕуи дӕр цыппар уӕ- 

ладзыджы йеддӕмӕ нӕу.
— Хӕрзаг бӕрзонд уӕладзгуытӕ сты! — дзуры мад цыдӕр 

хӕлӕггӕнӕджы хъӕлӕсӕй. — Раздӕр бӕрзонд уӕладзгуытӕ 
арӕзтой. Гыццыл арӕзтой, фӕлӕ цы арӕзтой, уый — нывыл. 
Ныры хуызӕн ам тъӕпп-уым тъӕпп нӕ кодтой. Ӕиӕ-иу фӕтӕн 
асинтӕ суагътой уӕладзыгӕй уӕладзыгмӕ. Мӕнӕ зынаргъ дур 
— цыдӕр куы хуыйны?

— Мармӕр?
— 0, о! Ӕмӕ-иу цӕхӕртӕ калдта уыцы мармӕр къӕхты- 

бынӕй. Уым-иу гӕзӕнхъӕдӕй къӕпхӕнтӕм ӕрхуы хъӕлтӕ 
ӕрцыд, сыкъаджынтӕ 'мӕ здыхтытӕ. Афтӕ-иу фидыдтой, афтӕ! 
Ӕдде рудзгуытӕй фидауынц ацы стыр хӕдзӕрттӕ, мидӕгӕй та — 
асинтӕй.

Ӕмӕ ауыдта Мӕдисӕ — ӕрцӕуынц асиныл дыууӕйӕ. Уым баиу 
и йемӕ дыккаг уӕладзыджы Сӕрмӕт. Сындӕг цӕуынц, цыма 
ауӕрдгӕ кӕнынц асиныл ӕмӕ йын нымайгӕ кӕнынц йӕ къӕпхӕнтӕ. 
Ӕмӕ тыхсы Мӕдисӕ, афтӕ сындӕг кӕй цӕуынц, ууыл. Ӕмӕ 
уынаффӕ кӕны йӕхимидӕг йӕхицӕн: куыддӕр уынгмӕ ахизой, 
афтӕ цӕуыныл фӕуыдзӕн. Хӕрзизӕр ын зӕгъдзӕн ӕмӕ фӕраст 
уыдзӕн. Фӕлӕ куыддӕр дуарӕй ахызтысты, афтӕ дзурынмӕ фӕци 
Сӕрмӕт:

— Ныр, цымӕ, уӕхимӕ та кӕцы уынгты фӕцӕуыс?
— Нӕхимӕ — нӕхи уынгты, — куыд бахудт, уый йӕхӕдӕг 

дӕр нӕ бамбӕрста Мӕдисӕ.
— Ӕмӕ дард у ардӕм уӕхи уынг?
— Дард у, тынг дард у ардӕм.
— Цӕрӕнбонты йӕм куы фӕцӕуид лӕг, уӕддӕр ӕм нӕ 

фӕхӕццӕ уаид?
— Куыд цӕуа, уымӕ гӕсгӕ, — бӕргӕ йӕ нӕ хъуыд уыдӕттӕ 

дзурын, фӕлӕ дзурӕгмӕ ӕнӕдзургӕйӕ кӕсӕн куыд и!
— Нӕ зонын, хуыцауыстӕн. Тагъд цӕуа лӕг ӕмӕ куы 

фӕдзӕгъӕл уа, сабыр цӕуа ӕмӕ куы байрӕджы кӕна. Бӕргӕ, 
бӕргӕ, уӕхирдыгӕй иу фӕндагамонӕг! Лӕгӕн йӕ фарсмӕ чи 
'рбалӕууид ӕмӕ йемӕ кӕмӕн фӕцӕйцӕуид лӕг.

— Мах уынджы дыгӕйттӕй цӕуӕн нӕй, — иу цыбыр 
ӕнӕвдӕлон худт та бакодта Мӕдисӕ. — Мах уынджы иунӕ- 
джытӕй цӕуынц.

— Иунӕгӕй дӕр ыл бӕргӕ фӕцӕуин. Цӕуин ӕмӕ йыл цӕ- 

уин, цалынмӕ мӕ уӕ сыхы лӕгтӕй исчи бауромид, уӕдмӕ. Уӕд 
ын мӕ хъаст ракӕнин лӕгӕн. Зӕгъин ын: мӕ удӕнцой фесӕфти 
ӕмӕ ам кӕмдӕр и уӕ сыхбӕсты. Стӕй, кӕд хуыцауысконд лӕг 
разына а уӕ сыхаг, уӕд ныхъхъӕр кӕндзӕн: «Фӕдис! Мӕнӕ иу 
дзӕбӕх лӕгӕн, — Сӕрмӕт бахудти, — йӕ удӕнцой фесӕфт 
ӕмӕ ӕддӕмӕ ракӕсут, о нӕ сыхбӕстӕ! Ӕмӕ ракӕликкой уӕ 
сыхы лӕгтӕ дуӕрттӕй, сӕ судзгӕ 'хсидӕвтӕ сӕ къухты хӕрдмӕ 
ныхъхъил кӕниккой ӕмӕ ныррухс уаид уӕ сых.

Мӕдисӕйы цӕстытыл уадысты уыцы ӕхсидавджын лӕгтӕ, 
бахудызмӕл и, афтӕмӕй, дуары сӕрмӕ цы цырагъ сыгъд, уымӕ 
каст. Цырагъы рухсмӕ дзӕбӕх зынд йӕ цӕсгом, йӕ былтыл 
уыцы сырх тӕмӕн бадт — зӕрдӕйыл утӕхсӕны ӕхсызгон чи 
ӕфтыдта, уыцы тӕмӕн, ӕмӕ йӕм кӕсынтыл фӕци Сӕрмӕт. Йӕ 
ныхасӕй куыд ӕрлӕууыд, уый дӕр нал ӕрхъуыды кодта.

— Кӕрон куыд нӕ и уӕдӕ дунейы диссӕгтӕн! — йӕ цӕсгом 
табугӕнӕджы арӕзт уыд бӕласмӕ, афтӕмӕй загъта иуафон 
Мӕймӕт.

— Цӕмӕй зӕгъыс, Ӕдзи? — бӕласмӕ аздӕхта йӕ цӕстӕнгас 
Мӕдисӕ дӕр.

— Ныр, зӕгъӕм, ацы бӕлас ам куы не 'рзадаид, уӕд мӕм 
уыцы бонивайӕнты, уыцы цъиу кӕцӕй базарыдаид! Ӕмӕ мӕ уд 
йӕ тӕпп-тӕппӕй куы банцадаид, уыцы зарӕг ыл куы нӕ 
сӕмбӕлдаид, уӕд.

•— Тӕхуды, уыцы къалиу куы базонин! — ӕдзынӕг касти 
уӕлӕмӕ бӕласы хихтӕм Мӕдисӕ. — Схизин ӕм ӕмӕ йыл цыллӕ 
уадздзаг бабӕттин, гыццыл чызджы дзыккутыл кӕй бабӕттынц, 
ахӕм уадздзаг. Дзӕбӕх гӕлӕбу баст ыл ӕй бакӕнин ӕмӕ йыл 
фидауид.

Мӕймӕты цӕстыты рухс фемӕхсти лӕсӕнтӕ сӕ кодта.
— Уыцы рӕууон сыгъдӕгӕй бахӕццӕ и мӕ удмӕ, ӕмӕ дзы 

ӕрцарди мӕ уд.
Мӕдисӕ йӕ тъӕпӕн арм йӕ ныхмӕ схаста, уым чысыл афӕс- 

гиат и ныхыл арм. Стӕй фезмӕлыд арм, ӕнгуылдзтӕ сӕрыхъуын- 
п.1 ацыдысты ӕмӕ фӕстӕмӕ ахӕцыдысты ныхӕй сӕрыхъуын- 
гыл. Ӕмӕ уӕд, йӕ къух ма йӕ сӕрыхъуынты уыд Мӕдисӕйӕн, 
афт;е ауыдта: далӕ кӕрты гом дуарӕй ӕрбазынд иу урс машинӕ. 
К.ертмӕ ӕрбахызт ӕмӕ ӕрлӕууыд. Стӕй йӕ фӕстаг дыууӕ дуа- 
ры уыцы иу гом баисты фӕйнӕрдӕм, ӕмӕ сӕ дыууӕ лӕджы ра- 
чы 1ги. Сӕ иу — бӕрзонд. Йӕ уӕлӕ сау тӕнӕг пъалто, йӕ сӕрыл 
морӕ тегла худ. Лӕгыл уыди кӕсӕнцӕстытӕ конд, ӕмӕ-иу йӕ 

сӕр куы фезмӕлыд лӕгӕн, уӕд иу хуры тынтӕ фӕлӕбурдтой 
кӕсӕнцӕстытӕм ӕмӕ-иу сыл фӕйнӕ урс-урсид гыццыл арты 
андзӕрстой. Иннӕ — гомсӕр. Иӕ сау сӕрыхъуынтӕ фӕстӕмӕ 
фаст. Ӕндӕр ницуал ауыдта Мӕдисӕ. Йӕ цӕстытӕ хъоппӕгӕй 
аззадысты, нал ӕрныкъулын фӕрӕзтой, нал фезмӕлын куымд- 
той. Иуафон йӕ къух фестъӕлфыди, хисӕрфӕн мады уӕхскӕй 
раскъӕфӕгау кодта, йӕхи уӕхскыл ӕй баппӕрста.

Уыдон цыдысты.
Мӕймӕты цӕстытӕ ӕрхӕцыдысты кӕсӕнцӕстджын нӕ, 

фӕлӕ иннӕуыл — кӕмдӕр ма йӕ куы федта! Ӕрӕджы ма йӕ 
куы федта кӕмдӕр. Хӕрз ӕрӕджы. Йӕ къух цыдӕр ӕрмифи- 
цаугӕ ист скодта хӕрдмӕ Мӕймӕт, цыма уым цыдӕр ӕвӕрд 
уыд йӕ сӕрмӕ ӕмӕ йӕ ӕрысгарынмӕ хъавыд. Стӕй ӕруагъта 
йӕ къух, ӕмӕ ӕрбалӕууыд йӕ зӕрдыл: ӕрдӕбон куы уыди, 
ӕрдӕбон. Дуарӕй куы бахызт ӕмӕ уырдыгӕй куы ныхас код- 
та йемӕ. Мӕ уд, дам, рысти мӕнӕн, мӕ зӕрдӕ, дам, нӕ рысти. 
Цыдӕр ӕнахуыр ныхӕстӕ кодта.

Касти йӕм Мӕймӕт ӕмӕ йӕм уӕд та афтӕ фӕзынди — 
уый размӕ дӕр ма йӕ федта кӕмдӕр... Федта ма йӕ. Уӕдӕ 
йӕ цӕстыл куыд ауадаид? Ӕмӕ куыд хъуамӕ ауадаид йӕ 
цӕстыл? Ӕнӕуи кӕй никуы фенай, уымӕн цӕстыл ауайӕн 
куыд и! Ӕниу ын, чи зоны, и, адӕймаг йӕ сагъӕсты ӕвджид 
куы баззайа, уӕд кӕм нӕ балӕудзӕн йӕ зӕрдӕ, цы нӕ 
ауайдзӕн йӕ цӕстыл! Ӕмӕ ам, рынчындоны та чи нӕ аз- 
зайдзӕн йӕ сагъӕсты ӕвджид! Рынчындон — бынтондӕр 
сагъӕсдон куы у. Райсом дӕр — сагъӕс, изӕры дӕр — 
сагъӕс.

Фӕлӕ кӕд уайгӕ акодта йӕ цӕстыл, уӕд ма уыцы ныхас та 
цы хуызы рауади се ’хсӕн, уыцы ӕнахуыр ныхас?

Фӕтыхсти уыцы хъуыдытӕй Мӕймӕт ӕмӕ комкоммӕ 
лӕгтӕм каст, афтӕмӕй бафарста:

— Чи сты, чи?
Мӕдисӕ ницы сдзырдта, йӕ къӕхты бынмӕ ӕркаст ӕмӕ 

гыццыл фӕстӕдӕр алӕууыд.
Ӕмӕ йӕм уӕд та дзургӕ бакодта Мӕймӕт:
— Дӕлӕ гомсӕр чи у, бӕрзонддӕр чи у, уый нӕ, фӕлӕ 

иннӕ... Цыма йӕ кӕмдӕр федтон.
— Чиныджы, — тыххӕй сфӕрӕзта дзурын Мӕдисӕ.
— Цӕй чиныджы? — йе 'рфгуытӕ кӕрӕдзимӕ фӕкомкоммӕ 

сты Мӕймӕтӕн.

— Уӕртӕ, кӕй кӕсӕм, уыцы чиныджы, — фенцондӕр и дзу- 
рын Мӕдисӕйӕн.

— Фыссӕг у?! — йӕ цонгмӕ бавнӕлдта чызгӕн.
— 0.
— Ӕмӕ цы агуры?
— Мах агуры, ӕвӕццӕгӕн.
— Цӕмӕн?!
— Нӕ зонын.
Уӕдмӕ сӕм бахӕццӕ сты дыууӕ лӕджы. Бӕласӕй гыццыл 

ӕддӕдӕр ӕрлӕууыдысты. Ӕмӕ сӕм, ныллӕгдӕр чи уыд, уый 
бадзырдта, доны сӕрты куыд бадзурынц, афтӕ:

— Ӕнӕниз у, Ӕдзи!
Уый хӕдуӕлвӕд та сӕм иннӕ бадзырдта, бӕрзонддӕр чи уыди, 

уый — уый дӕр комкоммӕ уыцы ныхӕстӕ:
— Ӕнӕниз у, Ӕдзи!
Ӕмӕ фӕтыхсти Мӕймӕт. Исты сӕм сдзурын хъуыди, бузныг 

сын уӕддӕр хъуыд зӕгъын. Фӕлӕ лӕугӕйӕ баззад. Ӕмӕ уӕд 
йӕхи фегъдаудӕттӕг кодта Мӕдисӕ. Фыццаг йӕ цӕстытӕ баху- 
дызмӕл сты, стӕй сын къухӕй таучел амынд акодта бӕласы бынмӕ.

— Мидӕмӕ нӕм рахизут!
Лӕгтӕ бахудтысты ӕмӕ сӕм афтӕ худгӕ-худын ӕввахсдӕр 

балӕууыдысты. Уӕд иу каст мадмӕ бакодта Мӕдисӕ, иу — 
Сӕрмӕтмӕ.

— Уый Сӕрмӕт у, Ӕдзи. Йӕ чиныгӕй кӕмӕн феппӕлыс, уый у.
Сӕрмӕт йе ’мбалы цонгмӕ бавнӕлдта.
— Уый та — Бӕлгъуыр. Зӕрдӕты дохтыр. Дӕумӕ ӕрцыди, 

Ӕдзи.
Ӕмӕ уӕд сфӕрӕзта дзурын Мӕймӕт:
— Хуыцауы зӕрдыл дзӕбӕхӕй лӕууӕд. Ӕмӕ йын мах та 

цӕмӕй бафиддзыстӕм уыцы стыр лӕггад?
— Куы адзӕбӕх уай, уӕд — уымӕй. Уымӕй хуыздӕр амал нӕй 

дохтыры лӕггад бафидынӕн, — йӕ амонӕн ӕнгуылдз уӕлӕмӕ 
фӕцарӕзта дохтыр. Мӕдисӕ йын кӕсгӕйӕ баззад йе 'нгуылдзмӕ 

ӕнахуыр даргъ ӕм фӕзынди лӕджы ӕнгуылдз. — Ӕмӕ куы 
адзӕбӕх вӕййы исчи, уӕд мӕ ис-мӕ бонӕн ныккӕнӕн нал вӕййы.

— Уӕдӕ хъӕздыг уыдзынӕ? — лӕджы кӕсӕнцӕстытыл йӕ 
цӕстытӕ ӕрхаста Мӕдисӕ.

Хъӕздыг — тынг. Амондджын —- ноджы тынгдӕр. Дӕ 
куыст дын зӕрдӕтӕм хъусын амонӕд, ӕмӕ сӕ зӕрдӕтӕ де ’вджид 
। .1'пӕнт адӕм! Зӕрдӕтӕ заргӕ кӕнынц, стӕй алы зӕрдӕйӕн дӕр 

йӕхи зарӕг и. Ды йын хъусыс йӕ зарӕгмӕ, хатыс, кӕм хӕлы, 
уый, ӕмбарыс, цӕмӕн хӕлы, уый, ӕмӕ мадзӕлттӕ аразыс, 
цӕмӕй мауал хӕла зӕрдӕйы зарӕг.

Мӕймӕт хъусыныл фӕци лӕгмӕ, уӕддӕр та-иу йӕ цӕстытӕ 
базылдта Сӕрмӕтмӕ — кӕд ацы дзӕбӕх лӕджы уыдоны тыххӕй 
ракодта уалӕ горӕтӕй, уӕд ӕввахсдӕр у, ӕвӕццӕгӕн, Мӕдисӕмӕ, 
ӕмӕ йӕ басусӕг кодта Мӕдисӕ. Уӕд ын чиныг дӕр йӕхӕдӕг 
радта, фысгӕ дӕр ын ыл йӕхӕдӕг ныккодта уыцы сыгъдӕг фар- 
сыл. Ӕмӕ йӕ ӕрфӕндыд, тынг ӕй ӕрфӕндыд — ныр искуы иу 
хибар ран сбад ӕмӕ дӕ, куыд ничи бахъыгдара, афтӕ бакӕс уыцы 
фыст, кӕддӕра цы фыст у! Стӕй дохтырмӕ аздӕхта йӕ цӕстӕнгас.

— Дзӕбӕх стут уӕхӕдӕг?
— Саг-сӕгуыты хуызӕн, — загъта бынтондӕр ӕнӕмӕт лӕджы 

хъӕлӕсӕй уый. — Ома, саджы хуызӕн, уый — ӕз, сӕгуыты 
хуызӕн та мӕнӕ ме ’мбал, — лӕг йӕ къух уӕлиау систа ӕмӕ йӕ 
Сӕрмӕты уӕхскыл ӕрӕппарӕгау кодта.

Мӕдисӕ бахудти ӕмӕ уыйӕрдӕм аздӕхти Мӕймӕт, афтӕмӕй 
бафарста ноджы:

— Ӕмӕ дзӕбӕх ӕрцыдыстут?
— Ницы нын уыди, цыдыстӕм. Фӕлӕ мӕнӕ шофырӕй нӕ 

аргъуц кодтон, уӕд цыма рыппытӕ сарӕх уыдаиккой машинӕйы 
мидӕг, афтӕ мӕм зыны, — уым бынтон хъӕрӕй ныххудти дох- 
тыр ӕмӕ Мӕймӕтмӕ хӕстӕгдӕр балӕууыд. — Уый мын 
мӕхицӕн загъта иу лӕппу. Уалӕ горӕты сӕрмӕ фӕцӕйцыдтӕн 
трамвайы. Ныр, бӕстӕ цъыхыры кӕны, афтӕ тӕвд у. Уӕд дын 
иу лӕппу куы схизид трамваймӕ. Йӕ къухы тамако ӕмӕ тама- 
койы хуызӕн дӕр куы уыдаид — цӕстытӕ къахта йӕ фӕздӕг, 
ахӕм хъӕбӕр тамакойы мыггаг уыди. Ӕрбадти рудзынджы раз 
ӕмӕ пъӕртт кӕны. Лӕппу — стыр ӕмӕ харахурагонд, Йӕ ӕрмттӕ 
быронкалӕн фыййӕгты хуызӕттӕ — стыртӕ ’мӕ къуырфытӕ. 
Марадз ӕмӕ йӕм бадзур исты! Уӕддӕр мӕхи фӕлӕг кодтон.

— Гъеныр дӕ хуызӕн дзӕбӕх лӕппу хъуамӕ трамвайы тама- 
ко сдымид?!

Лӕппу йӕ тамако рудзынгӕй аппӕрста, хатыр дӕр ракуырд- 
та. Фӕлӕ мӕм уайтагъд йӕ цӕстытӕ ма сзила хӕрдмӕ.

— Ӕмӕ мыл цы бустӕ кӕныс! Сабыр куы нӕ 'рлӕууай, уӕд 
ныртӕккӕ ам рыппытӕ сарӕх уыдзысты.

Ныр цӕй рыпп сарӕх уыдаид! Уыцы къухтӕй мыл иу куы ӕру- 
адаид, уӕд афтӕ фӕтымбыл уыдаин ӕмӕ, мӕ Иры растгӕнӕг нал 
рараст кодтаид.

Бахудтысты та ӕмӕ загъта Мӕймӕт:
— Уӕ, худӕн бонтӕ дыл фӕцӕуа!
Ӕмӕ цӕхгӕр фӕзылди Сӕрмӕтмӕ йе 'мбал.
— Хъусыс, худӕн бонтӕ, дам, дыл фӕцӕуа! Уый фыдӕлты 

арфӕ у, ӕмӕ уымӕн нӕ арфӕ кодтой афтӕ, ӕмӕ сӕм кӕрӕдзийы 
кӕл-кӕл ӕмӕ чыр-чырмӕ хъусын цыди. Хъуыддаг уый мидӕг 
ис, ӕмӕ йӕ фыдӕлтӕ дӕр ӕмбӕрстой худын ӕвдадзыхос у 
зӕрдӕйӕн, ӕмӕ кӕрӕдзийӕн сӕ цӕст худӕн бонтӕ уымӕн 
уарзта, — афтӕ дзургӕ-дзурын йӕ цонджыхъулмӕ бавнӕлдта 
Мӕймӕтӕн, тугдадзин ӕрысгӕрста, йӕ хистӕр ӕнгуылдзы 
зӕрдӕйӕ йыл ӕрхӕцыд, стӕй йӕ цӕстытӕ ӕрцъынд кодта ӕмӕ 
ӕдзӕмӕй баззад. Ӕмӕ ныссабыр ис бӕласы бын ӕгасӕй дӕр. 
Фӕлӕ уӕд ферттывтой йӕ цӕстытӕ дохтырӕн. Мӕймӕты цон- 
гыл уӕлӕмӕ схӕцыд ӕмӕ хъӕрӕй загъта:

— Фӕуӕлахиз Ӕдзи! Низ лыгъд радта фӕстӕмӕ. Фӕлӕ мах 
йӕ разы бабаддзыстӕм, йӕ сӕр йӕ кой куыд фӕуа, ахӕм митӕ 
йын бакӕндзыстӕм. Ныр цом мидӕмӕ, ӕз дын йӕ зарӕгмӕ бай- 
хъусон дӕ зӕрдӕйӕн. Стӕй дын ахӕм хостӕ рафысдзынӕн, 
хӕрынмӕ адджын куыд уой, хӕссынмӕ — рӕуӕг. — Йӕ ныхас 
куыддӕр фӕци, афтӕ йӕ рӕмбыныкъӕдзмӕ бавнӕлдта 
Мӕймӕтӕн ӕмӕ бандоны рӕзты ахызтысты. Мӕдисӕ ӕмӕ 
Сӕрмӕт дӕр базмӕлыдысты сӕ фӕстӕ.

— Цӕуылнӕ мын загътай, цӕуыс, уый? — фӕйнӕ цалдӕр 
сабыр къахдзӕфы куы акодтой, уӕд Мӕдисӕмӕ бакасти Сӕрмӕт.

— Нӕ зонын, — саст хъӕлӕсӕй загъта Мӕдисӕ ӕмӕ уый 
дӕр бакаст Сӕрмӕтмӕ. — Ӕмӕ йӕ стӕй куыд базыдтай?

— Мӕ зӕрдӕ йӕ базыдта.
— Ам стӕм, рынчындоны, уый дӕр зӕрдӕ базыдта?
— Нӕ. Уый Бӕлгъуыры зӕрдӕ базыдта.
- Бӕлгъуыр ӕй цӕмӕн хоныс?

— Бӕлгъуыр у ’мӕ йӕ ӕндӕр цы схонон!
— Цӕмӕй Бӕлгъуыр у?

Цӕмӕй Бӕлгъуыр вӕййы лӕг? Зӕринӕйы аскъӕфта.
— Зӕринӕйы аскъӕфта аргъауы Бӕлгъуыр. Хуры чызг Зӕри- 

Н1ГЙЫ.
- Гъе, гъе! Мах Бӕлгъуыр дӕр Зӕринӕйы аскъӕфта. Хури- 

гы Зӕринӕйы аскъӕфта уый та.
Ницуал дын ӕмбарын дӕ Бӕлгъуыртӕ ’мӕ дӕ Зӕринӕтӕн.
Нӕ хъӕуы байрӕзти диссагӕн хӕссинаджы рӕсугъд чызг. 

Скъоламӕ-иу куы фӕцӕйцыд йӕ урсӕфцӕггот къабайы, уӕд- 

иу уынг ныррухс и, ӕмӕ-иу адӕм рухсдзаст кодтой, афтӕмӕй 
къухаууонӕй кастысты йӕ фӕдыл. Ай бамидӕг и, а Бӕлгъуыр, 
ӕмӕ йӕ аскъӕфта, куыддӕр скъола каст фӕци чызг, афтӕ.

Мӕдисӕйы цӕстытӕ бахъоппӕджытӕ сты, афтӕмӕй се 
змӕлынӕй нал ӕнцадысты.

— Аскъӕфта Зӕринӕйы ӕмӕ фӕбӕлгъуыр и уыцы бонӕй 
фӕстӕмӕ. Йӕхи ном Елӕмырзӕ хуынди, уый мӕ зӕрдӕ цы 
зӕгъы, уымӕй мӕн йеддӕмӕ ничиуал зоны.

— Гъе, уый дын Бӕлгъуыр! Ӕмӕ йын ӕй, ӕвӕццӕгӕн нӕ 
лӕвӕрдтой, ома, махмӕ чындздзон чызг нӕма и?

■— Уӕдӕ! Фӕлӕ лӕг ӕрдзӕй Бӕлгъуыр куы рахӕсса, уӕд 
ӕрхъӕцмӕ хъӕцы!

— Абон цыдӕр хъӕлдзӕг дӕ.
— Зонын ӕй. — Уый дӕр хъӕлдзӕгӕй загъта Сӕрмӕт, стӕй 

йӕ хъӕлӕс фӕсабыр. — Хӕрзаг мыл нӕ фидауы?
— Нӕ, фидауы дыл. Фӕлӕ уӕддӕр де 'мбалыл хуыздӕр фи- 

дауы дӕуӕй.
— Бӕлгъуырыл хъуамӕ хорз фидауа йӕ хъӕлдзӕг. Стӕй хъу- 

амӕ хъӕлдзӕг уа Бӕлгъуыр. Уӕдӕ дын ӕнкъард Бӕлгъуыры чи 
уадзы йӕ зӕрдӕмӕ хъусын!

— Стӕй цы баисты уӕ Елӕмырзӕ ӕмӕ уӕ Зӕринӕ?
— Нӕ Бӕлгъуыр ӕмӕ нӕ Зӕринӕ! Далӕ Мӕскуыйы балӕу- 

уыдысты.
— Цӕмӕ?
— Цӕмӕй йӕхӕдӕг аспирантурӕмӕ бацӕуа нӕ Бӕлгъуыр, 

нӕ Зӕринӕ та — институтмӕ.
— Бӕлгъуыр — аспирант! — бахудти Мӕдисӕ. Стӕй фӕйнӕ 

цалдӕр къахдзӕфы акодтой ӕнӕдзургӕйӕ ӕмӕ Сӕрмӕт, цыма 
йӕ царды ахъаззагдӕр зӕгъинагмӕ ӕрхӕццӕ, цыма аргъуыц 
кодта уыцы зӕгъинагӕй ӕмӕ йын цӕугӕ-цӕуын дзурӕн нӕ уыд, 
уый лӕуд ӕркодта, уӕлӕмӕ скасти, арвмӕ, арф ныуулӕфыд.

— Ахаста хуры чызджы Бӕлгъуыр. Ахаста йӕ, ӕмӕ хур 
дыдзы рухс кӕнын байдыдта дунейыл. Агуырдта зӕронд цуа- 
ноны фырт, фӕлӕ ницӕуыл хӕст кодта уыцы дыдзы рухсмӕ.

Мӕдисӕ дызӕрдыггӕнӕджы каст бакодта Сӕрмӕтмӕ: цӕмӕн 
ӕй бахъуыд ӕмӕ зӕронд аргъауы хабӕрттӕ кӕна! Уымӕй дӕр сӕ 
аргъауы куыд уыдысты, бынтон афтӕ нӕ кодта. Уӕддӕр ӕм цыдӕр 
дзӕбӕх зынди Сӕрмӕты ныхас, зӕрдӕйыл ӕмбӕлди йӕ алы сым 
дӕр, раст цыма йӕхӕдӕг уыди зӕронд цуаноны фырт Сӕрмӕт, 
ӕмӕ йын йӕхицӕй аскъӕфта Бӕлгъуыр Зӕринӕйы, ӕмӕ ныр цыма,

арв ӕмӕ зӕххы хъуыддӕгтӕ кӕмӕ сты лӕвӕрд, уымӕн кодта йӕ 
хъӕстытӕ. Ӕмӕ йӕ 'рфӕндыди, тынг ӕй ӕрфӕндыди — истытӕ 
ма куы радзырдтаид ноджы уыцы аргъауӕй Сӕрмӕт. Фӕлӕ ни- 
цуал дзырдта Сӕрмӕт — цыдӕр рохзӕрдӕ каст кодта Мӕдисӕмӕ. 
Ӕмӕ йӕм уӕд хӕстӕгдӕр балӕууыд Мӕдисӕ.

— Зӕринӕ сдойны, йӕ былтӕ аскъуыдтӕ сты дойныйӕ, йӕ 
цӕстытӕ тартӕ кодтой дунейы дыдзы рухсмӕ — йӕ зӕрдӕ йӕ 
риуы хӕлд, ӕмӕ дзӕгъӕлтӕ кодта чызг.

Уӕд Сӕрмӕт дӕр хӕстӕгдӕр балӕууыд Мӕдисӕмӕ.
— Зылди хӕхтӕ ’мӕ быдырты зӕронд цуаноны фырт, йӕ тых 

састи, йӕ ныфс сӕфт. Дунейыл иу уд ӕнцой нӕ ардта: кӕй фарс- 
та, уыдон ӕй иннӕрдӕм ардыдтой, уымӕн ӕмӕ дӕлимонтӕ уыдыс- 
ты уыдон, афтӕмӕй адӕмы хуызы бацыдысты, ӕмӕ бастади, 
стонг бирӕгъау ниуын райдайа, уымӕ йӕ бирӕ нал хъуыди.

— Фӕлӕ Хуыцау хорз у, — дзӕгъӕлы нӕ байдыдтой афтӕ 
дзурын адӕм. — Ссардта Зӕринӕйы цуаноны фырт. — Сӕрмӕт 
иу рог ӕвнӕлд бакодта Мӕдисӕйы цонгмӕ. — Ӕмӕ йын ӕниу 
ӕнӕ ссаргӕ кӕм уыд! Хур нал ракастаид йӕ цӕсты дзаг ӕмӕ 
цард ахуыссыдаид зӕххыл: дыдзы рухс царды фаг рухс нӕу.

— Нӕу, — загъта Мӕдисӕ дӕр, цыма йӕ фӕрсгӕ кодта 
Сӕрмӕт, уый хуызӕн ӕмӕ фестъӕлфыд: ӕгӕр хӕстӕг лӕууы- 
дысты кӕрӕдзимӕ — уыцы зӕронд аргъау сӕ ӕгӕр баввахс 
кодта, ӕмӕ фӕстӕдӕр алӕууыд Мӕдисӕ.

Мӕймӕт ӕмӕ Бӕлгъуыр сӕ сабыр цыдӕй агъуысты фисынмӕ 
бахӕццӕ сты, ӕмӕ базылдысты фисыныл — дохтыртӕ кӕм бад- 
тысты, уыцы бынӕттӕм иннӕ къулӕй уыди бацӕуӕн.

— Хъыг ӕм нӕ кӕсы, Бӕлгъуыр ӕй кӕй хонут, уый? — афтид 
фисынмӕ каст, афтӕмӕй бафарста Мӕдисӕ.

— Хъыг нӕ, фӕлӕ йын тынг ӕхсызгон у. Цин ыл кӕны. Уадз- 
гуытӕ йыл кӕны фырцинӕй. Йӕ фырбӕлгъуырӕй йӕм кӕд нӕ 
зыны афтӕ, цыма йын уый бацамыдта скъӕфын, аргъауы Бӕл- 
гъуыр, цыма йӕ уый баамидин кодта Зӕринӕйы аскъӕфыныл.

— Уый дӕр ӕй Бӕлгъуыр хоны, йӕ гыццыл Зӕринӕ дӕр?
— Уӕдӕ! Уыцы разуӕз хъӕрӕй йӕм куы бадзуры «Бӕл- 

гъуыр»!, уӕд зӕгъдзынӕ цъиу ӕм базарыд, зараг цъиутӕн сӕ 
тӕккӕ зарагдӕр чи у, уыцы цъиу. Афтӕ йыл фидауы уыцы ном 
дзурын ӕмӕ йӕм хъусынӕй бафсӕдӕнтӕ нӕй.

Мӕймӕт ӕмӕ Бӕлгъуыр, къулрӕбын цы дурын асин уыд, уый 
сӕр лӕууыдысты ӕмӕ сӕм ӕрдзырдта уырдыгӕй Бӕлгъуыр:

— Сымах ам лӕуут, ӕмӕ мын сӕ авдсӕрон дохтыримӕ хӕст

куы бацайдагъ уа, уӕд уӕм рахъӕр кӕндзынӕн: «Цы фестут, 
лӕппутӕ?» ӕмӕ-иу ныххор-хор кӕнут: «Мӕнӕ стӕм, мӕнӕ!» 
Йӕ ныфс куыд асӕтта, ӕмӕ йӕ а лӕппу йӕ уӕрджытӕм куыд 
асадза зӕххы. — Стӕй йӕ амонӕн ӕнгуылдзӕй йӕ кӕсӕнцӕстытӕ 
йӕ фындзы рӕбынмӕ сысхуыста ӕмӕ дуар парахат гом бакодта.

Уыдон бахызтысты мидӕмӕ, дуар сӕ фӕдыл ацыд ӕмӕ ба- 
сабыр йӕ фӕлгӕты, уӕддӕр ма худгӕ каст Мӕдисӕ сӕ фӕдыл. 
Ӕрӕджиау азылдта йӕ худгӕ цӕсгом Сӕрмӕтмӕ.

— Ӕмӕ цы хабӕрттӕ ис горӕты?
Сӕрмӕт рынчындоны агъуыстыл йӕ цӕстытӕ ахаста, ӕмӕ 

хинӕйдзаг змӕлд бакодтой йӕ цӕстытӕ.
— Ахъаззаджы хабарӕй дзы ницы ис, фӕлӕ бынтон ӕнӕ 

хабар дӕр нӕу: уӕ сылыстӕг йӕ хуыз скалдта.
— Цы скалдта? — йӕ худындзаст цӕхгӕр цыдӕр фӕци 

Мӕдисӕйӕн.
— Йӕ хуыз, йӕ хуыз, — Мӕдисӕйы тыхстыл сцӕйхудти 

Сӕрмӕт, фӕлӕ йӕхи фӕурӕдта. — Уӕдӕ сыл цыма хуызхор 
сыстади, уымӕй уӕлдай сӕ иуы хуызы цъыртт нал уыди.

— Цы сыл сыстади, цы?! — ноджы тынгдӕр батыхст Мӕдисӕ, 
ӕмӕ уӕд бахудти Сӕрмӕт.

— Хуызхор, хуызхор. Хуызхор цы у, уый нӕ зоныс? Низ у 
уый, низ. Зынгӕ та сылгоймӕгтыл кӕны ӕрмӕст. Ӕмӕ сӕ 
кӕуыл фӕзыны, уымӕн йӕ хуыз хӕрынмӕ фӕвӕййы.

— Нӕ дыл фидауы хъӕлдзӕг, — загъта тӕргайгӕнӕджы 
хъӕлӕсӕй Мӕдисӕ.

Сӕрмӕт йӕ ныхасы кой кодта:
— Нӕ фӕлӕ диссаг у, стыр диссаг! Бакӕс ӕм ӕмӕ — сылгой- 

маг цы вӕййы, уый у. Фыдуынд дӕр нӕу ӕмӕ ӕндӕр дӕр. Стӕй 
дӕу ауын, иунӕг уынд акӕн дӕу — фӕстӕмӕ йӕм бакӕс ӕмӕ, 
ныххатыр мын ӕй кӕнӕд, фӕлӕ фыдмиаг фесты. 0 Хуыцау! 
Куыд дын ӕй хатыр кӕнынц, куыд нӕ дӕ фӕсурынц се ’хсӕнӕй!

— Ӕппындӕр дыл нӕ фидауы хъӕлдзӕг.
— Мӕгуыр лӕгыл цы фидауы ӕргъом йеддӕмӕ. — Уый дӕр 

ма йӕ разӕнгарды ныхасӕй загъта Сӕрмӕт, стӕй ӕнӕуи куыд 
сабыр фӕдзуры, афтӕ бадзырдта Мӕдисӕмӕ: — Уӕдӕ, цом, ца- 
лынмӕ Бӕлгъуыр уӕ авдсӕрон дохтыримӕ хӕца, уӕдмӕ машинӕ- 
йы цыдӕр дзӕкъултӕ ис ӕмӕ сӕ йӕ хатӕнмӕ байсӕм Ӕдзийӕн.

Мӕдисӕ ӕмбӕрста — исты зӕгъын ыл ӕмбӕлы. Бирӕ нӕ, 
фӕлӕ хуымӕтӕг бузныг дӕр ма зӕгъ! Фӕлӕ йӕ цӕсгом нӕ 
хъӕцыд ахӕмтӕ-йедтӕ дзурын ӕмӕ бахудти.

— Стӕй нӕ дохтыримӕ хӕцын куы райдайа Бӕлгъуыр ӕмӕ 
нӕм куы рахъӕр кӕна, уӕд ма чи ныххор-хор кӕндзӕни ам?

Сӕрмӕт дӕр бахудти.
— Мӕнмӕ гӕсгӕ уын афонмӕ йӕ уӕрджытӕм нӕ, фӕлӕ 

йӕ астӕумӕ асагъта зӕххы уӕ авдсӕрон дохтыры. Мах хор- 
хор дзы ницӕмӕнуал хъӕуы.

Шофыр сӕ куы федта, уӕд рахызт ӕмӕ, фӕстаг бадӕны 
сӕрмӕ цы бавӕрӕн ис, уырдыгӕй ӕртӕ гӕххӕтт дзӕкъулы 
райста. Сӕрмӕт ӕмӕ Мӕдисӕ бавнӕлдтой дзӕкъултӕм, ӕмӕ 
йӕхимӕ кӕсгӕйӕ аззади Мӕдисӕ — йӕ уӕхскыл уыцы тъӕпӕн 
тыгъдӕй ӕрдаргъ и ӕрвгъуыз хисӕрфӕн, йӕ кӕрӕтты дыгай 
тӕлмытӕ — кӕрдӕгхуыз цъӕх тӕлмытӕ. Йӕ фӕныкхуыз бигӕ 
кофтӕйӕ цӕхгӕр хицӕн кодта — уӕд ӕй нырмӕ куыд нӕ 
уыдта! Ӕмӕ йӕм февнӕлдта, тӕрк ӕвнӕлд ӕм фӕкодта, фӕлӕ 
йӕ исгӕ нӕ ракодта — йӕ арм ыл куыд авӕрдта, афтӕ йыл 
тъӕпӕн ӕвӕрдӕй аззади йӕ арм. Сӕрмӕтмӕ бакаст ӕмӕ ба- 
худт.

— Ӕдзийы хисӕрфӕн.
Сӕрмӕт дӕр бахудт.
— Ӕз дӕ федтон. Куыддӕр уыл мӕ цӕстытӕ ӕрхӕцыдысты 

бӕласы бынмӕ, афтӕ йӕ райстай — райстай нӕ, раскъӕфтай йӕ, 
Ӕдзийы уӕхскӕй ӕмӕ йӕ дӕхи уӕхскыл баппӕрстай. Исдуг ба- 
дис кодтон — цымӕ йӕ, зӕгъын, цӕмӕн баппӕрста йӕхи уӕхс- 
кыл?

— Стӕй?
— Стӕй бамбӕрстон — фӕтыхстӕ, мах куы федтай, уӕд.
— Ӕмӕ мын абондӕргъы афтӕ нӕ загътай...
— Хорз дыл фидауы, ӕмӕ дын нӕ загътон. Афтӕ хорз дыл 

фидауы, ӕмӕ дӕуӕй куы уаин, уӕд ӕй ӕппындӕр нал райсин 
ме уӕхскӕй.

Мӕдисӕ йӕм иу дзагъул фӕкодта йӕ цӕстытӕ.
— Ноджы мын мӕ зӕрдыл кӕй ӕрлӕууын кодтай, уый куы 

зонис? Диогены. Раджы йын кӕддӕр иу журналы федтон йӕ 
ныв, — ӕд дзӕкъултӕ фӕрсӕй-фӕрстӕм цыдысты, афтӕмӕй 
дзырдта Сӕрмӕт. — Йӕ уӕхскыл, мӕнӕ дӕуӕн куыд и, афтӕ 
хисӕрфӕн — хисӕрфӕн уыдаид, уӕдӕ ӕндӕр цы уыдаид — 
йӕ къухы судзгӕ цырагъ, афтӕмӕй фӕцӕуы ӕмӕ йӕ быны 
фыст: агурын, хорзы чи бацӕуа, ахӕм лӕг.

— Цы дзӕбӕх ныв уыд! — йӕ цӕуынӕй фӕлӕууыди Мӕдисӕ. 
— Фӕцӕуы дунейы тары, йӕ уӕхскыл хисӕрфӕн, йӕ къухы 
цырагъ ӕмӕ агуры, хорзы чи бацӕуа, ахӕм лӕг. Уый дӕ хӕдза-

ры къулыл бакӕн, уыцы ныв ӕмӕ та йӕм райсом бакӕс, адӕ- 
мы 'хсӕнмӕ куы рацӕйцӕуай, уӕд.

Сӕрмӕт дӕр лӕууыд, касти Мӕдисӕмӕ ӕмӕ цин кодта — цы 
дзӕбӕх дзуры: ӕмӕ нӕ фӕлӕууыд уыцы ныхасмӕ:

— Уый царды гакк у — хорзы цӕуын ӕмӕ, хорзы чи бацӕуа, 
ахӕм агурын. Иу дӕуӕн хъуамӕ бацӕуа хорзы, иннӕмӕн — ды. 
Уый йӕ тӕраз у цардӕн.

— Ӕмӕ фӕцӕуы дунейы тары, йӕ уӕхскыл хисӕрфӕн, йӕ 
къухы цырагъ, — дзырдта цӕугӕ-цӕуын сабыр Мӕдисӕ, ӕмӕ 
та бакасти Сӕрмӕтмӕ. — Ӕмӕ йӕ цырагъ хъуыди — уый бӕрӕг 
у. Фӕлӕ йӕ цымӕ хисӕрфӕн та цӕмӕн хъуыди? Ӕви ахӕм фӕтк 
дӕр уыди искуы, ӕмӕ фӕндаггон хисӕрфӕн дардта йӕ уӕхс- 
кыл?

— Чи зоны, уыди ахӕм фӕтк дӕр. Чи зоны, ма дзы ’ндӕр 
исты хъуыды дӕр и. Стӕй, чи зоны, хисӕрфӕн дӕр нӕ уыд. — 
уым фӕлӕууыди йӕ ныхасӕй Сӕрмӕт, цӕугӕ-цӕуын иу каст 
бакодта Мӕдисӕмӕ. — Фӕлӕ ныр кӕд Ӕдзи дӕр хорзы чи 
бацӕуа, ахӕм адӕймаг агурӕг рараст и, ӕмӕ йӕ мах бахъыг- 
дардтам.

— Ӕмӕ цырагъ куы нӕ уыди Ӕдзимӕ.
— Ныр кӕд дуне афтӕ тар нал у, ӕмӕ дзы цырагъы сӕр 

афтӕ ӕхсызгон нал хъӕуы.
— Намӕ кӕд агуырдта ахӕм адӕймаг Ӕдзи, уӕд ыл уай- 

тагъд куы бамбӕлд. Бӕлгъуыр кӕй хоныс, ууыл Диоген йӕхӕдӕг 
дӕр куы бацин кодтаид.

— Ӕцӕг, ӕцӕг! Йӕ дысыл ын ныххӕцыдаид ӕмӕ йӕ, ца- 
лынмӕ йӕ боцкъамӕ баластаид, кӕм царди, уыцы боцкъамӕ, 
уӕдмӕ йӕ нӕ ныууагътаид. Уым сбадтаиккой боцкъайы бын 
даргъкъахӕй Диоген ӕмӕ Бӕлгъуыр ӕмӕ сӕн ӕнцъыхтаиккой, 
бердзенаг сырх сӕн!

Мидӕгӕй Мӕдисӕ скъапмӕ ӕрӕвнӕлдта, дзӕкъулты цы уыд, 
уый дзы ӕфснайдта. Сӕрмӕт лӕууыд ӕмӕ скъаппы сӕр чингуы- 
тӕм каст. Уӕдмӕ фестади йӕ рог змӕлдӕй Мӕдисӕ, Сӕрмӕты 
фарсмӕ алӕууыд, уый дӕр бакасти чингуытӕм, стӕй йӕ тъӕпӕн 
арм бахаста ӕмӕ йӕ Сӕрмӕты чиныгыл ӕрӕвӕрдта.

— Дӕ чиныджы тыххӕй дын — хицӕн бузныг. Иннӕ чингуы- 
ты кӕсын нӕ фӕрӕзта. Иууыл ын мӕхӕдӕг кастӕн. Дӕ чины- 
джы уайтагъд райдыдта кӕсын. Ныр та дзы радыгай фӕкӕсӕм: 
райсомӕй — Ӕдзи, сихорӕй — ӕз.

Сӕрмӕт йӕ цонгмӕ бавнӕлдта Мӕдисӕйӕн, иу рог хӕст ын

ӕркодта йӕ цонгыл, стӕй уый дӕр чиныгмӕ ныххаста йӕ къух, 
Мӕдисӕйы къухы фарсмӕ йӕ ӕрӕвӕрдта чиныджы цъарыл.

— Нырма мын афтӕ ӕхсызгон никуы никӕй ныхас уыди мӕ 
чингуыты тыххӕй. Нырма мын афтӕ хорз никуы ничи загъта. 
Никӕй цӕст сын бауарзта мӕ чингуытӕй искӕмӕй афтӕ рап- 
пӕлын. — Уым чысыл фӕлӕууыд, ӕмӕ бакасти Мӕдисӕмӕ. 
Нырма йӕм афтӕ комкоммӕ никуы каст ӕмӕ исдуг фӕтыхст, 
стӕй уӕддӕр загъта: — Ӕмӕ йын уӕд йӕ цъармӕ уӕ хъус не 
'рдардтат — уыцы рӕхснӕг бӕлас ӕмӕ уыцы дыууӕ талайы! 
Мӕ удӕн йе ’нцой дӕр уыдоны бын ис ӕмӕ йе 'нӕнцой дӕр.

Мӕдисӕ йӕ цӕстытӕ зӕхмӕ 'руагъта, йӕ арм базмӕлыд чи- 
ныджы цъарыл, стӕй йыл фӕстӕмӕ ӕрсабыр.

— Дӕ удӕн йе ’нцой дӕр йӕ мидӕг и чиныгӕн ӕмӕ йе 'нӕнцой 
дӕр.

Сӕрмӕт ницуал загъта ӕмӕ лӕууыдысты, сӕ фӕйнӕ къухы 
чиныджы уӕлӕ ӕвӕрд, дзуары уӕлӕ ӕвӕрдау. Сӕрмӕтӕн йӕ 
зӕрдӕ гуыпп-гуыпп кодта — иугӕндзон фидар гуыпп-гуыпп ӕмӕ 
афтӕ зынд, цыма уыцы гуыпп-гуыпмӕ хъуыстой. Ӕрӕджиау йӕ 
сӕрыл схӕцыди Сӕрмӕт. Мӕдисӕ ма уӕддӕр лӕууыд — йӕ 
къух чиныгыл ӕвӕрд, йӕ цӕстытӕ — зӕхмӕ уагъд — хорз фи- 
дыдта афтӕмӕй, цыдӕр ӕхсызгон цин дзы ӕрбагуылф кодта 
Сӕрмӕты зӕрдӕмӕ, ӕмӕ гыццыл фӕстӕдӕр алӕууыд Сӕрмӕт. 
Уым бахудт.

— Нӕ сыхӕгты сывӕллӕттӕ уынджы лӕууыдысты — чызг 
ӕмӕ лӕппу. Лӕппуйы хъӕбысы — урс-урсид хӕдзарон тӕрхъус, 
чызгӕн та къафетты дзӕкъул уыд йӕ къухы, гыццыл гӕххӕтт 
дзӕкъул. Ӕмӕ лӕппу дзуры чызгмӕ, йӕ былтӕ йӕм бацъупп 
кодта афтӕмӕй:

— Мӕ тӕрхъусы хъуын алӕгъз кӕнын дӕ куы бауадзон, уӕд 
мын дӕ къафеттӕй авӕрдзынӕ?

Мӕдисӕ бакасти Сӕрмӕтмӕ, ӕмӕ йӕм цыма йӕ цӕстытӕ нӕ 
лӕууыдысты, уыйау сӕ уӕлтъыфӕлттӕ ӕртъӕпп-ӕртъӕпп кодтой.

— Стӕй?
— Стӕй сразы и чызг. Авӕрдзынӕн, дам, дын дзы. Уыцы 

лӕппуйы загъдау, ныр, Ӕдзи куы адзӕбӕх уа, уӕд мын, уӕ 
уынг кӕм и, уый бацамондзынӕ? — бахудти Сӕрмӕт. — Баца- 
мондзынӕ мын ӕй?

Мӕдисӕ дӕр бахудти.
— Бацамондзынӕн.
Ӕддӕмӕ куы рацыдысты, уӕд Мӕймӕтитӕ дӕр разындысты

агъуысты фисынӕй. Дохтырты хистӕр Хасӕбе дӕр семӕ.
Бӕлгъуыр хъӕрӕй дзырдта:
— Бахынцтам нӕ фӕлварӕнты бӕрӕггӕнӕнтӕ, банымадтам 

сӕ, ӕмӕ куыд ӕнхъӕл стут? Мах адӕмӕй къаддӕр ничи худы. 
Иннӕ адӕмтӕ худынц, мах — нӕ.

Уӕдмӕ ӕрбахӕццӕ сты Сӕрмӕт ӕмӕ Мӕдисӕйы цурмӕ. 
Хасӕбе ӕмӕ Сӕрмӕт кӕрӕдзийыл бацин кодтой. Бӕлгъуыр 
уӕддӕр дзырдта:

— Афтӕмӕй — ӕрдӕбон ма йӕ загътон, — худын комкоммӕ 
зӕрдӕйы ауындзӕнтыл ӕмбӕлы ӕмӕ фидар кӕны зӕрдӕйы 
ауындзӕнтӕ.

Мӕдисӕ йӕм ӕввахсдӕр балӕууыд.
— Ӕмӕ ныр, Елӕмырзӕ...
— Бӕлгъуыр! — цӕхгӕр ӕм ныззылди уый.
— Ӕмӕ ныр, Бӕлгъуыр, — бахудти Мӕдисӕ, — зӕрдӕ куы 

нӕ агура худын, уӕддӕр ӕххуыс у, бахуддзынӕ, уый?
— Зӕрдӕ худын ма агура, уый гӕнӕн нӕй.
— Лӕг ӕнкъард куы вӕййы...
— Уый лӕг вӕййы ӕнкъард. Мӕнӕ-иу ӕхсӕвбадӕнтӕ куы 

уыди. Уым дӕр-иу, уыцы ӕхсӕвбадӕнты дӕр, худӕг ныхас зӕгъын 
дӕр чи фӕрӕзта ӕмӕ — ӕмбарын дӕр, уыдон баззадысты, усӕй 
дӕр ӕмӕ лӕгӕй дӕр. Ӕмӕ-иу худтысты марды уӕлхъус. Уый 
зӕрдӕ агуырдта худын.

Ӕмӕ ныр та Хасӕбе бафарста:
— Цымӕ, цӕй аххос уа уый? Цӕмӕннӕуал худынц нӕ адӕм? 

Ӕви раздӕр дӕр нӕ худтысты?
— Раздӕр дӕр мӕнӕ-мӕнӕ худаг нӕ уыдысты, ӕвӕццӕгӕн. 

Кӕд кӕрӕдзийы хъӕр дзӕбӕх не 'мбарӕм, кӕд нӕм нӕ хъуысы 
кӕрӕдзийы хъӕр. Кӕд, адӕмы хъӕр кӕй хонынц, уый нӕй нӕ 
адӕмӕн. Ӕмӕ уӕд афтӕмӕй цӕуыл худой, куыд худой?!

Уӕд Сӕрмӕт дӕр баппӕрста йӕ ныхас:
— Уый кӕд йӕ фӕндаджы аххос у нӕ адӕмӕн. Цы зын, цы 

тугкалӕн фӕндӕгтыл фӕцыд, уый йыл кӕд ныууагъта йӕ гакк. Кӕд 
нырмӕ дӕр йӕ уӕны мигъ баззад уыцы фӕндаджы тасӕй.

— Уый размӕ дӕр-иу адӕмы хъӕрӕй нӕ цардысты, ӕндӕра, чи 
зоны, афтӕ быныдзӕрӕг нӕ фӕуыдаиккой, фӕлӕ мӕ ныууадз, — 
йӕ сӕр батылдта Бӕлгъуыр ӕмӕ Мӕймӕтмӕ аздӕхт. — Зӕрдӕйӕн 
ӕхсайын ӕрдзӕй амынд у, фӕлӕ йӕ иудадзыг ӕхсайыныл бафтау 
— хырыз кӕны зӕрдӕ афтӕмӕй. Лӕг хъуамӕ, йӕ царды цы хуыз- 
дӕр бонтӕ уыд, уыдонмӕ здӕха ӕмӕ сыл цин кӕна, ӕмӕ цин 

кӕна, кӕй уыдысты уыцы бонтӕ, ууыл. Ӕмӕ йӕ уӕд уыдон дӕр 
рӕвдауын байдайдзысты, уыцы цины бонтӕ. Гъе, уыцы рӕвдыд хъӕуы 
зӕрдӕйы,уый у йӕ хос. Ӕрдз ын йемӕ фӕндаггаджы хуызӕн кӕй 
радта, уыцы хос. А иннӕ хостӕ чи сты, дохтырты хостӕ, уыдон дыл 
тӕккӕ райсом мӕнӕ ацы лӕппу сӕмбӕлын кӕндзӕн. — Бӕлгъуыр 
та йӕ армы тъӕпӕн ӕрӕппарӕгау кодта Сӕрмӕты уӕхскыл. — Иу 
бон куы ницы ныффысса, уӕд кӕд нӕ сыдахс уаиккам.

Бӕлгъуыр дӕр фӕци дзырд, Хасӕбе дӕр размӕ ралӕууыд.
— Ныр сымах уый зонут, нӕ дзӕбӕх уазджытӕ, ӕмӕ нӕм 

куадзӕны къуыри ӕрӕфтыдыстут?
— Цӕмӕннӕ йӕ зонӕм! Афтӕ йӕ зонӕм, афтӕ ’мӕ — бахуд- 

ти Бӕлгъуыр.
— Ӕмӕ нӕ нӕ ком суадзын хъӕуы — уый дӕр зондзыстут. 

Цомут, бакӕсӕм нӕхимӕ.
Уӕд йӕ тъӕпӕн ӕрмттӕ йӕ риуыл дзуарсаӕвӕрд акодта 

Мӕймӕт.
— Абабау! Кой дӕр дӕ не суадздзынӕн, Хасӕбе цӕра! Ӕмӕ 

уазджытӕ мах уазджытӕ куы сты, уӕд нын, кӕйдӕр загъдау, 
нӕ цӕттӕ уазджыты куыд исынмӕ хъавыс!

— Тобӕ, Мӕймӕт! Махмӕ афонмӕ цӕттӕ сты. Ӕрвитгӕ акод- 
тон хӕдзармӕ.

— Мах дӕр бынтон ӕдзӕттӕ не стӕм. Мӕнӕ чызг уемӕ 
ауайдзӕн ӕмӕ уӕ бирӕ лӕууын нӕ бауадздзӕн. Нӕ зӕронд 
дӕр уадз ӕмӕ бацин кӕна уый хуызӕн дзӕбӕх уазджытыл.

Ӕмӕ азылди Хасӕбемӕ Бӕлгъуыр.
— Исты ма куы зӕгъай, уӕд дын рынчынты дӕ ныхмӕ растын 

кӕндзӕн ӕмӕ дӕ дӕ бӕрзонд бадӕнӕй раппардзысты.
— Ницуал зӕгъын, гъа, — бахудти Хасӕбе ӕмӕ йӕ къухтӕ 

сдардта.
Уӕд Бӕлгъуырмӕ баздӕхти Мӕймӕт.
— Чи батагъд кӕна, дзӕбӕх чи нӕ абада — мӕхицӕй уын 

расомы кӕндзынӕн.
— Дӕхицӕй нӕ расомы кӕндзынӕ, фӕлӕ дӕхӕдӕг немӕ 

ацӕудзынӕ уӕхимӕ. Хъуамӕ дӕхи хъусӕй фехъусай, ӕз дӕ 
ц.ерӕнбоны тыххӕй цы куывд ракӕндзынӕн, уый, ӕмӕ, стӕй 
। уы адзӕбӕх уай, уӕд ӕй ӕндӕр искӕмӕй бузныг ма уай.

- Ӕцӕг, ӕцӕг! — Йӕ цӕстытӕ ферттывтой Мӕймӕтӕн. — 
I' । дӕр ацӕуон, стӕй та райсом ӕрцӕудзынӕн. Мӕхи сӕр ӕй 

। уыд нӕ ӕрцахста, мӕ сӕр амӕла!
Мӕймӕт бадти разӕй, шофыры фарсмӕ, уыдон та фӕсте бад- 

тысты — Мӕдисӕ ӕмӕ Сӕрмӕт. Бӕлгъуыр ӕмӕ Хасӕбе та 
сӕ фӕстӕ цыдысты рынчындоны машинӕйыл.

Сӕ уынджы фӕзилӕнмӕ куы схӕццӕ и машинӕ, уӕд 
кӕцӕйдӕр ӕрбайхъуысти Мӕймӕтмӕ: «Стыр Хуыцау, мӕ 
хъӕбул — дӕ фӕдзӕхст. Иунӕгӕй мын ӕй ма ныууадз ацы 
стыр дунейы, йӕ риссаг уд мын нӕ бафӕраздзӕн ӕнӕ уд ӕнцой». 
Ӕмӕ йӕхиуыл схӕцыд Мӕймӕт — уыцы ныхӕстӕ чи загъта, 
уый ма ноджыдӕр кӕд исты зӕгъид, фӕлӕ машинӕйы хъӕр 
йеддӕмӕ ницы ’рцыд йӕ хъустыл.

Уӕд бамбӕрста: йӕхи зӕрдӕйӕ цыдысты уыцы ныхӕстӕ — 
йӕхицӕн -иу сӕ дзырдта ӕмӕ ӕвӕрдӕй лӕууыдысты йӕ 
зӕрдӕйы рӕбын. Стӕй йӕ цӕстытӕ ӕрхӕцыдысты, сӕ дуармӕ 
цы хъӕддаг кӕрдо бӕлас уыд, ууыл — дардыл ныттыгъта йе 
стыр цӕнгтӕ ӕмӕ фидар лӕууыди, цыма, зӕххыл цыдӕриддӕр 
ис, уыдонӕн, куыд лӕууын хъӕуы, уый амыдта. Мӕймӕтмӕ ныры 
хуызӕн стыр ӕмӕ фидар никуы фӕкасти бӕлас, ӕмӕ дзы йӕ 
цӕстытӕ нал иста. Уӕд ауыдта иуафон — бӕласы бын кӕрӕ- 
дзийы къухтыл хӕцыдысты, афтӕмӕй кафыдысты Мӕдисӕ ӕмӕ 
Сӕрмӕт. Куы-иу иуырдӕм азылдысты, куы — иннӕрдӕм. Куы- 
иу гыццылтӕ фестадысты, куы-иу стыртӕ аисты фӕстӕмӕ. Сӕ 
астӕу зӕххыл лӕууыд къӕцӕлын чындз, кӕддӕр-иу йӕхӕдӕг сӕ 
сыхӕгты чызгимӕ цы къӕцӕлын чындзы алыварс кафыди, уый. Йӕ 
цӕнгтӕ сӕм уӕлӕмӕ цыдӕр пака дардӕй дардта, йӕхи хъӕбысмӕ 
чи фӕисын кӕны, уыцы сывӕллон куыд фӕдары йӕ цӕнгтӕ, 
афтӕ. Уыдон кафыдысты. Сӕ къӕхтӕ уыцы дзӕбӕх ӕмист- 
ӕмӕвӕрд кодтой, ӕмӕ дисы бафтыди Мӕймӕт — куыд цӕ- 
уынц афтӕ ӕмист сӕ къӕхтӕ, куыд нӕ фӕхӕццӕ вӕййы сӕ 
къахайст?! Уыцы уысм йӕ хъустыл ӕрцыди зарын, уыцы цъиуы 
зарын — цыма йӕм дардӕй ӕрбайхъуыст, стӕй йӕм хӕстӕгӕй- 
хӕстӕгдӕр кодта. Йӕ зӕрдӕ базмӕлыди уыцы зарынмӕ. Йӕ 
бадӕны фӕстӕмӕ йӕхи ауагъта ӕмӕ уӕд ауыдта цъиуӕн йӕхи 
дӕр — гыццыл цъиу, рӕсугъд цъиу, ӕрвон цъиуы хуызӕн. Бӕла- 
сы лыстӕг къалиуыл лӕууыди йӕ лыстӕг къӕхтӕй, йӕ рӕсугъд 
бырынкъ арвмӕ ныттыгъта. Ӕмӕ бамбӕрста Мӕймӕт — уыцы 
дзӕбӕх зарӕгмӕ афтӕ ӕмист кодтой сӕ къӕхтӕ Мӕдисӕ ӕмӕ 
Сӕрмӕт. Уымӕн нӕ хӕццӕ кодта сӕ къахайст. Ӕмӕ йӕ риуы- 
дзаг сулӕфыд Мӕймӕт.

2003 аз

Чермен ӕмӕ йӕ фыд Гӕбыла.

Поэт Тохты Иванимӕ.



АЙЛАРТЫ Чермен

ӔВДАЙ АЗЫ РЫНДЗӔЙ

АЦӔМӔЗӔЙ АГУЫРДТОН ИУ МЫР

Кӕддӕр мын йӕ базыртӕй иу сис 
Ӕрӕппӕрста цӕргӕс уӕларвӕй, 
Кӕд, дам, дзы дӕ зӕрдӕйы арфӕй 
Рӕсугъд зарӕг искӕд ныффыссис.

Зӕронд тулдз мын хъӕдгӕрон къохы 
Йӕ талаты цардхъомдӕр радта.
Мӕ хихтау фӕазӕлӕд, загъта, 
Дӕ зарӕг ӕнусты онг хохы.

Мӕ фыны Ацӕмӕзы федтон: 
Йӕ уадындзӕй агуырдтон иу мыр, — 
Нӕртон лӕгӕй не схаудта иу дзырд.

Ӕрмӕст мын йӕ катай, йӕ фӕндон 
Ӕвдыста йӕ бакаст уӕззауӕй: 
— Уый агур, мӕ хъӕбул, Хуыцауӕй.

ТЫЗМӔГ У ЦАРД
Ӕллӕх, ӕллӕх, куыд тызмӕг у нӕ цард, 
Нӕ иуыл дӕр нӕ ауӕрды фыдсылау.
Кӕйдӕр дыргъдоны байтауы пысыра, 
Кӕйдӕр зӕрдӕмӕ саразы йӕ кард.

Кӕмӕн та фесты хуры бын дзӕнӕт, 
Кӕмӕндӕр свӕййы сой ӕмӕ мыды къус, 
Уӕддӕр сӕ иу хай рауайы гуыдынхъус, 
Ӕгады гаккӕй баззайы йӕ фӕд.

Ӕз дӕр гъеныр мӕ лӕджы кары дӕн, 
Фӕлӕ цы дӕн, уый абон дӕр нӕ зонын. 
Мӕ цард мӕ кӕм ӕргъӕу галуанмӕ хоны, 
Кӕм та мӕ къӕсӕй аразы ингӕн.

Кӕм мӕ уӕлхохмӕ пуртийау ныздухы, 
Кӕм мыл йӕхи хӕцаг калмау ныттухы.

ЗЫН ФӔНДӔГТӔ

Зындӕр фӕндӕгтӕ чи равзары царды, 
Йӕ нысантӕм сыл чи цӕуы фӕрнӕй, 
Гъе, уымӕн иу уысм баулӕфӕн пӕй, 
Уый судзгӕ кӕны уды монцы арты.

Куынӕ уына дзӕбидырты хъазт рагъыл, 
Куынӕ хъуса ӕхсӕрдзӕнты нӕрын, 
Уӕд ӕм нӕ цӕуы афтӕмӕй цӕрын, 
Ӕрдзон талыпгты рухстауӕг цырагъау.

Куы сфӕнд кӕна, уӕд хуры тынтыл хурмӕ 
Ысгӕпп ласдзӕн, тӕссаг куы уа, уӕддӕр. 
Мӕйрухс изӕр ӕй стъалыты цӕхӕр 
Ӕрфӕны фӕдыл асайы йӕ цурмӕ.

Фӕндаггон лӕгӕн бирӕ у йӕ бон, 
Йӕ бӕллицтӕн нӕй арвы бын кӕрон.

РОГ ЦАРД ДӔР ЗЫН ЦАРД У
Бирӕтӕн сӕ адзалы фӕндагыл
А дунейыл сайынӕн мыд конд и. 
Сайӕн мыд та сау кӕлӕнты уагыл 
Иуы дӕр нӕма бафарста зондӕй.

Зӕрдӕйӕн дӕр рохтӕ ис, мӕ хуртӕ, 
Рохтыл та ӕрбахӕцын фӕхъӕуы.
Уды монцтӕн чи зоны цӕлхдуртӕ, 
Уый рӕсугъдӕй фидӕнмӕ фӕцӕуы.

Бирӕ ’хца дӕм дурзӕйау кӕм кӕлы, 
Уыцы куыст дын уадзгӕ у ӕмбойны, — 
Туаг къуымӕлы уыйбӕрц бындз нӕ мӕлы, 
Цас бындзытӕ амӕлы мыддоны.

Уый хынцгӕйӕ, рог цардмӕ нӕ тындзын, 
Рог царды мын тынг зын уыдзӕн, тынг зын.

СОНЕТ НОРКӔЙӔН
Рӕсугъд цӕмӕй уӕм, ууыл у нӕ сагъӕс, — 
Рӕсугъдхъуагӕй нӕу иунӕг дӕр ӕнӕмӕт. 
Дӕуӕн та ис дӕ аивы дӕ мӕлӕт, 
Хъысмӕт дыл уымӕй сӕвӕрдта уӕззау хӕс.

Ды райгуырдтӕ цъӕх арвы бын фӕрдыгау, 
Сӕуӕхсидау куы сӕрттивы дӕ раст хъуын, 
Уӕд хъал адӕмӕн басгуыхыс зынаргъ хуын, 
Мӕлӕты кард дыл рауадзынц уырдыгмӕ.

Дӕ армыйас цӕхӕртӕкалгӕ цармӕй 
Куы скӕны лӕг кӕрцытӕ ӕмӕ худтӕ, 
Уӕд ӕй фӕкӕныс авд хатты рӕсугъддӕр, 
Йӕ уазал буар ын батавыс дӕ хъармӕй.
Ӕрдзӕй фыдуынд куы уыдаис фӕлтау, 
Рӕсугъд цард дын уӕд радтаид Хуыцау.

ДӔ КЪӔЗГӔ ДЗЫРД, 
ДӔ ЦӔСТЫТЫ ЦӔХӔР

Дӕ къӕзгӕ дзырд... Ӕнӕхуыссӕг ӕхсӕвтӕ...
Бӕрзонд арвыл ыстъалыты цӕхӕр...
Дӕ сау цӕстытӕ... Урсдоны сӕр-сӕр... 
Уыдыстут мын? Ӕви та стут мӕ сӕнттӕ?!

Мӕ царды ма бӕллиццагӕй цы ссарын, 
Гъеуыдоны сымах цинтыл бӕттын. 
Сымахӕй мыл нывӕнды уарзт йӕ тын, 
Ӕмӕ уыл уымӕн афтӕ тынг фӕзарын.

Ӕнӕ сымах лӕг дӕр нӕ уаин абон, 
Мӕ уды рухсӕй не ссыгъдаид хур. 
Сымахӕй кодтой се 'нусон бындур 
Мӕ удыхъӕд, мӕ лӕгдзинад, мӕ амонд!

Дӕ къӕзгӕ дзырд, дӕ цӕстыты цӕхӕр...
Уӕ цинӕй цардтӕн, стӕй цӕрын ныр дӕр.

ДЫ ПАДДЗАХ УЫДЗЫНӔ
Дӕ хъармӕй куыд тавай мӕ цъӕхтау быдыр, 
0, баззай ӕвзонгӕй цӕрӕнбонтӕм афтӕ, 
Дӕ уӕхскыл куыд хӕссай дӕ сау дзыкку кафгӕ, 
Ӕмӕ йын куыд цӕгъда дӕ азты фӕндыр!
Мӕ уарзты бӕласӕн цӕгатаг цъӕх фурдӕй 
Ӕрбахӕсс уымӕлад, уидаджы сой, хъарм. 
Йӕ дыргътӕм ын бадар рӕвдаугӕ дӕ арм, 
Мӕ хуымтӕм мын сараз дӕ цӕстыты хуртӕ.

Уӕд иумӕ нӕ цардӕй ыскӕндзыстӕм аргъау, 
Ды паддзах уыдзынӕ, ӕз та дын — цагъар, 
Дупейы хӕзнатӕ уыдзысты нӕ бар.

Цъӕх арвы тыгъдадмӕ фӕтӕхдзынӕн маргъау 
Ӕмӕ дын лӕварӕн, фӕкӕс ма, фӕкӕс, 
Хъуырыгънӕгӕн стъалы куынӕ 'рхӕссон ӕз!

БАУАДЗ МӔ ХУЫМ ТАУЫНМӔ
Басгуых ма мӕ рухс цинтӕп хъӕсдарӕг, 
Ауадз мын дӕ денджызы мӕ нау, 
Ӕмӕ дуне фехъуса мӕ зарӕг, 
Ӕмӕ кафа тулдз бӕлас мӕнау.

Бауадз мӕ дӕ хуым тауынмӕ, бауадз, 
Иу хатт мын мӕ уарзты мыггаг фен, 
Пакъуыйау ын сфӕлмӕн кӕ йӕ ауӕдз, 
Йе ’взар хурмӕ акала цырен.

Кӕд нырма дӕ уды цъити не стад, 
О, уӕддӕр мӕм худгӕ скӕ дӕ каст, 
Ӕмӕ дуне дидинӕгдон феста, 
Уардийау дзы райхӕла нӕ уарзт.

Бауадз мӕ дӕ хуымтӕм, ӕмӕ райсом 
Уарзты хурмӕ уарзты бӕркад райсон.

ИУ УАРДИ НЕ СКӔНДЗӔН УАЛДЗӔГ
Цӕй, дӕхи та мын загъдгӕнӕг ма скӕ, 
Цӕй, ныффӕраз, хуыздӕр амал нӕй. 
Дуне афтӕ дӕр схъуырмӕ и мастӕй, 
Дуне афтӕ дӕр сайд у рӕстӕй.
Цом, фӕцӕуӕм нӕ амондвӕндагыл, 
Ӕмӕ тайа мӕ хурмӕ дӕ маст.
Дуне уарзты сыгъдӕг монцтӕй хъуаг у, 
'Мӕ йыл бафтауӕм не ’хсидгӕ уарзт.

Зонын, иу уарди не скӕндзӕн уалдзӕг, 
Фӕлӕ уардитӕ бирӕ куы уой, 
Уӕд зӕххы къори дидинӕг калдзӕн, 
Уӕд нӕ дзыкка ӕфтаудзӕни сой.

Дуне абон тыхст рынчын у мастӕй, 
’Мӕ йын схос кӕнӕм тагъддӕр нӕ уарзтӕй.

ДЫ КӔЙ УАРЗЫС, 
УЫЙ ИУНӔГ У ӔРМӔСТ

Куыд саив вӕййы уыцы бон мӕ цард, 
Ӕвзонгад мыл фӕузӕлы йӕ хуртӕй, 
Дӕ дзыккутӕй цӕхӕркалгӕ нӕ цурты 
Куы сцӕйуайыс, куы мыл бафтауыс арт.

Цымӕ, уӕларв цы нывтыл карстой дӕу 
Мӕ тухитӕн, мӕ хъизӕмӕрттӕн зӕдтӕ? 
Дӕ фӕтты ныхмӕ чи 'рлӕууа, цы ’фсӕдтӕ, 
Гъе, уыдонӕн уӕлахиз се ’мбал нӕу.

Дӕ уарзты суӕрттӕ — хуры тынтӕй дзаг — 
Дӕ удварнӕй ӕхсӕрдзӕнтау фӕкӕлынц, 
Ӕмӕ дзы иу хуыпп чи скӕна, — фӕмӕлынц, 
Дӕ уарзт ӕмӕ дӕ мидбылхудтӕй — хъуаг.

Ды кӕй уарзыс, уый иунӕг у ӕрмӕст, 
Дӕу чи уарзы... Нӕ сыл ӕххӕссы цӕст.

ДӔ УДЫ ХӔЗНАТӔ
Дӕ ныхӕсты артӕй сыфтӕрау нырризын, 
Цыма мӕ фӕцӕйхӕссы уад.
Дӕ худгӕ цъӕх цӕстыты фат
Нӕмыгау мӕ зӕрдӕйы иннӕрдӕм хизы.

О, уыцы цӕстыты цы денджызтӕ разынд,
Сӕ тыгъдадӕн нал и кӕрон, 
Мӕ нау дзы куы кӕны дӕлдон, 
Сӕ гуылфмӕ мӕ сайы мӕ амопды базыр.

Цы хӕзнатӕ дарыс дӕ зӕрдӕйы арфы,
Сты уыдон ӕгас бӕсты фаг, 
Нӕ сӕм арын хъалӕй фӕндаг, 
Мӕ фынты та уайтагъд сӕ гуырӕнмӕ бафтын.

Ӕмӕ дзы ӕрласын лӕгуӕрдопы дзаг, 
Фӕлӕ та мын уый дӕр нӕ разыны фаг.



ДАУИАТЫ Эсмеральдӕ

МӔ ФЫДЫ 
МЫСИНӔГТӔЙ

Мӕ фыд, Дауиаты Дауыты фырт Афӕхъо (Афанаси), Фы- 
дыбӕстӕйы Стыр хӕсты туглӕсӕн фӕндӕгтыл фӕцыд сӕ 
райдианӕй сӕ кӕронмӕ. Уыд контрразведкӕ «СМЕРШ»-ы, 
райста булкъоны цин, къорд майдан ӕмӕ йӕ орденӕй схорзӕх- 
джын кодта паддзахад. Йӕ цӕсты уӕлдай кадджындӕр уыд 
майдан «За взятие Кенигсберга». Уый та, ӕвӕццӕгӕн,уымӕн, 
ӕмӕ йыл ацы горӕт-фидары ӕнахуыр цау кӕй ӕрцыд.

Уӕвгӕ та хӕсты быдыры цаутӕй ӕнахуыр кӕцы нӕ вӕййы!.. 
Йӕ мысинӕгтӕ йын мӕ зӕрдыл куыдӕй бадардтон, афтӕмӕй 
сӕ радзурдзынӕн. Фӕбӕлвырдгӕнинаг бынӕттӕ дзы кӕй ис, 
уый дӕр бӕргӕ 'мбарын, фӕлӕ, хъыгагӕн, мӕ фыд уӕлӕуыл 
нал ис, ӕмӕ ма уыдӕттӕй кӕй бафарстӕуа...

...Ӕппӕты разӕй нӕ контрразведкӕ бабырста Кенигсбергмӕ. 
Бабырстам, зӕгъгӕ, уӕд ӕмдзу кодтам хӕцӕг ӕфсадӕй раз- 
загдӕртимӕ.

Не штаб иу хӕдзар бацахста, хибарӕй лӕууӕг рӕсугъд дыу- 
уӕуӕладзыгон агъуыст. Тынг хӕрзӕфснайд — цы мидӕгӕй уӕттӕ, 
хатӕнтӕ, цы кӕрт ӕмӕ дыргъдон. Нӕ салдӕттӕ дӕр сӕхи 
уыцы уӕздан ӕмӕ хӕдзардзинӕй дардтой, архайдтой, цӕмӕй 
бӕстыхайы аивтӕй мацы бахъыгдарой, афтӕ.

Мах, ома сгарджыты разамынд, ӕрбынатон стӕм фыццаг 
уӕладзыджы, дыккаг уӕладзыг та ныууагътам удаист бинонтӕн.

Нӕ интендант афицер амалджын дзуттаг лӕппу уыд. Бар мӕ 
ракуырдта, нӕ радон ахъаззаг уӕлахиз, дам, сбӕрӕг кӕнӕм. 
Сразы дӕн йемӕ.

Уайтӕккӕ дӕр ахӕм фынгтӕ ацарӕзта, ӕмӕ сӕм раст мар- 
шӕлы дӕр ӕрбахон. Маршӕлы нӕ, фӕлӕ чидӕр фӕндон баха- 
ста, хорз, дам, нӕу, сӕ хӕдзары бадӕм, афтӕмӕй та нӕ фы- 
сымтӕн, саккаг нӕм кӕнут, зӕгъгӕ, нӕ зӕгъӕм.

Лӕг ӕмӕ нӕм ус фӕзындысты, цыдаид сыл фӕйнӕ фынддӕс 
ӕмӕ ссӕдз — дыууиссӕдзгай азтӕ, фылдӕр нӕ. Ӕз фынджы хистӕр 
уыдтӕн ӕмӕ сӕ мӕ рахиз фарс сбадын кодтон — уазӕджы кадӕн.

Иууылдӕр сидтытӕ нызтой, сылгоймагӕй фӕстӕмӕ. Фӕлӕ, 
сомбоны Стыр Уӕлахизы тыххӕй куы басидтӕн, уӕд ӕм афи- 
цертӕ уӕлдай зӕрдиагдӕрӕй ӕрхатыдысты, ды дӕр уый тыххӕй 
уӕд та баназ иу коньяк, зӕгъгӕ. Уый йӕ сӕрыхицаумӕ фӕрсӕгау 
бакаст, ӕмӕ йын йӕ разыйы цӕстӕнгас куы федта, уӕд чысыл 
нуазӕны ӕмбис банызта, стӕй, йӕхи сӕнцъылдтӕгӕнгӕйӕ, нуа- 
зӕн хъавгӕ фынгыл фӕстӕмӕ ӕрӕвӕрдта.

Афицертӕ уӕдмӕ дзӕбӕх бахъӕлдзӕг сты, зарын райдыдтой, сид- 
ты бар мӕ радыгай куырдтой. Ӕмӕ та дзы иу ӕрхатыд сылгоймагмӕ 
— ныр уый иттӕг зӕрдӕмӕдзӕугӕ бакастӕй, - цӕмӕй йын йӕ сидтыл 
оммен зӕгъа. Ус та йӕ лӕгмӕ базылд, сабыргай йын загъта иронау:

— Мӕ бон нӕу...
Ӕз раст кӕд хӕрдмӕ нӕ фӕхаудтӕн, ӕнӕнхъӕлӕджы ирон 

ныхас айхъусгӕйӕ, фӕлӕ афойнадыл мӕхиуыл фӕхӕцыдтӕн. 
Тӕлмацгӕнӕгӕн бамбарын кодтон, цӕмӕй сылгоймагӕн немы- 
цагау зӕгъа, бар ын кӕй ис йӕ сабитӕм ацӕуынмӕ, афтӕ.

Хӕдзары ӕфсины цӕсгом барухс, арфӕ ракодта не 'ппӕтӕн 
дӕр ӕмӕ тындзгӕ уадӕй аивгъуыдта. Мах нӕ фынджы хъуыд- 
даг кодтам суанг фӕсӕмбисӕхсӕвтӕм. Хӕдзары хицау уыцы 
хиуылхӕцгӕйӕ бадт уӕдӕй нырмӕ дӕр, худгӕбылӕй каст 
нозтхъӕлдзӕг адӕммӕ — алцыдӕр ын цыма 'мбӕрст уыд, уыйау.

Ӕз дӕр ӕй аивӕй хъахъхъӕдтон. Мӕ зӕрдӕмӕ тынг цыдысты 
йӕ ирон лӕджы ӕууӕлтӕ, кӕд, чи ӕмӕ цы у, Кенигсберджы кӕцӕй 
ӕмӕ куыдӕй разынд, уыдӕттӕ нӕ зыдтон, уӕддӕр. Ӕрмӕст та ныр 
дӕр бахъӕцыны бын — сой...

Куы срайсом ӕмӕ дыккаг уӕладзыгӕй сабиты хъӕлӕба — 
зӕрдӕйӕн уӕлдай ӕхсызгон хъӕлӕба, куы райхъуыст, уӕд сӕм 
схызтӕн. Бахостон дуар, ӕмӕ мын мидӕмӕ куы загъдӕуыд, уӕд 
бацыдтӕн. Бинонтӕ сӕ тӕккӕ аходӕн хӕргӕйӕ уыдысты. Лӕг 
ӕмӕ ма усӕй уӕлӕмӕ фынджы раз бадтысты се 'ртӕ чызджы.

— Уӕ райсомтӕ хорз, нӕ буц фысымтӕ! — салам сын радтон 
сыгъдӕг иронау.

Уыдонмӕ бакӕсыны уӕды диссаг зын снывгӕнӕн у. Фыццаг йӕхи 

фембӕрста сабиты мад. Сбадын мӕ кодта фынджы уӕлхъус ӕмӕ 
хатыртӕ курыныл схӕцыд, дысон мӕ цуры кӕй банызта, уый тыххӕй.

— Афицертӕ йӕ исты ӕфхӕрӕн мимӕ куы бамбарой, мӕ сӕрмӕ 
сӕ нӕ хӕссын, зӕгъгӕ... Фӕлӕ уый ӕнхъӕл чи уыд, ӕмӕ фынджы 
хистӕр нӕхи ирон лӕг кӕй разындзӕн...

Куы абадтыстӕм иумӕ, уӕд куыд-цы, зӕгъгӕ, мын сӕ царды 
хабӕрттӕ ракодтой. Хъуыддаг уыд иу-ссӕдз азы размӕ. Уӕлгин- 
скӕйы цардысты сыхӕгтӕй, дыууӕтӕ дӕр цӕрӕг хӕдзӕрттӕ. Куы 
скулак кӕной мах дӕр, зӕгъгӕ, бинонтӕ сыстадысты ӕмӕ ӕхсӕвы- 
гон фӕлыгъдысты сӕ райгуырӕн зӕххӕй, ӕрбафтыдысты Гер- 
манмӕ. Ныр сыхӕгтӕй сӕ иутӕн — фырт, иннӕтӕн — чызг.

Фырт кӕмӕн уыд, уыцы бинонтӕ бонджындӕр уыдысты, 
хъӕздыгдӕр цардысты.

Ӕмӕ та ам дӕр, немыцы зӕххыл, сӕхиуыл дзӕбӕх куы фӕхӕцы- 
дысты, ногӕй та куы схӕдзар сты, уӕд сӕхимӕ 'рбахуыдтой чызг- 
джын бинонты.

Бонтӕ бонты ивтой, рӕстӕг згъорӕгау тындзыдта. Чызг ӕмӕ 
лӕппу бахъомыл сты, сӕ афоныл кӕрӕдзи ӕрцагуырдтой ус 
ӕмӕ лӕгӕн. Сӕ ныййарджытӕ, хъыгагӕн, бирӕ нал ахастой — 
мастдомд лӕджы цард, айгъайдӕр, фӕцыбырдуг вӕййы. Сӕ 
бынтӕ кӕстӕртӕн баззадысты. Уыдис сӕм ноджы дарӕсхуыйӕн 
фабрикӕ. Хӕсты бӕллӕхтӕ дӕр ӕй уыйас нӕ бахъыгдардтой, 
нӕдӕр ыл бомбӕтӕ 'рхауд, нӕдӕр ыл сармадзаны нӕмгуытӕ 
сӕмбӕлд — тӕккӕ абон дӕр скуыстаид.

Зӕды къабузы хуызӕн ӕртӕ чызгӕй иу дӕр иронау не 'мбӕрста. 
Уый мын бынтон фӕхъыг цӕмӕндӕр. Дзырд райстон сӕ мад ӕмӕ 
фыдӕй, чысылгайчысылгай сын ӕвзаг дӕр ӕмӕ сӕ дардбӕстаг 
фыдӕлты ӕгъдӕуттӕ дӕр кӕй амондзысты, уый тыххӕй. Ау, уӕдӕ 
уын, зӕгъын, уӕхи ныййарджытӕ уӕ зӕрдӕты куы ныффидар 
кодтой ирон адӕмы ном, уӕ мадӕлон ӕвзаг. Ӕнӕуидаг уаддзал- 
хау, зӕгъын, ма фӕкӕнут уӕ цоты.

Сызгъӕрин сахат мын зӕрдылдарыны охыл лӕвар кодтой, фӕлӕ 
сын ӕй нӕ бакуымдтон:

— Мӕнмӕ ма разӕй карз хӕстытӕ 'нхъӕлмӕ кӕсы, ӕмӕ куыд 
уыдзӕн — цы уыдзӕн, уый Хуыцауӕй ӕддӕмӕ ничи зоны, ӕмӕ уӕд 
та мард фӕдӕн, уӕд уӕ зынаргъ лӕвар кӕй амӕддаг фӕуыдзӕн — 
мӕгъа... Кӕд ӕгасӕй баззайон, уӕд та ма кӕд фембӕликкам.

Хуыцауӕй разы, сӕрӕгасӕй сыздӕхтӕн хъӕмӕ. Фӕлӕ мын 
никуал бантыст раздӕры Кенигсбергмӕ афтын, кӕд уыцы хауӕц- 
цаг ирон бинонтӕм мӕ зӕрдӕ тынг ӕхсайдта, уӕддӕр. Хуы- 
цауы уазӕг уӕд сӕ байзӕддаг.



МӔ ФЫДЫ МЫСИНӔГТӔЙ

Ацы хабар та мыл ӕрцыдис Баварийы. Иу чысыл горӕт ба- 
цахстам. Салдӕттӕ мӕм фӕфӕдисау сты:

— Ӕмбал дӕлбулкъон! Уартӕ иу хӕдзармӕ нӕ зӕрдӕ 'хсайы 
— пъолыл дзы мардӕй немыцаг афицер хуыссы. Фӕлӕ, марадз- 
зӕгъай, ӕмӕ нӕ дынджыр фыййау куыдз мидӕмӕ уадза. Ама- 
рынӕн та ӕвгъау у — ахӕм стыр ӕмӕ рӕсугъд у, ахӕм!

Куыдз, дам, зӕрдӕ зоны, фӕлӕ уӕддӕр йемӕ арӕхсын хъӕуы. 
Кӕй дзы тӕрсыс, уый куы бамбара, уӕд дзы дӕхи хъахъхъӕн, 
фӕхӕцдзӕн дыл. Уӕдӕ немыцаг фыййау куитӕ та сӕ зондӕй 
зындгонд сты, раст нӕхи кавказаг фыййӕуттау тынг ӕмбаргӕ.

«Ӕз ӕй ӕрдомдзынӕн, бауадздзӕн мӕ мидӕмӕ дӕр ӕнӕ фыд- 
былызӕй», — скарстон мӕхицӕн. Ме 'мбӕлттӕ мын мӕ фӕнд 
бамбӕрстой:

— Ма бакӕн афтӕ! Топп ыл ныххуырсӕм ӕмӕ — фӕцис. 
Сырды хъӕлӕсмӕ дӕхи кӕдӕм ӕппарыс? — дзурынц мӕм, фӕлӕ 
ӕз мӕ фӕнд нал аивтаин. Куыдзы мӕ цӕсты кӕронӕй дӕр нӕма 
федтон, афтӕмӕй йӕ рагацау уарзтон: йӕ мард хицауы сӕрыл 
дӕр хъазуат хӕсты цӕуы, никӕй йӕм уадзы хӕстӕг.

Нӕй куыдзы цӕстытӕм дӕргъвӕтин рӕстӕг мӕстыгӕрӕй, 
карзӕй кӕсӕн, фӕлӕ йӕм ӕз иу ӕхсгӕ каст фӕкодтон тызмӕгӕй 
ӕмӕ йын бардзырддӕттӕг хъӕлӕсыуагӕй загътон:

— Ӕнцад бад! — ӕмӕ йын къухӕй цӕхгӕр зӕхмӕ амонын. 
Ӕцӕг дӕр ахӕм егъау ӕмӕ хӕрзуынд куыйтӕ бирӕ нӕ федтон. 
Йӕхи дыл андзӕрста, зӕгъгӕ, уӕд дӕ гуырӕй райгӕ у, кӕд 
цыфӕнды тӕнхауд уыдис, уӕддӕр. Ӕвӕццӕгӕн, цалдӕр боны 
нӕ бахордта, доны хъӕстӕ нӕ фӕцис...

Куыдз раздӕр бауынӕргъыдта, стӕй сабыргай бахъинц-хъинц 
ласта ӕмӕ йӕ фӕстӕгтыл ӕрбадт, ӕмбаргӕ цӕстытӕй мӕм кӕсы, 
гъа-ма, дарддӕр та цы уыдзӕн, зӕгъгӕ.

Ӕз ӕм уӕндон санчъехтӕй комкоммӕ бацыдтӕн, йӕ сӕр ын 
рӕвдаугӕ ӕрсӕрфтон. Йӕ буар базыр-зыр кодта. Йӕ хурхбӕт- 
тӕныл ын ӕрхӕцыдтӕн ӕмӕ йӕ кӕртмӕ раластон. Салдӕттӕй 
йын чидӕр дзидзайы консервы къопп фегом ласта, ӕрӕвӕрдта 
йын ӕй йӕ размӕ. Уый мӕнмӕ фӕрсӕджы хуызӕн скасти:

— Хӕргӕ кӕн!
Ӕмӕ йӕ ахордта. Уӕдмӕ немыцаг булкъоны мард ӕддӕмӕ 

рахастой. Ӕппӕт ӕууӕлтӕм гӕсгӕ дӕр хъуыддаг афтӕ бамбаргӕ 
уыд, ӕмӕ, мах горӕт куы бацахстам, уӕд уый йӕхи амардта дам- 
бацайӕ — йӕ фарсмӕ йын ӕй ссардтой. Хӕдзары ӕндӕр ничи 



Дауиаты Эсмеральдӕ

разынд, йӕ бинонтӕ сӕхи талф-тулфӕй кӕй бафснайдтой, уый 
бӕрӕг уыд дзаумӕтты змӕстӕй.

Дарддӕр абырстам. Куыдз мемӕ баззад, ме 'вастӕй хӕринаг 
никӕй къухӕй иста. Уӕд дын ыл иуахӕмы нӕ инӕлары цӕст 
ӕрхӕцыд. Иу куыдз иннӕмӕй цӕмӕй хъауджыдӕр кӕны, уый 
хорз зыдта. Ӕмӕ мын ӕй йӕхицӕн лӕварӕн ӕрдомдта. Ӕз 
ныццӕхгӕр дӕн, нӕ йын ӕй дӕттын.

Йӕ маст мӕ ахӕм хуызы райста: стыр хӕрзиуджытӕ кӕмӕн 
ӕмбӕлд, уыдоны номхыгъды ӕз ӕппӕты сӕрӕй фыст уыдтӕн, 
ӕмӕ мӕ ахахх кодта...

Диссӕгтӕ: Германӕй нӕхимӕ цӕуыны къахыл куы уыдыстӕм, 
уӕд скатайаг дӕн, уӕдӕ куыдзы цы фӕкӕндзынӕн, мемӕ йӕ куыд 
аласон арӕнты сӕрты, зӕгъгӕ.

Ӕмӕ дын иу ӕхсӕв ӕвӕдӕй фесӕфт — мӕ мидхъуырдухӕн 
мын бамбӕрстаид ӕви йӕ йӕ райгуырӕн зӕххӕй цӕуын нӕ 
бафӕндыдаид, уый та ӕрмӕст йӕхӕдӕг зыдта...

Хӕстон ӕмбӕлттӕ.



ПРТИСТЫТГЕ худынц

ДЗАДТИАТЫ Уакка

ДЗЫРДАРӔХСТ РЕЗО

Резойӕн йӕ зонгӕ Габо бӕрнон кусӕг уыди. Резо йӕм иуах- 
ӕмы цыдӕр курдиатмӕ бацыди. Габо, йӕ разы цы графин уыд, 
уый кърандасӕй бахоста ӕмӕ афтӕ:

— Мӕнӕ амӕн йӕ бон куыд нӕу дӕ хъуыддаг саразын, афтӕ 
мӕ бон дӕр ницы у.

Резо иудзӕвгар ӕнӕ дзургӕйӕ алӕууыди, стӕй срӕцыгъта: 
— Ӕмӕ уӕд ацы кабинеты дыууӕ графины цӕмӕн хъӕуы?

Резо минасы фынгыл бадти. Мӕкъуыстӕгыл ма цы дзид- 
зайы муртӕ аззад, уыдон ӕхсыдта. Уӕд ӕм Быттул бадзырдта:

— Стӕгыл куы ницыуал ис, уӕд ма дзы цы 'хсыныс? Ӕви 
куыдз дӕ?

Резо дӕр ӕм фӕцарӕхсти:
— Быттул, раст зӕгъыс, дзидза йыл нал и, фӕлӕ дзы магъз 

дӕ сӕрӕй фылдӕр и.

Чындзӕхсӕвы фынджы уӕлхъус иу къуыдипп лӕг Резойӕн 
дзуры:

- Резо, ныр дӕуӕй цӕй лӕг и? Лӕг хъуамӕ мӕ хуызӕн уа: 
лыстӕг, ӕлвӕст къахджын, тӕнджын, сӕрджын.

Резо дӕр ын афтӕ:
Махмӕ лыстӕг къӕхтӕ ис хърихъуппытыл, дынджыр тӕнтӕ 

- къамбецыл, егъау сӕр та — хӕрӕгыл.



Дзадтиаты Уакка

ЦОЦИТЫ КЪӔДЗӔХ

Цоциты Къӕдзӕх уыди Хуссар Ирыстоны театры хуыздӕр 
артистытӕй иу. 1957 азы Тбилисы уыди облӕсты литературӕ 
ӕмӕ аивады декадӕ. Спектакльтӕ ӕвдыстой Марджанишвилийы 
театры. Къӕдзӕх ануазын уарзта ӕмӕ спектакльмӕ нозтджынӕй 
бацыд. Уый тыххӕй йӕм хицауад фӕхӕрам сты. Уый фӕстӕ йе 
'мбӕлттӕй цалдӕрӕн сгуыхт артисты нӕмттӕ радтой. 
Къӕдзӕхмӕ дзы ницы ӕрхауд. Уый лӕгӕн фӕхъыг ӕмӕ загъта:

— Ай диссаг нӕу! Ныр нуазыны тыххӕй нӕмттӕ куы дӕттик- 
кой, уӕд та зӕгъиккой: «Ӕмӕ Къӕдзӕх куынӕ нуазы!»

Къӕдзӕх ӕмгарджын лӕг уыдис. Иуахӕмы Дзӕуджыхъӕумӕ 
ӕрцыд, ӕмӕ йӕ театры артистытӕ ахуыдтой. Фынгыл — хӕрд, 
нозт парахатӕй, ноджы хуылфыдзауматӕй физонджытӕ. Къӕдзӕх 
игӕр ӕмӕ уыргтӕй хӕры. Лӕппутӕй йӕм иу бадзырдта:

— Къӕдзӕх, рӕуджытӕй дӕр ахӕр.
— Ӕмӕ адон дӕр уӕззау куынӕ сты, — дзуапп ын радта 

Къӕдзӕх.

Къӕдзӕх Мӕскуыйы театралон институты ахуыр кодта. Сӕрды 
каникулты куы ссыдис, уӕд йӕ раздӕры ӕмкъласон Муртазыл 
амбӕлди. Кӕрӕдзиуыл бацинтӕ кодтой.

— Нӕ раздӕры ӕмкъласон Жоржыкк обкомы кусын райдыд- 
та, — аппӕлыд ын Муртаз.

— Афтӕ йын хъӕуы, рагӕй дӕр фаджыс уыди! — загъта 
Къӕдзӕх.

Иу бон Къӕдзӕх йӕ зонгӕ Джиоты Димитры хӕдзары 
кӕртмӕ бахызт ӕмӕ кӕрдойы бын ӕрбадти. Димитры ус асин- 
тыл ӕрцӕйхызт, ӕмӕ йӕ Къӕдзӕх афарста:

— Димитр хӕдзары ис?
— Нӕй, куыстмӕ ацыди, — дзуапп радта ус.
Уӕд ӕй Къӕдзӕх ногӕй фӕрсы:
— Ӕмӕ сӕны дурын дӕр йемӕ ахаста?



АРТИСТЫТӔ ХУДЫНЦ

ТАЛТТАТЫ Бексолтан

«ӔЗ ӔРЫДОЙНАГ НАЛ ДӔН!»
Сӕрды тӕккӕ тӕвддӕр рӕстӕг Лескенӕй спектаклы фӕстӕ 

рараст стӕм нӕ «цъыкзамтыл». Афтӕ хуыдтам нӕ хӕлддзаг 
автобус. Тыхтӕй-амӕлттӕй схӕццӕ стӕм Ӕрыдонмӕ. Сылгой- 
магӕй-нӕлгоймагӕй дойныйӕ мардыстӕм. Баурӕдтам машинӕ. 
Иу хӕдзармӕ бадзурӕм, иннӕмӕ бадзурӕм, дон нын авӕрут, 
зӕгъгӕ. Дон дӕттӕг нӕй. Хъӕуӕн йӕ кӕронмӕ ахызтыстӕм, 
уӕддӕр дон нӕй.

— Цы гӕнӕн ис, ардыгӕй горӕтмӕ бафӕразын хъӕуы, — 
загъта Бесӕ.

— Бауром-ма машинӕ, Салам! — нырмӕ сабырӕй бадӕг Дзу- 
гаты Жорӕ ныхъхъӕр кодта йӕ дзыхыдзаг.

Автобус ӕрлӕууыд.
— Хорз адӕм! Бахатыр мын кӕнут! Абонӕй фӕстӕмӕ ӕз ӕры- 

дойнаг нал дӕн. Мӕхи фыссын Джызӕлыл. Уыдон дон нӕ, фӕлӕ 
ма мын арахъхъ дӕр раттиккой.

Фӕстагмӕ куыд рабӕрӕг, афтӕмӕй уыцы бон Ӕрыдоны дон- 
дзӕуӕн хӕтӕлтӕ цалцӕг кодтой.

«ФӔЛТАУ МӔЛӔТ!»
Репетици цӕуы. Урсгвардионтӕ ӕмӕ сырхыты ’хсӕн бацай- 

дагъ хӕст. Сӕ иутӕм дӕр нӕмыг нал и. Хӕцӕнгӕрзтӕ акалдтой 
ӕмӕ бавнӕлдтой лӕгӕй-лӕгмӕ хӕстмӕ. Тыбылты Чермен уыд 
урсытӕй, Цӕгӕраты Глеб — сырхытӕй. Иумӕ хӕцгӕ сын ӕрцыд. 
Сырхытӕ хъуамӕ фӕуой уӕлахиз. Чермен — къабазджын лӕппу. 
Глебы йӕ быны ӕрнорста. Режиссер ӕм залӕй дзуры:

— Чермен, Глеб дыл хъуамӕ фӕуӕлахиз уа!
Чермен йе уӕхсчытӕ фӕстӕрдӕм акодта, йӕ фӕтӕн риуыл 

размӕ рахӕцыд:
— Мӕныл хъуамӕ мӕнӕ гъйай фӕуӕлахиз уа? Мӕ иу цонджы 

тых ӕм куынӕ ис, уӕд... Ногирмӕ цы цӕсгомӕй ныццӕудзынӕн?
Режиссер ма йын цыдӕр зӕгъынмӕ хъавыди, фӕлӕ Чермен 

фӕразӕй:
— Мацы мын дзур. Нӕ уыдзӕн уый. Фӕлтау мӕлӕт.
Режиссер бамбӕрста Чермены уавӕр ӕмӕ сын сӕ бынӕттӕ аивта.

цин
Тотыр уынджы уырдыгмӕ хъӕлдзӕгӕй ӕруайы. Йӕхимидӕг 

базары. Цӕстытӕ цӕхӕр калынц фырцинӕй.
— Дӕ райсом хорз, Бодзыр!
— Кӕй райсом у, уый хорзӕх дӕ уӕд, Тотыр! Цыдӕр 

хъӕлдзӕг дӕ абон. Афтӕ раджы...
— Ома нуазгӕ? Нӕ! Цытӕ дзурыс? Ӕз ӕнӕ нозтӕй дӕр 

нозтджыны хуызӕн дӕн мӕ фырцинӕй.
— Ӕмӕ цӕуыл цин кӕныс? Машинӕ рамбылдтай?
— Машинӕ цы у, машинӕ, Бодзыр? Ӕппынфӕстаг мах дӕр 

не 'фсинимӕ адӕмымыггаг ацӕрдзыстӕм.
— Ӕхца ссардтай?
— Ӕхца дӕр не ссардтон, Бодзыр.
— Уӕдӕ цӕуыл у дӕ цин?
— Мӕ усы мад амард. Знон ӕй бавӕрдтам.

ДЖЫЗӔЙЛЛГ ДОН
Джызӕлы клубы хъазӕм спектакль «Сӕрмӕт ӕмӕ йӕ 

фырттӕ». Уыди тынг тӕвд бон. Уӕлдайдӕр цухъхъаты кусгӕйӕ. 
Зонгӕтӕн ӕрбахастой хуынтӕ. Сценӕмӕ схизӕн асины фарсмӕ 
сӕ скъаппы бавӕрдтой. Арахъхъы бедра та скъаппы сӕр доны 
бедрайы фарсмӕ сӕвӕрдтой.

Иу рӕстӕг Бало сценӕйӕ йӕ хид сӕрфгӕ рагӕпп кодта. Асины 
дыккаг къӕпхӕныл йӕ къах авӕрдта, кружкӕ бедрайы фӕтъыс- 
та ӕмӕ йӕ йӕ тӕккӕ дзагӕй ӕнӕ сулӕфгӕйӕ анызта. Йӕ 
былтӕ асӕрфта ӕмӕ дын афтӕ:

— Ацы Джызӕлӕн сӕ дон дӕр арахъхъы тӕф кӕны!



фрпическо петрпрк/е: тоо изы

Данте ӕмӕ Боккаччойы ӕмрӕнхъ Франческо 
Петраркӕ (1304 — 1374) нымад у итайлаг литерату- 
рон ӕвзаджы бындурӕвӕрӕгыл. Бирӕ бакуыста канд 
поэзийы мидис рацаразыныл нӕ, фӕлӕ ӕмдзӕвгӕты 
формӕйыл дӕр. Йӕ уацмысты музыкӕ у ӕнӕаипп, йӕ 
фӕлгонцтӕ та — хӕрзаив, цӕстыахадгӕ. Поэтӕн йӕ 
райгуырӕн бӕстӕйы ахӕм стыр кад уыд, ӕмӕ йын Ромы 
Капитолийы саккаг кодтой лавры сыфтӕй чъина-худ.

Петраркӕ цы сылгоймаджы уарзта, уый номыл 
ныффыста 317 сонеты. Уыдон ацал-ауал ӕнусы ӕмдзу 
кӕнынц дунейы алы адӕмты сӕдӕгай фӕлтӕртимӕ. 
Уымӕй дарддӕр Франческо Петраркӕ уыди Ренес- 
сансы дуджы разагъды гуманист, дӕсны филолог, 
историк ӕмӕ хъуыдыгӕнӕг.

К Миж луг № 7, 2004

■к -к 1с
Ӕз афтӕ 'нхъӕлдтоп, кары уӕзы бын 
Мӕ уарзты цӕхӕр бацарӕфтыд, бастъӕлд, 
Мӕ бӕллицтыл уӕлӕхох систы азтӕ...

Фӕлӕ нӕ зыдтон, норст цӕхӕрау раст, 
Мӕ риуы уарзт рӕдзӕ-мӕдзӕ кӕй кодта, 
Цӕмӕй та ногӕй сабуха ӕваст, 
Ӕмӕ та суадзой рох мондӕгтӕ ног тау... 
Мӕхи куы ’хсон мӕ цӕссыгӕй, уӕддӕр 
Ныр ног бӕллӕхтӕ баййафдзӕн мӕ сӕр; 
Ӕрцъыккӕхсон — ӕмбӕхст мӕ риуы арф, 
Ныррухс уыдзӕн йӕ сонт цӕхӕртӕй арв.

Ныр ацы арт — уый рахатыдтон рагӕй — 
Нал, нал бакомдзӕн цӕссыгтӕн хуыссын... 
Зынг ӕмӕ Дон — дыууӕ цыфыддӕр знагӕн 
Бӕрзонд Хуыцау нывондӕн мӕн хӕссы.

♦0, фервӕзтӕн!» — мӕ фӕллад уд дзыназы... 
... Фӕлӕ дӕ сурӕт слӕууы ног мӕ разы.

Ходы Камалы тӕлмац

* ± ‘к
Ӕмхиц дӕн тохмӕ, афтӕмӕй ӕдых дӕн.
Цӕрынц мӕ риуы их ӕмӕ сырх зыпг, 
Ныфс ӕмӕ тас, нӕргӕ цин ӕмӕ хъыг. 
Нӕ уырыд зӕххыл сау цъыфы нынныхстӕн,

Мӕ сӕнтты та фӕамайын мӕсыг
Уӕлдунетӕм. 0, исты хос мӕ рыстӕн: 
Ӕхсӕв уа, бон — кӕны дӕ кой, дӕуыстӕн 
Мӕ фӕллад зӕрдӕ, адӕргӕй нындзыг.

Мӕхи ӕлгъитын, удисӕгмӕ сидын.
Фӕлӕ та ног лӕгъстӕтӕгӕнгӕ сисын 
Мӕ къухтӕ арвмӕ: «Ме Скӕнӕг, ныббар!»

Мӕ куыд — мӕ худын. Нал мӕ хъӕуы цард дӕр, 
Нӕдӕр мӕлӕт. Хуыцауӕй мын — лӕвар: 
Ӕнусон рис. Цы зӕд, цы зин дӕ, цавӕр!

"к к к
Ӕруадзӕд арв дӕ галуантыл йӕ фӕттӕ! 
Гыркъотӕй дӕр, цӕугӕдӕттӕй дӕр хъалон 
Ӕрбассивыс. Кӕд бирӕгъ нӕ дӕ, баллон! — 
Ӕфсис дын нӕй, нӕ зоныс бӕрц, ӕгъгъӕдтӕ.

Бийыс ӕдзух гадзрахатӕй фыдвӕндтӕ, 
Нӕ зӕххыл зилы халонау дӕ аууон, 
Сӕны цагъар, кӕрӕфгуыбын, хъахбайдон, 
Цӕлмӕ кафджытӕн ривӕддон — дӕ уӕттӕ.

Ам арвитынц, бӕгъдулӕггӕнгӕ, се ’хсӕв 
Зӕрин айдӕнтӕн, бур цырӕгътӕн се ’хсӕн. 
Ӕвзонг чызджыты хъебыртӕм ӕппарыс.

Кӕддӕрты та ӕфхӕрд уыдтӕ, рыствӕллад, 
Ӕнӕкъона, бӕгънӕг ӕмӕ бӕгъӕввад.
Ныр сау фӕздӕгӕй не Скӕнӕджы марыс.

к к к
Ызгъоры рӕстӕг — ахӕм у йӕ уаг.
Мӕ цард фӕцӕуы, нал ын ис ыздӕхӕн.
Кӕддӕры бонтӕ... Фесты мын мӕ фаг, 
Нӕ сӕ мысын — мӕ фаронмӕ фыдӕх дӕп.

Мӕ абон дӕр, мӕ фидӕн дӕр — мӕстаг.
Йӕ былмӕ мӕ бӕргӕ фӕсайы къӕхӕн, —
Цыдӕр тых мын нӕ фӕдӕтты фӕндаг: 
Хуыцауы къух йӕ уромӕг бӕллӕхӕн.

Ӕрхӕндӕг дуне. Скадавар дзы рухс. 
Хӕрӕмттӕ — хӕрх, ӕхцон исдугтӕ — цъус. 
Ӕз фурды астӕу баззадтӕн ӕд чема.

У мачтӕ цъӕл, мӕ фыййӕгтӕ дӕр — пырх.
Уад абухы. Ӕвзарынц мыл сӕ тых
Мылаз гуылфӕнтӕ — ницыхъом дӕн семӕ.

к к к
Мӕ дудгӕ хъарӕг, курын дӕ, фӕцу мын 
Ӕгомыг дурмӕ, ракӕ йын мӕ хъаст — 
Уый бамбӕхста йӕ дӕлбазыр мӕ Уарзт 
(Йӕ уд та — арвыл, зӕдтимӕ). Фӕдзур ын:

Сӕрсӕфӕпты ’хсӕн нал фӕразын, хур мып 
Ад нал кӕны, мӕ ныфс, мӕ тыхтӕ — саст. 
Ӕдзух вӕййы йӕ дунемӕ мӕ каст, 
Ӕмӕ адзал мӕхи дзыхӕй фӕкурын.

Фӕкӕсынц мӕм ӕдзард сыфтӕртӕ хъӕды 
Йӕ къахвӕдтӕ, ӕнкъардӕй сӕм кӕсын, 
Фӕуидзын сӕ, табутӕ сын кӕнын.

Зӕгъ ын, мӕн дӕр йӕ бӕстӕмӕ кӕй фӕнды, 
Кӕй нал фӕразын уый мысгӕйӕ ам.
Ӕркӕсӕд мӕм, ӕрдӕттӕд мӕм йӕ арм.

к к к
О Удисӕг, о емынӕ, мӕ уӕнгӕл, 
Ды ауагътай мӕ цырен артыл дон. 
Ӕмбойны баруад дидинӕг, ӕрвон, 
Ӕрхауди дуртыл дзаг нуазӕн, ныттӕгӕл.

Фӕсидзӕр дуне, сау мастӕй ныддӕнгӕл, — 
Ды демӕ 'рхастай низ ӕмӕ фыдбон.
Ӕфсарм, ӕгъдау... Ыскодтай сын кӕрон. 
Дзыназын ӕз — тыхсаст ӕмӕ фыдӕнхъӕл.

Йӕ уынд, йӕ конд — ӕмбал та сын кӕм уыд! 
Бӕсты фидыцтӕ сиу ысты йӕ нывы.
Ныр къухдарӕнӕй асхъиудта налхъуыт.

Ӕрвдидинӕг йӕ уӕлвӕзӕй фӕхъуыд.
Ныр уыцы ныв ӕмбӕхсы арв йӕ къуырфы, 
Ӕмбӕхсы йӕ йӕ рӕбыны мӕ уд.

ПЕТРАРКӔЙЫ ЗОНДЫ НЫХӔСТӔЙ
• Иумӕйаг рӕгъауӕй рацӕуыныл чи афӕлвары, уый ӕхсӕна- 

ды знагӕй агӕпп ласы. Уӕ хорзӕхӕй, зӕгъут-ма: цӕмӕн?
• Дӕ фыстытӕй дын цӕмӕй ӕппӕлой, уый дӕ фӕнды? Уӕдӕ 

амӕл! Адӕймагмӕ йӕ мӕлӕты бонӕй фӕстӕмӕ райдайынц хорз 
зӕрдӕ дарын. Царды кӕрон — кады райдайӕн.

• Иу ӕмбаргӕ адӕймаг дӕр нӕ рахъаст кӕндзӕн, ӕнӕхъӕн 
дуне цӕмӕйты хъаст кӕны, уыдӕттӕй: алкӕмӕн дӕр йӕхи 
бӕллӕхтӕ фагӕй фылдӕр сты.

• Зыд адӕймаг ӕдзухдӕр мӕгуыр вӕййы. Дӕ мондӕгтӕн бӕрц 
ӕмӕ бӕрӕг исты нысан зон.

• Адӕймаджы йӕ тӕригъӕддаг уавӕрӕй фервӕзын тынг 
зӕрдиагӕй куы фӕнда, уӕд ын мацы бантыса, уымӕн уӕвӕн 
нӕй.

• Чингуытӕ ӕппындӕр ӕвзаргӕ ма кӕн, афтӕмӕй сӕ «ныхъ- 
уыр», уӕд дӕ зондӕн йӕ тӕхыны хъомыс исыс, кӕнӕ йӕ бын- 
тон сӕфтмӕ тӕрыс.

• Ныфс ӕмӕ фӕнд кӕрӕдзи цырын кӕнынц, кӕрӕдзи цӕрайӕ 
цӕрынц: иу дзы куы 'руазал вӕййы, уӕд иннӕуыл дӕр ихӕнриз 
бахӕцы, иу дзы куы сӕхсиды, уӕд иннӕ дӕр рафыцы.

• Сӕрибарӕй хъуыды кӕнын у ӕппӕты стырдӕр сӕрибар. 
Ӕмӕ иугӕр иннӕтӕн уыцы сӕрибар ис, уӕд ӕй ӕз мӕхицӕн 
дӕр домын.

• Адӕймаг цас чъындыдӕр уа, уыйас ӕгъатырдӕр у.
• Ӕцӕг уӕздан адӕймаг стыр уды хицауӕй нӕ райгуыры, 

фӕлӕ йӕхицӕй ахӕм скӕны йӕ ӕвӕджиауы хорз хъуыддӕгты 
фӕрцы.

• Бирӕ зонынӕй цы ис, царды дзы куынӕ пайда кӕнай, уӕд!
• Сызгъӕрин, ӕвзист, налхъуыт-налмас, зынаргъ дарӕстӕ, 

мармӕр галуантӕ, нывтӕ ӕмӕ ӕндӕр дзауматӕй адӕймаг цы 
ӕхцондзинад райсы, уый рӕстӕгмӕ у. Чингуытӕй та ӕцӕг 
зӕрдӕскъӕфт фӕвӕййӕм: уыдон немӕ дзурынц удӕгӕстау — 
уыдон нӕ хуыздӕр уынаффӕгӕнджытӕ, нӕ ахсджиагдӕр 
хӕлӕрттӕ сты.

• Бирӕ аиппыты хицауӕн бирӕ хицӕуттӕ ис.
• Ӕппӕлӕн ныхас зондджынӕн пайда у, ӕдылыйӕн — зиан.
• Аууонӕн йӕхигъдауӕй равзӕрӕн ӕмӕ уӕвӕн куыд нӕй, 

афтӕ у кады хабар дӕр: фарны хъуыддӕгты бындурыл куынӕ 
сырӕза, уӕд нӕдӕр ӕцӕг уыдзӕни, нӕдӕр фидар.

• Кад мӕрдтӕн ницы ахъаз у. Удӕгӕсты та бирӕ хӕттыты 
бабын кӕны.

• Мӕнг кады бӕсты ӕнӕ кад хуыздӕр.
• Быцӕйуаг хъуыддӕгтӕ ӕвзаргӕйӕ хъуыдытӕ алыхуызон 

рауайынц, фӕлӕ рӕстдзинад ӕдзухдӕр иу вӕййы.
• Цас уарзыс, кӕд уый бамбарын кӕнын дӕ бон у, уӕд чысыл 

уарзыс.
• Куыд судзыс, кӕд уый равдисын фӕразыс, уӕд гӕзӕмӕ 

судзыс.
• Адӕмӕн лӕггад кӕнынхъом чи у, ӕмӕ чи нӕ лӕггад кӕны, 

уый адӕймаджы егъаудӕр хӕс ницӕмӕ дары ӕмӕ йын адӕй- 
маджы ном хӕссыны бар нӕй.

• Айдагъ мӕ удыл кӕй тыхсын, уый мын ӕгӕр дӕр ма у. 
Тӕхудидӕгӕй, а хъуыддаджы фаг уӕддӕр куы суаин!

• Стӕм адӕймӕгтӕй иу суӕвыныл кӕд иттӕг зӕрдиагӕй ар- 
хайын, уӕддӕр нырма бирӕтӕй иу дӕн.

• Бӕллын, мӕлӕт мӕ кувгӕ-кувын кӕнӕ фысгӕ-фыссын куы 
'рбаййафид, уымӕ.

• Мӕ бонзонгӕ уагӕвӕрдтӕ ахӕмтӕ сты: талф-тулфӕй фаутӕ 
ма ’вӕр, исты хъуыддагыл дзургӕйӕ цӕхгӕр ма ныллӕуу.

• Алы ӕнус дӕр хъуамӕ разы уа йӕ курдиатджын адӕй- 
мӕгтӕй.

• Алчи дӕр искӕмӕн ныббарыны бӕсты йӕхицӕн ныббардзӕн. 
Ӕмӕ ноджы: алчи дӕр йӕхицӕн зӕрдӕтӕ авӕрыны бӕсты 
искӕмӕн авӕрдзӕн зӕрдӕтӕ.

• Диссаг у, фӕлӕ фыдынд адӕймӕгтӕ дӕр ныууадзынц рӕ- 
сугъд хъуыддӕгтӕ. Фидий ӕмӕ Апеллесы рӕсугъды койтӕ ни- 
куы ӕрыхъуыстам. Фӕлӕ сӕ иуӕн замманай уацмысты хӕйттӕ 
баззад, иннӕмӕн та — йӕ кад.

• Хъысмӕт искӕмӕ хорз цӕстӕй куы ракӕсы, уӕддӕр ӕрмӕст 
уый тыххӕй, цӕмӕй йӕ уый фӕстӕ асайа. Адӕймаджы уӕлиау- 
мӕ сисы ӕрмӕстдӕр уый тыххӕй, цӕмӕй йӕ уырдыгӕй рап- 
пара. Уӕвгӕ ӕнтыстыл цин кӕнын адӕймаджы стыр рӕдыд у. 
Ахӕм рӕдыдтӕн та кӕрон дӕр нӕй.

• Тыхджынтӕн ӕххуыс кӕнын аслам лӕггад у, ӕдыхтӕн чи 
ӕххуыс кӕны, стыр уды хицау уый у.

• Гӕлхӕрд ӕмӕ талынг удтӕ алцы дӕр сусӕгӕй кӕнынц, 
амондджынтӕн ӕмбӕхсӕнтӕ нӕй, алцыдӕр сын — ӕргом.

• Хъысмӕты фыдӕвзарӕнтӕн ӕппӕтӕй хуыздӕр уарт — 
лӕгдзинад, ӕхсар. Тӕппуд ӕнӕхӕцӕнгарз у, цас тынгдӕр 
тӕрсай, уыйас дӕм тас ӕмхицдӕр у; лидзӕджы сургӕ кӕнынц, 
фӕрсылы — ссӕндгӕ, лӕууӕгӕн ссӕндӕн нӕй.

• Адӕймагӕн кусынӕй ӕрдзондӕр хъуыддаг ницы ис, гуыргӕ 
дӕр уый тыххӕй ракӕны, маргъ тӕхынӕн ӕмӕ кӕсаг ленкӕн 
куыд райгуыры, афтӕ.

• Хӕлӕгдзинад стыр аипп у. Уыцы аипп йӕ хицауӕн — йӕ 
марӕг: хӕлӕггӕнагмӕ йӕ алыварс адӕм цас амондджындӕр 
фӕкӕсынц, уыйас йӕхӕдӕг ӕнамонддӕр кӕны.

• Зонд ӕмӕ тых ӕдзухдӕр хибӕрттӕй фӕцӕуынц: иу дзы 
рохуаты баззайы, иннӕ та дидинӕг фӕкалы. Фӕлӕ цалынмӕ 
фыццаг райхъал вӕййы, уалынмӕ дыккаг баруайы...

• Ӕрвылбон цы уынӕм, уый нӕм диссаг нал фӕкӕсы, стӕм 
хатт цы уынӕм, уымӕй та зӕрдӕскъӕфт фӕвӕййӕм.

• Зайӕгойты иу ранӕй иннӕ ранмӕ куы рахӕссӕм, уӕд сӕ 
дон фендӕрхуызон вӕййы; хъӕддаг къудзи ног бынаты йӕ ми- 
ниуджытӕ раивы ӕндӕртӕй. Мӕ ныхас чердӕм здахын, уый 
ӕмбарут? Ӕз дӕр — цы йӕ 'мбӕхсон? — хъӕуы мӕхимӕ 
иухуызон фӕкӕсын, сахарты та — ӕндӕрхуызон; хъӕуы ме 
'рдзон уагыл вӕййын, сахары та искӕй фӕзмгӕйӕ фӕцӕрын.

• Уӕздан адӕймӕгтӕн цы хӕрзиуджытӕ ӕмбӕлы, уыдон фи- 
диссӕгтӕм куы 'рхауынц, уӕд мӕм нӕ иумӕйаг хъысмӕт кӕ- 
уинаг ӕркӕсы.

• А дунейыл ахӕм хӕрзхъӕд ницы ис, сахъӕттӕ кӕмӕ нӕ уа.
• Адӕймаджы хъуыддӕгтӕй иу дӕр ӕххӕст ӕмӕ ӕнӕаипп 

нӕу. Цыфӕнды ӕнӕныфс критик дӕр кӕмӕфӕнды дӕр ссардзӕн, 
йӕ хъуын ын цӕй тыххӕй ацӕгъда, ахӕм исты.

• Мацы хъуаг у, стӕй дӕм фагӕй фылдӕр ма уӕд, иннӕтӕн 
командӕ ма кӕн, стӕй искӕй дӕлбар дӕр ма у — ахӕм у мӕ нысан.

• Мӕ царды бонты ӕрцыдтӕн ахӕм хъуыдымӕ: ӕппӕтӕй 
тынгдӕр дӕ рӕстӕг сафыс дӕ хӕлӕрттимӕ ныхас кӕнгӕйӕ, уый 
дӕр ӕнӕзынгӕйӕ; дӕ рӕстӕг дын тӕккӕ ӕгъатырдӕрӕй чи сси- 
вы, уыдон — дӕ хӕлӕрттӕ.

• Ӕппӕтӕй хуыздӕр та: фысс, мыдыбындзытӕ мыд куыд 
ӕмбырд кӕнынц, афтӕ — дидинджытӕ ӕнӕвнӕлдӕй ма уадз, 
фӕлӕ сӕ мыды фӕзгъӕртӕ фестын кӕн, цӕмӕй бирӕ алцӕ- 
мӕйты иу хуыздӕр исты рауайа.

• Мӕ авналӕнтӕ мын чи цыбыр кӕна, ахӕм фӕтӕг мӕ нӕ 
хъӕуы. Фӕтӕг фӕтӕгӕй баззайӕд, фӕлӕ мӕнӕн хъуамӕ мӕхи 
цӕстытӕ, мӕхи зонд, мӕхи сӕрибар уа; хъуамӕ, кӕдӕм мӕ 
фӕнды, уырдӕм цӕуон, алцӕмӕ дӕр мӕ хъус дарон, хъуамӕ 
тырнон, къухы бафтӕн цӕмӕн нӕй, уымӕ, бар мын уа цыбырдӕр 
фӕндагыл цӕуынӕн дӕр, стӕй дӕрдтыл ӕрзилынӕн дӕр, фадат 
мын уа тагъд кӕнынӕн дӕр ӕмӕ бафӕстиатӕн дӕр, иуварс аз- 
дӕхынӕн дӕр ӕмӕ балц ӕрдӕгыл ныууадзынӕн дӕр.

• Ног бон йемӕ бирӕ цыдӕртӕ ӕрбахӕссы, хъысмӕты фӕзи- 
лӕнтӕй иу дӕр ӕнусон нӕу, ӕххуыс арӕх фӕзыны, ӕнхъӕлмӕ 
чердыгӕй нӕ кӕсай, уыцырдыгӕй, ныфс асӕттынӕн афонтӕ нӕй, 
ирвӕзӕн хос бирӕ хатт ӕнӕнхъӕлӕджы фӕзыны.

Хъодзаты Ӕхсары тӕлмацтӕ



мах дуджы» рладыст

НОГ ДУГ — НОГ ФӔЛТӔР

Тугъанты Махарбеджы номыл Аивадон музейы ӕрӕджы 
Ирыстоны скульптортӕн цы равдыст уыд, уый ирд ӕвдисӕн у, 
аивад цыфӕнды уавӕрты дӕр цӕрӕццаг кӕй у, уымӕн. Зӕгъӕн 
ис: ирон скульптурӕ куыд рӕзт ивгъуыд ӕнусы 80 — 90 азты, 
уый бындуронӕй сбӕлвырд.

Равдысты архайджытӕ кӕд алы скъолаты минӕвӕрттӕ сты, 
кӕд алы сфӕлдыстадон хӕстӕ ӕвӕрынц сӕ размӕ, уӕддӕр 
сӕйрагдӕр у, ирон национ скульптурон аивады арӕнты сӕхи хорз 
кӕй ӕнкъарынц, Едзиты Сослӕнбег, Гадаты Лазӕр ӕмӕ Соскъи- 
ты Владимиры традицитӕ сӕхицӕн фӕзминагыл кӕй нымайынц, 
дарддӕр сӕ кӕй хӕццӕ кӕнынц.

Уый уӕлдай бӕрӕгдӕр дары Тауаситы Русланы курдиатыл. 
Хъыгагӕн, ӕнӕнхъӕлӕджы йӕ цардӕй ахицӕн, Мӕскуыйы Су- 
риковы номыл аивадон институты скульптурӕйы факультеты де- 
кан уӕвгӕйӕ. Хъӕздыг у йӕ пластикӕйы ӕвзаг, арӕхстджынӕй 
пайда кодта скульптурон ӕрмӕджы миниуджытӕ ӕмӕ гӕнӕнтӕй.

Реалон аивады тӕваг бӕлвырд бӕрӕгӕй зыны Хъараты Люд- 
милӕ, Тауаситы Станислав ӕмӕ Баликъоты Амыраны уацмыс- 
ты. Абоны цӕстӕй кӕсы йӕ алыварс дунемӕ Аюдмилӕ, цы 
мадзӕлттӕй пайда кӕны йӕ куысты, уыдон дӕр нырыккон сты, 
фӕлӕ йӕ хъуыды та ӕнусон: адӕймаджы миддунейӕ 
хъӕздыгдӕр ницы ис. Царды гармонимӕ тырны Станиславы 
конд сурӕт дӕр. Ам ныхас цӕуы сӕ дыууӕйы ӕмном куысты- 
гыл — «Фын»...

Дунейы хъӕр ӕмӕ адӕймаджы мидсагъӕстӕм лӕмбынӕгӕй 
хьусынмӕ тырнынц Плиты Андрей ӕмӕ Дзанӕгаты Зауырбег. 
Моралон-этикон фарстатӕм уӕлдай здӕхтдӕр у Зауырбег.

Кӕд Едзиты Сослӕнбеджы ӕндӕвдад бӕрӕг дары Дзобаты 
Нлрисы куыстытыл, уӕддӕр афтӕ зӕгъӕн нӕй, ӕмӕ йӕ ком- 
коммӕ фӕзмы. Ис ын йӕхи ӕнӕфӕивддзаг ӕрмдзӕф, хорз арӕх- 
сы ӕрмӕгимӕ архайынмӕ, стӕй уӕндон у: йӕхирдыгонау ӕмба- 
рып кӕны суанг библион сюжеттӕ дӕр. Уӕдӕ темӕмӕ худгӕ- 
Оылӕй кӕм кӕсы, ахӕм куыстытӕ дӕр ӕм разыны, зӕгъӕм, 

Ноэт ӕмӕ музӕ».

Тауаситы Станиславы «Хохаг сылгоймаг» ӕмӕ «Фыййау» 
конд сты згъӕр сыфтӕй, фӕлӕ уыцы силуэттӕ дӕр иуварсӕй 
кӕсӕгмӕ зынынц ӕххӕст гуырвидауцӕй, пластикӕйы ӕвзаг 
свӕййы декоративон сурӕт — ирд ӕмӕ зӕрдӕмӕдзӕугӕ.

Декоративон ӕууӕлтӕй фӕхайджын сты Плиты Андрей ӕмӕ 
Баликъоты Амыраны уацмыстӕ дӕр. Уыдон нӕ 'фтауынц удӕн- 
цойӕ арф хъуыды кӕныныл. Нӕ ныхӕстӕн ӕвдисӕн — Ан- 
дрейы «Сагъӕс» ӕмӕ Амыраны «Йӕ дзыкку бийӕг».

Джиоты Владимир бронзӕйӕ цы композицитӕ скодта, уыдо- 
ныл сахадыдта хъобайнаг скульптурӕйы «сырдон стиль». Фӕлӕ 
нывгӕнӕг йӕхи зонд ӕмӕ зӕрдӕйӕ фӕлынды йӕ аивадон дуне.

Цард ӕмӕ адӕймаджы ахастытыл дзурынц Кцойты Юри 
ӕмӕ Кучиты Асланы уацмыстӕ, лӕджы дисы ӕфтауы сӕ дра- 
матикон ныхмӕлӕуд. Сӕ публицистон хъуыды ифтонг у 
ӕнкъарӕнтӕй, нӕ зӕрдыл нын ӕрлӕууын кӕнынц пластикон 
архетиптӕ. Рӕстӕджытӕ ивынц, фӕлӕ ӕнусон сты уд ӕмӕ 
буары, фарн ӕмӕ фыдӕхы, ӕнкъарӕнтӕ ӕмӕ хъуыдыйы 
мидхӕст, мидхъуырдухӕн.

Алы сурӕт дӕр йӕхи аразӕн ӕрмӕг домы. Фӕлӕ Кцойты 
Юри ӕмӕ Цъӕхилты Сергей хатгай уыцы домӕн ницӕмӕ ’рда- 
рынц, афтӕмӕй сын бантысы хӕрзхъӕд фӕлгонцтӕ сфӕлди- 
сын. Сергей уӕндонӕй пайда кӕны хуымӕтӕг ӕрмӕгӕй. Йӕ 
къухы бафты уазал ӕфсӕйнаджы хъарм уд бауадзын, цӕстытӕн 
рӕвдауӕг сурӕт снывӕндын. Раст ахӕм у йӕ «Къадз».

Цардмӕ худӕнбылӕй кӕсын, гротескы аивадон мадзалӕй 
пайда кӕнын фӕзынд Къорнаты Аланы («Хъӕу»), Тауаситы 
Станиславы («Чызгыскъӕфт»), Цӕрикъаты Билары («Ирон 
чындз»), Дзанӕгаты Зауырбеджы («Фыййау ӕмӕ балеринӕ») 
куыстытыл. Уый дзурӕг у сӕ хъӕздыг миддунейыл, сӕ дӕсны- 
йады уӕрӕх авналӕнтыл. Хъуыды ӕмӕ пластикӕйы парадокса- 
лон ахастытӕ диссаг сты Станиславы «Чызгъыскъӕфт»-ы — 
цӕст рӕвдауынц, зӕрдӕ ӕлхӕнынц.

Ирон национ тип, ирон удысконд, ирон лӕджы психологи 
ӕмӕ характер уӕлдай ирддӕрӕй сӕхи раргом кодтой Цхуыр- 
баты Оледжы скульптурон уацмысты. Йӕ «Сыхаг» у цыргъ 
ныхасуарзаг, хъазӕгой зӕронд лӕг, сыгъдӕг зӕрдӕйы хицау. 
Ахадгӕ у йӕ къухты гӕды кӕй дары, уыцы деталь дӕр — 
сурӕт хӕдзарондӕр, хиондӕр цыма кӕны уый фӕрцы.

Алы аивадон жанртӕ кӕрӕдзийӕн царддӕттӕг басгуыхынц. 
Уый хорз зоны Насхъидаты Хъазыбег. Йӕ сурӕттӕн райсы



«МАХ ДУДЖЫ» РАВДЫСТ

литературон ӕмӕ фольклорон геройты («Сырдон», «Офе- 
лия»)... Бантысы йын рӕстӕджы эстетикон идеал равдисын, 
дуджы улӕфт ӕрцахсын. Рухс ӕмӕ ауӕтты хъазт, буары ну- 
ӕртты змӕлд, уӕлӕдарӕсы ӕнцъылдтӕ, контуртӕ...

Сӕрмагондӕй ма мӕ зӕгъын фӕнды Цхуырбаты Оледжы 
дыууӕ куысты тыххӕй — «Хӕстон раздзог» ӕмӕ «Лӕг ха- 
ламӕрзӕнимӕ». Барӕг ӕмӕ бӕх сиу сты. Ӕмдзӕхгӕр ныв- 
тыл карст кӕй сты, уыйадыл скульптурӕйы мидритм ӕрдыны 
босау ӕлхъывд у — чысыл схуыстӕй дӕр цыма размӕ фатау 
атындздзысты. Цыдӕр фыдӕлтыккон, рагзаманты комулӕфт 
ис ацы куысты.

Миддинамикӕйӕ ӕххӕст у иннӕ уацмыс дӕр. Кӕд куыд- 
уӕлӕмӕ бронзӕ фылдӕрӕй фылдӕр кӕны, уӕддӕр фигурӕ 
нӕ фӕуӕззаудӕр, фӕлӕ фӕцардхуыздӕр. Бронзӕйыл рухс 
ӕнхъӕвзы, хъазы, тыбар-тыбур кӕны, лӕг цас куыстдзагъд у, 
уый ӕвдисы. Афтӕ дӕр дӕм сдзуры дӕ зӕрдӕ, цыма фигурӕ 
дӕ цӕстыты раз рӕзгӕ кӕны...

Фольклорон темӕтӕ хӕстӕг ӕмӕ уарзон сты Цӕрикъаты 
Биларӕн дӕр. «Мыкалгабыртӕ», «Фсати» дӕсныгуыст ӕмӕ 
арфхъуыдыджын сты, сӕ автор скульптурон аивады истори 
иттӕг хорз кӕй зоны, уый сыл бӕлвырдӕй зыны: иуӕй архаи- 
кон ӕууӕлтӕ ис йе 'рмдзӕфы, иннӕмӕй сӕ нырыккон, растдӕр 
зӕгъгӕйӕ та, кӕцыдӕр дуджы символтӕ не схондзынӕ.

Мифологон мотив — «Сизиф» — сног кодта Къорнаты Алан 
дӕр. Нӕй ахӕм адӕймаг, былысчъилхудтӕй чи нӕ тӕрсы, хын- 
джылӕгӕн чи фӕразы. Фӕлӕ уӕддӕр ӕнӕбасӕттон у Сизиф, 
ӕмӕ уый охыл басгуыхы уӕлахиздзауӕй.

Адӕймаджы ӕнӕбасӕттоныл дзурӕг у Дзанайты Зауырбе- 
джы скульптурӕ «Дзуархӕссӕг» дӕр. Уӕнджы тых куы бай- 
сысы, уӕддӕр лӕг домбай вӕййы йӕ мидхъаруйӕ, йӕ номгӕнӕг 
ныфсӕй.

Наталия Левитская

Цхуырбаты Олег. 
Хӕстон раздзог.

Плиты Андрей.
Сагьӕс.

Тауаситы Руслан.
Импсрийы схъис (сӕстаг).

Тауаситы Руслан. 
Сабийы бонтӕ.

Цӕрикъаты Билар. 
Мыкалгабыртӕ.

Дзобаты Барис.
Мысырмӕ лидзӕг. Дур.

Кучиты Аслан.
Ныхӕй-ныхмӕ.

Къорнаты Алан.
Соскъиты Владимиры сурӕт.

Тауаситы Станислав.
Хохаг чызг.



НЕ 'ЙЗЯГ НЯ ФНРН

ДЗИУАТЫ Вадим

ӔВЗӔГТЫ УАВӔР ЦӔГАТ ИРЫСТОНЫ

Кавказы диссаджы миниуджытӕй иу у, бирӕ ӕмӕ дзы алы- 
хуызон ӕвзӕгтӕ кӕй ис, уый. Дунейы дыккаг ӕндӕр бынат 
нӕй, ахӕм чысыл фӕзуаты утӕппӕт ӕвзӕгтӕ кӕм уа. Уыимӕ 
хицӕн кӕнынц сӕ равзӕрдӕй, сӕ социалон бынатӕй, сӕ рӕзты 
ӕмвӕзадӕй, демографион хъаруйӕ.

Хицӕн къордмӕ хауынц Фӕскавказы фылдӕр адӕмтӕ — гуырдзы, 
сомих, азербайджанты ӕвзӕгтӕ. Уыцы адӕмтӕн фыссынады рагон 
ӕгъдӕуттӕ ӕмӕ централизацигонд паддзахӕдтӕ кӕй уыд, уый сын 
фадат радта се 'взӕгты алывӕрсыг рӕзтӕн. Суанг советон дуджы дӕр 
(XX ӕнусы дыккаг ӕмбисы) ӕвзаджы политикӕйы фауинаг хъуыддӕгтӕ 
ацы ӕвзӕгты тынг нӕ бахъыгдардтой. Иуӕй стыр паддзахады мидӕг 
хицӕн паддзахӕдты уавӕртӕ кӕй уыд, уый руаджы, иннӕмӕй та, сӕ 
адӕм ассимиляцийы ныхмӕ фидар кӕй разындысты, уый тыххӕй.

Фӕлӕ Советон Цӕдисы фехӕлды фӕстӕ Фӕскавказы ног 
паддзахӕдтӕн се 'ппӕты бон нӕ бацис ӕвзаджы политикӕйы 
рӕдыдтытӕй хи бахизын. Зӕгъӕм, Гуырдзыстоны ӕвзаджы со- 
циалон уавӕртӕ фӕстаг 10 — 15 азы расайдтой бирӕ быцӕутӕ 
ӕмӕ 1990 азы ныддихтӕ кодтой Гуырдзыстон. Ирон ӕмӕ абха- 
заг адӕмты сӕйраг национ хъару арӕзт ӕрцыд сӕ адӕмо/г 
ӕвзӕгты бартӕ хъахъхъӕнынмӕ.

Ӕвзаджы уавӕр Цӕгат Кавказы хицӕн кӕны Фӕскавказӕй. Цӕгат- 
кавказаг адӕмтӕй бирӕтӕн абон дӕр нӕй фыссынад сӕхи ӕвзагыл.

XX ӕнусы фыццаг ӕмбисы, цӕгаткавказаг ӕвзӕгтӕн официалон 
бартӕ лӕвӕрд куы 'рцыд, уӕд сӕ социалон авналӕнтӕ фӕуӕрӕхдӕр 
ӕмӕ фӕхъомысджындӕр сты, бӕрӕг фӕхуыздӕр сӕ социалон уавӕр. 
Ӕвзаджы тыххӕй фыццаг документ фӕзынди 1918 азы. Уый уыдис 
УСФСР-ы ахуырады адӕмон комитеты уынаффӕ «Чысыл адӕмты 
скъолаты тыххӕй». Уыцы уынаффӕмӕ гӕсгӕ ӕппӕт адӕмыхӕт- 
тытӕн дӕр бар лӕвӕрд цыди мадӕлон ӕвзагыл райдиан, астӕуккаг 
ӕмӕ уӕлдӕр скъолаты ахуыр кӕныны бар.

1917 азы июлы Дзӕуджыхъӕуы Ӕппӕтуӕрӕсейон ахуыргӕн- 
джыты съезд рахаста уынаффӕ, цӕмӕй райдиан скъолатӕ ирон 
ӕвзаджы дыууӕ диалектыл дӕр ахуыр кӕной.

1920 азы райдыдта ног ирон скъолайы арӕзтад.
Чысыл адӕмты культурӕтӕ ӕмӕ ӕвзӕгты рӕзтӕн ахъаз фӕци 

уырыссаг интеллигенци. Зӕгъӕм, Максим Горький дзырдта, 
зӕгъгӕ, хъуамӕ литературӕйы уацмыстӕ тӕлмацгонд цӕуой 
бӕстӕйы стыр ӕмӕ чысыл адӕмты ӕвзӕгтӕм дӕр. Уӕд, дам, 
хорз ӕмбарын байдайдзыстӕм национ-культурон ӕгъдӕуттӕ, 
ӕмӕ уый фӕрцы райрӕздзӕн иумӕйаг социалистон культурӕ.

Уыцы хъуыддаджы XX ӕнусы ӕмбисмӕ чысыл нӕ бантыст. 
Ӕрмӕст Цӕгат Ирыстоны 1940 азы рацыд 83 чиныджы, 1959 — 
1968 азты 1384 чиныджы.

Фӕлӕ уӕд национ ахуырады рӕзт цудын райдыдта. 1952 азы 9 
майы нӕ республикӕйы Министрты Совет рахаста уынаффӕ « Ирон 
скъолайы коренизацийы хъуыддӕгтӕ банывыл кӕныны тыххӕй». 
Фыст дзы уыди: «Коренизация 5 — 7 классов семилетней и сред- 
ней осетинской школы находится в крайне неудовлетворительном 
состоянии и начата без учета условий и возможностей перевода 
преподавания всех предметов на осетинский язык; не были подго- 
товлены кадры учителей, перевод стабильных учебников на осе- 
тинский язык осуществлялся без достаточно разработанной науч- 
ной терминологии, имеющиеся в учебниках ошибки и существен- 
ные недостатки серьезно тормозят усвоение основ наук учащими- 
ся осетинами... Все это приводит к тому, что учащиеся, оканчи- 
вающие осетинскую семилетнюю школу и среднюю школу, испы- 
тывают серьезные затруднения при поступлении в техникумы и 
высшие учебные заведения» («Мах дуг», 1999, № 8, 140 ф).

Ӕвзаджы политикӕйы раздӕры хорз фӕстиуджытӕй бирӕтӕ 
хъахъхъӕд не 'рцыдысты, ӕмӕ абон Цӕгат Кавказы ӕвзӕгты 
социалон ӕмӕ мидарӕзты уавӕр у тынг ӕвзӕр. Уыцы уавӕр 
тыхджындӕр кӕнынц, бынӕттон цӕрджытӕ мадӕлон ӕвзагыл 
бӕрӕг къаддӕр кӕй дзурынц, куыдфӕндыйы цӕстӕнгас ӕм кӕй 
ис, чысыл адӕмтӕ цы ӕвзагыл дзурынц, уыдоны социалон уавӕр 
дӕлӕмӕ кӕй хауы, ӕппӕт уыцы хъуыддӕгтӕ.

Цӕгат Ирыстоны гуманитарон ӕмӕ социалон иртасӕнты инсти- 
тут республикӕйы цӕрджытӕн 2002 азы Джеоргуыбайы мӕйы са- 
рӕзта этносоциалон бафарст. Йӕ ахуырад ӕмӕ социалон-професси- 
оналон уавӕр алыхуызон кӕмӕн у, ахӕм ирӕттӕй бафарстой 490. 
Уыдонӕй ирон ӕвзаг ӕххӕстӕй зонынц 20 проценты Тыхамӕлттӕй 
дзы иронау кӕсынц 23,3 проценты, ӕппындӕр нӕ зонынц кӕсын 
12,4 проценты Тыхамӕлттӕй иронау чи фыссы, уыдон сты 25,3 
проценты, 17,4 проценты та ӕппындӕр нӕ зонынц фыссын.

Республикӕйы дзыллон-информацион фӕрӕзтӕй кӕцы 
ӕвзагӕй пайда кӕнут, зӕгъгӕ, ахӕм фарстӕн цы дзуӕппытӕ 
радтой, уыдон зынынц таблицӕйы.

Цавӕр ӕвзагӕй 
пайдагонд цӕуы дзыллон 
информацион фӕрӕзты

Газеттӕ Телеуынӕн Радио

Сӕйрагдӕр ирон 7,5% 4,9% 5,6%
Ирон ӕмӕ уырыссаг 37,2% 47,1% 21,6%
Сӕйрагдӕр уырыссаг 5 3,0% 47,5% 47,4%
Дзыллон-информацион 
фӕрӕзтӕй ӕппындӕр 
нӕ пайда кӕнын 2,3% 0,4% 25,4%

Ирон дзыллон-информацион фӕрӕзтӕй сӕйрагдӕр пайда кӕнынц, 
45 азы ӕмӕ уымӕй фылдӕр кӕуыл цӕуы, ахӕм ирӕттӕ: газеттӕ — 
17,2 проценты, телеуынӕн —15, 6 проценты. Кӕй бафарстой, уыдонӕй 
25 азӕй кӕстӕр чи у, уыдон иронау ӕппындӕр нӕ зонынц кӕсын.

Глобализаци йемӕ хӕссы бӕлвырд фадӕттӕ адӕймаджы ци- 
вилизацийы политикон ӕмӕ экономикон рӕзт рӕвдздӕр 
кӕнынӕн. Фӕлӕ уыимӕ зынгӕ къаддӕр кӕнынц чысыл адӕмты 
ӕвзӕгты культурон рӕзты уавӕртӕ. Уый уӕлдай тынгдӕр зыны, 
бирӕ адӕмыхӕттытӕ кӕм цӕры, уыцы паддзахӕдты.

Нӕ национ культурӕйы цӕсгом ӕвдисӕг у ирон аив литературӕ. 
Ирон фысджытӕй кӕй уацмыстӕ зонут, уыдоны нӕмттӕй сӕ куы 
бафарстой, уӕд Къостайы ном загътой 82,4 проценты, Дӕбейы — 
19,8, Секъайы — 16,5, Арсены — 12,9.

Ирон адӕм политикон, территорион ӕмӕ экономикон хуызы 
иугонд не сты — ис сын дыууӕ хицӕн национ-паддзахадон респуб; 
ликӕйы: Цӕгат ӕмӕ Хуссар Ирыстон. Ноджы ирӕттӕ дыууӕ 
ӕвзагӕй иу ӕцӕгӕлон ӕвзагмӕ хизыны фӕндагыл лӕууынц, ӕмӕ 
уый аххосӕй сӕфынц адӕмы ӕппӕт социалон хъӕздыгдзинӕдтӕ 
дӕр. Ирон ӕвзаг уырыссагӕй баивгӕйӕ, нӕ адӕм цы культурӕ са- 
фынц, уый ӕххӕстгонд нӕ цӕуы нӕдӕр уырыссаг культурӕйы, нӕдӕр 
ӕндӕр национ культурӕйы. Ӕмӕ кӕд советон дуджы ацы фарс- 
татӕ иуцасдӕр лыг кодта коммунистон идеологи, уӕд фӕстаг дӕс 
азы уыцы къабаз баззад ӕвӕгӕсӕгӕй. Фӕлӕ адӕмӕн сӕ бон нӕу 
змӕст, ӕмтъеры, культурӕ кӕм нӕй, ахӕм дунейы бирӕ цӕрын. 
Архайынц уыцы ӕмтъеры дуне сӕхирдыгонау рацаразыныл, тыр- 
нынц йӕ фӕхуыздӕр кӕнынмӕ, ног цӕстӕнгас, ног культурӕ сара- 
зынмӕ. Уый тыххӕй та пайда кӕнынц, сӕ къухы цыдӕриддӕр ӕфты, 
уымӕй — национ ӕмӕ уырыссаг культурӕйӕ сӕм цы фӕхӕццӕ, 
уымӕй, сӕйрагдӕр та, информацион фӕрӕзты руаджы сӕм цы 

нырыккон дзыллон культурӕйы хуызтӕ ивылы, уыдонӕй. Адӕмы 
сӕйраг хай, уӕлдайдӕр та рӕзгӕ фӕлтӕры зондахаст, арӕзт цӕуы 
алыхуызон культурон хӕзнаты хъомпал хӕйттӕй. Уыцы хӕйттӕй 
арӕзт хъомпал зондахастӕн та йӕ бон хӕрзбындур уӕвын нӕу.

Уӕззау уавӕрӕй рацӕуӕн ис ӕрмӕстдӕр национ-культурон 
фӕндагыл. Кавказы адӕмтӕн ацы дунейы аккаг бынат бацахсын сӕ 
бон у, ӕххӕст культурон зондахасты системӕ куы саразой, ӕрмӕст 
уӕд, Уыцы хъуыддаг бакӕнын сӕ бон у, сӕ культурон ӕгъдӕуттӕ 
нырыккон дунейы домӕнтӕ ӕмӕ уавӕртӕм гӕсгӕ куы рацаразой, 
уӕд. Уымӕ гӕсгӕ национ ӕвзӕгты рӕзт ӕмӕ бахъахъхъӕныны 
куыст у, культурӕйы арӕзтадмӕ раст фӕндаджы бындур.

Фӕстаг азты Уӕрӕсейы Паддзахадон Думӕ, Цӕгат Кавказы 
республикӕты хицауадтӕ ӕмӕ парламенттӕ аразынц мадзӕлттӕ 
национ ӕвзӕгты рӕзты уавӕртӕ хуыздӕр кӕнынӕн: ист цӕ- 
уынц закъӕттӕ ӕвзаджы тыххӕй, программӕтӕ ӕвзӕгтӕ 
бахъахъхъӕныны ӕмӕ рӕзыны тыххӕй, фылдӕр рӕстӕг сын 
лӕвӕрд цӕуы скъолаты. Раст зӕгъгӕйӕ, уыимӕ къаддӕр кӕны, 
мадӕлон ӕвзаг чи зоны, уыдоны нымӕц.

Ныртӕккӕ телерадиокомпани «Алани» ӕрвылкъуыри ирон 
ӕвзагыл цы равдысттӕ аразы, уыдон ахсынц ӕппӕт рӕстӕджы 
30 — 50 проценты (1998 азы та уыдысты 20 — 36 проценты). 
Цӕгат Ирыстоны ирон ӕвзагыл ис дыууӕ газеты — «Рӕстдзи- 
над» (иронау) ӕмӕ «Дигорӕ» (дыгурон диалектыл). Респуб- 
ликӕйы цалдӕр газеты, уыдонимӕ, паддзахадон чи нӕу, ахӕмтӕ 
сӕ ӕрмӕджытӕ мыхуыр кӕнынц ирон ӕмӕ уырыссаг ӕвзӕгтыл.

Цӕгат Ирыстоны ирон ӕвзагыл цӕуы ӕртӕ литературон 
журналы, уыдонӕй дыууӕ («Мах дуг» ӕмӕ «Ногдзау») — иро- 
нау, «Ирӕф» — та дыгуронау. Авд районы газеттӕ нӕм цӕ- 
уынц ирон ӕмӕ уырыссаг ӕвзӕгтыл, Мӕздӕджы районы ӕмӕ 
горӕты газеттӕ та — уырыссагау.

Республикӕйы кусы фондз театры: Цӕгат Ирыстоны драмон 
театр (ирон), Дыгурон театр, Цӕгат Ирыстоны музыкалон театр 
(уырыссаг ӕмӕ ирон ӕвзӕгтыл), Бӕхты театр «Йартӕ» (ирон), 
Сывӕллӕтты театр «Саби» (уырыссаг ӕмӕ ирон ӕвзӕгтыл).

Дунейы бирӕ бӕстӕты ӕвзаджы политикӕйы фӕлтӕрддзи- 
над куыд ӕвдисы, афтӕмӕй национ ӕвзаджы уавӕртӕ 
фӕуӕрӕхдӕр кӕнынӕн хорз пайда у, ахуырады хъуыддаг раст 
ӕвӕрд куы уа, уӕд уый. Фӕлӕ национ скъолайы рӕзты размӕ 
лӕууы бирӕ цӕлхдуртӕ: финансон, психологон, ӕхсӕнадон ӕмӕ, 
сӕйрагдӕр, методологон. Бирӕ ӕвзӕгтӕ ахуыр кӕнын скъо- 
лайы наукон бындурыл арӕзт мадзӕлттӕ саразын ӕнцон нӕу.



Дзиуаты Вадим

Цӕгат Кавказы ӕвзаджы политикӕйы сӕйраг ӕргом хъуа- 
мӕ здӕхт цӕуа национ ӕвзӕгтӕ бахъахъхъӕнынмӕ, уырыссаг 
ӕвзаджы ныртӕккӕйы уавӕр ӕххӕстӕй хъахъхъӕнгӕйӕ ӕмӕ 
фӕсарӕйнаг ӕвзӕгтӕ бындуронӕй ахуыр кӕнгӕйӕ.

Уымӕ гӕсгӕ тынг ахсджиаг у:
1. Социалон цардарӕзты алы къабӕзты дыууӕ ӕвзаджы (на- 

цион-уырыссаг) рӕзт лӕмбынӕг сахуыр кӕнын;
2. Ӕвзаджы рӕзт чердӕм цӕуы, уый раиртасын;
3. Ӕвзаджы политикӕ куы ива, уӕд социалон-политикон ӕмӕ 

этникон змӕлды фӕндӕгтӕ рагагъоммӕ базонын.
Хъуыддӕгтӕ куыд цӕудзысты, уый аразгӕ у, ӕвзаджы ны- 

рыккон уавӕрӕн цас раст аргъгонд ӕрцӕуа, ӕмӕ уымӕ гӕсгӕ 
цы политикӕ уа, уымӕй.

Ӕвзаджы политикӕ Ирыстоны хъуамӕ арӕзт уа уырыссаг 
ӕмӕ ирон ӕвзӕгтӕн цӕлхдуртӕ ӕвӕрыны ныхмӕ. Хъуыддагмӕ 
ахӕм цӕстӕнгас домы бӕрнондзинад истори ӕмӕ адӕмы раз, 
рагон скифтӕй баззайгӕ ӕвзаджы раз.

Цӕгат Ирыстоны нӕ мадӕлон ӕвзаджы рӕзтӕн ӕмӕ ахуырӕн 
1920 — 1950 азты хорз уавӕртӕ арӕзт куы ӕрцыд, уый бирӕ нӕ 
ахаста ӕмӕ та йӕ ахуыр кӕныны хъуыддаг ӕдзӕллагмӕ ӕрцыди. 
Национ культурӕ кӕй фӕрцы хъуамӕ рӕза, уый — адӕмон ахуы- 
рады системӕ — йӕ хӕстӕ нал ӕххӕст кодта. Ирон ӕвзаг паддза- 
хадон уагдӕттӕй иуварсгонд кӕй ӕрцыд, уый дӕр ын стыр зиан 
ӕрхаста: фӕиппӕрд нырыккон царды змӕлдӕй. Ирон ӕвзагыл скъо- 
латы нал ахуыр кодтой ӕмӕ нал бахаудта наукон ӕвзагмӕ д’ӕр. 
Ирон наукон терминологийӕ пайда нӕ чынд, уымӕ гӕсгӕ аззад 
рохуаты ӕмӕ ма йӕ ссарӕн ис ӕрмӕст зӕронд дзырдуӕтты.

Ирон аив литературӕ у, йӕ адӕмы цард, сфӕлдыстад ӕмӕ 
йӕ культурӕ чи ӕвдисы, ахӕм ахсджиаг къабаз, ӕмӕ уым дӕр 
бӕрӕг фӕкъаддӕр сты йӕ кусджытӕ, йӕ кӕсджытӕ.

Мадӕлон ӕвзаг хъуыды кӕныны ӕвзагӕй рахызт фӕрссаг 
ӕвзагмӕ, уырыссаг та сси суанг бинонты ’хсӕн дӕр кӕрӕдзимӕ 
дзурыны ӕвзаг. Раздӕр дыууӕ ӕвзагӕй чи пайда кодта, уыдон 
дӕр рахызтысты айдагъ уырыссагмӕ.

Ӕвзагӕн уавӕртӕ аразын иу боны хъуыддаг нӕу. Тыхмитӕ 
ӕмӕ талф-тулф митӕй ницы рауайдзӕн, ӕвзӕрырдӕм ыл цы фӕзы- 
ной, ӕндӕр. Национ-культурон райрӕзты сӕйраг фӕндӕгтӕ ӕнгом 
баст сты рагон ирон культурӕйы абон ӕмӕ фидӕны уавӕртимӕ. 
Уыдонӕн та хъӕуы паддзахады ӕххуыс. Хъуамӕ ирон ӕвзагӕй 
пайда кӕныны къабӕзтӕ дзӕвгар фӕуӕрӕхдӕр уаиккой, цӕвит- 
тон, саразын хъӕуы национ ахуырады хъомысджын системӕ.



ПХУЫРПГНКГПН ЦХХУЫСЙЕН

ЦӔРӔКТЫ Аллӕ

МЕТОДИКОН АМЫНДТЫТӔ1

1 Дарддӕр. Райдайӕн “Мах дуджы” ацы азы № 3,6.

(Ӕвдӕм къласӕн ирон литературӕйы хрестоматимӕ)

ФӔНДЗӔМ УРОК

Урочы темӕ: Кадӕг «Сослан Сатанайы зындонӕй куыд 
фервӕзын кодта».

Урочы нысан. 1. Сабиты кӕсыныл ахуыр кӕнын.
2. Удыхъӕды хуыздӕр миниуджытӕ сӕм ӕвзӕрын кӕнын: 

хорз ракӕнын — удыбӕстӕ, масты фӕдыл цӕуын нӕ хъӕуы, 
ныййарӕгыл аудын.

3. Дзанайты Азанбеджы сфӕлдыстадимӕ сабиты цыбырӕй 
базонгӕ кӕнын.

Цӕстуынгӕ ӕрмӕг: Нарты кадджытӕ чиныг, Дзанайты Азан- 
бег ӕмӕ Тугъанты Махарбеджы конд нывтӕ Нарты кадджытӕм 
гӕсгӕ. Зындгонд фӕндырдзӕгъдджытӕй цалдӕры къамтӕ (уӕ 
къухы цы уа, уыдон).

Урочы мидис:
I. 4-ӕм урочы ӕрмӕг сфӕлхат кӕнын.
1. Бакӕсын, сывӕллӕттӕ цы чысыл радзырдтӕ ныффыстой, 

уыдон.
2. Равдисын фӕндырдзӕгъдджыты къамтӕ ӕмӕ сын цыбырӕй 

радзурын сӕ царды тыххӕй. (Дзеранты Венерӕ, Реуазты Симӕ, 
Гӕздӕнты Булат, Мыстулаты Ирӕ...)

3. Радзурут, куыд фӕзынди Нартмӕ фӕндыр?
4. Фӕндырӕй цӕгъдын чи зона сабитӕй, уый ацӕгъдын кӕнын.
5. Куыд уӕм кӕсы, сабитӕ, ирон адӕмы аивадон символ цы у? 

(Фӕндыр).
II. Ног ӕрмӕг: Кадӕг « Сослан Сатанайы зындоны цадӕй куыд 

фервӕзын кодта».
1. Ахуыргӕнӕджы раныхас.
Куыд базыдтат, афтӕмӕй иу уыди Сослан. Ноджы зонут, Сата- 

найы ӕнӕныййаргӕ лӕппу кӕй у, уый дӕр. Йӕ бирӕ сгуыхтытӕн,

йӕ хъӕбатырдзинадӕн кӕрон дӕр нӕ уыд. Тынг бирӕ уарзта 
Сослан йӕ мад Сатанайы. Ӕмӕ куыд нӕ! Сатана уыд ӕппӕт 
Нарты мад, зондӕй ӕххӕст, бӕркадкъух, хӕрзконд ӕмӕ хӕрз- 
уынд. Гуытъиаты Хъазыбеджы арӕзт Нарты кадджыты ис зарӕг 
Сатанайыл, байхъусут ӕмӕ базонат, Сатана Нарты адӕмӕн чи 
уыди, цы уыди, уый.

Нарты кадджын, хуры ’мсӕр дӕ, Сатана, 
Цӕхӕр зынгау дӕ цӕстытӕ, Сатана. 
Бурдзӕбӕх дӕ, сауӕрфыг дӕ, Сатана. 
Фурдау фӕтӕн у дӕ зӕрдӕ, Сатана. 
Рӕнӕгъдтӕ — дзыккуты быд, Сатана. 
Хуры фендау у дӕ рацыд, Сатана.
Дӕ дзыхы дзырд мыр-мыраг у, Сатана. 
Бӕрӕг вӕййы де стыр бӕркад, Сатана. 
Дзургӕ-дзурын — дзӕнгӕрджытӕ, Сатана, 
Дӕуӕн вӕййынц дӕ ныхӕстӕ, Сатана.
Комы айзӕлд дӕ дзыхы дзырд, Сатана. 
Мады хъӕбыс дӕ барӕвдыд, Сатана. 
Дӕ ныхы 'вӕрд — мӕйы быдыр, Сатана, 
Дӕ дӕллагхъуыр — хуры быдыр, Сатана. 
Сырх фӕткъуытӕ — дӕ уадултӕ, Сатана. 
Ӕртӕ Нартӕн сӕ хъӕбул дӕ, Сатана. 
Денджызтӕ сты дӕ цӕстытӕ, Сатана. 
Дӕ риуты ’вӕрд — хурхӕтӕнтӕ, Сатана. 
Галӕгонау — дӕ иу фӕзынд, Сатана. 
У бӕркадджын дӕ иу фӕзылд, Сатана. 
Дӕ къухтӕ сты фарнӕрхӕссӕг, Сатана. 
Дӕ къӕхты айст бӕркадхӕссӕг, Сатана. 
Царды амонд — дӕ фынгӕвӕрд, Сатана. 
Дӕ ном махӕн бирӕ цӕрӕд, Сатана. 
Мады хъӕбыс у дӕ рӕвдыд, Сатана. 
Сиргӕ-лидзгӕ у дӕ рацыд, Сатана.
Сатанайы ном чи ары, Сатана, 
Уый йӕхицӕн цард фӕары, Сатана.

2. Бакӕсын ӕмӕ ӕрныхас кӕнын кадӕджы мидисыл.
Сабитӕй хуыздӕр чи арӕхсы, уый аив кӕсы кадӕг, иннӕтӕ 

лӕмбынӕг хъусынц (рагацау сын зӕгъын хъӕуы, таурӕгъы ми- 
дис иумӕ кӕй ӕвзардзысты, уый, уӕд къӕрцхъусдӕр уыдзысты).

3. Равзарын таурӕгъы мидис фӕрстыты руаджы:
— Цавӕр у кадӕджы сӕйраг хъуыды? (Искӕмӕн хорзы цӕ- 

уын — удыбӕстӕ, ома, хорз ракӕн ӕмӕ хорз ссарай, маст исы- 
ны фӕндагыл куы ныллӕууай, уӕд фӕндараст нӕ фӕуыдзынӕ).

— Зӕгъут, цы сфӕнд кодтой Нартӕ?
(Бакӕсын кадӕджы уыцы бынат).
— Радзурут Сатанайы утӕхсӕнты тыххӕй.
— Кӕмӕ бадзырдта ӕххуысмӕ фыццаджыдӕр? Уый фӕстӕ та?
— Цы дзуапп ын радтой уыдон?
— Чи феххуыс кодта Сатанайӕн? Цӕмӕн?
— Ссарут ӕмӕ бакӕсут, зӕрватыккӕн цы хорзы бацыди Са- 

тана, уый ӕвдисӕг бынат.
4. Ахуыргӕнӕджы раныхас.
Куыд базыдтат, афтӕмӕй зӕрватыкк уайсахат фӕхӕццӕ 

кодта хабар Сатанайы фыртмӕ. Уый уӕлгоммӕ хуыссыд цъӕх 
кӕрдӕгыл, йӕ фӕллад уагъта ӕнӕмӕтӕй. Зӕрватыкк бӕласыл 
абадтис ӕмӕ йӕм дзуры. (Дарддӕр цъиу ӕмӕ Сосланы ныхас 
бакӕсын рольтӕм гӕсгӕ).

5. Дзуапп раттын фӕрстытӕн:
— Зӕгъут-ма, Сосланы размӕ сыдӕй мӕлӕг кӕй фӕци, уый 

хуымӕтӕджы уыди?
— Цавӕр фӕлварӕнтӕ ма йын сарӕзта мӕрдты Барастыр?
— Куыд равдыста йӕхи Сослан? Цавӕр ӕнкъарӕнтӕ уӕм 

сӕвзӕрд Нарты хъӕбатырмӕ?
— Сатанайы фервӕзын кодта Сослан? Куыдӕй? Цы ӕрхъуы- 

ды кодта?
Уӕдӕ афтӕ, ацы дунейыл хорз хъуыддӕгтӕ кӕнын ахсджи- 

агдӕр у, цӕмӕй де 'мбӕлтты ’хсӕн уай нымад, хистӕрты цӕсты 
— кадджын. Хорз адӕймаг уӕвын тынг зын у, фӕлӕ архайын 
хъӕуы ӕппӕт хъарутӕй дӕр. Уый кад у дӕхицӕн дӕр, адӕмӕн 
дӕр. Цас фылдӕр уа нӕ фарсмӕ хорз адӕймӕгтӕ, уыйбӕрц 
цӕрын ӕнцондӕр у. Цӕмӕй ахӕм адӕймаг уай, уый тыххӕй та 
хъӕуы ахуыр кӕнын, бирӕ зонын, бирӕ кӕсын. Нарты кадджытӕ 
сӕхӕдӕг сты ӕнӕхъӕн скъола, нӕ фыдӕлты ӕгъдӕуттӕ ӕмӕ 
нӕ адӕмы традицитӕ дзы зынынц бӕлвырдӕй. Бакӕсут сӕ, уӕ 
зӕрдыл сӕ бадарут ӕмӕ архайут уыдон фӕзмыныл. Уӕд уын 
а'взӕрӕй тас нӕу. Бирӕ хорз миниуджытӕ базондзыстут Нар- 
ты адӕмӕй. Цӕрут, уыцы миниуджытӕ адӕмы ӕхсӕн ӕвдисгӕйӕ, 
ӕмӕ уыдзыстут Нарты хъӕбатырты аккаг фӕдонтӕ.

III. Цӕстуынгӕ ӕрмӕгимӕ куыст:
1. Ӕрдзурут Дзанайты Азанбеджы нывты тыххӕй.
2. Ахуыргӕнӕджы раныхас.

Сабитӕ, айразмӕ урокты сымах базонгӕ стут Тугъанты Ма- 
харбеджы сфӕлдыстадимӕ. Абон та нӕ ныхас уыдзӕни 
нывгӕнӕг Дзанайты Азанбеджы куыстыты тыххӕй. Нарты кад- 
джытӕм ацы дыууӕ нывгӕнӕгӕй хуыздӕр нывтӕ абоны онг ничи 
ма скодта, кӕд бирӕтӕ архайынц, уӕддӕр.

Уӕрӕсейы Федерацийы сгуыхт нывгӕнӕг Дзанайты Азанбег 
райгуырди 1919 азы Дзӕуджыхъӕуы. Суанг сабийӕ фӕцалх ныв 
кӕныныл. Ӕдзухдӕр йемӕ уыди гӕххӕтт ӕмӕ кърандас: ар- 
хайдта йӕ зонгӕтӕ, йе 'мбӕлттӕ ӕмӕ йӕхионты хуызтӕ кӕнӕ 
та ӕрдзы нывтӕ кӕныныл.

Уыди Фыдыбӕстӕйы Стыр хӕсты. 1943 азы уӕззау цӕф фӕцис 
ӕмӕ сыздӕхт йӕ райгуырӕн Ирыстонмӕ. Куы фӕдзӕбӕх, уӕд 
кусын райдыдта, сфӕлдыстадон иугонд «Нывгӕнӕг», зӕгъгӕ, 
уым. Бирӕ нывтӕ скодта хӕсты темӕйыл. Хӕсты фӕстӕ каст 
фӕци Аивӕдты академи ӕмӕ Кинематографийы институты ре- 
жиссерты факультет. Фӕстӕдӕр систа кино «Ирон легендӕ». 
Гуырдзыстоны киностуди Къостайы «Фатимӕ»-мӕ гӕсгӕ кино 
куы иста, уӕд бацагуырдтой Дзанайты Азанбеджы, ӕмӕ деко- 
рацитӕ, уӕлӕдарӕс уый амындӕй барӕвдз кодтой.

Азанбег уӕлдай дӕсныдӕр йӕхи равдыста Нарты кадджытӕм 
гӕсгӕ иллюстрацитӕ кӕнгӕйӕ. (Равдисын цалдӕр нывы). Нӕртон 
цард афтӕ арӕхстджынӕй, афтӕ уырнинагӕй ӕвдыста, цыма сӕм 
дардӕй ӕнусты сӕрты нӕ кӕсы, фӕлӕ се 'мдугон уыд Нартӕн: 
цыма стӕрты семӕ цыди, куывдты семӕ бадти, хъазты семӕ 
симдта. Уымӕн афтӕ хӕдбындур ӕмӕ цӕрӕццаг сты йӕ нывтӕ. 
Цӕст сыл иунӕг хатт ӕрхӕцӕд, ӕндӕр сӕ зӕрдӕ йӕхимӕ айсы.

Райсӕм «Ӕртӕ Нарты». Ӕртӕ гуыппырсары, кӕрӕдзийы 
хъӕбысгӕнгӕйӕ, ӕвдисынц, Нарты иудзинад ӕмӕ ӕнӕкӕрон ныфс.

IV. Хӕдзармӕ куыст: бакӕсын ирон адӕмон сфӕлдыстадӕй 
иу кадӕг — хи фӕндонмӕ гӕсгӕ.

ӔХСӔЗӔМ УРОК

Урочы темӕ: Таурӕгъ «Кодзырты Таймураз».
Урочы нысан: 1. Сабиты историон хъайтар Кодзырты Тайму- 

разимӕ базонгӕ кӕнын.
2. Ӕрдзурын цыбырӕй таурӕгъыл, ацы термины мидис бам- 

барын кӕнын, фольклоры иннӕ хуызтимӕ йӕ абарын.
Цӕстуынгӕ ӕрмӕг: Кодзырты Таймуразы зарӕг магнитофо- 

ны лентыл кӕнӕ пластинкӕйыл фыстӕй, чиныг «Ирон хъӕба- 
тырты зарджытӕ».

Урочы мидис.
I. Раззаг урокты цы ӕрмӕг ахуыр кодтой, ууыл цыбырӕй 

афӕлгӕст саразын фӕрстытӕм гӕсгӕ:
1. Ирон адӕмон сфӕлдыстады хуызтӕй цавӕртимӕ базонгӕ 

стут? Цы хонӕм эпос, кадӕг, таурӕгъ?
2. Цавӕр кадджытӕ кастыстут? Чи уыдысты Нартӕ? Раны- 

майут, Нарты хъӕбатыртӕй кӕй ныхъхъуыды кодтат, уыдоны. 
Цавӕртӕ сты сӕ удыхъӕды миниуджытӕ.

3. Зӕгъут-ма, куыд равзӕрди фӕндыр? Цавӕр хуызтӕ ис 
фӕндырӕн? Ранымайут зындгонд фӕндырдзӕгъдджыты нӕмттӕ.

4. Чи уыди Сатана? Абоны царды Сатана, зӕгъгӕ, цавӕр сыл- 
гоймагӕй фӕзӕгъынц?

Иу-дыууӕ скъоладзауы цыбырӕй радзурӕнт, цы кадджытӕ 
бакастысты, уыдоны мидис.

II. Ног ӕрмӕг: Таурӕгъ «Кодзырты Таймураз». (Магнито- 
фонӕй сабыргай хъуысы Таймуразы зарӕг).

1. Ахуыргӕнӕджы раныхас.
Сабитӕ, сымах базонгӕ стут нӕ адӕмы тӕккӕ номдзыддӕр 

ӕмӕ хъуыстгонддӕр эпикон уацмыстӕй цалдӕримӕ. Гуытъиа- 
ты Хъазыбеджы арӕзт Нарты кадджыты ӕрдз ӕмӕ Нарты рав- 
зӕрды тыххӕй ахӕм ныхӕстӕ ис. (Текст фыст у фӕйнӕгыл 
ӕмӕ йӕ ахуыргӕнӕг кӕсы уырдыгӕй): «Дзырдтой нӕ буц 
фыдӕлтӕ раджы, мӕнг дуне, дам, уыди фынӕй, ӕмыр ӕмӕ 
саудалынг. Стӕй арвыл фӕзынди мӕйы зынг, стъалыты ӕрттывд 
ӕмӕ кӕрӕй-кӕронмӕ нывӕндгӕ рацыд Ӕрфӕныфӕд. Уый 
фӕстӕ сыгъди сӕуӕхсид, ӕмӕ цъӕх арвыл фӕзынди хуры цалх. 
Стӕй йӕ рухсы ӕндӕрг фӕрдыгау цӕхӕртӕ ауагъта, ӕмӕ арвӕй 
фесхъиудта зынджы стъӕлфӕн. Ӕмӕ куы ӕрхаудта, уӕд сау 
фӕнык фестади зӕххыл.

Хуыцау сфӕлыста уыцы ӕрвон арты сыгъдонӕй Нарты.
Арвы цӕссыгӕй зӕххыл сӕвзӕрди алцыппӕт дӕр: хӕхтӕ ’мӕ 

дон, бӕлас ӕмӕ дыргъ, кӕрдӕг ӕмӕ хор. Фӕзындысты сырдтӕ.
Уалынджы хуры тӕвдӕй сулӕфыд фурд, ӕмӕ фӕзындысты 

Донбеттыртӕ.
Ӕмӕ сын радта Хуыцау адӕмӕн зонд ӕмӕ тых, амонд ӕмӕ 

фыдбылыз...»
(Рафыссын текст литературӕйы тетрӕдтӕм ӕмӕ йӕ хӕдза- 

ры сахуыр кӕнын ӕнӕ кӕсгӕйӕ дзурын).

Абон та, сывӕллӕттӕ, базонгӕ уыдзыстут, историон таурӕгъ 
«Кодзырты Таймураз»-имӕ.

Фыццаджыдӕр, цы хонӕм историон таурӕгъ? Уый у, царды 
ӕцӕгӕй чи уыд, ахӕм цауы тыххӕй фыст уацмыс. Таурӕгъ та 
уымӕн хуыйны, ӕмӕ Нарты кадджытау адӕмы сфӕлдисгӕ кӕй 
у, ома йе 'рхъуыдыгӕнӕг бӕрӕг нӕу.

Уӕдӕ чи уыди Кодзырты Таймураз, зӕгъгӕ, куы бафӕрсат, 
уӕд ын ахӕм дзуапп ссардзыстӕм: бонджынты, хъалты былыс- 
чъил митӕ йӕ сӕрмӕ чи не 'рхаста, адӕмы сӕраппонд йӕ уд чи 
радта, уыцы хъӕбатыртӕй иу. Цӕмӕй уыцы хъӕбатырты нӕмттӕ 
рохуаты ма баззайой, уый тыххӕй сыл-иу адӕм зарджытӕ скод- 
той, сӕ тохы хабӕрттӕ сын-иу радзырдтой кӕстӕртӕн, цӕмӕй 
сӕ нӕмттӕ ӕнусты дӕргъы цӕрой ӕмӕ фӕзминаг уой фидӕны 
фӕлтӕртӕн.

Ахӕм намысы зарӕг скодтой Кодзырты Таймуразыл дӕр, 
байхъусут-ма йӕм. (Хъуысы зарӕг. Кӕд ӕмӕ амал нӕ уа аза- 
рынӕн, уӕд та скъоладзаутӕй иу бакӕсы зарӕджы ныхӕстӕ.)

2. Раттын фӕрстытӕн дзуаппытӕ:
— Чи уыди Таймураз?
— Цы лӕгдзинад равдыста, цӕмӕн ыл скодтой адӕм зарӕг?
— Алы рӕстӕгӕн дӕр ис йӕхи хъӕбатыртӕ. Сымах та кӕй 

зонут нӕ хъӕбатыртӕй, Фыдыбӕстӕйы Стыр хӕсты, мӕхъхъӕлон 
экстремисттимӕ тохы чи фесгуыхт, уыдонӕй?

3. Бакӕсын таурӕгъ. (Кӕсынц ӕй скъоладзаутӕ радыгай.)
а) . Дзырдуатон куыст: дзӕлӕуӕз, хъалон, фӕсдзӕуин, къу- 

ту, шариат, гӕнгӕлы, Рекомы рагъ, цъиуызмӕлӕг, хъӕлӕкк, 
Ӕрджынарӕг, сау адӕм, атагъа, Арвыкомы фӕндаг, верста, 
ӕмбойны;

ӕ). Ссарын кадӕджы ӕмбисӕндтӕ: «Тулаг дурӕй къӕрттытӕ 
хауы», «Худинаджы бӕсты — мӕлӕт хуыздӕр».

Раргом кӕнын ӕмбисӕндты мидис, литературӕйы тетрӕдты 
сӕ ныффыссын.

б) . Ссарын кадӕджы ӕрдзы тыххӕй фыст кӕм ис, уыцы 
бынӕттӕ ӕмӕ сӕ бакӕсын.

III. Хӕдзармӕ куыст:
1. Сахуыр кӕнын кадӕг аив кӕсын ӕмӕ хи ныхӕстӕй дзурын.
2. Зынӕмбарӕн дзырдтӕ рафыссын тетрӕдтӕм.
3. Таймуразы зарӕджы ныхӕстӕ ӕнӕ кӕсгӕйӕ базонын.

ӔВДӔМ УРОК

Урочы темӕ: Кадӕг «Ларс ӕмӕ Хуха».
Урочы нысан.
1. Сабиты кадӕджы мидисимӕ базонгӕ кӕнын.
2. Ӕрдзурын кадӕджы миниуджытыл: патриотизм ӕмӕ 

адӕмуарзондзинад.
З. Цӕлыккаты Ахмӕты сфӕлдыстадимӕ ахуыргӕнинӕгты 

цыбырӕй базонгӕ кӕнын.
Урочы мидис.
I. 1. Сфӕлдыстадон куыст: ныффыссын чысыл радзырд: «Мады 

фӕлгонц» Кодзырты Таймуразы кадӕгмӕ гӕсгӕ (фӕйнӕ 5 — 
10 хъуыдыйады бӕрц).

Бакӕсын хуыздӕр куыстытӕй иу-фондз.
2. Дзуапп раттын фӕрстытӕн:
— Цавӕр дуг ӕвдыст цӕуы кадӕг «Кодзырты Таймураз»-ы?
— Цы зонут уыцы дуджы тыххӕй? Чи сты Чермен, Бӕтӕйы 

фырттӕ, Хазби?
— Кӕсгон ӕлдӕрттӕ Таймуразы хӕдзары цы митӕ кодтой?
— Куыд равдыста Таймураз йӕхи бахъуаджы сахат?
— Кӕй руаджы амардтой кӕсгон ӕлдӕрттӕ Таймуразы?
— Цавӕр ӕмбисонд ӕмбӕлы ӕрхӕссын кадӕджы мидисмӕ гӕсгӕ? 

(«Мӕсыг хи дурӕй хӕлы»).
Куыд ӕмбарут ӕмбисонды мидис?
3. Радзурын Кодзырты Таймуразы зарӕджы ныхӕстӕ ӕнӕ 

кӕсгӕйӕ.
II. Ног ӕрмӕг: Таурӕгъ «Ларс ӕмӕ Хуха».
1. Ахуыргӕнӕджы раныхас.
Ирон адӕмон сфӕлдыстады зынгӕ бынат ахсынц историон тау- 

рӕгътӕ. Уыдонӕн сӕ хуыздӕртӕй иу у Ларс ӕмӕ Хухайы тау- 
рӕгъ дӕр.

Раджы кӕддӕр дыууӕ 'фсымӕры Тӕга ӕмӕ Куыртта — Тӕги- 
атӕ ӕмӕ Куырттаты фыдӕлтӕ — самадтой мӕсыг иу рындзы 
сӕр, ӕдас бынат у, зӕгъгӕ. Цардысты лымӕнӕй. Ӕфсымӕртӕ 
зондӕй ӕмӕ зӕрдӕйӕ уыдысты фӕйнӕхуызон. Тӕга — 
хӕстӕргом, Куыртта та зӕххы куыст уарзта. Хистӕр-иу ӕнӕ- 
мӕтӕй бадт, ӕмӕ йӕм кӕстӕр мӕсты кодта. Уыйадыл се ’хсӕн 
сӕвзӕрд хӕрам, ӕмӕ кӕрӕдзийӕн знӕгтӕ фестадысты. Куырт- 
та тыхджындӕр разынд ӕмӕ Тӕгайы йӕ хӕдзарӕй фӕсырдта. 
Уый сыстад ӕмӕ ӕрцард ӕндӕр хъӕуы. Фӕлтӕртӕ фӕлтӕрты 

ивгӕ цыдысты. Дыууӕ ӕфсымӕрӕн фӕзынди бирӕ байзӕддӕгтӕ 
ӕмӕ кӕрӕдзиимӕ тох кодтой. Туг калд ӕмӕ дзы фыдӕх ӕвзӕрди.

Дарддӕр хабӕрттӕ куыд рауадысты, уый та базондзыстӕм 
кадӕг «Ларс ӕмӕ Хуха» бакӕсгӕйӕ.

2. Кӕсынц сабитӕ радыгай.
3. Бакусын зынӕмбарӕн дзырдтыл: мӕсыг, ӕнус, фӕкъахыр, 

топпӕхсӕнтӕ, къӕдзӕхвӕхстӕ, лӕнкау, рындз, хӕстӕргом, 
хъаугъа, стӕрон адӕм, фыдӕх, фыдызгъӕл, лӕзӕрд худ, ка- 
дылмард фӕсивӕд, гӕрзрон, ӕхсар, милмӕ исын, ӕрхъула код- 
той, уайсадын. (Дзырдтӕ рафыссын литературӕйы тетрӕдтӕм).

4. Ахуыргӕнӕджы раныхас.
Сывӕллӕттӕ, нудӕсӕм ӕнусы кӕрон ӕмӕ ссӕдзӕм ӕнусы 

райдайӕны Ирыстоны фӕзынди, национ культурӕйы рӕзтӕн 
стыр ахъаз чи фӕци, ахӕм дзырддзӕугӕ лӕгты къорд. Уыдон 
сӕ удӕй арт цагътой адӕмӕн исты хорзы бацӕуыныл. Ирысто- 
ны культурӕ уыцы азты йӕ хуыз скалдта.

Уыцы ӕвзыгъд фӕлтӕрӕй уыди Цӕлыккаты Ахмӕт дӕр. Бирӕ 
рӕстӕг Ахмӕтӕн йӕ кой кӕнын дӕр нӕ уагътой, знаджы цӕстӕй 
йӕм кастысты. Фӕлӕ цардивӕнтӕ ралӕууыдысты, ӕмӕ Ахмӕ- 
ты ном ногӕй сӕрттывта ирд стъалыйау.

Ахмӕт уыди стыр зонды хицау, зыдгонд кавказиртасӕг, пуб- 
лицист, ӕхсӕны кусӕг, политик, философ, йӕ адӕмы идеалтыл 
ӕнувыд чи уыд, ахӕм адӕймаг. Кодта литературон куыст дӕр, 
рауагъта цалдӕр газеты, альманах «Утро гор». Йӕ чингуытӕ 
«Чаша жизни. Миниатюры», «Кавказ ӕмӕ Поволжье», «Вгорах 
Кавказа » хъуыстгонд уыдысты канд Ирыстоны нӕ, фӕлӕ ӕппӕт 
Кавказы дӕр. Октябры революцийы фӕстӕ ацыди фӕсарӕнтӕм, 
уым дӕр кодта ӕхсӕнадон куыст, уагъта журналтӕ. Журнал 
«Кавказский горец», зӕгъгӕ, уый фӕрстыл мыхуыргонд ӕрцы- 
дысты йӕ бирӕ куыстытӕ Цӕгат Кавказы истори, этнографи, 
фольклор ӕмӕ литературӕйы тыххӕй.

Ахмӕт лӕмбынӕг бакуыста ӕмӕ уырыссаг ӕвзагмӕ ратӕл- 
мац кодта ирон, мӕхъхъӕлон, кӕсгон ӕмӕ цӕцӕйнаг адӕмон 
зарджытӕ. Йрон таурӕгъ «Ларс ӕмӕ Хуха» афтӕ фӕцыди 
Ахмӕты зӕрдӕмӕ ӕмӕ йӕ раивта уырыссаг ӕвзагмӕ. Кӕд уӕ, 
мыййыг, искӕй бафӕнда йӕ бакӕсын, уӕд ссарут чиныг: Ахмет 
Цаликов. Избранные произведения. Владикавказ, «Ир», 2002.

III. Хӕдзармӕ куыст: 1. Ныффыссын изложени таурӕгъмӕ гӕсгӕ.
2. Таурӕгъ сахуыр кӕнын аив кӕсын ӕмӕ хи ныхӕстӕй дзурын.

ӔСТӔМ УРОК

Урочы т е м ӕ: Санаты Уари. «Бӕтӕйы фырттӕ».
Урочы нысан. 1. Базонгӕ кӕнын сабиты Санаты Уарийы био- 

графи ӕмӕ сфӕлдыстадимӕ.
2. Ӕрдзурын таурӕгъы разисторийыл.
3. Сабитӕм патриотон ӕнкъарӕнтӕ ӕвзӕрын кӕнын.
Цӕстуынгӕ ӕрмӕг: Санаты Уарийы сурӕттӕ — журнал «Мах 

дуг», 2000, №10, 2004, №1. Бӕтӕйы фыртты зарӕджы текст 
ӕмӕ зарӕг магнитофоны лентыл кӕнӕ пластинкӕйыл фыстӕй.

Урочы мидис.
I. Хӕдзармӕ куыст сбӕрӕг кӕнын.
1. Радзурын Хуха ӕмӕ Ларсы удыхъӕды миниуджыты тыххӕй:
— Адӕм цы цӕстӕй ракастысты хъӕбатырты сгуыхтмӕ?
— Цӕмӕй фӕцыдысты Хуха ӕмӕ Ларс уӕ зӕрдӕмӕ?
2. Сбӕрӕг кӕнын фысгӕ куыстытӕ, иу-дыууӕ дзы хъӕрӕй 

бакӕсын ӕмӕ сын иумӕйагӕй аргъ скӕнын. Ӕрӕмбырд кӕнын 
фысгӕ куыстытӕ.

II. Ног ӕрмӕг: Санаты Уарийы таурӕгъ «Бӕтӕйы фырттӕ». 
Таурӕгъы разистори.

1. Ахуыргӕнӕджы раныхас.
Сывӕллӕттӕ, абон базонгӕ уыдзыстут зындгонд таурӕгъгӕнӕг, 

фыссӕг Санаты Уариимӕ.
(Равдисын Санаты Уарийы хуызист ӕмӕ, журналы цы къамтӕ 

ис, уыдон).
Санаты Уари райгуырди 1884 азы Бруты хъӕуы. Астаздзыдӕй 

бацыди Стъараполы нӕлгоймӕгты гимназмӕ. 6-ӕм къласмӕ куы 
бахызт, уӕд амард йӕ фыд, ӕмӕ Уари йӕ ахуыр ныууагъта, 
цӕмӕй бинонтӕ ӕвӕгӕсӕгӕй ма баззайой. Кодта хӕдзары 
куыстытӕ, цыди цуаны. Цуаны-иу куы уыди, уӕд йӕ хистӕр 
ӕмбӕлттӕй хъуыста алыхуызон таурӕгътӕ, аргъӕуттӕ, кад- 
джытӕ адӕмон хъӕбатыртӕ Чермен, Хазби, Бӕтӕйы фыртты 
тыххӕй. Уӕд фыццаг хатт фехъуыста Нарты кадджытӕ дӕр.

Иуахӕмы йыл, цуаны уӕвгӕйӕ, топп срӕмыгъта, ӕмӕ Уари 
саугуырм баци. Фӕстӕдӕр Уари йӕ бинонтимӕ цӕрынмӕ алыгъ- 
ди Хъобанмӕ ӕмӕ дзы куыста ногдзауты лагеры комендантӕй. 
Лмарди 1968 азы. Уари сфӕлдыстадон куыст кӕнын райдыдта 
1926 азы. Тынг хорз зыдта ирон адӕмон сфӕлдыстад, фольклор 
ӕмӕ йӕ литературон куысты дӕр ӕнцой кодта уыдоныл.

Йӕ таурӕгъты архайджытӕ ӕххӕст сты адӕймаджы хуыздӕр
10 Мах дуг № 7, 2004 

миниуджытӕй: ныфс, ӕхсар, ӕфсарм, ӕгъдау, адӕмуарзонд- 
зинадӕй.

Чермен, Аслӕнбег, Будзи — уыдон сты йӕ таурӕгъты сӕйраг 
архайджытӕ. Чи уӕ нӕ фехъуыста Чермен кӕнӕ Бӕтӕйы фырт- 
ты кой? Хъаруйӕ ӕххӕст, хӕдӕгъдау, лӕджыхъӕдджын 
уӕвгӕйӕ, уыдон хъазуатӕй, сӕ хъару, сӕ зонд, сӕ удтыл нӕ 
ауӕрдгӕйӕ, тох кӕнынц адӕмы цыфыддӕр знӕгтимӕ —■ Хъоба- 
ны ӕлдӕрттӕ, Тлаттаты къуыдиппытимӕ. Се ’ппӕт дӕр сты 
феодалон ӕхсӕнады цӕрӕг адӕм. Бӕтӕйы фыртты иу кӕны 
рӕстдзинады, мӕгуыр адӕмы сӕрвӕлтау удуӕлдайӕ тох кӕны- 
ны идейӕ.

Таурӕгъ «Бӕтӕйы фыртты» ӕвдыстӕуы, хъӕздыг ӕнӕха- 
тыр ӕлдӕрттӕ мӕгуырты стигъын, ӕфхӕрын, марыныл куыд нӕ 
ауӕрстой, уый.

Таурӕгъы ныхӕй-ныхмӕ лӕууынц дыууӕ къорды — 
ӕлдӕрттӕ: Мамсыраты Дуда, Хъаныхъуаты Ахпол, Цӕра, 
Тъӕрӕс, ӕмӕ — ӕфхӕрд адӕмы минӕвӕрттӕ: Бӕтӕйы фырттӕ 
Аслӕнбег ӕмӕ Будзи, Дзӕрӕхмӕт, Саухуысин ӕмӕ иннӕтӕ.

2. Байхъусын Бӕтӕйы фыртты зарӕгмӕ ӕмӕ ӕрдзурын за- 
рӕджы хицӕндзинӕдтыл.

— Адӕмон мелоди, адӕмон ныхӕстӕ.
— Цавӕр ӕнкъарӕнтӕ уӕм сӕвзӕрди зарӕгмӕ хъусгӕйӕ?
— Ноджы ма цавӕр адӕмон зарджытӕ зонут?
— Цӕмӕн сӕ хонӕм адӕмон?
3. Ныффыссын зарӕджы ныхӕстӕ ӕмӕ сӕ хӕдзары ӕнӕ 

кӕсгӕйӕ дзурын базонын.

Уыдзӕн ма



ЛР0ИСТОН

МОЙАГУР БОН

Февралы цыппар азы иу хатт вӕййы 29 боны. Ӕмӕ уӕд 
Ирландийы алы чындздзон чызгӕн дӕр бар ис кӕцыфӕнды 
усгур лӕппуйӕ дӕр ӕрдомын, ракур мӕ, зӕгъгӕ. Ахӕм фӕтк 
сӕм ныффидар суанг XI ӕнусӕй фӕстӕмӕ. Чызджы фӕндыл 
чи не сразы вӕййы, уый та дзӕвгар ӕхцайӕ фӕивар кӕнынц. 
Гъемӕ, фарон ахуыргӕндтӕ куыд раиртӕстой, афтӕмӕй чыз- 
джытӕн сӕ 94 проценты хъуыддаг ацӕуы: усгуртӕ сӕ ракуры- 
ныл сразы вӕййынц ӕнӕ уӕлдай ныхасӕй!

Уӕдӕ Англисы къарол чызг куы свӕййы, уӕд уый дӕр 
йӕхӕдӕг равзары йӕ мойаджы. Зӕгъӕм, чызг-къарол Викто- 
рия йӕхӕдӕг бацыд минӕвар принц Альбертмӕ, уый йын ра- 
зыйы дзуапп радта. Ӕмӕ амондджынӕй фӕцардысты, райгуырд 
сын фараст сывӕллоны. Уыцы рӕстӕг Англисы хонынц викто- 
рийаг дуг.

ХӔДСУДЗГӔ АРТ
Индийы стырдӕр горӕттӕй иу — Бомбейы алы фӕндзӕм чызг- 

сылгоймаг дӕр амӕлы «хӕдсыгъдӕй». Ныр бирӕ ӕнусты дӕргъы 
ам ис ахӕм ӕгъатыр ӕгъдау: лӕгмӕ йӕхи йӕ бинойнагӕй ссӕри- 
бар кӕныны хъуыды куы фӕзыны, уӕд ӕй хӕтаг схоны. Хурбон 
куыддӕр ралӕууы, афтӕ йӕ уынджы къӕймӕ ракӕны ӕмӕ дзыл- 
лӕйы раз фӕзӕгъы:

— Кӕд лӕгтӕ дары, уӕд йӕхигъдауӕй ссудзӕд!
Ӕмӕ — диссӕгтӕ! Сылгоймаг пиллон скалы, удӕгасӕй сау 

фӕнык фесты. Ӕнахуыргонд адӕм хатдзӕг скӕнынц, Буддӕ 
йыл бафтыдта йӕ зынг, зӕгъгӕ.

Хъуыддаг та ӕцӕгӕй афтӕ у: ӕнамонд сылгоймагыл дины 
кусӕг — натри-доны удӕст сӕрмагонд къаба скӕны. Натри та 
хурмӕ йӕхигъдауӕй суадзы цъӕх арт.

Уыцы мадзалӕй ма пайда кӕнынц Иерусалимы Дунедарӕ-

джы Чырыны галуаны. Чырысти дзуарыл тыгъдӕй куы амард, 
уӕд ӕй ам баныгӕдтой. Гъемӕ, дам, Куадзӕны бон ардӕм 
ӕрцӕуы Фарнхӕссӕг Зынг.

Ацы бынат хуыйны Кувукли — уый у чысыл аргъуангонд 
Чырыстийы чырыны хӕдсӕрмӕ. Ардӕм Куадзӕны хӕдразмӕ 
Дзуарылӕг бацӕуы айдагъ фадхъултӕм хӕдоны ӕмӕ цасдӕры 
фӕстӕ ӕд судзгӕ цырагъ раздӕхы. Йӕ арт та ахӕм уазал вӕййы, 
ӕмӕ дзы дингӕнӕг адӕм сӕ цӕсгӕмттӕ донӕй ӕхсӕгау дӕр 
ма фехсынц, фӕлӕ дзы цырӕгъты сой куы ссудзы фӕстагмӕ, 
уӕд ыл мауал андзӕвай!..

Дзуарылӕджы цырагъыл дӕр конд вӕййы натрийы удӕст 
бӕмбӕг, ӕмӕ йӕ хуры тынмӕ ссудзы. Ахӕм фӕливӕн митӕй 
адӕмы сайын та дин нӕу, фӕлӕ — политикӕ.

КЪАХӔЙ ДӔР ӔМӔ КЪУХӔЙ ДӔР
Ахӕм спортивон ерыстӕ сты кикбоксингӕй лӕгӕй-лӕгмӕ 

хӕстытӕ: къухӕй дӕр дзы цӕв дӕ ныхмӕллӕууӕджы ӕмӕ 
къахӕй дӕр.

Ӕмӕ ма уыцы хуызы ерыс лӕппутыл фидауы, фӕлӕ чыз- 
джытыл... Цӕй, мах рӕстӕджы та ма фидауц-ӕвидауцыл чи 
тыхсы! Гъемӕ ӕрӕджы расидтысты Уӕрӕсейы ерыс кикбок- 
сингӕй чызджыты ’хсӕн дӕр. 60 килӕйы ^ӕзы уӕлахиздзау 
сси мӕхъхъӕлон чызг — Фатимӕ Бокова. Йе ’ртӕ ныхмӕлӕу^ 
уӕджы дӕр радыгай ахъаззаг ӕрхоста.

Ныр йӕхи цӕттӕ кӕны Европӕйы чемпионатмӕ, уый та 
уыдзӕн октябры мӕйы Словенийы.

ХОТЫХТӔН — ӔХЦА
Барвӕндонӕй куы радтай, цы хӕцӕнгӕрзтӕ дӕм ӕмбӕхст ис, 

уыдон, уӕд дын паддзахады номӕй ӕхца бафиддзысты. Зӕгъӕм, 
автомат ӕмӕ пулеметӕн — фӕйнӕ 8 мины, гранатометӕн — 10, 
дамбацайӕн — 5, минӕ ӕмӕ сармадзаны нӕмыгӕн фӕйнӕ 1 — 2 
мины...

Ацы азы 25 маймӕ нӕ республикӕйы цӕрджытӕ милицӕмӕ 
бахастой 32 автоматы, 33 пулеметы, 161 гранатометы, 2584 
минӕйы ӕмӕ сармадзаны нӕмыджы — ӕдӕппӕт 23 милуан 
сомы аргъ хӕцӕнгӕрзтӕ ӕмӕ рӕмудзӕн ӕрмӕг.

ӔНДӔР УӔРӔСЕДЗАУ
Хъулаты Дабекка зилгӕйӕгтӕн уарзон лӕг уыд, бирӕ-иу 

фӕхудтысты йӕ хъазӕн ныхӕстыл. Ноджы сын сӕ фылдӕр 
уырыссагау цъӕррӕмыхстытӕй дзырдта. Дзырд «супруга»-мӕ 
гӕсгӕ та йӕ бинойнаджы хуыдта Упругӕ.

Иуахӕмы та йӕ сыхаг Гагосты Коляйӕн дзуры:
— Упругӕ мын ницы бамбӕрста, фӕлӕ дӕуӕн ракӕнон абоны 

диссаджы хабӕрттӕ. Значит, райком окно писал, обком блок- 
нот писал, ӕз та телят сосал!

— Цы, цы?!
— Корреспонденттӕ ӕрӕрвыстой райком ӕмӕ обкомӕй нӕ 

фермӕмӕ, куыд, дам, цӕуы нӕ куыст и так далее. Гъемӕ рай- 
ком окно писал, обком блокнот писал, ӕз та...

— Ды та телят сосал?!
— О, сосал, сосал — сывӕдӕгӕй сын дардтон.
Коляйы худынмӕ сыхы лӕгтӕ рамбырд сты ӕмӕ сын, кӕй 

зӕгъын ӕй хъӕуы цӕлхбадтмӕ расайдта цӕрдӕг ирон фын- 
джы уӕлхъус.

ХӔСНАГ
Хабар Фыдыбӕстӕйы Стыр хӕсты фӕстӕ уыд. Колхозы 

сӕрдар Беруаты Ибрыхим трактористтӕ Моргуаты Дзаблег, 
Гусалты Дзыбыртт, Пысхацъӕты Гугытта ӕмӕ йӕхи ’рвад Му- 
рикӕн загъта:

— Кӕд уалдзыгӕнд афоныл афӕлдахат, уӕд уын мӕнӕй — 
фыс, дӕс литры балон цъӕхӕй ӕмӕ ма, цы 'мбӕлы, уыдон семӕ.

Цыдӕр фыдамӕлттӕй сӕ дыууӕ тракторы бацалцӕг код- 
той, цыдӕр фыдамӕлттӕй ардтой фӕтӕген, фӕлӕ уӕддӕр 
бӕлвырд бонмӕ сӕ куыст бакодтой. Сӕрдар дӕр йӕ дзырдӕн 
хицау разынд. Фыс мӕнӕ рафыцдзӕн, зӕгъгӕ, афтӕ Мурик 
хионау Ибрыхимы хъусы бадзырдта:

— Алцыдӕр хорз, фӕлӕ Гугытта бахъуыр-хъуыр кодта, нозт, 
дам, нӕм мӕнӕн ӕртӕ схӕсты фаг йеддӕмӕ куы нӕй...

— Цы, дам, цы?! Ӕртӕ схӕстӕн дӕс литры фӕдӕле 
кӕндзӕн?! — ӕмӕ йӕ цӕст Гугыттайыл ӕрхаста, цыма йе 
'нӕзонгӕ уыд ӕмӕ йӕ фыццаг хатт уыдта, уыйау — сардзин 
уӕхсчытӕ, ӕцӕг къутутӕнджын, ӕцӕг! Фӕлӕ уӕддӕр диссаг 
уаид ахӕм хъуыддаг хи цӕстӕй фенын...



АРВИСТОН

— Гугытта! — фӕдзырдта йӕм. — Ӕцӕг фӕдӕле кӕнис... 
цыппар сулӕфтӕн агуиан?

— Ӕртӕ, — куыд уӕзбын ныхасгӕнаг уыд, афтӕ уӕзбынӕй 
загъта ӕгомыг къӕдзӕх-лӕг.

— Хӕснаг кӕнӕм! Кӕд ӕй ӕцӕгӕй нынцъухай, уӕд ма уын 
иу ахӕм фынг мӕнмӕ, ныр та ссӕдз литримӕ!

Дзаблег та йӕ фындзӕй зарыд, иннӕтӕ хъырныдтой, Гугыт- 
та арахъхъ йе 'нӕбын хъӕлӕсы скъӕрдта.

Уымӕй фӕстӕмӕ-иу Гугыттайы куы фарстой, цас банызта, 
уымӕй, уӕд-иу уыцы иугӕндзон дзуапп лӕвӕрдта:

— Цас, уый уын бӕлвырд нӕ зӕгъдзынӕн, фӕлӕ арахъхъ 
мӕ кирзӕ цырыхъхъыты хъустӕй кӕй скалд, уый уӕ бауырнӕд.

Цӕмӕй йӕ фӕстӕ ахӕм ныхӕстӕ баззадаиккой, уый охыл 
дӕр ӕмбӕлд уыцы хӕснаг скӕнын.

хъынцъым
...Цымӕ, В. В. Путин, Уӕрӕсейы Федерацийы Президент, мӕнӕ 

ацы ныхӕстӕ кӕй загъта, ууыл басӕттид: «Я довольно глубоко 
изучил марксизм-ленинизм и убедился: это вредное учение»?

Кӕддӕр Ленины, Сталины, Хрущевы, Брежневы ныхӕстӕ 
куыд фыстой транспаранттыл, афтӕ, цымӕ, уый ныхӕстӕ цӕ- 
уылнӕ фыстӕуы абон, культаразджытӕ та сӕ сӕртӕ бӕрзонд 
куы схъил кодтой, уӕд?

... Ӕрджынарӕджы та срӕмыгътой адӕмы ласӕг поезды бын 
ӕфсӕнвӕндаг. Хорз, ӕмӕ дзы зиантӕ не ’рцыд. Фӕлӕ та зӕрдӕ 
асау: чи нӕ исы йӕ маст, стӕй дзы цы маст бауагътам? Цӕцӕны 
хӕстӕн кӕрон скӕнын нӕ домӕм? Ӕви уый нӕхи бӕллӕхыгуырдты 
рӕмудзӕн ӕрмӕг схӕцыд нӕ бӕлццӕтты бын, Ирыстоны бын?

... Ӕнӕдиссаг нӕу ацы ӕнӕбайрайгӕ политикӕ: Абхазы 
бӕстӕ ӕмӕ Хуссар Ир сӕ быцъынӕг тонынц Уӕрӕсеимӕ баиу 
уӕвынмӕ — нӕ сӕ уадзы. Афтӕмӕй йӕ гражданты паспорттӕ 
сӕ фылдӕрӕн радта; Цӕцӕн йӕхи атон-атон кӕны Уӕрӕ- 
сейӕ, фӕлӕ йӕ нӕ уадзы. Берлин дӕр уӕдӕ афтӕ нӕ ныддӕрӕн 
кодтам, Грозна цас фехӕлд.

Махӕн та Абхазы бӕстӕй дӕр зындӕр у: уым иу гуырдзиаг 
лӕг дӕр зынтӕй ссардзынӕ Гальскы районӕй мидӕгдӕр. Хус- 
сар Ирыстоны та айдагъ гуырдзиаг хъӕутӕ фараст ис. Гъемӕ, 
уыдон дӕр сӕхи Гуырдзыйӕ хӕдбар хонынц, ӕцӕг ӕндӕр пад- 
дзахады сты, фӕсарӕнты?

Чидӕр та нӕ, цымӕ, йӕ политикон нысӕнтты охыл йӕхицӕн 
хъазӕнхъул нӕ кӕны? Цӕуылнӕ зӕгъы иу паддзахад хъӕддыхӕй: 
«Руки прочь от Южной Осетии!»? Цы ӕнад дӕлдзинӕггӕнӕн 
ныхӕстӕ сты мӕнӕ адон: «Самопровозглашенная, никем не при- 
знанная республика!..» Ӕнӕхъӕн адӕм цыма политикон къулы- 
бадджытӕ сты.

ӔВЗАГ НӔ - ИУ ДАМГЪӔ!
Сӕ мадӕлон ӕвзагыл цы адӕмтӕ былысчъил кӕнынц, уыдо- 

ны ӕцӕг баййар:
— Гъа-ма, кӕд афтӕ ’нцон у ӕвзаг саразын, уӕд ма, иу 

дзырд нӕ, фӕлӕ иу ног дамгъӕ дӕр ӕрхъуыды кӕнут!
Зӕгъӕм, ирӕтты ахсджиагӕн хъӕуы ӕцӕг «с», уырыссаг 

«ш»-йӕ фӕлмӕндӕр чи уа, ахӕм. Нӕй нӕм уырыссаг «ц»-йӕ 
фӕлмӕндӕр мырӕн дӕр дамгъӕ. Ӕййафӕм ма ӕндӕр хъуӕгтӕ 
дӕр.

Фӕлӕ, дамгъӕтӕ нӕ — ӕнӕхъӕн ног дзырдтӕ чи 'рхъуыды 
кӕны ӕмӕ сӕ йӕ мадӕлон ӕвзаджы исбон чи скӕны, ахӕм 
лӕгтӕ дӕр ис. Зындгонд историк ӕмӕ фыссӕг Н. М. Карамзин 
ӕрхъуыды кодта дамгъӕ ё — фӕзынд ӕппӕты фыццаг йӕ уацау 
«Бедная Лиза»-йы 1797 азы. Уӕдӕ дзырдтӕ общественность, 
человечность ӕмӕ промышленность дӕр уый ӕрхъуыды сты. 
Достоевский дӕр фӕхъӕздыг кодта уырыссаг ӕвзаг замманай 
дзырдӕй — стушеваться.

Ис нӕм дзырд дзигло. Гъемӕ, уырыссаг «быдло»-мӕ гӕсгӕ 
та Хъодзаты Ӕхсар царды рауагъта дзырд «быдыло».

КӔД МӔЛГӔ, УӔД - ӔФСӔСТӔЙ
Рагзамантӕй нӕм ӕрхӕццӕ ахӕм дзырдбаст — пиры Валта- 

сара. Персайнӕгтӕ ӕвиллон Вавилоныл куы 'рхъула кодтой, 
уӕд паддзах Валтасар (Уӕлдӕрсӕр?) куывд ныззылдта. Сӕ цин 
йӕ тӕккӕ цыренӕй куы уыд, уӕд куывддон агъуысты къулыл 
цыдӕр ӕгъдауӕй бӕрӕг дарын райдыдтой ӕртӕ ӕнахуыр дзыр- 
ды: МЕНЭ-ТЭКЕЛ-ФАРЭС.

Ничи сын ницы ӕмбӕрста. Ӕмӕ уӕд паддзахы ус дзуттаг 
зонынджын лӕг Даниилмӕ фӕсидын кодта. Уый тӕлмац уыд 
ахӕм: «Хуыцау алцыдӕр бахыгъта. Дӕу рӕузонд рахуыдта.

Дӕ паддзахад персайнӕгты хай бауыдзӕн».
Ӕхсӕвы хӕст стынг. Валтасар фӕмард, ӕвиллоны горӕт 

Вавилон байсӕфт, бабын.

УӔДДӔР МА РӔЗГӔ 
КӔНЬЕ

Гинессы рекордты чиныгмӕ 
гӕсгӕ зӕххы къорийыл ӕппӕты 
бӕрзонддӕр адӕймаг у алжираг Фу- 
рарӕ — сырӕзыд 2 м. 44 см. Фӕлӕ 
уый ӕнӕхъӕн 17 сантиметры ӕмӕ 
6 миллиметры ныллӕгдӕр у украи- 
наг Леонид Стадникӕй.

Ацы телыхъӕд-лӕгыл кӕд 33 азы 
сӕххӕст, уӕддӕр ма рӕзгӕ кӕны. 
Афтӕмӕй та ныронг дӕр йӕ аккаг 
нӕдӕр къахыдарӕс ис, нӕдӕр уӕ- 
лӕдарӕс.

Уӕдӕ хӕдтулгӕтӕй иуы дӕр 
нӕу йӕ бон сбадын, хуысгӕ дӕр хи- 
конд сынтӕгыл кӕны. Сӕ электрбн 
цырӕгътӕ ивын куы бахъӕуы, уӕд 
та сӕ бадгӕ-бадыны баивы.

Цас ма сырӕздзӕн, уый ничи 
зоны, фӕлӕ Гинессы чиныгмӕ йӕ 
ном хаст кӕй ӕрцӕудзӕн, уый та 
ӕнӕмӕнг у.

ӔМБӔЛӔГГАГ - БӔГӔНЫЙЫ БӔЛӔГЪ

Пыл Индийы цӕрджытӕн стыр ӕххуыс дӕр у ӕмӕ сын, 
хъӕддаг куы уа, уӕд та стыр фыдбылызтӕ дӕр аразы. Сӕ хуым- 
тӕ сын фесафы, сфӕлдахы ӕмӕ сын фехалы сӕ хӕдзӕрттӕ, 
суанг дзы лӕджы мӕрдтӕ дӕр ӕрцӕуы.

Штат Джаркхандӕйы хъӕддаг пылтӕ сӕ куыст скодтой, 

бӕгӕны «махуа» цы хъӕуты фыцынц, уыдоны: бабырсынц сӕм, 
хӕдзари-хӕдзар ӕрзилынц ӕмӕ сын сӕ бӕгӕныйы боцкъаты 
иу хуыпп дӕр нал ныууадзынц. Ома, дам, бӕгӕны «махуа» 
хъуамӕ мах уа...

Хъуыддаг афтӕ у, ӕмӕ ам бӕгӕны фыцынц хуымӕллӕджы 
бӕсты къутӕр «махуа»-йы дидинджытимӕ, уыдон та пылтӕн 
сӕ уарзондӕр хӕринаг сты.

Фӕлӕ лӕг ӕрхъуыдыйӕн у. Ӕмӕ Джаркхандӕйы цӕрджытӕ 
дӕр ныр пылты доннуазӕн бынӕтты егъау бӕлӕгътӕ дзагӕй 
дарынц нозтӕй. Уыдон сӕхи хорз фенынц сау бӕгӕныйӕ ӕмӕ 
нал лӕбурынц хъӕутӕм.

ФЫДБОН ӔМӔ...
ИМПЕРИ БИРӔ НӔ ХӔССЫНЦ

Немыцы нацисттӕ хицауиуӕг фӕкодтой 1933 азӕй 1945 
азмӕ, сӕхи та буцдӕрӕн хуыдтой Ӕртыккаг рейх (паддзахад 
ома).

Немыцаг историктӕ Фыццаг рейхыл нымадтой Сыгъдӕг Ромы 
импери, фӕзынд Чырыстийы Райгуырды фӕстӕ 962 азы. Ахас- 
та 1806 азмӕ — уӕд Наполеон йӕ къӕлӕтджынӕй расхуыста 
Франц Дыккӕгӕмы, Ромы империйы бынылзады.

Дыккаг рейхыл нымад у, немыц Франкаг-пруссаг хӕсты куы 
фӕуӕлахиз сты ӕмӕ Герман импери куы ссис, уыцы рӕстӕг 
— 1871 азӕй 1918 азы онг. Уӕд Гогенцоллернты династи Фыц- 
цаг дунеон хӕсты амӕддаг бацис.

Гитлер йӕ миназон цӕрӕнбоны тыххӕй кӕмӕн дзырдта 
хъӕуа-нӕхъӕуайӕ, уыцы фашистон рейх та ахаста ӕдӕйпӕт 
12 азы.

Уӕрӕсейы, стӕй та советон империты хъысмӕт дӕр сӕ 
бӕллиццӕгтӕй нӕ рауад.

• КӔЦОН У «ВОДКӔ»
Сӕдӕ лӕгӕй нӕуӕдз фараст зӕгъдзысты: уырыссаг, ӕндӕр 

кӕцон. Ныхас нозт нӕ, фӕлӕ дзырдӕн йӕхиуыл цӕуы — мах 
ӕй «вода»-имӕ ивддзаг кӕнӕм, цыма сын иу бындур ис, афтӕ 
нӕм кӕсы. Ӕцӕгдзинадӕй та...



АРВИСТОН

Украинӕгтӕ йӕ хонынц «горилкӕ», беларустӕ — «гарэлкӕ». 
Ӕмхуызон бындуртӕ сын ис дзырдтӕ «гореть» ӕмӕ «угар»-имӕ.

Полыпӕйӕгтӕм у «вудкӕ». Ӕмӕ йын иу бындур ис дзырдтӕ 
«коптить», «жарить»-имӕ. Украинаг ӕвзаджы иу диалекты та 
дзырд «вудыты» амоны арауын, судзын. Ӕмӕ уӕдӕ «вудкӕ» у 
«горилкӕ».

Нозт «вудкӕ» ӕппӕты фыццаг фӕзынд Полыпӕйы, уагътой 
йӕ дзуттӕгтӕ ӕмӕ йӕ ’ндӕр бӕстӕтӕн дӕр уӕй кодтой, уыимӕ 
Уӕрӕсейӕн дӕр. Ам ӕй сводкӕ кодтой. Уӕдӕ, уӕдӕ, ӕддаг 
бакастӕй ӕмхуызон, ӕнгӕсӕн дзырдтӕ дӕр сӕ туг-стӕгӕй хицӕн 
кӕнынц.

КУЫДЗ - ЙӔ ХИЦАУЫ ХАЛДИХ
Рагӕй нырмӕ дзыр- 

дӕуы, зӕгъгӕ, дам, 
куыйтӕ, уӕлдайдӕр 
уӕздантуг куыйтӕ, сӕ 
хицӕутты хуызӕн сты.

Калифорнийы уни- 
верситеты психологтӕ 
Николас Кристерфельд 
ӕмӕ Майкл Рой ахӕм 
фӕлварӕнтӕ сарӕзтой. 
Горӕты стыр паркмӕ- 
иу ацыдысты ӕмӕ, сӕ 
куыйты тезгъо кӕнын- 
мӕ чи ракодта, уыдоны 
къамтӕ истой ӕд цӕрӕ- 
гойтӕ. Стӕй къамтӕ 
дыууӕ дихы фӕкодтой 
— куыйтӕ хицӕнӕй, 
сӕ хицӕуттӕ хицӕнӕй. 
Уый фӕстӕ се студент- 
ты бафарстой, цӕй-ма, 
чи сӕ кӕй куыдз у, уый, 
цымӕ, базониккат.

Фондз ӕмӕ дзы ссӕдз 
куыдзӕй ӕхсӕрдӕсӕн 
базыдтой сӕ хицӕутты.

ТӔРХЪУС ДӔР ЗОНЫ МӔСТЫ КӔНЫН
Немыцаг лӕппулӕг Юрген Марнедел, газет «Курьер» куыд 

фыссы, афтӕмӕй быдыры мопедыл фӕцӕйцыд. Уалынджы йын 
чидӕр йӕ къахыл фӕхӕцыд. Кӕсы ӕмӕ — тӕрхъус. Фӕсте 
аззайы, стӕй та йӕ баййафы ӕмӕ йӕм дӕндагӕй лӕбуры.

Чи зоны, йӕ лӕппынтӕн фӕтарст. Ӕцӕг та ам дӕр лӕг амал- 
джындӕр разынд: лӕдзӕгӕй хъӕбатыр тӕрхъусы мӕлӕтдзаг 
цӕфтӕ фӕкодта...

БУЛАТ ОКУДЖАВӔ ДЗЫРДТА
... Райгуырдтӕн дыууын цыппӕрӕм азы Мӕскуыйы, Арба- 

ты. Мӕ фыд гуырдзиаг, мӕ мад сомихаг. Уыдысты партион 
кусджытӕ. Мӕ мад нудӕс азы бӕрц фӕбадт ахӕстоны, мӕ 
фыды мын ӕртын ӕвдӕм азы фехстой — фӕстӕдӕр куыд 
сбӕрӕг, афтӕмӕй бынтон ӕнаххосӕй.

Цыппор дыккӕгӕм азы бархионӕй хӕстмӕ ацыдтӕн, уыдтӕн 
минометӕйхсӕг. Фӕцӕф дӕн Мӕздӕджы бынмӕ. Куы сдзӕбӕх 
дӕн, уӕд та ногӕй хӕстмӕ — ныр артиллеримӕ.

Герой не сдӕн, амбразурӕтӕ мӕ риуӕй не 'хгӕдтон. Ахӕм 
тынг тӕссаг у хӕсты, ахӕм тынг тӕссаг, ӕмӕ!..

... Нывгӕнӕджы размӕ кӕддӕриддӕр иунӕг хӕс лӕууы, 
ӕрмӕстдӕр иунӕг хӕс. Йӕ бӕрны цы мадзӕлттӕ ис, уыдоны 
фӕрцы йӕхи тыххӕй радзурӕд. Йӕхи раргом кӕнӕд. Дунейы 
хъӕр цас бамбӕрста, уый равдисӕд. Ӕндӕр ницы.

... Цӕцӕны хӕстӕй ӕбуалгъдӕр хъуыддаг нӕй. Бирӕ дӕсгай 
азты сӕ нӕ ферох уыдзӕн, чи зоны, ӕмӕ сӕдӕгай азты дӕргъы 
дӕр. Ацы чысыл адӕм, милуан дӕр ӕххӕст не сты, фӕлӕ тынг 
хиуарзон сты ӕмӕ тынг зын бамбарӕн. Ӕрмӕст уӕддӕр национ 
психологи нымаинаг у, уӕлдайдӕр ахӕм чысыл адӕмы удысконд, 
Нудӕсӕм ӕнусы сӕ ӕнӕхъӕн фӕндзай азы дӕргъы мардтой ӕмӕ 
цагътой. Мах ӕнусы сӕ цыппор цыппӕрӕм азы ӕнӕхъӕн дзыллӕйӕ 
фӕхастой бынтыбын бауынмӕ. Ӕмӕ та сӕ ныр дӕр цӕгъдынц, 
сафынц. Уӕд уый циу?! Ау, Уӕрӕсейы хицауад ӕндӕр хуызы 
нӕ арӕхсы йӕхи ӕрфидар кӕнынмӕ?! Ау, уый охыл ӕнӕмӕнг 
де 'мбӕстаг, де 'мпаддзахады адӕмы марын хъӕуы?!

... Царды мидис ахӕм у, цӕмӕй цӕрай ӕмӕ дын Хуыцау цы 
загъта, уыцы хъуыддаг ӕххӕст кӕнай. Ӕндӕр ницы.



 АРВИСТОН

БЫНХОРТӔ
Куыддӕр болыпевиктӕ Уӕрӕсейы къӕбицгӕстӕ систы, афтӕ 

йын йӕ культурон бынтӕ ӕнӕвгъауӕй уӕй кӕнын байдыдтой, 
ноджы бынтон асламӕй. Уый та уымӕн, ӕмӕ сӕ цӕсты куль- 
турӕ кадджын никуы уыд.

Абон сӕдӕгай милуан доллӕртӕ чи кӕны, аргъ кӕмӕн нӕй, 
ахӕм хӕзнатӕ, зӕгъӕн ис, капеччытыл лӕвӕрдтой, ныхӕстӕй 
се сӕфт кӕмӕй уыдтой, уыцы капиталисттӕн.

Уыдонимӕ Рембрандты, Рубенсы, Рафаэлы, Ван Дейкы, Ван 
Гогы, Лукас Кранахы, Сезанны шедевртӕ.

1928 азӕй 1933 азмӕ бӕстӕйӕ аластӕуыд 6000 тоннӕйы 
нывтӕ, стӕм чингуытӕ, зӕрингуырдты ӕмбисонды куыстытӕ. 
Сыдӕймӕлӕг адӕмӕн, дам, ӕххуыс кодтам. Фӕлӕ хъӕддаг, 
ӕнӕфенд, ӕгъатыр кӕй уыдысты, уыйадыл адӕмы дӕр цалдӕр 
хатты ӕртардтой сыдӕй мӕлынмӕ.

Ахӕм паддзахад ӕгӕр бирӕ дӕр ма ахаста, ныр дӕр ма йӕ 
гӕндзӕхтӕ цӕгъды, удмидӕг ма ис, йӕ фыццагон зондыл хӕст 
ма у: миллиард доллӕры аргъ дӕлдонцӕуӕг атомон нау «Курск» 
бабытъайлаг ӕмӕ — цы?

ӔППӔТӔЙ ХЪӔЗДЫГДӔР
Уӕрӕсейы ӕппӕтӕй мӕгуырдӕр цы дӕс республикӕйы ӕмӕ 

губернийы сты, уыдоны ’хсӕн та тӕккӕ хъӕздыгдӕр у аланты 
бӕстӕ — РЦИ-А.

Нӕ бонӕй уӕм!

ФӔЛТАУ
Ныхас иу фыдлӕджы тыххӕй рауад. Чидӕр афтӕ бакодта: 
— Уый ӕрцыдмӕ дзӕбӕхӕй фӕцӕр!

Фыдлӕджы тыххӕй койгӕнӕг ӕм фӕцарӕхст:
— Уый раздӕхыны бӕсты ӕз фӕлтау ӕппындӕр нал цӕры- 

ныл — разы!

МИН ДӔР ЧЫСЫЛ НЕ СТЫ
Нымайын дзӕбӕх чи нӕ зыдта, иу ахӕм лӕджы бафарстӕуыд: 
— Уӕдӕ ма нын зӕгъ, минӕй дыууиссӕдзӕй фылдӕр кӕцы у? 
— Уӕллӕй, — хъуыдыдзастӕй райдыдта уый, — мин дӕр 

чысыл не сты, фӕлӕ уӕддӕр дыууиссӕдзы фылдӕр сты!

ӔЛГЪАГ, ДАМ...
Доны мӕргъты рӕсугъддӕртӕй иу — чомгӕ. Йӕ къайимӕ сӕ 

уарзты сахат афтӕ диссаджы кафт фӕкӕнынц, ӕмӕ ӕцӕгдӕр 
уалдзыгон дзӕнӕт дунейы фидауц свӕййынц. О, тынг рӕсугъд 
маргъ у йӕ бакастӕй дӕр ӕмӕ йӕ миниуджытӕй дӕр чомгӕ. 
Фӕлӕ йӕ адӕймаг та ӕндӕр номӕй дӕр ма схуыдта — ӕлгъаг 
(поганкӕ), йӕ фыд хӕрынмӕ бӕзгӕ кӕй нӕу, уый фыддӕрагӕн...

ФАКТТӔ

♦ Акулӕтӕн ӕнӕ хӕргӕйӕ сӕ бон цӕрын у 6 къуырийы. 
Фӕлӕ Калифорнийы штаты аквариумы иу акулӕ ӕххормагӕй 
фӕцарди 15 къуырийы.

♦ Бамбук боны дӕргъы сырӕзы 90 сантиметры.
♦ Сабитӕ бон худынц 400 хатты, стыртӕ та рӕстӕмбис 

нымадӕй — 15 хатты.
♦ Къӕдзыг ӕмӕ иннӕ ӕрхӕцӕн нысӕнттӕ фӕзындысты 

XV ӕнусы.
♦ Кенгуру фӕстӕмӕ гӕпп кӕнын нӕ зоны.
♦ Хъугӕн сынӕр цӕгъдгӕйӕ йе 'фсӕртӕ суткӕмӕ базмӕ- 

лынц 40 мин хатты.
♦ XIX ӕнусы онг мидӕггаг дарӕс дардтой ӕрмӕстдӕр 

хъӕздгуытӕ.
♦ Дунейы алы ӕртӕ секундмӕ дӕр райгуыры ног адӕй- 

маг.



- 159-

ИРОН 

поэзийы 

пнтологи

ХЪАЗБЕГТИ ХЪАЗБЕГ
(1912 — 1966)

Хъазбегти Темболаты фырт Хъазбег райгуырди Чы- 
рыстонхъӕуы (ныр горӕт Дигорӕ). Сӕ хъӕуы скъола 
каст куы фӕци, уӕд кусын райдыдта фӕскомцӕдисы 
Дыгуры зылды комитеты. Ноджы ахуыр кодта 
ӕфсӕнвӕндаджы техникумы ӕмӕ Хӕххон педагогон 
институты литературон факультеты. 1938 азы каст фӕци 
Цӕгат Ирыстоны наукон-иртасӕг институты аспиран- 
турӕ ӕмӕ ахуыргӕнӕгӕй куыста пединституты.

1942 азы ацыди Фыдыбӕстӕйы Стыр хӕстмӕ, 
хӕцыдис алы фронтты. Ирыстонмӕ сыздӕхти бирӕ 
хӕрзиуджытимӕ.

Хъазбег литературон куыстыл фӕцалх 1928 азы. 
Рауагъта къорд чиныджы. Йӕ уацмысты ӕххӕстдӕр 
ӕмбырдгӕндтӕ сты: «Фӕлтӕрты намыс» (Орджо- 
никидзе, 1960), «Фарны дуг» (Орджоникидзе, 1977).

ОХХ, ӔНА!
Охх, ӕна, е, 
Дӕ хъӕболӕ 
Идард бӕсти 
Зӕрдтагонӕй 
Дӕ фӕууиндмӕ 
Ку бӕллуй!
Дӕ рохс сорӕт 
Ӕппунӕдзух 
Ӕ фӕлгӕси 
Ӕд цийнадӕ 
Зӕрдирайӕн 
Ку гъазуй!
Хонсар фронт, 
станицӕ Дьякова, 
15.06.1943

О<

ФӔЗЗӔГ
И бон бӕзӕрхугӕй 
Тарбун фӕлгӕсуй.
И хор фӕлладхузӕй 
Мегъти лӕгӕрдуй.

Донгон фӕууазал ӕй, 
Думгӕ инӕфуй. 
Кӕрдӕг ӕнадзалӕй 
Сӕйуй, ӕмпулуй.

Мӕргътӕ зӕрдӕсастӕй 
Тӕхунцӕ ниллӕг... 
Хӕлеу, ӕнӕкарстӕй 
Лӕзӕруй тиллӕг.

Гъӕутӕ ӕгомугӕй 
Ӕстунцӕ ӕдзӕр... 
Ихӕлд, пурхӕндӕгӕй, 
Хӕлиуттӕй — лӕзӕр...

Фӕсвӕд, и надгӕрон 
Цӕлхвӕди — ингӕн, 
Ӕ цирт — сау къудурон, 
Финст ибӕл цитӕн:

«Ами цардгъӕуагӕй 
Хуссуй ӕфсӕддон, 
Зӕрди кадирадӕй 
Цӕрдзӕнӕй ӕ ном!»
И бон бӕзӕрхугӕй 
Тарбун фӕлгӕсуй, 
Хор дӕр фӕлладхузӕй 
Мегъти лӕгӕрдуй.
Хонсар фронт, 
04.09.1943

11 Мах дуг № 7, 2004

ӔЙ ӔХСӔВӔ

Ӕй ӕхсӕвӕ, ӕй мӕйдар, 
Ӕнӕ унӕр, ӕнӕ тох, 
Ӕмӕ бабӕй фунтӕй хъал 
Ӕз исонмӕ — ӕнӕсцох.

Фӕззелдзӕнӕн цӕргӕсау 
Мӕ бӕстӕн ӕз ӕ фалдзос, 
Ма мин е дӕр мӕ мадау 
Бауфсдзӕнӕй зӕрдӕрохс!
Хонсар фронт, 
02.10.1943

ЗАРӔ, МӔЛГЪӔ!
Зарӕ, мӕлгъӕ, зарӕ, 
Цъӕх сифтӕри идзулд: 
Ӕрхаста дин барӕ 
Аци уалдзӕг ивулд.

Зарӕ, мӕлгъӕ: фунау 
Нӕбал цӕрӕн ӕдтухст.
Зарӕ, ести фарау 
Ку нӕ ’й ӕрдзӕ рӕхуст.

Зарӕ, мӕлгъӕ, зӕрдӕн 
Дӕ нӕртон зар — адгин, 
Ӕримистӕй мӕнӕн 
Мӕ гъӕубӕстӕ, мӕ синх...

Зарӕ, мӕлгъӕ, зарӕ!
Цъӕх уалдзӕг дин — дзӕнӕт... 
Ӕз сатӕги фагӕ 
Бӕллун, кӕнун сӕ мӕт.
Берлин, 15.05.1945

БАЛАТЫ ТЕМБОЛ
(1912 — 1995)

Балаты Ильяйы фырт Тембол райгуырди Цӕгат 
Ирыстоны Нары хъӕуы. Ахуыр кодта сӕ хъӕуы скъо- 
лайы, стӕй та Мӕскуыйы Свердловы номыл кусӕг 
факультеты. Ноджы каст фӕци М. Горькийы номыл 
Литературон институт. Куыста Къостайы номыл ли- 
тературон музейы директорӕй, нӕ республикӕйы 
Фысджыты цӕдисы консультантӕй.

Иӕ фыццаг ӕмдзӕвгӕтӕ мыхуыры фӕзындысты 
ӕртынӕм азты. Йӕ поэтикон чингуыты зынгӕдӕртӕ сгы: 
«Ӕрфӕны фӕд» (Орджоникидзе, 1971), «Ӕмдзӕвгӕтӕ 
ӕмӕ кадджытӕ» (Орджоникидзе, 1982).

к к к
Цард! Дӕу ысты бонтӕ, 
Уаф сӕ, уаф, тынтӕ! 
Чи загъта: «Ӕнцон дӕ?» 
Чи загъта: «Зын дӕ?»

к к к
Хӕхтӕ дардӕй зынынц.
Хӕхтӕм куыд цӕуын хӕстӕгдӕр,
Афтӕ уыдон кӕныиц, 
Уыдон, бӕрзонддӕр, ӕз — ныллӕгдӕр.

ФЕСТЫ ТЫМЫГЪТӔ
Фесты тымыгътӕ фыдлӕг, фыдбонау. 
Зымӕгӕн ныссаст йӕ тых, йӕ хъару. 
Хъарм дымгӕ дымы, мӕ уӕнгты хъары, 
Рагуалдзӕг ӕрбахӕццӕ бӕлццонау.
Зӕхмӕ хур фӕтынг кодта йӕ тынтӕ,
Зӕххӕй рох кӕныпц, фынтау, йӕ зынтӕ.
Тӕдзынджытӕ ауыгъдӕй лӕууынц, 
Уыдон зымӕгыл тыхсынц, кӕуынц.

Фыдӕбон цас фӕкодтон, цас, 
Цӕмӕй рухс истаин хур ӕмӕ мӕйӕ, 
Цӕмӕй ӕз кодтаин ныхас 
Дзыхӕлвӕст ӕмӕ парахат зӕрдӕйӕ.

ӔЗ
Ӕз хъуыдтӕн 
Ӕмӕ нӕ хъуыдтӕн, 
Ӕз уыдтӕн 
Ӕмӕ нӕ уыдтӕн.

* * *
Мӕйрухс ӕхсӕв... Хъӕрӕй 
Зары булӕмӕргъ ӕрдзӕн. 
Цом, ардыгӕй, кӕннод 
Лӕг ӕрра дӕр ысуыдзӕн.

АХИЦӔН ЦАРДӔЙ...
Ахицӕн цардӕй 
Адӕмы уарзон, 
Адӕмы хъӕбул 
Хъызт ӕмӕ карз бон. 
Адӕм — йӕ уӕлхъус... 
Алчи дзыназы, 
Хиуыл фӕхӕцын 
Ничи фӕразы.

Алчи фӕдзырдта, 
Феппӕлыд мардӕй. 
Баныгӕдтой йӕ, 
Дзыллӕ ныххал и. 
Халон та назӕй 
Бауасы 'нкъардӕй: 
♦Уыд ӕмӕ нал и, 
Уыд ӕмӕ нал и!»



- 165 -

МӔ ХУРМӔ
О, куыд уӕззаугай тылдтӕ, мӕ хур, о
Куыд уӕззаугай, кӕддӕр хӕрдмӕ!
О, куыд тагъд тулыс ныр та, куыд тагъд, 
Ӕнӕрлӕугӕ, бынмӕ!

к к к
Мӕ дыргъдон мын мӕргътӕ ныууагътой, 
Ныууагътай йӕ мӕргътау ды дӕр. 
Сӕхи мыл гӕрӕм мигътӕ 'руагътой, 
Ӕруагътон ӕз дӕр, ӕз, мӕ сӕр.

к к к
Гуниб... Лӕууын... Хур нал калы цӕхӕр.
Гуниб фӕсхурныгуылд фӕмил.
Ӕрӕвӕрдта йӕ гӕрзтӕ ам кӕддӕр
Имам Шамил,
Имам Шамил.

к к к
Мӕн циндзинад исы хӕрдмӕ, 
Хъыгдзинад та ласы бынмӕ.

* * *
Цард цӕуы, ӕнхъӕвзы...
Цард ӕнцон, зынӕй кӕй фӕрсы?
Цардӕй чи нӕ тӕрсы, 
Уый мӕлӕтӕй дӕр нӕ тӕрсы!

к к к
Цы дзурон, фӕлтау ныззарон, 
Фӕлтау мӕ амонд уафон. 
Нӕй амондӕн фидӕн, фарон, 
Ис уымӕн ӕрмӕстдӕр абон.

к к к
Ӕз куы 'рцӕуон
Искӕд бон мӕ уарзон бӕстӕй уӕрст,
Уӕд уыдзынӕн,
Уӕд уыдзынӕн знӕгты бын ӕууӕрст!

к к к
Лӕг райгуырд, ысхъомыл, 
Цӕры ’мӕ цӕры.
У рӕстӕг та рӕмпӕг, 
Хӕры йӕ, хӕры.

к к к
О амонд! Дӕ бӕхыл 
Фӕндыдис мӕн бадын, 
Фӕкодтон ӕм гӕпп, 
Фӕлӕ йӕм кӕм хаудтӕп, — 
Фӕстӕмӕ-иу зӕххыл 
Фӕцыди мӕ тъӕпп.

* * *
Хӕцыдыстӕм ногифтыгъд галтау, — 
Ӕз — иуырдӕм, иниӕрдӕм — ды. 
Мӕн ницӕмӕ дардтай ды хъалтау, 
Нӕ кодтон дӕу дӕр ӕз хъуыды.

Гъе афтӕ дӕуимӕ фӕцардтӕн, 
Ӕмӕ мып куыппӕ уа ныр хъыг! — 
Нӕ базыдтам амайын цардӕн 
Йӕ номыл нӕ уарзтӕй мӕсыг.

